
     يهتتىنچى باب كاچۇڭدىكى چۈش 

           توققۇزىنچى باب تىركىشىش 

  ئونىنچى باب تاغبۇلاق ھېكايىلىرى 

  ئون ئىككىنچى باب ئهلۋىدا، ئېگهرلىك ئات 

            خاتىمه

   

   

  مۇقهددىمه

   

ــۇم با  ــان ق ــوۋم   بىپاي ــچه ئهۋلاد ق ــپ، نهچ ــۈپ قېلى ــدە كۆمۈل ــانلىرى تهكتى -رخ

قېرىنداشلىرىنىڭ يادىدىن كۆتۈرۈلۈپ كېلىۋاتقان بىر چىن رېئاللىق ئۇزۇندىن بۇيان 

ئۇنىڭ ئىشتىياق ئوتى قهلبىمدە تىنىمسـىز  . خىياللىرىمنى غىدىقلاپ كهلگهنىدى-ئوي

جبـۇرىيهت تۇيغۇسـى   ئۇنىڭ بهدىئىي تهسۋىرى ماڭا بىـر يـارقىن مه  . يالقۇنجايتتى



 

 

بۇ بهدىئىي ئهسهر ئهنه شۇنداق ھېسسىيات تۈرتكىسـىدە مهيـدانغا   . بېغىشلىغانىدى

  ...كهلدى

ــۇ    ــنهك؛ ئ ــۈزۈك ئهي ــر س ــاللىقى بى ــارىخ رېئ ــى   —ت ــلهن رەزىللىكن ــك بى گۈزەللى

ھهقىقهت بىلهن سهپسـهتىنى ئـۆلچهپ    —ئۇ . پهرقلهندۈرۈپ بېرىدىغان جاھاننامه

ھايــات كومېدىيىســى بىــلهن تراگېــدىيىنىڭ جــانلىق   —ئــۇ . بېرىــدىغان تــارازا

ئۇ يهنه كېلىپ مۇھهببهت بىلهن نهپـرەت ئوتتۇرىسـىدىكى توقۇنـۇش    . شهجهرىسى

  .سودىيه —ئۈستىدىن ھۆكۈم قىلغۇچى 

ــهرۋازنىڭ    ــاتلىق س ــر ئ ــتتا بى ــارىخىي پوۋېس ــۇ ت ــولىڭىزدىكى ب ــڭ  -30ق يىللارنى

ھهمـدە ئۇنىـڭ مهرھـۇم شـائىر     باشلىرىدىكى كومېدىيىلىك رېئال سهرگۈزەشـتلىرى  

بىـلهن بولغـان رومانتىـك    ) تهۋپىـق (ئابدۇخالىق ئۇيغـۇر ۋە مهمتىلـى ئهپهنـدى    

ئهسـهر قهھرىمـانى قوچقـار پالۋاننىـڭ ئۆسـمۈرلۈك      . مۇناسىۋەتلىرى تهسـۋىرلىنىدۇ 

ھاياتى، مۇھهببهت سهرگۈزەشتلىرى ھهمـدە ئۇنىـڭ جهڭگىۋارلىـق بىـلهن تولغـان      

رى ئوقــۇرمهنلهرگه بهئهينــى خهلــق داســتانلىرىنىڭ تراگېــدىيىلىك ھايــات ئىزلىــ

  .جهزبىدار تهسۋىرىنى ئهسلىتىدۇ

تۇرپـان  -يىللارنىـڭ باشـلىرىدىكى قۇمـۇل    -30ئهسهر قهھرىمـانى قوچقـار پـالۋان    

دېهقانلىرىنىڭ شامهخسۇتقا قارشى قوزغىلىڭىنىڭ ئاكتىپ قاتناشچىسى بولۇپ، ئۇنىڭ 

مهرھـۇم    ېلىشـىدە، يـېقىن سهپدىشـىم   مۇشۇ تـارىخىي بىئوگرافىيىنىـڭ مهيـدانغا ك   

 —ئابدۇقادىر ھاجى ياقۇپنىڭ ئهسلىمىسى ھهمـدە ئاپتورنىـڭ توقسـۇنلۇق دوسـتى     

يازغۇچى خېۋىر تۆمۈر بىلهن بولغان كۆپ قېتىملىق سـۆھبهت خاتىرىسـى قاتـارلىقلار    

پوۋېستتىكى مهشهۇر پېرسوناژلار تهسۋىرىنىڭ چىنلىقىغا ھۆججهتلىك دېتال ۋە رېئـال  

يهنه بىر تهرەپـتىن مېنـى غهپلهتـتىن ئويغىتىـپ، قهلـبىمگه چىـراغ       . بولدى ئاساس



 

 

ياغقان ھهقىقىي ئىلهامچى يهنىلا دۇنيا تارىخ پهنلىرىنىڭ ئاتىسـى ھېـرودۇت نىـڭ    

ھايات مهنزىلى بهك قىسقا؛ پهسىل مهۋسۇمى تېز «: تۆۋەندىكى مهشهۇر سۆزى بولدى

  ».قا مهڭگۈلۈك تاج كىيدۈرەلمهيدۇپهقهت يازما تارىخىلا ھايات. ئۆتۈپ، ئۇنتۇلىدۇ

   

   

  بىرىنچى باب

    

  تاش تۇمار

  ...ئىيۇننىڭ ئوتتۇرىلىرى

ــۆيلىرىگه     ــامېر ئ ــالقىن ك ــىلهر س ــدىن كىش ــىق تهپتى ــان ئىسس ــاپ تۇرغ يالقۇنج

گــاھىلىرى ســهگىدەش ئۈچــۈن ئۆســتهڭ ياقىلىرىــدىكى تــاللار . كىرىۋېلىشــقانىدى

شــالاڭ مېڭىــپ يــۈرگهن ئادەملهرنىــڭ  كــويلاردا-كوچــا. ئارىســىغا يۈگۈرۈشــهتتى

كۆپكۆك تىنىق ئاسـماندا ئاشـۇ   . ۋىل ئهكس ئېتىپ تۇراتتى-ئهتراپىدا پىژغىرىم ۋىل

  .بىرلا نۇرلۇق قۇياش جهۋلان قىلماقتا ئىدى



 

 

ــپ     ــدا قىڭغىيى ــتهڭ بويى ــى ئۆس ــىمال تهرەپتىك ــاچۇرۇپ، ش ــۆزىنى ق ــۇزدىن ئ توم

ى كىشــى كــۆزلىرىنى چىــڭ ئولتــۇرغىنىچه ســهگىدەۋاتقان ياشــىنىپ قالغــان ئىككــ

  :يۇمۇۋېلىشىپ، ئېرىنچهكلىك بىلهن پاراڭغا چۈشكهنىدى

قىشلىقى ھهدىسه قـاتتىق بـوران، ئهمـدى بولسـا ئىسسـىقنىڭ دەسـتىدىن دەم        —

  !...ئالالمىغان

ياشانغانلارنىڭ بىرى يهنه بىرىگه قاقشـاپ تـۇرۇپ ئاشـۇ سـۆزنى قىلىشـى بىلهنـلا       

  :ئىككىنچىسى جاۋابهن دېدى

   

  ئېقىن، توققۇز كارىز بهرگهچكه دەرمان؛ توققۇز

  ...ئۇشبۇ يۇرتتا تۇغۇلغانغا مهندە يوق ئارمان

. ئۇلارنىڭ پارىڭى بارغـانچه قىزىغـانلىقتىن ھـېچ تۈگهيدىغانـدەك ئهمهس ئىـدى     

دەل شۇ مهھهلـدە  . ، ھاۋا سهگىشكه باشلىدى.ئاستا غهربكه قىيسايدى-قۇياش ئاستا

. ق كىشـى كـۆۋرۈك يېنىغـا كېلىـپ توختىـدى     ئاقتاش يولى تهرەپتىن ئىككـى ئـاتلى  

ئۇلارنى كۆۋرۈك بېشىدا خېلىدىن بېرى ساقلاپ تۇرۇشقان بىر توپ يـاش ئهزىمهتـلهر   

  :كۈتۈۋالدى

  !خۇش كېلىپسىلهر، مۇبارەك قهدىمىڭلار قۇتلۇق بولسۇن! ئهسسالامۇئهلهيكۇم —

يهكـتهك   قامهتلىك، ئاقپىشماق، يۇمىلاق يۈز كهلگهن، ئۇچىسىغا ناۋات رەڭ شـايى 

كىيگهن بىر ياش زىيالىي ھهممىدىن بۇرۇن بايىقى مېهمانلارنىڭ ئالدىغا بېرىپ قـول  



 

 

ئۇ دەل مۇشۇ . سىقىشىپ كۆرۈشتى ۋە ئۇلارنى قىزغىن قارشى ئالىدىغانلىقىنى بىلدۈردى

ئـۆز نۆۋىتىـدە مېهمـانلار بىـلهن سـاھىبخانا      . ئهزىز مېهمانلارنىڭ ساھىپخانى ئىدى

سـاھىبخانا  . ىپ قالغـان تهڭ دېمهتلىـك دوسـتلاردىن ئىـدى    ئوتتۇز ياشلارغا چاپچ

چېۋەرلىك بىلهن ئۇلارنى ئۆستهڭ بويىدىكى سايىگه باشلاپ بېرىپ، بىـر مهھهل دەم  

  :چىپ تهر توختىماي ئېقىپ تۇراتتى-مېهمانلارنىڭ پېشانىسىدىن چىپ. ئالغۇزدى

ېگهننـى  د» گـۆر ئـازابى   —يول ئازابى «! ھه-پاھ، بۈگۈن نېمىدېگهن ئىسسىق —

  .دېدى مېهمانلاردىن بىرى چاقچاق قىلىپ-كۆرگىلى تاس قالدۇق،

ھۇيـت دېگـۈچه   -تاماشا قىلىپ يۈرگهن يـاش بـالىلار ھايـت   -ئۆستهڭ بويىدا سهيله

ــى   -تهرەپ ــايه ئهتراپىنـ ــهگىدەۋاتقان سـ ــانلار سـ ــىپ، مېهمـ ــتىن كېلىشـ تهرەپـ

ــقانىدى ــۇرۇ  . ئورىۋېلىش ــدە ت ــدىن لىككى ــرى ئورنى ــرەك بى ــۇلاردىن چېچهن پ، ئ

دە، قارا تهرگه چۆمۈلگهن ئاتلارنى چۆمۈلگهن ئـاتلارنى  -مېهمانلارنىڭ يېنىغا باردى

باشقا بالىلار بولسا، خـۇددى ئالـدىن   . سۆگهت شاخلىرىغا باغلاپ، قاڭتۇرۇپ قويدى

مهسلىههتلىشىۋالغاندەك ئۆيلىرىگه بېرىپ، قېتىق ۋە زاغرا ئاچىقىشىپ مېهمانلارنىـڭ  

بولسا بۇ جىگهرلىك ياش يىگىتلهردىن تولىمۇ سـۆيۈنۈپ   مېهمانلار. ھۇزۇرىغا سۇندى

  .كېتىشتى

تۇرپــان  —ئاقتاشــلىقلار تهقهززا بولــۇپ كۆتۈۋاتقــا بــۇ ئهزىــز كىشــىلهرنىڭ بىــرى 

ئويمانلىقىدا نامى مهشهۇر، داڭدار شائىر ئابدۇلخالىق ئۇيغۇر، ئىككىنچىسـى بولسـا   

ر بـۇ يهرگه بۈگـۈن   ئـۇلا . شائىرنىڭ ھهمراھى نىيـاز قـارى دېـگهن يىگىـت ئىـدى     

سـاياھهت ئۈچـۈن   -ساھىبخانا سهيدۇل بايۋەچچىنىـڭ تهكلىـپىگه بىنـائهن سـهيله    

  .كېلىشكهنىدى



 

 

مېهمانلار سهگىدەپ، بىر مهھهل دەم ئېلىۋالغانـدىن كېـيىن سـاھىبخانا ئېغىزلىنىـپ     

  :دېدى

بۈگۈن تومۇزنىـڭ تۇخـۇم پىشـىپ قالىـدىغان ئىسسـىقىغا بهرداشـلىق بېرىـپ،         —

يهردە قويماي يۇرتىمىزغا قهدەم تهشرىپ قىلغىنىڭلار ئۈچـۈن يهنه بىـر   لهۋلىرىمىزنى 

. يۇرتىمىز سىلهرنى بېشـىدا كۆتـۈرۈپ قىـزغىن كۆتۈۋالىـدۇ    . قېتىم تهشهككۈر ئېيتىمهن

توققـۇز تـاغ، توققـۇز    . دېگهن سۆزدىن كېلىـپ چىققـان  » توققۇزدا توق« —توقسۇن 

ان، توققـۇز تۆمـۈر، توققـۇز ئۆسـتهڭ،     ئېقىن، توققۇز يايلاق، توققۇز كارىز، توققۇز بـور 

  ...توققۇز داۋان، توققۇز ئويمان

ساھىبخانا سۆزىنى داۋاملاشتۇرۇۋېتىپ مېهمانلارنىڭ كۆزلىرىدە ھـارغىنلىق ئۇيقۇسـى   

دە، دەرھال ئۇلارنى ئورنىدىن تۇرغۇزۇپ، ئۆزىنىـڭ  -ئهگىپ قالغانلىقىنى سېزىۋالدى

  ...ئازادە قهسىرىگه باشلاپ ماڭدى

. ئىمارىتى مهنزىرىلىك جايغا ھهشهمهتلىك قىلىپ سېلىنغانىدى-نىڭ ئۆيساھىبخانى

سـۆگهتلىك بولـۇپ،   -باراقسـان تـال  -بىنانىڭ ئالدى ئۆستهڭ، ئىككى ياقىسـى بـۈك  

بىنانىڭ يان ۋە ئارقا تهرەپلىرىگه ئالما، ئانار ۋە ياڭاقلىق . كىشىنىڭ زوقى كېلهتتى

  .ھاۋالىق جايدا ھۇزۇر سۈرمهكته ئىدىباغ بهرپا قىلىنغانىدى، مېهمانلار ھازىر مۇشۇ 

بىر كېچه ئۇخلاپ تولۇق ئۇيقۇسىغا قانغان ئابدۇخالىق ئۇيغۇر ئهتىسـى ھهممىـدىن   

سهھهرنىڭ سالقىن، ساپ ھاۋاسـىدىن قېنىـپ     شائىر. بۇرۇن ئورنىدىن تۇرۇپ كهتتى

ھۇزۇرلىنىش ئۈچۈن ئۆزى يالغۇز دەرۋازا ئالدىغا چىقىپ، چوڭ ئۆسـتهڭ ئهتراپىنـى   



 

 

ئارىدىن بىر ئاش پىشىم ۋاقىت ئۆتكهندە ساھىبخانا سهيدۇل بـايۋەچچه  . ايلاندىئ

  :ئۆيىدىن چىقىپ، شائىرنىڭ ئالدىغا سالام بېرىپ كهلدى

  ئهسسالامۇئهلهيكۇم، نېمىشقا بۇنچه ئهتىگهن؟ —

  :ساھىبخانىنىڭ سوئالى تېخى ئۈزۈلمىگهنىدى، شائىر چاققان جاۋاب بهردى

  ...سهھهرنىڭ ھاۋاسى غهنىيمهن ئۇيقۇ يېتهرلىك بولدى، —

ئارقىدىنلا بىر يېڭى ئورۇنلاشـتۇرۇش توغرىسـىدا   . ساھىبخانا بۇ جاۋابقا قايىل بولدى

  :بېشارەت بهردى

بۈگۈن ئاخشام مېنىڭ قهسـىرىمدە شـهرىپىڭىزگه ئاتـاپ چـوڭ زىيـاپهت؛ ئهته       —

نىمغـا  ئاخشامدىن باشلاپ ئاغىنىلهر ئارا نۆۋەت بىلهن مهشرەپ، بـاراۋەت؛ بـۇ پىلا  

  ماقۇل بولارسىز؟

ئىسسـىقنىڭ  . لـېكىن بىـر مهسـهىلهتىم بـار    . مهرھابا، ئهلۋەتته مـاقۇل بـولىمهن   —

دەستىدىن مـېڭه قاينـاپ تۇرغـان جـايلاردا قاتـارى مهشـرەپ كهيپىمىـزگه خـوپ         

كهلمهسلىكى مۇمكىن، شۇڭا ئاۋۋال تـاغ سهيلىسـى قىلايلـى، قايتاشـىمىزدا قىرنىـڭ      

  .دە، قاتارى مهشرەپنى قانغۇدەك ئوينىۋالىمىز-كېلىمىزسالقىن ھاۋاسىنى بىلله ئه

سهيدۇل بايۋەچچه بۇ ئورۇنلۇق تهكلىپكه بېشىنى لىڭشىتىش ئارقىلىق قوشۇلغانلىقىنى 

  :بىلدۈرگهندىن كېيىن

  .دەپ سورىدى -...ئۇنداقتا، تاغقا قاچان؟ —



 

 

پهيزى  يايلاقنىڭ -دېدى شائىر جاۋابهن، -مۇمكىن بولسا ئهتىلا يۈرۈپ كهتسهك، —

  ...ۋاقىتنىڭ ئۆتكۈزۈپ قويمىساق. چاغلىرى باشلاندى، پۇرسهت غهنىيمهت

  :ئابدۇخالىق ئۇيغۇر ئارقىدىن ساھىبخانا دوستىغا تهكلىپ بهردى

. بايرىمى قىزىپ كېتىـدۇ   يهنه كېلىپ يايلاقتا مۇشۇ كۈنلهردە تۇرغۇتلارنىڭ نادام —

بىـز بـۇ   . نلىرى قاينايـدۇ مۇسـابىقه مهيـدا  ... چېلىشىش، ئېتىشىش، ئـات بهيگىسـى  

يهردىن ھېچبولمىغاندا بىرەر ماھىر چېلىشچىنى ئېلىۋالغان بولسـاق كۆڭۈلدىكىـدەك   

  .ئىش بولاتتى

ئاقتاشـلىق يىگىـتلهر    -دېـدى سـاھىبخانا،   -كۆڭلۈمدىكىنى تېپىپ سـۆزلىدىڭىز،  —

. ھازىرغىچه ئۇنىڭ يېنى يهرگه تېگىپ باقمىغـان . ئارىسىدا بىر پالۋان چېلىشچى بار

مهن ئۇنى تېپىپ كېلهي، سىز سۆزلىشىپ كـۆرۈپ، ئـۇنى   . ئۇ بىز بىلهن چوقۇم بارىدۇ

  ...دەڭسهپ بېقىڭ

شۇنداق قىلىپ ئاش پىشـىم بولغـۇچه ئارىلىقتـا سـاھىبخانا ئاقتاشـلىق چېلىشـچى       

  .پالۋاننى باشلاپ كېلىپ، شائىرنىڭ ئالدىدا ھازىر بولدى

ا كهلتۈرۈپ ئابدۇخالىق ئۇيغـۇر  چېلىشچى يىگىت قهسىرگه كىرىشى بىلهن سالام بهج

ئېسهنلىك سوراشقاندىن كېيىن ئهدەپ -بىلهن قىزغىن قول سىقىشتى ۋە ئۆزئارا ئامان

. بىلهن گىلهم سېلىنغان ساراي ئۆينىڭ پهگاھىغـا يـېقىن جايغـا كېلىـپ ئولتـۇردى     

  .ساھىبخانا ئۇلارىڭ ئالدىغا يېڭىدىن داستىخان كهلتۈردى



 

 

مـــۇھهببهت  -ىبخانا تهكهللـــۇپ بىـــلهن،دېـــدى ســـاھ -مهزەگه مهرھهمهت، —

تۈڭلـۈكلىرى  -رۇجهكلىـرى، ئىشـىك   -پاراڭلىرىمىز ئىشتىهانى ئاچىدۇ، پېقىرنىڭ رام 

  ...مهھكهم؛ قېنى كهڭ كۇشادە

ئابدۇخالىق ئۇيغۇر غىزالانغاچ چېلىشچى پالۋاننىڭ يوغان گهۋدىسـى، مۇسـكۇللۇق   

بهسـتىگه كـۆز يۈگۈرتـۈپ     قامىتى، تهرەققىي قىلغان بۇلجۇڭ گۆشلىرى ۋە كېلىشـكهن 

ــى   ــدەك قىلاتت ــران بولۇۋاتقان ــىياتىنى    . ھهي ــدىكى ھېسس ــۇ چاغ ــائىرنىڭ ئاش ش

سېزىۋالغاندەك ساھىبخانا سۆھبهت دەرۋازىسىنى باشلامچى بولـۇپ ئېچىـپ بېـرىش    

  :نىيىتىدە ئېغىزلىنىپ دېدى

 ھهر يىلى دېگۈدەك ئاشۇ. بىزنىڭ بۇ يۇرت بوران ۋە كهلكۈن ئېغىزىغا جايلاشقان —

مۇشۇنداق ئۆزگىچه مۇھىت بىزدە نۇرغۇن . ئىككى زومىگهر بىلهن جهڭ بولۇپ تۇرىدۇ

يېنىمىزدىكى بۇ يىگىت ئاشۇ پالۋانىمىز ئىچىـدىكى  . قاۋۇل پالۋانلارنى يېتىشتۈرگهن

پهمىمــچه، دوســتۇم ئابــدۇخالىق بــۇ يىگىتنىــڭ . داڭلىــق ســهركىلىرىمىزدىن بىــرى

ۇنداقتا بىز سۆزنى ئالـدى بىـلهن چېلىشـچى    ئ. ئهھۋالىغا قىزىقىدۇ، دەپ ئويلايمهن

  ...پالۋىنىمىزنىڭ ئۆزىگه بهرسهك

ســهيدۇل بايۋەچچىنىــڭ ســۆزىنى ئاڭلىغانــدىن كېــيىن يىگىــت باداشــقان قــۇرۇپ 

پهل كهينىگه يۆتكهلدى ۋە ئوڭ قىرىنى كىچىكرەك قاتلاپ -ئولتۇرغان ئورنىدىن سهل

. ىپ تۇرۇپ سۆزىنى داۋام قىلدىبېشىغا كىيىۋالغان ئاق شاپاق دوپپىسىنى قولىغا ئېل

قوشۇما قاش، بۈركۈت بۇرۇن، ئاق يۈز، بۇلاق كۆز بۇ يىگىتنىڭ ئىككى قۇلىقى خـېلىلا  

يوغـان  . چوڭ بولۇپ، باشقا كىشـىلهرنىڭ قۇلىقىـدىن ئالاھىـدە پهرقلىنىـپ تـۇراتتى     

بوينىغا ئېسىۋالغان تاش تۇمارنىڭ كۆكسى ئارالچۇقىغا يهتكۈچه ساڭگىلاپ، ئالدى 



 

 

ق كۆڭلىكىدىن پارقىراپ كۆرۈنۈپ تۇرۇشى ئابدۇخالىق ئۇيغۇرنى تېخىمـۇ بهك  ئوچۇ

  .جهلپ قىلغانىدى

دېــدى يىگىــت جــاراڭلىق ۋە تىــمهن تهلهپپــۇزدا ســۆزىنى  –بولىــدۇ ئهمىســه، —

ھېلىراقتـا بـۇ سـهيناغا كېلىۋاتقـان يـول ئۈسـتىدە سـهيدۇل ئاكامـدىن          –باشلاپ،

ــام  ــائىرلىرىمىزنىڭ ن ــاڭلاپ تو -ش ــهرىپىنى ئ ــدىم ش ــۇ ھاياجانلان ــۈنزە . لىم بۈگ

دېگهن مهشهۇر سـۆزى تـازىمۇ   » دەم غهنىيمهت، دىدار غهنىيمهت«قهدىمكىلهرنىڭ 

شۇ . ئۆزۈم ئۈچۈن ئېيتقاندا، بۈگۈنكى پۇرسهت تېخىمۇ غهنىيمهت. ئۇختىسىغا كهلدى

قـارنىمنى بىـر   -ۋەجىدىن مۇشـۇ قىممهتلىـك مىنـۇتلاردا ھهربىرلىـرى ئالدىـدا ئىـچ      

  ...ىچىم بوشاپ خېلى يهڭگىللهپ قالىمهنتۆكۈۋالسام، ئ

. چېلىشچى يىگىت ئاشۇ ئۆزرىخاھلىق سۆزىدىن كېيىن ئـۆزىنى تونۇشـتۇرۇپ ئـۆتتى   

ئۇنىڭ رومانتىك مهزمۇن بىلهن تولغـان بـالىلىق ۋە ئۆسـمۈرلۈك سهرگۈزەشـتلىرىنى     

  جۇمهۇرىيهت تهسىس قىلىنغان يىللىرى —ئۇ : يىغىنچاقلاپ ئېيتقاندا مۇنداق ئىدى

قسۇننىڭ شهھهر ئىچىدىكى ئاقتاش مهھهللىسىدە تۇغۇلـۇپ ئۆسـكهن ئابـدۇنىياز    تو

ــدى  ــت ئى ــىملىك يىگى ــال ئىس ــلهن  . كام ــك بى ــال قهرەن تېرىچىلى ــى كام ئاتىس

بىـراق، ئـۇ   . ئاپىسى توختىخان ئىشچان ۋە دىيانهتلىك ئايال ئىـدى . شۇغۇللىناتتى

ت ياشقا كىرگهن ئوغلى تاسادىپىي تهگكهن قارا كېزىك كېسىلى تۈپهيلى ئهمدىلا تۆ

. ئابدۇنىياز بىلهن ئىككى ياشقا كىرگهن قىزى ھاشىخاننى يېتىم قالدۇرۇپ قازا قىلدى

مېهرىبـان   —» تـاش تۇمـار  «ئابدۇنىياز ھېلىغىچه بوينىغا ئېسـىپ كهلـگهن ئاشـۇ    

ئېتىقـاد سـىمۋولى   . ئانىسىنىڭ ئوغلىغا قالدۇرۇپ كهتكهن قۇتلۇق تهۋەررۈكى ئىـدى 

زامانلاردىن -ئېغىزغا كۆچۈپ زامان-ئېغىزدىن» ئاقتاش رىۋايىتى«ن بولۇپ كېلىۋاتقا

. دەپ چوقۇنۇشـاتتى » بېشـىمىزدىن سـاقىت قىلالايـدۇ   . بېرى ئۈزۈلمهي كېلىۋاتـاتتى 



 

 

ئابـدۇنىياز كامـالمۇ ئاشـۇ    . چىراغ بېرىشـهتتى -سىغا ئاتاپ نهزىر»ئاقتاش ئهۋلىيا«

  .ئېتىقادنىڭ مۇخلىسلىرىدىن ئىدى

. قوچقار بىلهن ئۈسۈشـۈپ ئوينـايتتى  -لاپ ئۆيىدىكى كۆك قوزائۇ بهش يېشىدىن باش

ئۇنىـڭ كهڭ، ئالـدىغا   . ئاتىسى كـايىپمۇ، ئهدەپلهپمـۇ ئـۇنى توسـۇۋالالمىغانىدى    

. بۆرتۈپ چىققان پىشقان پېشانىسى ئهنه شۇ ئۈسۈشۈش مهشىقىنىڭ مهھسۇلى ئىـدى 

ىكته، بالىلىق ئهمدىل. دەپ ئاتىشىۋالدى» قوچقار پالۋان«كېيىنچه ئۇنى ئاداشلىرى 

دەۋرىنىڭ يالدامىسى بولغان بۇ لهقهم ئۇنىڭ مهشهۇر تهخهللۇسى بولۇپ، ئۆزلىشىپ 

  .قالغانىدى

ئابدۇنىياز كامال چوڭ بولغانسېرى ئاتىسىغا ھهمـدەم بولـۇپ تېـرە ئاشـلاش، تېـرە      

ئاتىسى كامال قهرەن بۇنىڭـدىن بهكمـۇ   . ئهيلهش ئىشلىرىغا ئارىلىشىدىغان بولدى

ئاشـۇ ھــۈنهر مهشــغۇلاتى ئـارقىلىق ئابــدۇنىيازنىڭ بىلهكلىــرى   . ىخۇرسـهن بــولاتت 

  .بازغاندەك توملىشىپ، بۇلجۇڭ گۆشلىرى بۆرتۈپ چىقىپ زورايغانىدى

ئۇ بهزەن چاغلاردا ئۆگهي ئاپىسى ھهمراخـان بىـلهن تهرگىشـىپ قالسـا، كوچىغـا      

سـۇ   دە، سـوغا بىـلهن ئاقئۆسـتهڭدىن   -چىقىپ ھىدايى قاتارلىق ئاداشلىرىنى تاپاتتى

بۇنىڭدىن خهلق مىننهتدار بـولاتتى،  . توشۇپ بازار ئاھالىسىنى سۇ بىلهن تهمىنلهيتتى

ئـۇ، بـۇ ئىشـى بىـلهن خېلـى      . ئالغان تاپان ھهققى بىلهن ئۆز تۇرمۇشىنى قامدايتتى

ئۇنىڭ كۈچلۈك پاچـاقلىرى ۋە ئايـاغ تاپـانلىرى    . يىللارغىچه مهلىك بولۇپ چېنىقتى

  .ئىدى ئهنه شۇ چېنىقىشنىڭ نهتىجىسى

مۇشۇنداق قاۋۇل، ئۆكۈزدەك جىسمانىي ساپاغا ئىگه بولغان بۇ يىگىت توققـۇز كـارىز   

بويىچه ھېچكىم تهڭ كېلهلمهيدىغان داڭلىق چېلىشىش پالۋىنىغا ئايلىنىـپ داڭـق   



 

 

» بىر داڭلىق چېلىشچىنى ھهمراھ قىلىۋالساق«ئابدۇخالىق ئۇيغۇرنىڭ . چىقارغانىدى

خانىنىڭ تېڭىرقىماستىنلا ئابدۇنىياز كامالنى قهسـىرگه  دېگهن ئارزۇسىغا يارىشا ساھىب

  .باشلاپ كېلىشمۇ مۇشۇ سهۋەبتىن ئىدى

ئۇ ئۆزىنىڭ ئۆسمۈرلۈك كهچۈرمىشلىرىنى تهسۋى سـىيرىۋاتقاندەك رىتىملىـق بايـان    

قىلىپ بولغاندىن كېـيىن ئابـدۇخالىق ئۇيغـۇر دەرھـال ئېغىـز ئېچىـپ ئۇنىڭـدىن        

  :سورىدى

  ...اۋاتىڭىز بارمۇ؟سىز ئوقۇغانمۇ، خهت س —

يهتـته يېشـىمدىن    –دېدى ئۇ، شائىرنىڭ سوئالىغا جـاۋاب بېرىـپ،   –ئوقۇغان، —

سـىگه كىرىـپ زاكىـر مـوللام دېـگهن      »ئاقتاش مهدرىسه«تارتىپ مهھهللىمىزدىكى 

. ئوقۇمۇشلۇق كىشىنىڭ قولىدا خېلى چوڭ بولغۇچه ئوقۇپ خهت ساۋاتىمنى چىقاردىم

ان بالىلار كۆپ بولغاچقا، زاكىر موللام مېنـى ئـۆزىگه   ئوقۇيدىغ. زېهنىم ئۆتكۈر ئىدى

-مهن تىرىشىپ. زاكىر موللام خهتتات ئىدى. كىچىك خهلپهت قىلىپ تاللىۋالغانىدى

  .تىرمىشىپ راۋان خهت يازالايدىغان ماھارەتنىمۇ ئۆگىنىۋالدىم

 دە،-بۇ جاۋابنى ئاڭلىغان شائىرنىڭ قهلبىدە بىردىنلا سۆيۈنۈش ھېسسىياتى ئۇرغۇدى

شهمهي سهپىرىدە ئوتتۇرا ئاسىيادىن ئالغاچ كهلـگهن بىـر پـارچه تىتـرات دەپـتهر      

بىلهن بىر دانه قېرىنداش قهلهمنى يېنىـدىكى سومكىسـىدىن چىقىرىـپ ئابـدۇنىياز     

  :كامالغا سۇندى

مۇشۇ تىتراتنىڭ باش بېتىگه بىرنهچچه قۇر خهت يېزىپ باقسىڭىز قانداق؟ تىترات  —

  ...زگه، ھۆسنىخېتىڭىز بىزگه يادىكار بولۇپ قالسۇنبىلهن قېرىنداش قهلهم سى



 

 

دە، تىتراتنىـڭ  -ئابدۇنىياز كامال شائىرىنىڭ قولىدىن دەپتهر بىلهن قهلهمنى ئالـدى 

بىرىنچى بېتىگه ئۇچلانغان قېرىنداش بىلهن تۆۋەنـدىكى خهلـق ناخشىسـىنىڭ بىـر     

تـى ۋە پهس  كۇپلېت تېكىستىنى ئىنتايىن توغرا ئىمـلا بىـلهن چىرايلىـق يېزىـپ چىق    

  :ئاۋازدا ناخشىسىنىڭ ئاھاڭى بىلهن ئوقۇدى

   

  ئالته زامان بولدى، ئاچىل،-بهش

  ئالهم چۆرگىلهي دەيدۇ، ئاچىل

  يۈرەكتىكى زەرداب سۇ، ئاچىل، گۈل ئاچىل،

  قانغا ئۆرىلهي دەيدۇ، ئاچىل،

  ...ئاچىل، ئاچىلمىساڭ گۈل قايدا، ئاچىل

   

كىسـتنى ۋە ئۇنىـڭ ناخشـا ئاھـاڭىنى     خهلق ئاممىسى تهرىپىدىن يارىتىلغان بۇ تې

ــاتتىق       ــائىر ق ــى، ش ــداپ بهردىك ــل ئورۇن ــۇنداق ئهپچى ــال ش ــدۇنىياز كام ئاب

ھاياجانلانغىنىدىن جايىدا ئولتۇرالماي قالدى ۋە ئورنىدىن قوپقان پېتى ئابـدۇنىياز  

  :كامالنىڭ ئالدىغا بېرىپ، ئۇنىڭ قولىنى مهھكهم سىقىپ تۇرۇپ

ۈن مهن سـىزنى چۈشـهندىم، بىلـدىم، سـىزدەك     سىزگه رەھمهت، مهرھابـا، بۈگ ـ  —

  .دېدى –!يىگىتلهردىن خهلقىمىز پهخىرلىنىدۇ



 

 

لــېكىن . دېيىشـتى باشــقىلارمۇ شـائىرغا قوشــۇلۇپ   –¬ھهممىمىـزلا پهخىرلىنىمىــز،  —

ناخشىسىغا ئالاقىدار بىر قىزىقـارلىق ھېكـايه توغرىسـىدا ھـېچكىم تېخـى      » ئاچىل«

  .زۇۋان سۈرمىگهنىدى

ئاقتـاش  «ل ئاقتاش مهھهللىسىدە ئۆزىنىڭ جاراڭلىق ئاۋازى بىلهن ئابدۇنىياز كاما

ئـۇ بىرىنچـى بولـۇپ مۇشـۇ     . دېگهن شۆھرەتكىمۇ مۇيهسسـهر بولغانىـدى  » بۇلبۇلى

ئـۇ ئاقتـاش ئۆسـتىڭىدىن سـۇ     . ناخشىسىنى ئېيتىشـقا باشـلىغان  » ئاچىل«ئهتراپتا 

داڭـق   توشۇش ئهمگىكى بىـلهن بهنـد بولغـان چـاغلاردا ئاشـۇ ناخشىسـى بىـلهن       

چىقارغان ھهمدە مۇشۇ ناخشـىنى كـۆپ ئېيتقـانلىقى بىـلهن قارىلىنىـپ، يـامۇلغىمۇ       

كېيىن يامۇلنىڭ سولاقخانىسـىدىن قېچىـپ چىقىـپ جىمسـار، گۇچـۇڭ ۋە      . قامالغان

  .كوجهي يايلاقلىرىدا سهرگهردان بولۇپ يۈرگهن

لىقىنى ئابدۇنىياز كامال كۆپچىلىكنىڭ يـۇقىرىقى مهدھىيىسـىدىن مىننهتـدار بولغـان    

  :بىلدۈرۈپ

ئهگهر مهندە بىرەر خاسىيهتلىك پهزىـلهت مهۋجـۇد بولسـا، بـۇ مـۆجىزە ئانـام        —

تـاش  «رەھىتى بوينۇمغا ئېسىپ قويغان ۋە مهندىن مهڭگۈ ئاجرىمايـدىغان مۇشـۇ   

  .دېدى –¬،..غا باغلىق» تۇمار

   

   

  ئىككىنچى باب

    



 

 

  ئېگهرلىك ئات

   

  .لۇرغاز قاناتى قات بولۇر، ئهر قاناتى ئات بو

  خهلق ماقالى —

   

1  

   

-ئاشۇ خاسـىيهتلىك ئۇچرىشـىش ۋە مهنىلىـك سـۆھبهتتىن كېـيىن تـۆتهيلهن ئـات       

ئوزۇقلىرىنى تهل قىلىپ، تاڭلا ئهتىسى بـاش توخـۇ چىللىغـان مهھهلـدە سـهپهرگه      

  .ئاتلاندى

. تاڭنىڭ ساپ ۋە سالقىن ھاۋاسى دىللارغا جۇشقۇنلۇق، تهنـگه راھهت ئاتـا قىلاتتـى   

خىللانغـان  . تۇزلار چاقناپ، سـاي يـوللىرىنى غـۇۋا يورۇتـۇپ بـاراتتى     ئاسماندا يۇل

بهســته غهرب تامــان -ئارغىمــاقلار بىــر خىــل يورغىســى بىــلهن دىۋىتمىســىمۇ بهس 

. ئۈستغولغا يېقىنلاشقاندا تـاڭ سـۈزۈلۈپ، شـهرقته ئۇپـۇق قىـزاردى     . ئىلگىرىلهيتتى

نىڭ ئالتۇن نـۇرلىرىنى  ئۇزۇن ئۆتمهي، قىپقىزىل شاردەك بالقىپ چىققان قۇياش ئۆزى

يـايلاق  . تاغ شامىلى دىماغقا ھۇزۇر بېغىشـلايتتى . تاغ چوققىلىرىغا سېپىشكه باشلىدى

  .گۈللىرىنىڭ خۇشبۇي ھىدى دىللارنى مهست قىلاتتى



 

 

-ئۇلار ئىلگىرىلىگهنسېرى قويۇق ئۆسكهن مهخمهلدەك ئوتلار بىلهن قاپلانغان جىلغا

لىشىپ ئېگىز، قاتار قارىغايزارلىقلار؛ پايانسـىز  ئېدىرلار؛ تاغ چوققىلىرى بىلهن بوي تا

كهڭ يايلاقلاردا بهخىرامان يايلاپ يۈرگهن چارۋا پادىلىرى ئايىغى ئۈزۈلمهي كۆزگه 

ئوتى بار يهرنىڭ سۈيى يوق، «چارۋىلار ئارىسىدا تارىختىن بېرى . تاشلىنىپ تۇراتتى

كهلسـىمۇ، لـېكىن    دەيدىغان بىر ماقال ئۇدۇم بولـۇپ » سۈيى بار يهرنىڭ ئوتى يوق

  .جهننهت ماكان ئىدى —قاراتاغ يايلىقى بولسا ئوتقىمۇ، سۇغىمۇ باي 

تۆتهيلهن قارىغايزارلىق يېنىدىكى سۈپسـۈزۈك سـۇ شـىلدىرلاپ ئېقىۋاتقـان ئـېقىن      

  :ساھىلىغا بېرىپ چۈشكۈن قىلدى

ئارغىمـاقلىرىمىز بولمىسـا بـۇ     –دېدى سهيدۇل بايۋەچچه، –¬قالتىس ماڭدۇق، —

» ئهر قانـاتى ئـات  «بۇرۇنقىلار . ككى كۈندىمۇ يېتىپ كېلهلمىگهن بولاتتۇقيهرگه ئى

  .دەپ جايىدا ئېيتقانىكهن

كـۆزلىرىنى يۇيۇشـتى ۋە   -مـۇزدەك سـۇدا يـۈز   . ئۇلار ئاتلىرىنى قارىغايلارغا باغلاشتى

  . ئۇچۇملاپ قانغۇدەك سۇ ئىچىشتى

ۈيىنى قـانغۇدەك  دېدى ئابدۇخالىق ئۇيغۇر تاغ س –پاھ، ئابىزەمزەم، دەل ئۆزى، —

بىزنىـڭ بـۇ زېمىننـى قـانچه تهسـۋىرلهپ يازسـا، قـانچه         –ئىچىۋالغاندىن كېيىن،

  ...سۈرەتلهپ سىزسا ئهرزىيدىكهن

زېمىنىمىـز ھهقىـقهتهن    –دېدى سهيدۇل بايۋەچچه، –جىڭ گهپنى قىلدىڭىز، شائىر،

  . گۈزەل، ماختاشقا لايىق زېمىن



 

 

يۇغـۇرۇپ پىشـۇرۇلغان قونـاق     سۈت بىلهن —سهيدۇل خۇرجۇندىن سهپهر ئوزۇقى 

تـاغ سـۈيى بىـلهن ئـاق قونـاق زاغرىسـى       . زاغرىسىنى ئېلىپ داسـتىخانغا قويـدى  

ئانــدىن ئــۇلار ئــېقىن . ھهممهيلهننىــڭ ئىشتىهاســىغا زوقمهنلىــك بېغىشــلىغانىدى

بويىدىكى يېشىل چىمهنلىكـته سـۇنايلىنىپ يېتىشـىپ بىـردەم لهززەتلىـك ئۇيقۇغـا       

  .كېتىشتى

دە، -يقۇغا غهرق بولغان ئهسـنادا بىرقـانچه مـالچى يېتىـپ كهلـدى     ئۇلار تاتلىق ئۇ

مېهمانلارنىڭ ھاردۇق يېتىپ ئۇخلاپ قالغانلىقىنى پهملهپ ئۇلارنىڭ بېشىدا كۈتـۈپ  

  :ئولتۇرۇشتى

  ھوي، ئهنه سهيدۇل بايۋەچچه بار ئىكهن ئهمهسمۇ؟ —

  قارىغىنه ئهنه، ئابدۇنىياز چېلىشچىمۇ تۇرمامدۇ؟ —

  :پىچىرلىشاتتى مالچىلار توختىماي

قاراڭلار، سهيدۇل بايۋەچچىدە بىر تال، ئابدۇنىيازدا بىر تال مىلتىقمۇ بـار ئىـكهن    —

  ...ئهمهسمۇ؟ بۇلار ئوۋغا چىققان بولسا كېرەك، جۇمۇڭلار

دە، دەرھـال  -پىچىرلىرىنى ئالدى بىلهن ئابدۇنىياز سـېزىۋالدى  -مالچىلارنىڭ پىچىر 

ئاندىن . پ، قالغانلارنىمۇ ئورنىدىن تۇرغۇزدىئورنىدىن تۇرۇپ كهتتى ۋە شهپه بېرى

مالچىلار بىرئازدىن كېيىن مېهمانلىرىنى كۈتۈۋېلىش . ئۇلار ئۆزئارا كۆرۈشۈپ تونۇشتى

  .ئۈچۈن بۇلارنى چېدىرىغا باشلاپ مېڭىشتى

كۆكسى كهڭ، قولى ئوچـۇق، سـېخىي ۋە راسـتكويلۇق تهبىئىـي     -مالچىلارنىڭ كۆڭلى

ھۇيت دېگۈچه ئارىلىقتا ئۇلار چوڭ بىـر  -ھايت. ۇراتتىشهھهرلىكلهردىن پهرقلىنىپ ت



 

 

بىرى قازانغـا سـۇ توشۇسـا، بىـرى ئوچاققـا ئـوت قالاشـقا        . قوينى سويۇشقا باشلىدى

شائىر ئابدۇخالىق ئۇيغۇر بولسا، قـارا تـاغ مهنزىرىسـىنى تاماشـا     . كىرىشىپ كهتتى

  .تاشلايتتىقىلىش ئۈچۈن چېدىر ئالدىدىكى دۆڭلۈككه چىقىپ ھهر تهرەپكه نهزەر 

ســهيدۇل ئاكــا، ئــوۋ مىلتىقلىــرى داتلىشــىپ قالمىســۇن، قارىســىلا، ئــاۋۇ ســول  —

  تهرەپتىكى چوققىدا بىر يوغان تاغ تېكىسى بىزگه قاراپ ئوق سېغىنىپ تۇرمامدۇ؟

  :ئابدۇنىيازنىڭ بۇ تهلىپىگه سهيدۇل بايۋەچچه دەرھال قوشۇلۇپ

  .دېدى –باقمامسىز؟ قېنى گۇمپىڭىزنى بىر سىناپ. بولىدۇ، سىز بېرىڭ —

ئابدۇنىياز ئۇزۇندىن بۇيان ئۆزىگه سىناق بولۇپ كېلىۋاتقان ئـوۋ مىلتىقىنـى قولىغـا    

ئابـدۇخالىق ئۇيغۇرنىـڭ   . دە، تاغقا يامىشىش ئۈچـۈن ئالـدىراپ ماڭـدى   -ئالدى

ئـۇلار تـاغ يامزىلىـدىكى قارىغـايزارلىق     . ھهمراھى نىياز قارىمۇ ئۇنىڭغا ئهگهشتى

ــدىلا كىرىـ ـ ــگه ئهم ــى    ئىچى ــر جهرەنن ــڭ بى ــنلا يهردە قاپلاننى ــىغا يېقى پ تۇرۇش

نىيـاز  . ئابدۇنىياز مىلتىقنى بهتلهپ شۇ تهرەپـكه ماڭـدى  . بوغۇۋاتقانلىقىنى كۆرۈشتى

  .قارى ئۇنىڭغا سوڭدىشىپ ماڭاتتى

  !قاراڭ، ئاۋۇ يهردە چوڭ بىر قارا قاپلان... قاپلان، قاپلان —

نىيازقارى . نى ئاستىغا بېسىپ بوغۇۋاتاتتىقارىغاي ئاستىدا بىر قاپلان سېمىز بىر جهرەن

دەپ ۋارقىراپ، بىر تۈپ قارىغاينىڭ كهينىگه ئۆتمهكچى بولۇپ تۇرۇشـىغا،  » قاپلان«

ھېلىقى قاپلان قولىدىكى جهرەننى تاشـلاپ، نىيازقـارى تهرەپـكه ئـوقتهك ئېتىلىـپ      

سـا  قـاپلان بول . ئابدۇنىياز كامال چاققانلىق بىـلهن ئـۇنى دەلـلهپ ئـاتتى    . كهلدى

لـېكىن پارقىرىتىـپ، چىشـلىرىنى ھىڭگايتىـپ     . بىرنهچچه دومىلاپ بېرىپ يېقىلـدى 



 

 

ئابدۇنىياز ئـۇنى يهنه بىـر پـاي ئـوق     . تۇرۇپ ئوۋچىغا ئۆچمهنلىك بىلهن قارايتتى

ــۇرۇپ،     ــدىن ت ــلهن ئورنى ــاپلان غهزەپ بى ــىغا ق ــۇراي دەپ تۇرۇش ــلهن ئۇجۇقت بى

 ـ. ئـوق ئۈلگۈرمىگهنىـدى  . ئابدۇنىيازغا ئېتىلـدى  دۇنىياز غىلاپـتىن خهنجهرنـى   ئاب

قـاپلان ھالىـدىن كېتىـپ    . دە، ئاقساپ قالغان قاپلاننىڭ بـېلىگه ئـۇردى  -سۇغاردى

  ...يېقىلدى

شۇنداق قىلىپ ئـۇلار تـاغ تېكىسـى ئـوۋلاش نىيىتىـدىن ۋاز كېچىـپ مالچىلارنىـڭ        

كــېچىكىگه قاپلاننىــڭ قــانلىرى -ئابــدۇنىياز كىــيىم. چېــدىرىغا قايتىــپ كېلىشــتى

  :ئابدۇخالىق ئۇيغۇر بۇنى كۆرۈپ ھهيران قېلىپ سورىدى. ىچاچرىغانىد

  نېمه ئىش بۇ، بىرەر كېلىشمهسلىككه يولۇقتۇڭلارمۇ؟  —

نىيـاز قـارى بولسـا سـادىر بولغـان      . ئابدۇنىياز كامال ئېرەن قىلماي كۈلۈپ تۇراتتى

ــپ بهردى  ــايه قىلى ــىگىچه ھېك ــدىن يىڭنىس ــلارنى يىپى ــايه  . ئىش ــق ھېك ــۇ قىزى ب

  .تولا كۈلدۈرۈپ تېلىقتۇرىۋەتتىھهممهيلهننى 

  :ئابدۇخالىق ئۇيغۇر قىزىقچىلىق قىلىپ

ئاقتاشــتا بىــز ئابــدۇنىيازنىڭ قوچقــار پــالۋان، چېلىشــچى پــالۋان دەيــدىغان  —

لهقهملىرىنىڭ بارلىقىنى بىلگهنىدۇق، ئهمدى بولسا بۈگۈن قاراتاغدا ئۇنىڭغا قـاپلان  

ــاتۇر دېــگهن يېڭــى لهقهم قوشــۇلدى ــا. ب پلان باتۇرغــا تهشــهككۈر ھهممهيــلهن ق

  .دېدى –،...ئېيتايلى

كۆپچىلىك پاراققىدە كۈلۈشۈپ، قىزغىن چاۋاك چېلىشتى، لېكىن مالچىلار ئىچىـدىكى  

  :بىر ياش چوپان دەرگۇمان بولۇپ، سوئال قويدى



 

 

مهن ئهزەلدىن ئاڭلىغانغـا ئىشـهنمهيمهن، كـۆرگهنگه ئىشـىنىمهن؛ قۇلىقىمغـا       —

قېنى ماڭا كىم ھهمراھ بولىدۇ، قاپلاننى سۆرەپ . هنئىشهنمهيمهن، كۆزۈمگه ئىشىنىم

  كېلىپ ئۆز كۆزىمىز بىلهن كۆرۈپ باقمايلىمۇ؟

» گۇمـان ئىمـاننى قـاچۇرۇپتۇ   « –دېدى ئابـدۇنىياز،  –شاكىچىك توغرا ئېيتىدۇ، —

  .دەيدىغان ماقال بار، شاكىچىككه يهنىلا ئۆزۈم ھهمراھ بولاي، ھازىرلا كېلىمىز

ئاتلىنىپ يۈرۈپ كهتتى ۋە ئانچه ھايال بولمـايلا قـاپلاننى    چوپان بىلهن ئابدۇنىياز

ئاتقا سۆرىتىپ، يـاش چوپـان بولسـا ئۆلـۈك جهرەننـى غـانجۇغىلاپ مالچىلارنىـڭ        

  :دە-ياش چوپان تهن بېرىپ ئابدۇنىيازنىڭ قولىنى تۇتتى. چېدىرىغا يېتىپ كهلدى

  .دېدى –،...سىز راستتىنلا قاپلان باتۇر ئىكهنسىز —

  :كۈلۈپ تۇرۇپ چوپانغا جاۋابهنئابدۇنىياز 

دېـگهن ھېكمهتلىـك سـۆزنى    » مىڭ ئاڭلىغاندىن بىـر كـۆرگهن ئهلا  «بىز ھازىر  —

  .دېدى –سىناقتىن ئۆتكۈزدۇق، خالاس،

يهنه كېلىپ بۇ سـىناقنىڭ غهنىيمهتـى ماڭـا بولـدى، بـۇ يىرتقـۇچ مهخلۇقنىـڭ         —

  ؟تېرىسىدە پۇتۇمغا چورۇق تىكىپ كىيىۋالىدىغان بولدۇم ئهمهسمۇ

كهچ . چوپاننىڭ بۇ ئهپچىل چاقچىقىـدىن ھهممهيـلهن قاقـاقلاپ كۈلـۈپ كېتىشـتى     

ســۆڭهكلىرى ئــاجراپ پىشــقان ئهتــلهر داســتىخان ئۈســتىگه . كىرىــپ كېلىۋاتــاتتى

  .كهچته شۇ يهردە قونۇپ قېلىشتى. مېهمانلار غىزالاندى. كهلتۈرۈلدى

ى، ئـۈكهر يۇلتـۇزى غهربـكه    ئۇلار يايلاقنىڭ سالقىن ھاۋاسىدا راھهتلىنىـپ ئۇخلاشـن  

تاغ شامىلى ئېدىرلىقتىكى قويۇق ئۆسكهن خۇش پۇراق گۈل بهرگىلىرىنـى  . چاقنايتتى

  .يېنىك تهۋرىتهتتى

توساتتىن مالچىلارنىڭ ئىتلىرى قوي پادىلىرى يېتىۋاتقان قوتانلار ئهتراپىـدا ئۈنلـۈك   

جىتلىقىنـى  بۇياققـا چېپىشـىپ بىـردىنلا كېچىنىـڭ جىم    -ھاۋشىپ كهتتى ۋە ئۇيـاقتىن 

قوزىلارنىڭ مهرەشلىرى كۈچىيىپ، تـاغ ئىچىـدە ئهكـس    -ئارقىدىنلا، قوي. بۇزۇۋەتتى

  .دە، ھهممهيلهننىڭ شېرىن ئۇيقۇسى ئېچىلىپ كهتتى-سادا ياڭرىتىۋەتتى

  !...بۆرە، بۆرە كهلدى —

ئارقىـدىن  . ياش چوپان ۋارقىرىغىنىچه ھهممىنىڭ ئالدىدا ئورنىدىن تۇرۇپ كهتتـى 

ــوۋ ــدۇنىياز ئ ــدى ئاب ــا ئال ــى قولىغ ــاتىمهن دەپ مېڭىشــقا -مىلتىقىن ــۆرىنى ئ دە، ب

  .تهمشهلدى

دېدى ياش چوپان تهمكىنلىك بىلهن ئابدۇنىيازنىڭ  –نېمه قىلاي دەيسىز، ئاكا؟ —

ئۇنىـڭ بـۇرنى   . تهخىر قىلىڭ، بـۆرىنى قـوغلاپ يېتىشهلمهيسـىز    –ئالدىنى توسۇپ،

  .سىزنىڭكىدىن سهزگۈر

  ...بۆرىنىقويلارنىڭ ئامانلىقى ئۈچۈن  —



 

 

ياش چوپان شۇ تاپتـا تاقهتسـىزلىنىۋاتقان مهرگهننىـڭ كـۆڭلىنى چۈشـىنهتتى ھهم      

بىـراق، ئـۇ   . كۈندۈزدە بىر قـاپلاننى ئېتىۋالغـان مـاھىر قولىـدىنمۇ گۇمانلانمـايتتى     

  :مهرگهنگه

چوڭلارنىڭ ئېغىزىدىن كۆپ ھېكايه ئاڭلىغانمهن، قويلارنىڭ كۈشهندىسى بـۆرە   —

كىن شۇ كۈشهندە بولمىسا قويلار خامۇش بولۇپ قالىدۇ يـاكى  لې. ئىكهنلىكى جهزمهن

. چوپاننىڭ باشقۇرۇشـىغا بويسـۇنمايدىغان بهڭـۋاش مهخلۇققـا ئايلىنىـپ كېتىـدۇ      

  .دېدى –،...شۇڭا

ياش چوپان ئۆزىنىـڭ ھېكايىسـىنى مهرگهننىـڭ قىزىقـى ئاڭلاۋاتقـانلىقىنى ھـېس       

  :دە، سۆزىنى داۋاملاشتۇردى-قىلدى

بىـرىگه  -هن يهردە ئهلمىساقتىن تارتىپ بـۆرە بىـلهن قـوي بىـر    شۇڭا يايلاق دېگ —

-شۇ ۋەجىدىن بىز بۇ يهردە بۆرىنىـڭ كهلـدى  . ئېهتىياجلىق بولۇپ ياشاپ كېلىۋاتىدۇ

  .كهتتىسىگه ئانچه پهرۋا قىلمايمىز، ئۇنى ئاتىمىز دەپمۇ ئاۋارە بولمايمىز

ئورنىـدىن  سهيدۇل بـايۋەچچه سـۈرەن سـېلىپ ھهمراھلىرىنـى     . تاڭ سۈزۈلگهنىدى

دە، يېڭـى مهنـزىلگه قـاراپ    -ئۇلار ناشـتا قىلىـپ، ئـاتلىرىنى توقۇشـتى    . تۇرغۇزدى

  .مالچىلار ئۇلارغا ئامانلىق تىلهپ ئۇزىتىپ قېلىشتى. ئاتلاندى

غهرب تامان سوزۇلغان جىلغـا يوللىرىـدا سـول تهرەپتىكـى پهنجىـر تـاغ        —سهپهر 

بىردە پهسلهپ، خۇددى يىلان ئىزى بىردە ئۆرلهپ . تىزمىلىرىنى بويلاپ داۋام قىلماقتا

  .ئۇزۇنغا سوزۇلغان يوللارنىڭ ئايىغى كۆرۈنمهيتتى -كهبى ئورۇندىن 



 

 

سهھهر ھاۋاسىنىڭ سالقىن بولۇشىغا قارىماي ئېگىز داۋان يېقىنلاشقانسېرى قارا تهرگه 

پاتلا پۇشقۇرۇپ قهدەملىرىنى سـالماقلىق بىـلهن ئاسـتىلىتىپ    -چۆمۈلگهن ئاتلار پات

  .باراتتى

دە، ھهممهيـلهن ئاتلىرىـدىن   -چاشگاھ مهھهلدە ئۇلار سارداۋان ئۈسـتىگه ئۇلاشـتى  

چۈشۈپ ئارام ئالغاچ تۆت ئهتراپقا نهزەر تاشلاپ كهڭ تهبىئهتنىڭ گـۈزەل ھۆسـنىگه   

  .مهھلىيا بولۇپ كېتىشتى

  .دېدى شائىر ئابدۇخالىق ئۇيغۇر ئهتراپقا نهزەر تاشلاپ –!پاھ، جهننهت ماكان —

. نپېتىش تهرىپىدە بىپايان يۇلتۇز يايلاقلىرى كۆزلهرنى قاملاشـتۇراتتى سارداۋاننىڭ كۈ

بايىنبۇلاق ۋە ئاقداۋان باغرىـدىن باشـلىنىدىغان قايـدۇ دەرياسـى گويـا يـالتىراق       

يېشىل مهخمهلدەك قويۇق ئۆسـكهن  . كۈمۈش لېنتىدەك شهرققه قاراپ ئېقىپ تۇراتتى

. ىلىرى كـۆزگه تاشـلىناتتى  چـۆپلهر ئارىسـىدا ھېسابسـىز يىلقـا ۋە قـوي پـاد      -ئوت

تورغۇتلارنىڭ ھهر يىلى ياز كۈنلىرى بىر قېتىم ئۆتكۈزۈلىدىغان نـادام بـايرىمى ئهنه   

بۇ يهرگه ئاشـۇ ۋەجىـدىن بـۇ يىلمـۇ     . شۇ يېشىل يايلاق سهھنىسىدە ئېلىپ بېرىلاتتى

  .نۇرغۇنلىغان ئاق ئۆيلهر تىكلهنگهنىدى

دېدى  –مۇ ئورتاق بهھرىمهن بولساق،قېنى ئابدۇخالىق ئاكا، ئېيتقانلىرىڭىزدىن بىز

بـۇ يهرلهرنىـڭ تـارىخىي رىۋايهتلىرىـدىن ئـازراق سـۆزلهپ        –ئابدۇنىياز كامـال، 

  ...بهرمهمسىز؟

دە، ھهمراھلىرىنىـڭ يېنىغـا قايتىـپ    -شائىر دىققىتىنى يىغىپ پىسىڭڭىدە بىر كۈلـدى 

 ـ    دىن كېلىپ داۋان ئۈستىدىكى چىمهنلىك ئۈسـتىدە باداشـقان قـۇرۇپ ئولتۇرغۇزغان

  :كېيىن ھېكايىسىنى باشلىدى



 

 

يىــراق بىــر زامانــدا ســارداۋان ۋە يۇلتــۇز يــايلاقلىرىنى بىــر ئــوۋچى ئاقســاقال  —

. ئۇنىڭ ئىككى خوتۇنى بولـۇپ، چـوڭ خوتـۇنى تۇغمـاس ئىـكهن     . باشقۇرىدىكهن

بۇنىڭغـا ھهسـهت قىلغـان چـوڭ     . كىچىك خوتۇنى بولسا بىر ئوغۇل، بىر قىز تۇغۇپتـۇ 

ــالىنى ئــوغرىلىقچه ئېلىــپ بېرىــپ قايــدۇ دەرياســىغا  خوتــۇنى ھېلىقــى ئىككــ ى ب

ــالىلارنى بىــر ئېيىــق دەريــادىن ســۈزۈۋېلىپ تــۇرنىزار   تاشــلىۋېتىپتۇ، لــېكىن بــۇ ب

ئورمانلىقىدا ئاسراپ چوڭ قىپتۇ، بىر غايىپ ئهۋلىيا ئورمانلىقتا پهيدا بولـۇپ ئوغـۇل   

چىن تۆمـۈر بـاتۇر   . تىپتۇدەپ ئات قويۇپ كې  بالىغا چىن تۆمۈر باتۇر، قىز بالىغا تۇرنا

چوڭ بولۇپ بالاغهتكه يهتكهن چاغدا، ئۆلۈپ كهتكهن ئاتىسىدىن قالغان بىـر ئـاق   

دە، ئوۋچىلىق كهسپىگه ئىشتىياق بـاغلاپتۇ،  -بوز ئات، بىر مىسران قىلىچقا ئىگه بوپتۇ

بىر كۈنى ئۇ ئوۋدىن قايتىپ كهلسه يهتته باشلىق يالماۋۇز سىڭلىسى تۇرنانىڭ قېنىنى 

غهزەپ بىلهن يالماۋۇزنىڭ بېشـىغا مىسـران   -چىن تۆمۈر باتۇر قهھر. ۋاتقانىكهنشورا

شـۇنىڭدىن كېـيىن پـۇقرالار قايـدۇ     . قىلىچنى چېپىپ ئۇنى يهتته پارچه قىلىۋېتىپتـۇ 

  . دەرياسى ساھىلىغا ئهنه شۇ چىن تۆمۈر باتۇرنى سهردار قىلىپ سايلىغانىكهن

ئـۇ يهردە سـىز   . ىـڭ يايلىقىغـا بـارىمىز   بىز ھازىر ئاتلىنىپ شۇ چىن تۆمۈر باتۇرن —

تهلهي ئوڭــدىن كېلىــپ قالســا، ئــۇ چاغــدا . چېلىشــىش مۇسابىقىســىگه چۈشىســىز

تورغۇتلارنىڭ ئاقساقىلى سىزگه چىـن تۆمـۈر باتۇرنىـڭ ئـاق بـوز ئېتىنـى يادىكـار        

  .دېدى –قىلىۋەتسه ئهجهب ئهمهس،

نلانـدۇرۇۋەتتى،  شائىرنىڭ بـۇ سـۆزلىرى ھهممهيلهننىـڭ قهلبىنـى ئاجايىـپ ھاياجا     

سـهيدۇل  . ئابدۇنىياز بولسـا شـائىرنىڭ بـۇ باھاسـىدىن تېخىمـۇ سـۆيۈنۈپ كهتتـى       

  : بايۋەچچه ئاخىرىدا سۆز قىستۇرۇپ

  .دېدى –يۆلهك بولغۇسى،-تهڭرىتاغ ئۈستىدىكى تىلهكلىرىمىزگه تهڭرى يار —



 

 

ئۇلار سارداۋان مهنزىرىسـىنى تاماشـا قىلغـاچ مهنلىـك پـاراڭلىرىنى پهيـدىنپهي       

سـهيدۇل  . ھهممهيلهن يهنه شائىرنىڭ كۆزىگه تهلمۈرەتتى. ڭقۇرلاشتۇرۇپ باراتتىچو

توقاچلىرىنى ۋە مالچىلار يوللۇق قىلغان پىششىق -بايۋەچچه چىمهنلىك ئۈستىگه نان

ئۇسسۇزلۇق ئۈچـۈن جىلغىـدا تولـدۇرۇۋالغان بىـر قاپـاق سـۇنى       . ئهتلهرنى يايدى

  :ئاندىن ئۇ. ئوتتۇرىغا تىكلهپ قويدى

قېنـى  . ساياھهتنىڭ زىياپىتى مهززىلىك بولىدۇ-ا بۇ سارداۋان زىياپىتى، سهيلهمان —

  .دېدى –،...مهرھهمهت

  .دەپ قوشۇپ قويدى ئابدۇنىياز كامال –كۆڭۈل زىياپىتى تېخىمۇ مۇھىم، —

ئابدۇخالىق ئۇيغۇر كۆپچىلىكنىڭ كۆڭـۈل تهقهززاسـىنى يهردە قويماسـلىق ئۈچـۈن     

  : يېڭى ھېكايىسىنى باشلىدىئازراقلا غىزالىنىپ ئارقىدىنلا

ــۆلچهم     — ــۇھىم ئ ــۇق ئهڭ م ــلهن ئۇزۇنل ــك بى ــا ئېگىزلى ــى «. ھاياتلىقت ئېگىزن

تهمسـىل دەل ئـاتلىق    -دېـگهن ماقـال   » كۆرەلهيدىغان ئادەم ئۇزۇننى كۆرەلهيدۇ

مهن شهمهي . پاراسهت ساھىبلىرىغا قارىتىپ ئېيتىلغان-چهۋەندازلارغا ھهمدە ئهقىل

ئۇنىڭـدا سـاپلا   . شـلۇق زاتنىـڭ ئـالبۇمىنى كـۆرۈپ چىققـان     سهپىرىمدە بىر ئوقۇمۇ

ئارغىماقلار ئېگىز داۋانلارنى ھهمـدە  . ئارغىماقلارنىڭ ھهيكهل سۈرەتلىرى بار ئىكهن

بـۇ  . ئۇزۇن مۇساپىلهرنى بويسۇندۇرالىغىنى ئۈچـۈن ئاشـۇنداق قهدىـرلهنگهنىكهن   

ى بويسـۇندۇرۇپ،  خۇددى بۈگۈن بىز ئارغىماقلىرىمىزنىڭ ياردىمى بىـلهن سـارداۋانن  

  ...ئۇزۇنغا سوزۇلغان يۇلتۇز يايلاقلىرىنى كۆرەلىگىنىمىزگه ئوخشاش-ئۇزۇندىن

شائىر ئالدىدىكى قاپاقتىكى سۇدىن بىر ئوتلىۋالغاندىن كېـيىن يهنه سـۆزىنى داۋام   

  :قىلدى



 

 

مهرىـپهت،  -زامانىمنىزدا ئېگىزلىك بىلهن ئۇزۇنلۇق ئۆلچىمىنىـڭ تهلىپـى ئىلىـم    —

. تېخنىكا ئىگىلىگهنلهر ئېگىزنى، ئۇزۇننى كۆرەلهيدۇ-بىلىم. باغلىق پاراسهتكه-ئهقىل

. جاھــالهت تهرەپــدارلىرى، خهلــق قېنىنــى شــورىغۇچىلار ئۇنىڭغــا يــول قويمايــدۇ

  .ئۇنداقلارغا چۆچهكلهردىكى چىن تۆمۈر باتۇرنىڭ مىسران قىلىچى باب كېلىدۇ

سېلىپ قـاراپ چىققانـدىن   ئابدۇخالىق ئۇيغۇر سارداۋان ئهتراپىغا يهنه بىر قۇر زەن 

  :كېيىن

 –قاراڭلار، مۇشۇ داۋاننىڭ تۆت ئهتراپىدا ھهرخىل تىلدا سۆزلىشىدىغان كىشـىلهر  —

بـۇ  . تۇرغۇتلار، قازاقلار، ئۇيغۇرلار ئىناق، باراۋەر ۋە ھۆر، جهم بولـۇپ ياشـايدىكهن  

مهرىپهتسـىز  . يهردىكى كىشىلهرنىڭ ئهجهللىك نۇقسىنى مهرىپهت كهمبهغهللىكىدە

ــالهت   كى ــاقىۋەتته جاھ ــىمۇ، ئ ــىغاندەك كۆرۈنس ــان ياش ــا بهخىرام ــىلهر قارىماقق ش

  .دېدى –ئېگىزنىمۇ، ئۇزۇننىمۇ كۆرەلمهيدۇ،. ئىسكهنجىسىدىن قۇتۇلالمايدۇ

ئابدۇخالىق ئۇيغۇر قايناق ھېسسـىياتى بىـلهن سـۆزلهۋېتىپ تورغۇتلارنىـڭ نـادام      

  :دە-بايرىمى ئېسىگه چۈشۈپ قالدى

يهنه ھايـال بولسـاق نـادام    . مۇشۇ يهرگىچه بولۇپ تۇرسۇن بۇرادەرلهر سۆزىمىز —

  .دېدى –،...قېنى ئاتلىنايلى. بايرىمىغا ئۈلگۈرەلمهي قالىمىز

  شۇنداق قىلىپ ئۇلار ئارغىماقلىرىغا مىنىپ يېڭى مهنزىلگه قاراپ يول ئالدى

ســارداۋاندىن غهربــكه قــاراپ پهسلىگهنســېرى بىپايــان يېشــىل يــايلاقلار كــۆزگه 

ساناقسىز چارۋا پـادىلىرى  -پهس ئېدىرلىقلارنىڭ قاپتاللىرىدا سان-ئېگىز. تىتاشلىنات

ئېـدىرلاردىكى شـالاڭ ئۇچرايـدىغان    . توپ بولۇپ ئهركىن يايلاپ يۈرۈشهتتى-توپ



 

 

قويۇق شاخلىق ئازغانلار ئارىسىدا غورۇلاي ۋە سـاي تورغـايلىرى تىنىمسـىز ئۇچـۇپ     

بىلهن رەڭ تالاشقاندەك بۇلۇتسـىز   يېشىل يايلاق دېڭىزى. ئۆزئارا جۈپ ئىزدىشهتتى

بىرقـانچه سـار ۋە   . ئاسمان سـۈزۈك ۋە كۆپكـۆك تۈسـته كۆڭـۈلنى مهپتـۇن قىلاتتـى      

تـوپ بولـۇپ يـايلاپ    -خىلى بىـلهن تـوپ  -خىل. كۆكىنهكلهر كۆكته لهيلهپ يۈرەتتى

  .يۈرگهن يۇلتۇزنىڭ داڭلىق يىلقىلىرى كىشىنى تېخىمۇ ئۆزىگه جهلپ قىلاتتى

ۋە ئۇنىڭ ھهمراھلىرى بۇ جهنـنهت ماكانـدا ئهركىـن يـايلاپ،      ئابدۇخالىق ئۇيغۇر

تۈكلىرى يالتىراپ تۇرغان يىلقا توپلىرىغا ھهۋەس بىلهن قاراپ، كۆزلىرىنى ئۈزەلمهي 

ماڭا ئـاخىر تورغۇتلارنىـڭ چېـدىر بارگاھلىرىغـا يېقىنلىشـىپ قېلىشـقانلىرىنى       -ماڭا

  .سهزمهي قېلىشتى

ىز تـۈز ۋە كهڭ يـايلاق ئۈسـتىگه تىكىلـگهن     نادام سهيلىسى تۈپهيلىدىن بۇ پايانس

دۇپـدۇمىلاق ئـاق چېـدىرلار    . يۈزلىگهن ئاق ۋە يېشىل چىدىرلار قهد كۆتۈرگهنىدى

بهزى چېـدىرلارنىڭ  . قۇياشقا، يېشىل چېدىرلار بولسا كـۆك ئاسـمانغا سـېيما ئىـدى    

خىل كهشتىلهنگهن كىچىك تۇغ، بهزىلىرىـدە بولسـا ئـات بېشـى     -ئۆگزىسىدە خىلمۇ

ئوتتۇرىـدىكى ياسـىداق چـوڭ    . لهنگهن كۆركهم پلاكاتلار لهپىلدەپ تـۇراتتى كهشتى

بۇ پىركامىل . چېدىر تورغۇتلارنىڭ پىر كامىلى باشىخان ھهزرەت ئۈچۈن ياسالغانىدى

بىلهن تونۇشلۇقى بولغان سهيدۇل بايۋەچچه ھهمراھلىرىنى ئۇدۇل ئاشـۇ ھهزرەتنىـڭ   

ا كهلتۈرۈپ بولغاندىن كېـيىن يـۈرەك   تهزىم بهج-دە، سالام-ھۇزۇرىغا باشلاپ كىردى

  :سۆزلىرىنى ئىزھار قىلىپ

بىز جانابىي پىر كامىلنى زىيارەت قىلىشـقا، جانـابىي ھهزرەتـتىن تهلىـم ئېلىشـقا       —

  .دېدى –،...ھهمدە نادام سهيلىسىدىن ھۇزۇر ئېلىشقا



 

 

سهيدۇل بايۋەچچه سۆزىنىڭ ئاخىرىنى چۈشـۈرۈپ بولغـۇچه باشـىخان پىـر كامىـل      

  :تۇرۇپ سهيدۇل بايۋەچچىنىڭ ئالدىغا كېلىپ كۆرۈشۈپئورنىدىن 

. بولدى، بولدى سۆزلىمه، جهڭگى، مهن چۈشهندىم، كهلگىنىڭلار ياخشـى بوپتـۇ   —

كۆزۈڭلارنى يۇيۇۋېلىڭلار، ئاندىن گۆش يهپ، قىمىز ئىچىڭلار، غىزالانغاچ -ئاۋۋال يۈز

  .دېدى –تېخىمۇ ياخشى پاراڭلىشىمىز،

بىر مۇلازىم قىز . گۆش، قىمىز كهلتۈرۈلدى. راسلاندى ھۇيت دېگۈچه داستىخان-ھايت

  .ھېجىر قاچىلارغا قىمىز قۇيۇپ مېهمانلارغا بىر باشتىن قاتارى سۇنۇشقا باشلىدى

باشىخان ياش قورامى ئاتمىش ياشلارغا چاپچىغان، ئوتتۇرا بوي، كهڭ قاپاق، سېرىق 

ىنىـڭ ئاتىسـى   ئۇ بۇرۇن سـهيدۇل بايۋەچچ . چىراي كهلگهن مويسىپىت كىشى ئىدى

ئۇ ھازىر ساھىبخانا سـالاھىيىتى بىـلهن   . بىلهن ئۇلپهتلىشىپ ئۆتكهن  قادىر جهڭگى

  :مېهمانلارنى قىزغىن كۈتۈۋېلىشقا باشلىغانىدى

 –دېــدى ئــۇ ســهيدۇل بــايۋەچچىگه قارىتىــپ، –تورغۇتلارنىــڭ كــۆز نــۇرىمىز، —

ىـر قـاراپلا   قارىمامسـهن، سـېنى ب  . ئۆتكۈرلۈكته بۈركۈتنىـڭ كۆزىـدىن قېلىشـمايدۇ   

تونۇۋالغىنىمنى، ئاتاك قادىر جهڭگى سېنى ئهگهشـتۈرۈپ يايلاققـا بىـرنهچچه قېـتىم     

بۇ دورەم ھهمراھلىرىڭنى باشلاپ كهلگىنىـڭ  . مهن سېنى شۇ چاغدا كۆرگهن. كهلگهن

  .بىز سىلهرنى كۆڭۈلدىكىدەك كۈتۈۋالىمىز. ئۈچۈن بهك خۇشال بولدۇم

شهرىپى بىلهن قوشۇپ تونۇشـتۇرۇپ  -ى نامئارقىدىن سهيدۇل بايۋەچچه ھهمراھلىرىن

. ئۆتتى ۋە ئات بهيگىسى، چـېلىش مۇسـابىقىلىرىگه چۈشـۈش ئارزۇسـىنى بىلـدۈردى     

  :پىركامىل جاۋابهن دېدى



 

 

بهختىڭلارغـا يارىشـا تېخـى    . ئهپسۇس بۇ مۇسابىقىلهر تۈنۈگۈنلا ئاياغلاشقانىدى —

ككه بىر قېتىملىـق چـېلىش   مهن ئهتىگهنلى. نادام پائالىيهتلىرىمىز ئاخىرلاشقىنى يوق

سىلهردىن بىر كىشى، . چېلىش بىرلا قېتىم بولىدۇ. ئورۇنلاشتۇرۇپ، سىلهرنى رازى قىلاي

يهڭگۈچىلهر بىـر ئېگهرلىـك ئـاق بـوز ئـات      . بىزدىن بىر كىشى مهيدانغا چۈشسۇن

  قېنى مۇشۇنداق قىلساق بولامدۇ؟. تارتۇق قىلىنىدۇ

ئۇنىـڭ بـۇ   . هڭـلا تهشـهككۈر بىلـدۈردى   پىركامىلنىڭ بۇ مهردلىكىگه ھهممهيـلهن ت 

  .مهردلىكىدىن، بولۇپمۇ ئابدۇخالىق ئۇيغۇر زىيادە سۆيۈنۈپ كهتتى

بـۇ ئىـش ئهنه شـۇنداق تېـز ھهم كۆڭۈللـۈك بىـر تهرەپ       . كۈن تېخى بالدۇر ئىـدى 

ئـۇ  . قىلىنغانلىقىدىن مهمنۇن بولغان شائىر دىققىتىنـى يهنه بىـر نۇقتىغـا يۆتكىـدى    

زۇۋانىنىڭ راۋانلىقىدىن ھهيران بولاتتى ھهمدە ئـورۇن   -ه تىل پىركامىلنىڭ ئۇيغۇرچ

. بېشىدا خهنزۇچه دەرسلىك كىتاب ۋە دىنىي دەستۇرلهرنىڭ تۇرغانلىقىدىن زوقلىناتتى

شائىرنىڭ بۇ روھىي ھالىتىنى چېچهن پىركامىل دەررۇ سېزىۋالدى ۋە ئۆزىنىڭ ئۆمـۈر  

شـۇنىڭغا ئـۇلاپ ئۆزىنىـڭ     ئابـدۇخالىق ئۇيغۇرمـۇ  . تارىخىنى تونۇشـتۇرۇپ ئـۆتتى  

چېـدىر  . يېزىـق ئـۆگهنگهن تـارىخىنى سـۆزلهپ بهردى    -خهنزۇچه مهكتهپـته تىـل  

مهرىپهت تېمىسىغا بۇرۇلۇپ ھـېكمهت  -ئىچىدىكى سۆھبهت كهيپىياتى بىردىنلا ئىلىم

پىركامىل ئورنىدىن تۇرۇپ بىر پارچه خهنزۇچه دەرسلىك . قۇياشى چاقناشقا باشلىدى

  :رغا سۇنۇپكىتابنى ئهكېلىپ شائى

  .دېدى –،...قېنى ئهمىسه بۇ كىتابنى كۆرۈپ بېقىڭ —

دە، ھـېكمهت ۋە  -ئىكرام بىلهن كىتابنى قولىغـا ئالـدى  -ئابدۇخالىق ئۇيغۇر ئهدەپ

  .ئىبرەت جهۋھهرلىرىدىن ھاسىل بولغان بۇ دەستۇردىن كۆزىنى ئۈزەلمهي قالدى



 

 

  :راپبىر مهھهلدىن كېيىن پىركامىلنىڭ يۈزىگه تهبهسسۇم بىلهن قا

نـادام  . يۇلتۇز يۇرتىدا سىلىدەك بىر چولپاننىڭ نۇر چېچىپ تۇرغانلىقىغا قايىلمهن —

بايرىمىدىن كېيىن جانابىلىرىنىڭ ھۇزۇرىدا قېلىپ ۋە قاراشهھهرگىچه ئايلىنىـپ بىـر   

  .دېدى –،...مهزگىل تىل ۋە تارىخ ئۆگىنىش ئارزۇسىدا بولۇۋاتىمهن

  :ئىنكاس بىلدۈرۈپشائىرنىڭ بۇ تىلىكىگه باشىخان دەرھال 

ئىستهك، نىيهت ۋە ئىجتىهـات بولسـىلا ھهرقانـداق    . بۇ ئىستىكىڭىزنى قوللايمهن —

ئېگىز داۋاندىن ھالقىپ كهتكىلـى بولىـدۇ، سـىزگه قـولىمىزدىن كېلىشـىچه يـاردەم       

  .دېدى –بېرىمىز،

. قىزغىن دوستلۇق ھاۋاسى بىلهن تولغان چېدىر سۆھبىتىنىڭ ئاخىرى ئۈزۈلمىگهنىـدى 

ياتقۇ ۋاقتى يېقىنلىشىپ، تۈن پهرىشتىلىرى ئـۇخلاپ ئـارام ئېلىشـقا بېشـارەت      ئېغىر

ئابدۇنىياز كامال . مېهمانلار پىركامىل چېدىرىدا ئۇيقۇدىن راھهتلهنگهنىدى. قىلاتتى

ئهتىگهنلىككه بولىدىغان چېلىشنىڭ ئاقىۋىتىنى ئويلاپ خېلى بىر چاغدىن كېيىن كۆز 

  .يۇمدى

ۈرۈلۈپ، زەر نۇرلىرىنى يۇلتۇز يايلىقىغا تهكشى سېپىشكه ئهتىسى قۇياش شهرقتىن كۆت

بۈگۈن بولىدىغان چېلىشىش خهۋىرى تۈنۈگۈن ئاخشـاملا ئاللىقاچـان   . باشلىغانىدى

ئۈچتىن بولۇپ، -قىزلىرى ئىككىدىن-تۇرغۇت ئوغۇل. ھهممه چېدىرلارغا تارقالغانىدى

  .ىدىچوڭ چېدىر ئالدىدىكى كهڭ يېشىل سهيناغا قاراپ كېلىشمهكته ئ

بىـراق  . پىركامىل مۇلازىملىرىغا بۇيرۇپ مېهمانلىرىغا ئهتىگهنلىك چاي تهييارلىـدى 

-ئابدۇخالىق ئۇيغۇر بىلهن سهيدۇل بايۋەچچه تىـت . ئابدۇنىياز كامال كۆرۈنمهيتتى



 

 

لېكىن، ئۇ يهنىلا . ئۇلار چېدىردىن چىقىپ ئىزلهشكه كىرىشتى. تىت بولۇشقا باشلىدى

  .يوق ئىدى

دەپ ۋايسـايتتى سـهيدۇل    –، ئۇ بۈگۈن بىزنى لهت قىلامدۇ، نېمه؟ئهستاغپۇرۇللا —

  .بايۋەچچه

ئارىدىن بىرئاز ۋاقىت ئۆتكهندىن كېيىن قايدۇ دەرياسى تهرەپتىن ئابدۇنىياز كامال 

يېتىپ كهلدى ۋە چېدىر ئىچىدە تهييارلاپ قويۇلغـان ناشـتىغا ھهمراھلىـرى بىـلهن     

  .بىلله داخىل بولدى

دېـدى سـهيدۇل بـايۋەچچه تهنه     –بېرىپ يۈرىسىز، ئۇكـا؟  ئهتىگهندە نهلهرگه —

بىز تېخـى سـىزنى چېلىشىشـتىن قورقـۇپ توقسـۇنغا قـاراپ        –ئارىلاش زەردە بىلهن،

  .غىپپىدە تىكىۋەتتىمىكىن، دەپ بىئارام بولۇپ تۇرغانىدۇق

  :بۇ گهپنى ئاڭلاپ ئابدۇنىياز قاقاقلاپ كۈلۈپ كهتتى ۋە جاۋابهن

ارتۇققا ئاتىغان ئـارغىمىقىنى مىـنمهي تـۇرۇپ توقسـۇنغا     ھهزرىتى پىركامىلنىڭ ت —

  .دېدى —قانداقسىغا كېتىمىز، ئاكا،

ئارقىـدىن  . ئابدۇنىياز كامالنىڭ بۇ يۇمۇرلۇق چاقچىقى ھهممهيلهننى كۈلدۈرۈۋەتتى

نـى ئېيتىـپ،   »دەريـا بويىغـا چۈمـۈلگىلى بېرىـپ ھايـال بولـۇپ قالغـانلىقى       «: ئۇ

  .كۆپچىلىكتىن ئهپۇ سورىدى

لىق چاي ئاخىرلىشـىپ ئارىـدىن بىـرمهھهل ئۆتكهنـدىن كېـيىن چېلىشـىش       ناشتى

  .بۇ بىر قېتىملىق ئهركىن چېلىشىش ئىدى. رەسمىي باشلاندى



 

 

ئابدۇنىياز بىلهن تۇتۇشۇۋاتقان يىگىت بۇ يىلقى نادام بايرىمىـدا چېلىشىشـتا يۇلتـۇز    

پـالۋان  ئىككـى  . بويىچه ھهممىنى يىقىتقان سىرچه ئاتلىق تورغۇت پـالۋىنى ئىـدى  

ئىككى پـالۋان قارىماققـا تهڭ   . قارىماققا تهڭ سىرجه ئاتلىق تورغۇت پالۋىنى ئىدى

قـوللىرى قىسـقا، يوغــان   -بىــراق، سـىرجه گۆشـلۈك، پــۇت  . دېمهكتلىكـتهك تـۇراتتى  

  .گهدەنلىك قىياپىتى بىلهن رەقىبىدىن ئالاھىدە پهرقلىنىپ تۇراتتى

ن كېيىن ئابدۇنىياز كامال قارشى ئۇلار تۇتۇشۇپ ئارىدىن خېلى بىرمهھهل ئۆتكهندى

دەپ ۋارقىـرىغىنىچه بېرىـپ سـىرجهنىڭ    » !يـاپىرىم «تهرەپنىڭ بېلىنى قويۇۋېتىپ، 

ئۇنىڭ بوينىدىكى تاش تۇماردىن بىر يېشـىل نـۇر ئېتىلىـپ    . بېلىنى يهنه قاماللىدى

ئۇ شۇئان سىرجهنى كۆتۈرۈپ بېشىدا ئايلاندۇرۇشقا . چىقىپ قاياققىدۇر غايىب بولدى

ئابدۇنىياز كامال ئۇنى يهرگه دەسسىتىپ . سىرچه يېڭىلگىنىگه تهن ئالدى. ىدىباشل

تىك تۇرغۇزغاندىن كېيىن ئۇنىڭ بىلهن قـول بېرىشـىپ كۆرۈشـتى ۋە يۇلتۇزلۇقلارغـا     

  .كۆپچىلىك ئۇنىڭ باتۇرلۇقىنى تهبرىكلهشتى. ئېهتىرام بىلدۈردى

ييارلاپ قويغان قـۇش  ئارىدىن ئۇزۇن ئۆتمهي، پىركامىل تارتۇق ئۈچۈن ئالدىن ته

بېشى ئېگهرلىك ئاق بوز ئارغىماقنى بىر غۇلام يىگىـت چـېلىش مهيـدانىغا يېـتىلهپ     

دە، ئاتنىڭ چۇلۋۇرىنى پىركامىل چۇلـۋۇرنى ئابـدۇنىياز كامالغـا تۇتقـۇزۇپ     -كىردى

  :تۇتۇپ

يۇلتۇزنىڭ بۇ دۇلدۇلنى سىزگه يادىكار قىلىـش ئـارقىلىق سـىزنىڭ غهلىبىڭىزنـى      —

  .دېدى –،تهبرىكلهيمىز

  :ئارقىدىن ئۇ كۆپچىلىككه مۇراجىئهت قىلىپ



 

 

 -ھهر بىرىڭلار مۇشۇ بايرامدا سويغان كالا . بۇ پالۋاننىڭ ئاتا كهسپى تېرىچىكهن —

قويلىرىڭلارنىڭ تېرىسىنى سـوۋغا قىلىڭـلار، پـالۋان مىنىـپ كهلـگهن ئـات قـۇرۇق        

ئهلۋەتته، سـىلهرمۇ  كۈنلهرنىڭ بىرىدە سىلهر توقسۇنغا بېرىپ قالساڭلار، . كهتمىسۇن

  .دېدى –قۇرۇق قايتمايسىلهر،

  .پىركامىلنىڭ بۇ يۇمۇرلۇق سۆزى ھهممهيلهننى كۈلدۈرۈۋەتتى

   

   

  ئۈچىنچى باب

    

  كېچىكتۈرۈلگهن توي

  ...ئىيۇلنىڭ ئاخىرقى كۈنلىرى

ئاقتاش مهھهللىسىدىكى كامال قهرەن ئائىلىسىنىڭ كىچىك ھويلىسـىدا گويـا تـوي    

لـېكىن، ئـۇ   . كېتىپ تۇرغانلارنىڭ ئايىغى ئۈزۈلمهيتتى-دەك كېلىپتهنتهنىسى بولغان

توي تهنتهنىسى ئهمهس، بهلكى ئابدۇنىياز پالۋاننىڭ يۇلتۇزدىن غهلىـبه بىـلهن    —



 

 

ئاتخۇمار يىگىتلهر ئېغىلدىكى تـۈۋرۈككه  . قايتىپ كهلگهنلىكىنىڭ تهنتهنىسى ئىدى

ى تالمـاي ماختاشسـا، چـوڭ    باغلاپ قويۇلغان يۇلتۇز ئارغىمىقىنى كـۆرۈپ، ئېغىزلىـر  

. ياشلىقلار ھويلىنىڭ بىـر چېـتىگه قىـرلاپ قويۇلغـان خىـل تېرىلهرنـى ماختىشـاتتى       

ــت     ــۇددى يىگى ــارلىقلار خ ــدايى قات ــتلىرىدىن ھى ــاس دوس ــدۇنىيازنىڭ قهدىن ئاب

  .قولدىشىدەك ئۇنىڭدىن بىردەممۇ نېرى بولۇشمايتتى

: يهنه بىر تهرەپـتىن ئىچىـدە   كامال قهرەن بىر تهرەپتىن ئۆز ئوغلىدىن پهخىرلهنسه،

» ...ئهمدى كېچىكتۈرسهك بولماس، ئۇنىڭ بېشىنى باشلاپ قويىدىغان چاغ بولـدى «

ۋە » كـۆز قوغـداش  «ئاتـا كـۆڭلىگه يارىشـا بۈگۈنكىـدەك پهيـت      . دەپ ئويلايتتى

  .نىڭ ئوبدان پۇرسىتى ئىدى»كۆڭۈل ئوۋلاش«

ەم تهشرىپ قىلغان باھـار  دېمىسىمۇ ئابدۇنىيازنى تهبرىكلهش ئۈچۈن بۇ سهيناغا قهد

بويىغـا يېتىـپ قالغـان بـۇ قىـزلار چـوڭ ياشـلىق        . چولپانلىرىمۇ ئاز ئهمهس ئىـدى 

ئاخشـاملىرى تـولا ئـاڭلاپ    -توغرىسىدىكى سـۆزلىرىنى ئهته » لايىق«چوكانلارنىڭ 

نىـڭ مهنىسـىنى   »كۆڭـۈل ئـوۋلاش  «، »كۆز قوغـداش «يۈزلىرى قېتىققاچقا، ئۇلارمۇ 

ىدىن، بۈگۈن بۇ قىزلارنىـڭ چىمهندوپپىسـى ئۈسـتىدىن    شۇ ۋەج. ئوبدان چۈشىنهتتى

پـاتلا نهزەر  -ئايلاندۇرۇپ بېشـىغا ئارتىشـىۋالغان شـايى يـاغلىقى ئاسـتىدىن پـات      

ئۇلارنىـڭ قهلبىـدە جـۇش ئۇرۇۋاتقـان      —ئوقياسىنى ئابدۇنىيازغا توغرىلاپ تۇرۇشى 

تهك قىـز پهرىزاتلارنىـڭ بـۇ ئـوت    . مۇھهببهت ئىسـيانىدىن دېـرەك بېرىـپ تـۇراتتى    

ھهۋىســىنى ســېزىپ تۇرغــان كــارداڭ خوتــۇنلار ئابــدۇنىيازنىڭ ئــۆگهي ئانىســى  

  :ھهمراخاننىڭ قۇلىقىغا پىچىرلاپ

ئۇچقۇن يېنىۋاتقانلىقىنى؟ ئـۇلار ھه  -كۆرۈۋاتامدىلا ئاۋۇ قىزلارنىڭ كۆزىدىن ئوت —

، »تۆمۈرنى قىزىقىدا سوققان ياخشـى «. دېسه ئابدۇنىيازدىن كۆزىنى ئۈزەلمهيۋاتىدۇ



 

 

 —، »ىــت قىرانىغــا يهتكهنــدە جهرەن ئوۋلىغانــدىن قىــز ئوۋلىغــان ياخشــىيىگ«

  :ھهمراخان ئۇلارغا دەرھال جاۋاب بېرىپ. دېيىشىپ قاقاقلاپ كۈلۈشهتتى

خىيالىم مۇشۇ ئىشتا؛ لېكىن پـالۋان ئوغلىمىزنىـڭ    -مېنى دېسهڭلارغۇ پۈتۈن ئوي —

كاھ دېگهن غايىـب  ئۇنىڭ ئۈستىگه نى. مىجهزى كاجراق، ئاسانلىقچه گهپ يېمهيدۇ

ــكهن  ــدىراپ لهۋزە قىلمــاق تهس ئى ــنىگه تېيىشىۋالســا . نهرســه، ئال تورپــاق كهي

  .دېدى –،...قېنى بۇ ئىشقا ھهممىمىز كۈچهپ باقايلى. ھهممىمىزگه نېمه ئامال

ئهۋج » لايىـق تـاللاش  «شۇنىڭدىن كېيىن ئاقتاشتا ئابدۇنىياز پالۋانغـا ئاسـتىرتىن   

  :ئابدۇنىياز جاۋابهن. دايى ئابدۇنىيازغا ئاڭلاتتىبۇ سىرنى ھى. ئېلىشقا باشلىدى

  .دېدى –دېگىنه،» سهۋزىدىن خهۋەر يوق، گۈرۈچ دەم يهپتۇ« —

دەرۋەقه ئاتىقى چىققان ۋە قولىدىن ئىش كېلىـدىغان، قاملاشـقان بۇنـداق يىگىتنـى     

بۇنـداق لايىقنـى ياتلارغـا قارىغانـدا،     . ھهركىمنىڭ تالىشىدىغانلىقى ئېنىـق ئىـدى  

يىگىتنىـڭ ئـامهت قۇشـى    . ر قولدىن چىقىرىـپ قويۇشـقا تېخىمـۇ ئۇنىمـايتتى    يېقىنلا

يىگىـت  . ھهپتىلهر ئۆتۈپ بـاراتتى -ئۆرلىگهنسېرى تاللاش كهينىگه سۈرۈلۈپ، كۈنلهر

خىيالى ۋە -ئۇنىڭ ئوي. بولسا قۇلاق يوپۇرۇۋېلىپ بۇ ئىشلارنى ئاڭلىماسلىققا سالاتتى

ئهمما بىتـاقهت بولغـان   . هن ئهمهك ئىدىئهمىلى يۇلتۇز ئارغىمىقىغا قاراش بىل-ئىش

تۇغقانلىرى بىـلهن كېڭىشـىپ ئابـدۇنىيازنىڭ بىـر     -كامال قهرەن ئۆز ئۇرۇق —ئاتا 

، .پـاتىمهنى كـېلىن نـامزاتى قىلىـپ يهڭ ئىچىـدە تاللىۋالـدى       —نهۋرە سىڭلىسى 

  .ئۇنىڭدىن بۆلهك ھهرقانداق لايىق ئۇنىڭ خىيالىدا يوق ئىدى

بۇغداي ئۆڭلۈك، ئىككى مهڭزى ئاناردەك قىزىل، خۇشخۇي زىلۋا بوي، قوشۇما قاش، 

. مىجهزلىك پاتىمه گۈزەللىك ۋە زېرەكلىكته ھهرقانداق پهرىزاتلاردىن قېلىشـمايتتى 



 

 

كىچىكىدە ئاقتاش مهدرىسىدە ئوقۇپ تولۇق ساۋاتلىق بولغان، رەسىدە يېشىغا  —ئۇ 

ئۇ، كامال قهرەننى . انتولغاندىن كېيىن مهكتهپتىن توختاپ ئائىله ئىشلىرىغا قاراشق

چــوڭ ئاتــا دەپ ئــادەتلهنگىنى ئۈچــۈن بــۇ ئۆيــدىكىلهرنىڭمۇ ھېچقايسىســىدىن  

شۇڭا بالاغهتكه يهتكهنگه قهدەر ئابدۇنىياز ئاكىسىدىنمۇ تارتىنمـاي،  . يېتىرقىمايتتى

كېيىنـرەك ئۇنىڭـدا بـالاغهت تۇيغۇسـى     . ئۇدۇلىسىغا مۇئامىله قىلىشىپ يۈرۈۋېرەتتى

ۆكسى روشهن كۆتۈرۈلۈشكه باشلىغاندىن تارتىپ روھىي ھالىتىـدە  يېتىلىپ، ئىككى ك

دە، ئۆزىنى تهبىئىـي ھالـدا ئـۇيىلىش رامكىسـىدا     -بىردىنلا ئۆزگىرىش پهيدا بولدى

لېكىن، ئۇ قهلبىدە ئۇيىلىش تۇيغۇسى بىلهن ئىنتىلىش ھېسسـىياتى  . تۇتۇشقا باشلىدى

ىنىڭ پـالۋان ئاكىسـىغا   ئۇ ئۆزىنىڭ مـۇھهببهت تهقـدىر  . بىردەك ئورۇن ئالغانىدى

. باغلىنىــپ قېلىۋاتقــانلىقىنى بېشــارەت بهرگــۈچىلهر تىلىــدىنمۇ ســېزىپ قېلىۋاتــاتتى

شۇنىڭدىن كېيىن ئۇنىڭ قىز ئاداشـلىرى ئىچىـدە ئابـدۇنىيازغا ئىنـتىلىش خاھىشـى      

بـۇ  . ئىپادىلهنگهن مهدھىيه سۆزلهر قىلىنىـپ قالسـا، ئـۇ دەرھـال رەشـىك قىلاتتـى      

ئۇچقـۇنى يېنىۋاتقانلىقىـدىن   -لبىدە مۇھهببهتنىڭ تۇنجى ئـوت ئالامهتلهر ئۇنىڭ قه

ئۇنىڭ ئۈستىگه قىز بىـلهن يىگىتنىـڭ ئۆيىـدىكىلىرى ھهدەپ تـوي     . دېرەك بېرەتتى

  .تهييارلىقى بىلهن بولۇۋاتقانلىقىمۇ پاتىمهگه بهش قولدەك ئايان ئىدى

ــا    ــوز ئاتق ــاق ب ــك ئ ــا پهقهت ئېگهرلى ــۇ تاپت ــا ش ــدۇنىيازنىڭ خيالىغ ــراق ئاب  بى

ئـۇ ئاتنىـڭ يېنىـدىن بىـر     . ھېرىسمهنلىكتىن باشقا ھېچكىم، ھېچ نهرسه كىرمهيتتـى 

ئۇنىڭ قهلبىدە قىزلارنىڭ ئىشقى ئهمهس، ئاشۇ . قهدەم ۋە بىر دەقىقه نېرى بولمايتتى

ئۇ، مانا بۈگۈنمۇ ئاق بوز ئاتنىـڭ بېشـىغا بوغـۇز    . ئېگهرلىك ئاتنىڭ ئىشقى ياناتتى

ى تهرەپتىكى ياغاچ كۇرسىدا ئاتقا قاراپ ئولتۇرغان توۋرىسىنى كىيدۈرۈپ قويۇپ، نېر

  .پېتى چۈش بولۇپ كهتكهنلىكىنى سهزمهيلا قالدى



 

 

  ...ئاپام سىزگه ئاتاپ گۆشنان پىشۇرۇپتىكهن، شۇنى —

چـاي  . پاتىمه سۆزى بىـلهن بىلـله گۆشـنان سـېلىنغان ئايـاقنى يىگىـتكه ئـۇزاتتى       

دە، ئۆزى ئاق بـوز  -ستىگه قويدىتولدۇرۇلغان چۆگۈن بىلهن ھېجىر تاۋاقنى كۇرسا ئۈ

ئاتنىڭ يېنىغـا بېرىـپ ئاتنىـڭ يايلىسـىنى يۇمشـاق بارمـاقلىرى بىـلهن سىيلاشـقا         

ئابـدۇنىياز  . ئات مايىللىقىنى بىلدۈرۈپ بوغۇزىنى كۆكشهپ جىـم تـۇراتتى  . باشلىدى

  :پاتىمهگه قارىتىپ

  .دېدى –،...ئاتتىن يىراقراق تۇرۇڭ، ھېلى بىكار سىزنى تونۇماي ېپىپ قويمىسۇن —

  .ياق، ئىشهنمهيمهن، ئۆي ئىگىسىنى تونۇمايدىغان ئات بولمايدۇ —

پاتىمه بۇ جاۋابنىڭ قانداقچه ئېغىزىدىن چىقىـپ كهتكهنلىكىنـى ئۆزىمـۇ سـهزمهي     

ئۇ ئابدۇنىياز بىكارلاپ قويغـان ھىجىـر، چۆگـۈنلهرنى يىغىشـتۇرۇغان پېتـى      . قالدى

. هندىمۇ توختىماي ۋىلىقلاپ كۈلهتتىئۇ ئۆيىگه كىرگ. ئۆيىگه قاراپ يۈگۈرۈپ كهتتى

بىراق، ئۇنىڭ ئاران . دەپ مهمنۇن بولغانىدى» تازا بىر كهلتۈرۈۋالدىم«ئۇ كۆڭلىدە 

تهسته ئېرىشكهن كىچىككىنه ۋىسال كۈلكىسىنى ئۇزۇن ئـۆتمهي جۇدالىـق بـورىنى    

  .ئۇچۇرۇپ كهتتى

ابدۇخالىق ئۇيغۇرنىـڭ  ئابدۇنىياز ئاۋغۇستنىڭ بېشىدا سهيدۇل بايۋەچچه ئارقىلىق ئ

تۇرپاندىن ئهۋەتكهن بىر تهكلىپ قهغىزىنى تاپشۇرۇۋېلىپ يولغا چىقىـش خىيالىغـا   

ئۇنىڭچه ئابدۇخالىق ئۇيغۇرنىڭ لهۋزىگه خىيانهت قىلىش جىنـايهت  . چۈشكهنىدى

ئۇ ئۆزىگه ھهمراھ ئىزدەپ يۈرگهن كۈنلهرنىڭ بىرىـدە ئۇنىـڭ چـوڭ    . ھېسابلىناتتى

  :ىگه قىچقارتتى ۋە بىر تهكلىپ سۆزىنى ئوتتۇرىغا قويدىدادىسى مامۇت ھاجى ئۆي

ئـۇلار  . ئوغلۇم، قۇلىقىڭنى دىڭ تۇتۇپ ئـاڭلا، مۇرتۇقلـۇقلار ئىسـيان كۆتۈرۈپتـۇ     —

ئـۆزۈم بـاراي دېسـهم    . بىزدىن ياردەمگه پىـدائىي ئهۋەتىشـنى تهلهپ قىلىۋېتىپتـۇ   

سهن، تـۇرقى ئهنه  ماۋۇ ئوغلۇم غوجا ئابدۇل، ئۆزۈڭ كۆرۈپ تۇرۇپ  ياشىنىپ قالدىم؛

شۇ، كارغا يارىمـاس روھىـي كېسـهل؛ سـهنمۇ مېنىـڭ ئوغلـۇم، بـۇ مهجبـۇرىيهتكه         

  سېنىڭدەك تهن دۇرۇس، گاڭگۇڭ يىگىت يارايدۇ، قانداق دەيسهن؟

بارىكاللا، چوڭ ئاتا، ـ دېدى ئابدۇنىياز شۇئان قوشۇلۇپ، ـ پىدائىيلار تىزىمىغـا     —

  . اغىنهمنى ھهمراھ قىلىپ يولغا چىقىمهنمهن ئهتىگهنلىككه بىر ئ. مېنى پۈتۈپ قوي

ئابدۇنىياز كامـال بۈگـۈن كهچ كىرگـۈچه ئىنسـى ـ جىنغـا تۇيـدۇرماي تهييـارلىق         

مامۇت ھـاجى  . خىزمىتىنى ئىشلىدى، ئۇ، ھهمراھلىققا ئاغىنىسى ھىدايىنى تاللىۋالدى

  . ھىدايىغا بىر ئات ھهدىيه قىلدى

ۋاقىت تۈن نىسپىدىن ئاشقان مهھهلـدە  شۇنداق قىلىپ ئۇلار ھازىرلىقىنى پۈتتۈرۈپ، 

  . ئاقتاش يولى بىلهن تۇرپانغا ئاتلىق مهخپىي يۈرۈپ كهتتى

ئابدۇنىيازنىڭ بۇ دورەم يا ئاتىسى كامال بىلهن، يا بولغۇسى خوتۇنى پاتىمه بىـلهن  

خوشلاشماي يولغا چىقىشى بىر خىـل رەھىمسـىزلىك ئىـدى، لـېكىن، چـوڭ دادىسـى       



 

 

ى ھهمدە پىـدائىيلىق مهجبۇرىيىتىنىـڭ مهخپىيهتلىكـى    مامۇت ھاجىنىڭ كۆرسهتمىس

  . نهزەردە تۇتۇلغاندا، ئۇنىڭ بۇ نۇقسانىنى نهزەردىن ساقىت قىلىۋېتىشقا بولاتتى

ئابدۇخالىق ئۇيغۇرنىڭ سىنىقىدىن ئۆتكهن بۇ قوچقـار پـالۋان ئۆزىنىـڭ ھهمراھـى     

   .بىلهن بىلله ئهتىسى چۈشكهن يېقىن شائىرنىڭ ھۇزۇرىغا يېتىپ كهلدى

شائىر بالىخانىلىق ھۇجرىسىدا يېگانه خىيال سـۈرۈپ، ھـۇجرا تېمىغـا يـېڭىلا خـۇش      

خهت بىلهن يېزىپ چاپلاپ قويغان ئىككى خىل مهزمۇندىكى نهزمىسىنى مـۇلاھىزە  

  . قىلىۋاتاتتى

  :بۇ نهزمىلهرنىڭ بىرىنچىسى مۇنداق ئىدى

   

  ماڭا كهلگهن دەرد ـ ئهلهم كهلسه ئىدى تاغ باشىغا، 

  . كهتكهن بولاتتى ساي ئېقىننىڭ تاشىغايانجىلىپ 

   

  :ئىككىنچى نهزمىنىڭ مهزمۇنى مۇنداق ئىدى

   

  ئابدۇخالىق نهرە تارت، ئهنه قالقان، ئهنه ئات، 

  ...ئۇيقۇلۇق ئۆتكهن ھاياتىڭ ئهرگه نومۇس ھهم ئۇيات



 

 

ئابدۇخالىق ئۇيغۇرنىڭ ئۈچ بالىسى ئارقا ـ ئارقىـدىن ئۆلـۈپ بالىسـىز قالغاننىـڭ      

ئۇ ئاچقان بىر سىنىپلىق . ۋاپادار ئايالى ئايىمخان يېقىندىلا قازا تاپقانىدىئۈستىگه 

ئـۇ تېكىسـت   . يېڭى مهكتهپنى جاھالهت تهرەپـدارلىرى بـۇيرۇق بىـلهن يېپىـۋەتتى    

چهكـلهش توغرىسـىدا   ›› ئاچىـل ناخشىسـى  ‹‹يېزىپ تهرەپ ـ تهرەپكه تارقالغـان   

ر ئاشـۇنداق روھىـي بېسـىمنى    دېمهككى، شـائى . تۇرپان ئامبىلى ئېلان چىقارغانىدى

  . يهكۈنلهپ يۇقىرىقى بىرىنچى خىل نهزمىنى يېزىپ ئۆزىگه تهسهللى بهرمهكته ئىدى

لېكىن، ئۇزۇنغا قالمـاي شـهرقته خـانلىق ۋە ۋاڭلىـق تۈزۈمنىـڭ زۇلۇمىغـا قارشـى        

قوزغالغان دېهقانلار ئىنقىلابىنىڭ يالقۇنتاغ يامزىلىغا يېتى كهلگهن خۇش خهۋىرىنـى  

ھاياجىنىنى باسالماي قالغان شائىر يـۇقىرىقى ئىككىنچـى نهزمىـدە يـۈرەك     ئاڭلاپ، 

  . ساداسىنى ئىپادىلىگهنىدى

ئهسسالامۇ ئهلهيكۇم ، ئابـدۇخالىق ئاكـا، مهكتـۇپىڭىزگه بىنـائهن دوسـتۇمنى       —

  .ئېلىپ ھۇزۇرىڭىزغا يېتىپ كهلدىم

انه ئاۋازدا ئابدۇنىيازنىڭ شائىرنىڭ ھۇجرىسىغا ئۇشتۇمتۇت كىرىپ جاراڭلىق، مهرد

ئارقىـدىنلا مېهمـاننى ئېسـىگه    . سالام بېرىشى ئابدۇخالىق ئۇيغۇرنى چۆچۈتـۈۋەتتى 

  :دە، خۇشاللىقىدا كهيپى ئېچىلىپ-ئالدى

شائىر جاۋاب سـالام   –،...كهلدىڭىز  ۋەئهلهيكۇم ئهسسالام، بالا گېنېرال، خۇش —

ئـۇلار بىـلهن    بېرىپ بولغاندىن كېيىن مېهمانلىرى بىلهن قۇچاقلىشـىپ كۆرۈشـتى ۋە  

ھېلىقى ئېگهرلىك ئـاق بـوز ئـاتنى مىنىـپ      –يورۇق سۆزلىشىشكه باشلىدى،-ئوچۇق

  كهلگهنسىز؟

  ...ئۇنىڭدىن ئايرىلىپ قانداقمۇ چىدايمهن دەيسىز؟ —



 

 

ھېلىمۇ خېتىمنى ئالغان ھامان يولغا چىقىپ، ۋاقتىدا يېتىپ كهلگىنىڭلارغـا كـۆپ    —

  .رەھمهت

ئهته توي قىلىدىغان قىزىمغىمۇ قارىماي يېنىڭىزغا -ئۇنى بىر دەيسىز، ھهتتا بۈگۈن —

  ...ئۇ ماي تارتىپ مېنى تاشلىۋەتسه قانداق قىلارمهنكى تېخى. كېلىۋاتىمهن

ئىككىيلهننىڭ يۇمۇرلۇق دىئـالوگى مۇشـۇ يهرگه كهلگهنـدە، شـائىر تـولا كۈلـۈپ       

ئۇنىـڭ كۈلكىسـى توختىغانـدىن كېـيىن،     . تامـاس قالـدى  -تېلىقىپ قـالغىلى تـاس  

  :نىڭ داۋامنى قىسقارتىپ مېهمانلىرىغاپاراڭ

بهس، ئۇزۇن يولدا ھېرىپ چارچىدىڭلار، ئـاۋۋال تامـاق يهۋېلىڭـلار، ئانـدىن      —

خۇدا خالىسـا  . قانغۇدەك دەم ئېلىڭلار، ئاتلارمۇ دېمىنى ئېلىپ، ئوبدان بوغۇزلانسۇن

يىغى كۆڭۈل پاراڭلىرىمىزنىڭ ئـا . بىز ئهتىگهنلىككه يولغا چىقىپ ئاستانىگه بارىمىز

  .دېدى –دەل ئاشۇ يهردە داۋاملىشىدۇ،

   

3  

   

  .ئهتىسى ئۇلار تاڭ سهھهرلىكته ئاستانىگه قاراپ يولغا چىقتى

باش كۈزنىڭ خۇش پۇراق مهنزىرىسى دىللارغـا ھـۇزۇر بېغىشـلايتتى، يالقۇنتاغنىـڭ     

. جهنۇبىي ئېتىكىنى بويلاپ قاتار كهتكهن رەڭدار بوستانلىقلار چهكسىز سـوزۇلغانىدى 



 

 

مكى مهدەنىيهتنىڭ بۆشۈكلىرىدىن بېرى بولغان ئېدىقۇت، ئاستانه، بېزەكلىـك  قهدى

  .يادىكارلىقلىرى مۇشۇ ئېسىل زېمىن قۇچىقىدا ياتاتتى

ئۇلار باش كۈز مهنزىرىسىنى تاماشا قىلىپ مېڭىپ ئاستانه مهركىزىـدىكى مـۇھىتىلار   

ۇرنىـڭ  ئابـدۇخالىق ئۇيغ . كۈرەسى ئالدىغا يېتىـپ كهلگىنىنـى سـهزمهي قېلىشـتى    

باشلامچىلىقىدا توقسۇنلۇق چهۋەندازلار كۈرە ئىچىگه كىرىپ چوڭ ھويلىنىـڭ شـهرق   

تهرىپىدىكى ئېگىز تامنى بويلاپ قاتار كهتكهن ياغاچ ئوقۇرلارغا ئـاتلىرىنى بـاغلاپ   

ــايلىق   جايلاشــتۇرۇپ قويــدى، ئانــدىن ئــۇلار ئۈستىۋاشــلىرىنى تۈزەشــتۈرۈپ تاخت

  .همانخانىغا چىقىشتىپهلهمپهي ئارقىلىق بالىخانىلىق مې

ئـۇكىلار  -ياسىداق مېهمانخانا ئىچىدە مهخسۇت مۇھىتى ۋە مهھمـۇت مـۇھىتى ئاكـا   

ئۇكـا   -بۇ ئىككى ئاكـا  . قانداقتۇر بىر جىددىيلىك ئىچىدە تهنها پىكىرلىشىۋاتقانىدى

ھهر . چىراي ۋە بهدەن بهستى جهھهتته قۇيۇپ قويغاندەك ئوخشىشىپ تۇراتتى-ھۆسن

ىلىك، ئوتتۇرا ئهت، يوغان كۆز كهلـگهن سـالاپهتلىك كىشـىلهر    ئىككىسى زور گهۋد

  .ئىدى

ئابدۇخالىق ئۇيغۇر ئۇزۇندىن بۇيان مۇھىتلار بىلهن سىرداش دوستلاردىن بولغاچقـا،  

ئۇكـا سـاھىبخانىلار شـائىرنى    -يېتىرقىماستىنلا مېهمانخانا ئىچىگه كىرىـۋەردى، ئاكـا  

  .قىزغىن كۈتۈۋالدى

نه ۋەزىيىتىـدە سـادىر بولۇۋاتقـان كهسـكىن ھـالهتنى      شائىر ئاشۇ كـۈنلهردە ئاسـتا  

  :شۇڭا ئۇ كېلىش مۇددىئاسىنى ئىخچام سۆز بىلهن ئوتتۇرىغا قويدى. چۈشىنهتتى

ماۋۇ ئىككى كىشـىنى مهن تهكلىـپ قىلىـپ توقسـۇندىن تۈنۈگـۈن قىچقارتىـپ        —

  .بۇلار ياراملىق يىگىتلهر، شۇڭا بۈگۈن بۇ يهرگه باشلاپ كېلىۋاتىمهن. كهلدىم



 

 

دېمىسـىمۇ بـۇ   . دېدى مهھمۇت مۇھىتى –ناھايىتى ئوبدان بوپتۇ، قارشى ئالىمىز، —

يىگىتلهرنى بىر مۇھىم ئىش كۈتۈپ تۇراتتى، تۈنۈگۈندىن باشلاپ ھاۋانىـڭ مىـجهزى   

بۇ ئىككى پىدائىي يىگىت سىرتتا بىـردەم   –بوش، بىردەم ئېچىلىدۇ، بىردەم تۇتۇلىدۇ،

  .تۇرسۇنلا، بىز بىر ئازدىن كېيىن كۆرۈشهيلىئارام ئالغاچ ئارغىماقلىرىغا قاراپ 

ئابدۇنىياز بىلهن ھىدايى ئاشۇ بېشارەتكه ئاساسهن سىرتقا چىقىـپ بـۇيرۇق كۈتـۈپ    

بۇياققــا ئۆتۈشــۈپ يــۈرگهن دېهقــان -بىــراق، كــۈرە ئهتراپىــدا ئۇيــاقتىن. تــۇردى

ن بىردەمدى. ياشلىرىنىڭ چىرايىدا ھېچقانداق جىددىيلىك ئالامهتلىرى سېزىلمهيتتى

ــدائىي     ــۇر پى ــدۇخالىق ئۇيغ ــىپ، ئاب ــۆھبهت ئاخىرلىش ــدىكى س ــيىن بالىخانى كې

  :يىگىتلهرنىڭ يېنىغا كېلىپ دېدى

. قاراڭلار، يىگىتلهر، ھازىر ئىش جىددىي، زالىملار قىلىچلىرىنى بىلهپ تۇرۇۋېتىپتـۇ  —

بىــلهن   مهخســۇت مــۇھىتى قۇمــۇل ئىســيانچىلىرىنىڭ كاتتىۋېشــى ئىســهاق تاغــام

ئىككىڭلار مهھمۇت مۇھىتىنىڭ يېنىدا قېلىپ . ن ماڭىدىغان بولدىئۇچرىشىش ئۈچۈ

ئارقا سهپ تهمىنات ئىشلىرىنى بېجىرىسىلهر، مهن ھـازىر جىـددىي ۋەزىـپه بىـلهن     

لـېكىن، بـۇ مهخپىيهتلىـك،    . تۇرپان شـهھهر ئىچىـگه قـاراپ ماڭىـدىغان بولـدۇم     

  ...ئېغىزىڭلاردىن چىقىپ كهتمىسۇن

شۇنىڭدىن كېيىن ئابدۇنىياز كامال بىـلهن ھىـدايى   . شۇنداق قىلىپ ئۇلار خوشلاشتى

مهھمۇت مۇھىتىنىڭ يېنىـدا قېلىـپ قـورال ئىسـكىلاتلىرىنى سـاقلاش، پىـدائىيلارنى       

  .تىزىملاش ۋە ئورۇنلاشتۇرۇش قاتارلىق مهجبۇرىيهتلهرنى ئۈستىگه ئالدى

ۇرتۇق كهچ كۈزدە پۈتۈن تۇرپان ئويمانلىقىنى زىلزىلىگه سالغان قانلىق تراگېدىيه م

ئىككى يـۈزدىن ئـارتۇق توقسـۇن خهلـق پىـدائىيلىرى پىچـان       . يېنىدا يۈز بهردى



 

 

خهلقىگه ياردەم بېرىش ئۈچۈن مورتۇققا كهلگهنـدە، ئـاق ئورۇسـلارنىڭ ھۇجۇمىغـا     

مهھمـۇت مـۇھىتى بـۇ ئېچىنىشـلىق     . ئۇچراپ ھهممىسى دېگۈدەك قـازا تاپقانىـدى  

نى مۇرتۇققا ئهۋەتتـى ھهمـدە قـازا    خهۋەرنى ئاڭلاپ ئابدۇنىياز كامال بىلهن ھىدايى

تاپقانلارنى دەپنه قىلىش، مهجرۇھلارنى قۇتۇلدۇرۇش توقسۇنغا يهتكۈزۈش قاتـارلىق  

  .بۇ ئىش پۈتۈن بىر قىش ئىشلهندى. مۈشكۈل ئىشلارنى ئۇلارغا يۈكلىدى

دىـن ئامـان   »مۇرتۇق قىرغىنچىلىقى«ياندۇرقى يىلى باش باھاردا مهخسۇت مۇھىتى 

ىن سهپكه قوشۇلغان پىدائىيلارغا قومانـدانلىق قىلىـپ لۈكچـۈنگه    قالغان ۋە يېڭىد

پىـدائىيلىرىنىڭ ئالدىـدىكىلىرى يېقىلسـا، كهينىـدىكىلىرى     . قاراپ يۈرۈش قىلـدى 

ئۇلار لۈكچۈن ئهتراپىدا ئىسهاق تاغىنىـڭ  . ئالغان ئىلگىرىلهپ باتۇرلۇق كۆرسىتهتتى

شىسـهي قىسـىملىرىنى   ياردەمگه كهلگهن پىـدائىيلىرى بىـلهن ئۇچراشـتى ۋە شـېڭ     

بىراق، ئۇزۇن ئـۆتمهي، شـېڭ شىسـهي ياللىۋالغـان     . لۈڭچۈندىن سىقىپ چىقاردى

باپىنگورت قوماندانلىقىدىكى ئـاق ئـورۇس قىسـىملىرى بېسـىپ كېلىـپ، بىرلهشـمه       

شـىددەتلىك جهڭـدىن   . پىدائىيلار قوشۇنىنى لۈكچۈن سېپىلى ئىچىـگه قاپسـىۋالدى  

ئىسهاق تاغا بىر قىسىم پىدائىيلىرى بىلهن بىلـله  . مهخسۇت مۇھىتى قازا تاپتى  كېيىن

  .مۇھاسىرە قامىلىنى بۆسۈپ ئۆتۈپ تاغ ئىچى بىلهن جىمسار تهرەپكه يۈرۈپ كهتتى

ئابدۇنىياز كامال بىلهن ھىـدايى يهنىـلا مهجرۇھلارنـى قۇتۇلـدۇرۇش ئىشـى بىـلهن       

ىرى ئاقتـاش  مهجرۇھلار توشۇلغان ئهڭ ئاخىرقى توقسۇن ھارۋىل. مهلىكه بولۇۋاتاتتى

ئۆستىڭى كۆۋرۈكىدىن ئۆتۈۋاتقان چاغدا تۇرپان ئويمانلىقى قـان دېڭىـزى ئىچىـدە    

ئابـدۇخالىق ئۇيغـۇر قاتـارلىق مـۇنهۋۋەر كىشـىلهرنىڭ كـۆز ئالدىـدا        . قالغانىدى

، دەل مۇشـۇ چاغـدا شـېڭ شىسـهي     .جاللاتلارنىڭ قىلىچ سايىسى كۆرۈنـۈپ تـۇراتتى  

سۈلهى سىرتماق سېلىش ھىيلىسـىنى بېجىـرىش   جىمسارغا يۈرۈپ كهتكهن خوجىنىيازغا 



 

 

تۇرپـان ئويمانلىقىنىـڭ قالـدى ئىشـلىرى ئـاق      . ئۈچۈن ئۈرۈمچىگه يۈرۈپ كهتتـى 

ئۇ، ئالدى بىـلهن شـائىر ئابـدۇخالىق    . ئورۇس گېنېرالى باپىنگورتنىڭ قولىغا قالدى

  :ئۇيغۇرنى قولغا ئالدى ۋە ئۆزى بىۋاسىته سوراق قىلدى

  .دېدى شائىر جاۋابهن –رىغا پىدائىيلارنى ئهۋەتتىڭ؟مۇرتۇق، لۈكچۈن ئۇرۇشلى —

  نېمه ئۈچۈن؟ —

  .ۋىجدانىي ۋە ئىنسانىي بۇرچۇم ئۈچۈن—

  شهھهر ئىچىدە ئۆزۈڭ باش بولۇپ قۇرۇلغان مهخپىي تهشكىلاتىڭنىڭ ئىسمى نېمه؟—

  .»ھهقىقهت، ئىجتىهاد ۋە مهرىپهت«—

  مهقسىتىڭ نېمه؟—

  .ئىنساندەك ياشاش—

ەسلىپىدە ئابدۇخالىق ئۇيغۇرنى بىـر ھهيـۋە بىـلهن ئالدىمـدا     جاللات بافىڭگورت د

ئهكسـىچه، ئـۇ لېـۋىنى چىشـلىگىنىچه     . ئۆمىلىتىمهن، دەپ خام خىيـال قىلغانىـدى  

بىراق، جاللات ھهقىقهتكه قهرزدار ئهمهس، پهقهت قانغا بويالغـان  . جىمىقىپ قالدى

ۈشهنچىسـى ئهنه  دېمهك، جاللاتلارنىـڭ ھهقىـقهت چ  . قولىدىكى قىلىچقىلا چوقۇنىدۇ

  .شۇنچىلىك

شائىر ئابدۇخالىق ئۇيغۇر قاتارلىق مهرىپهت چولپانلىرى قهتلى قىلىنغاندىن كېـيىن  

يۈرەكلىرىدە . پۈتۈن تۇرپان ئويمانلىقى ئاسمىنىنى مۇسىبهت تۇمانلىرى قاپلىغانىدى



 

 

ئىنتىقام ئـوتى لاۋۇلـدىغان مىڭلىغـان ئهزىمهتـلهر توقسـۇنغا توپلىنىـپ پۇرسـهت        

  .كۈتهتتى

   

   

   

   

  تۆتىنچى باب

    

  تاللاش

مۇرتۇقتا قازا تاپقان ۋە ئېغىر جاراھهتلهنگهنلهرنىڭ كۆپ قىسـمى يـاش ۋە ئوتتـۇرا    

قوچقار پـالۋان يانچۇقىغـا سـېلىپ كهلـگهن خاسـىيهتلىك      . ياشلىق دېهقانلار ئىدى

بىـلهن مهجرۇھلارنىـڭ ئـاغرىقلىرىنى توختىتـاتتى؛ قـازا تاپقـانلىرىنى       » ئاق تاش«

ىملاپ بولغاندىن كېيىن يهرلىك تهييـارلاپ دەپـنه قىلاتتـى؛ جېنـى بـار، لـېكىن       تىز

  .ماڭالمايدىغانلىرىنى ھارۋىلارغا ياتقۇزۇپ ئۇدۇللۇق توقسۇنغا ماڭغۇزاتتى



 

 

ئهڭ ئاخىرقى ھارۋىدا ئۆزى ئېلىپ ماڭغان، ئېغىر دەرىجىدە مهجرۇھ بولۇپ ئىككىلا 

  :رىنىپ دېدىپۇتىدىن ئايرىلغان بىر ياشانغان دېهقان ئاغ

تارىخىي رىۋايهتلهردىن قارىغاندا، تهقدىرنىڭمۇ زېرىكىپ قالىدىغان چـاغلىرى   —

بولارمىش؛ شۇ چاغدا، ئـۇ ئىچـى پۇشـۇقىنى چىقىـرىش ئۈچـۈن پهلهك چاقىغـا يهل       

. دە، ئاسمان غهزەپلىنىپ ئهرش مالائىكىلىرىگه يارلىق چۈشـۈرىدىكهن -بېرىدىكهن

رسـىلداپ، چاقمـاقلار چاسـىلداپ، يانـار تـاغلار      شۇنىڭدىن كېيىن گۈلـدۈرمامىلار قا 

. پارتلاپ، بورانلار گۈرۈلدەپ، كهلكۈنلهر دولقۇنلاپ ئالهمنى مـالهم قىلىـۋېتهرمىش  

مۇرتۇقتا بۇ دورەم بىز تهقدىرنىڭ زېرىكىپ قالغان پهيتىگه دۇچ كېلىـپ قالغانـدەك   

  .قىلىمىز

نىڭ خاھىشـىدىن دەپ  يارىدار دېهقان ئۆز بېشىغا كهلگهن پالاكهتچىلىكنى تهقـدىر 

ئاشـۇ دېهقاننىـڭ تهسـهۋۋۇرى    . قاراپ كۆڭلىگه شۈكرى تهسهللى تاپماقچى بـولاتتى 

ئۇختىسىغا كېلىپ قالغاندەك، ئۇزۇن ئۆتمهي، غهربىي شىمال تهرەپتىن كهلگهن قـارا  

يوغـان تاشـلارنى ھهر تهرەپـكه    -بوران دەرەخلهرنى يىلتىزىدىن قومـۇرۇپ، يوغـان  

پهلهك سورۇپ، يېڭىلا بىخ ئۇرۇپ چىققان زىرائهت -ئاسمان توپىلارنى-ئۇچۇرۇپ، قۇم

  .مايسىلىرىنى بهربات قىلىۋەتتى

مانا ئهمدى مۇرتۇق يېغىلىقىمۇ، بوران يېغىلىقىمۇ ئۆتۈپ كهتكىنىگه بىرنهچچه كـۈن  

  .بولدى

. قوچقار پالۋان ئۆز ھۇجرىسىدا يالغۇز قېلىپ تۈرلۈك خىياللار ئىلكىدە پىكىر سۈرەتتى

پاجىئهسـىدە قىرىـپ تاشـلانغان بىگۇنـاھ قۇربـانلارنى ۋە ئابـدۇخالىق        ئۇ، مۇرتۇق

ــدىن       ــانلىقچه كۆڭلى ــىبهتنى ئاس ــر مۇس ــىدەك ئېغى ــى قىلىنىش ــڭ قهتل ئۇيغۇرنى



 

 

تــۈمهن گۇمــانىي ســوئاللار -ئۇنىــڭ كاللىســىغا يهنه تۈرلــۈك. چىقىرىــۋېتهلمهيتتى

  .تىقىلىۋېلىپ قهلبىنى ئازابلايتتى

ابدۇخالىق ئۇيغۇرنىڭ ئۆزىگه يادىكار قىلغان ھېلىقى بىر مهھهلدىن كېيىن مهرھۇم ئ

دە، دەرھـال  -تىترات بىـلهن قهلىمـى ئۇنىـڭ ئېسـىگه كهلـدى      —قۇتلۇق سوۋغىسى 

ئۇلارنى ئاختۇرۇپ تېپىپ كاللىسىغا كىرىۋالغان مهجهۇل سوئاللارنى تۆۋەندىكىـدەك  

  :خاتىرىلهپ قويدى

ئارمـانلىرى بىـلهن كـارى    -رزۇبۇ زامان ھۆكۈمرانلىرىنىڭ نېمىشقا پۇقرالارنىڭ ئـا «

بولمايدىغاندۇ؟ نېمىشقا جاھـالهت دېـۋىلىرىنى قوغـداپ، مهرىـپهت ئاشـىقلىرىنى      

دەپسهندە قىلىدىغانـدۇ؟ نېمىشـقا ھېلىقـى ئـاق ئـورۇس دەيـدىغان ئهجنهبىـيلهر        

  »..زېمىنىمىزغا كېلىپ يهرلىك پۇقرالارنى قىرىشقا كۈچهپ كېتىدىغاندۇ؟

نىڭ روھىي دۇنياسىنى غىدىقلاپ، ئوغىسىنى قاينىتىـپ  مۇشۇنداق چىگىش خىياللار ئۇ

يېقىنغـا بېرىشـنى قويـۇپ، ئاشـۇ     -ئـۇ ئهمـدى يىـراق   . كۆڭلىگه ئـارام بهرمهيتتـى  

كىچىككىنه ھۇجرىسىغا بېكىنىۋېلىپ يۇقىرىقىدەك ئېچىتقۇ ھېسسىياتلار بىـلهن ئهمهك  

  .بولاتتى

لـۇپ تۇرۇۋاتقـان   بىر كۈنى ئاستانىدىن چېكىنىـپ توقسـۇندا ۋاقىتلىـق چۈشـكۈن بو    

سهركهردە مهھمۇت مۇھىتىدىن ئۇنىڭغا بىر پارچه چاقىرىق خېتى كهلدى، ئۇ خهتنى 

سـهركهردىنىڭ بـۇ   . تاپشۇرۇۋالغان ھامان سهركهردىنىڭ ھۇزۇرىغـا يېتىـپ بـاردى   

ۋاقىتلىق شـىتابىدا ئـۇنى زىيـارەت قىلىـپ كهلـگهن ئوتتـۇرا بـوي، ئوتتـۇرا يـاش          

  .پ ئولتۇرغانىدىقۇرامىدىكى بىر كىشى پاراڭ سېلى



 

 

قوچقار پالۋان سالام بهجا كهلتۈرۈپ بولۇپ ئىزىـدا ئېهتىـرام بىـلهن تىـك تـۇردى،      

سهركهردە ئۇنى ئورۇندۇققا تهكلىپ قىلدى ۋە يېنىـدا ئولتـۇرۇپ پـاراڭ سـېلىۋاتقان     

  :ھېلىقى كىشىگه بېشارەت بېرىپ

بۇ كهلگهن . لهخوش، تهقسىر، باقىنىياز ھاجىم، قېنى ئايىغىنى بىمالال سۆزلهۋەرسى —

بۇ قېتىمقى مۇرتۇق يېغىلىقىدا بۇ يىگىت كاتتـا خىـزمهت   . يىگىت ئۆزىمىزنىڭ بالىسى

  .دېدى –،...مهن ئۇنى دولانغا بىلله ئهكهتمهكچىمهن. كۆرسهتتى

ئۇ زادىـلا گهپ يـېمهس بولـۇپ    . ئاكامنىڭ تهنتهكلىكىدىن بىئارام بولۇۋاتىمهن —

دېـگهن ناخشـىدەك   » ينى كۆرگىلى بولماسھاۋانى تۇمان باستى، ئا«ھازىر . كهتتى

بـۇ زېمىـن قانغـا بويىلىـدىغان     . ئاخىرىنى تهڭـرىم ئـۆزى بىـلهر   . ئىش بولۇۋاتىدۇ

جانـابىي ئـاللا قالغـانلىرىمىزنى ئـۆز     . خوش، گېپىم تۈگىـدى، ۋەسسـالام  ... بولدى

  .دېدى –،...پاناھىدا ساقلىغاي، ئامىن

لـېكىن ئـۆزى لهۋزە   . پ ئـاڭلايتتى سهركهردە باقىنىياز ھاجىنىـڭ گېپىنـى زەن قويـۇ   

پــاراڭ ئاخىرلاشــقاندىن كىــيىن، باقىنىيــاز ھــاجىنى شــتاب ئىشــىكى  . ســۈرمهيتتى

  :ئالدىغىچه ئۇزىتىپ قۇيۇپ قايتىپ كىرگهندىن كېيىن قوچقار پالۋانغا قارىتىپ

  .دېدى –،...دولان تهرەپكه سهپهر قىلىمىز، باشقا تاللاش يوق، سىزمۇ بىرگه —

ىلىپ سهركهردىنىڭ شىتابىدىن ئاشـۇ بـۇيرۇقنى ئـاڭلاپ قايتىـپ چىققـان      شۇنداق ق

دە، ھۇجرا ئىشـىكىنى ئىچىـدىن    –قوچقار پالۋان ئۇدۇل ھۇجرىسىغا يېنىپ كهلدى 

ئۈستىدە ئۆزى بىـلهن ئـۆزى   » تاللاش خىياللىرى«ئىلىپ قۇيۇپ يېڭىدىن قوشۇلغان 

  :مۇڭدىشىپ كهتتى

ــانلىقى« ــان ئويم ــهندىم، تۇرپ ــا ھىجــرەت  دۇرۇس، چۈش ــا جايلارغ نى تاشــلاپ ياق

قىلىمىزكهن، بولدى مهن بۇ تاللاشـقا قوشـۇلىمهن، ئـادەملهر ھهرخىـل تهبىئهتلىـك      

. بهزىلهر كۈرەش قىلىدۇ، بهزىلهر سۈكۈت قىلىدۇ، بهزىـلهر ئاسـىيلىق قىلىـدۇ   . بولىدۇ

  ».مهن ئۆزۈمنى ئاشۇ بىرىنچى خىلغا مهنسۇپ يارالغان دەپ ھېسابلايمهن

ار پــالۋان تــاللاش مهسىلىســىدە ئارىســالدى بولماســلىق قارارىغــا دېــمهك، قوچقــ

ئـۇ شـۇ تاپتـا ۋۇجۇدىـدا بىـر خىـل يېنىكلىـك ۋە جاسـارەت پهيـدا          . كهلگهنىدى

ئۇ پهخىرلهنگهن ھالـدا ھۇجرىسـىدىن قـورۇ ھويلىسـىغا     . بولغانلىقىنى ھېس قىلاتتى

گه سـۆيهتتى،  ئـۇ، ئاتنىـڭ يـۈزى   . چىقىپ ئېگهرلىك ئات بوز ئېتىنىڭ يېنىغا بـاردى 

يايلىســىنى ۋە ســېمىز ساغرىســىنى ســىيلايتتى، تۇلپارنىــڭ قــۇلاق ۋە مــاڭلايلىرىنى  

دۇلـدۇل بولسـا قـۇيرۇقىنى ئوينىتىـپ قوچقـار      . بارماقلىرى بىلهن يۇمشاق تـارايتتى 

  .پالۋانغا منىننهتدارلىق بىلدۈرەتتى

 –پ تۇرۇپ،دېدى قوچقار پالۋان ئاتنىڭ كۆزىگه قارا –ئاڭلاپ تۇرغىن، دۇلدۇلۇم،«

بىز ئىككىمىز يهنه سهپهرگه ئاتلىنىمىز؛ داۋانلار ئاشىمىز، گاھ ھۇ كېچىمىز، گاھ ئـوت  

مهن بـۇ رىـۋايهتنى   . كېچىمىز، سهن رىۋايهتلهردىكى چىن تۆمۈر باتۇرنىڭ دۇلدۇلى

بۇنىڭدىن كېـيىن  . يۇلتۇز يايلىقىدا مهرھۇم شائىر ئابدۇخالىق ئۇيغۇردىن ئاڭلىغان

بىرىمىـزدىن ئايرىلالمايـدىغان   -بىر. ش ھهم تهقدىرداش بولىمىزئىككىمىز قىسمهتدا

  ...ۋاپادار دوستلاردىن بولىمىز



 

 

دە، سـۆز  -قوچقار پالۋان بىلهن ئاق بوز ئاتنىڭ سۆھبىتىگه ھىدايى ئۈلگۈرۈپ كهلدى

  :قىستۇرۇپ

. مهن ھازىر سېنىڭ ئاق بـوز ئاتقـا قىلغـان پـاراڭلىرىڭنى تولـۇق ئاڭلىۋالـدىم      —

يۈرىسهن، بىر يهردىن ساڭا بۇيرۇق كهلدىما، قېنـى مهنمـۇ سـېنىڭ    نېمىلهرنى دەپ 

  . دېدى –جانجىگهر ئاغىنهڭغۇ، مهنمۇ ئاڭلاپ باقايچۇ؟

قوچقار پالۋان ئاغىنىسىنىڭ سۆزىنى ئاڭلاپ قاقاقلاپ كۈلـۈپ كهتتـى ۋە كۈلكىسـىنى    

  :توختىتىپ بولۇپ جاۋابهن

سـهندىن سـىر يوشـۇرۇپ    توغرا ئېيتىسهن، سهن مېنىڭ جانجىگهر ئاغىنهم، مهن  —

مهن ھېلىراقتا سهركهردىنىڭ شـىتابىغا بېرىـپ كهلـدىم ئـۇ يـېقىن      . باققان ئهمهس

ئارىلىقتا ئالته شـهھهرگه يـۈرۈش قىلىـدىغانلىقىنى، بىزنىڭمـۇ بىـرگه بېرىشـىمىزنى       

مانـا ھـازىر ئـۆزۈڭ    . بۇ ئىشنى ساڭا كهچتىرەك ئاڭلىتاي دەپ تۇرغـانتىم . ئۇقتۇردى

بۇ دورەمـدىكى سـهپهردە ماڭـا ھهمـراھ     . يولۇمنى قىسقارتتىڭيېتىپ كېلىپ مېنىڭ 

. بولمىساڭ كۆزۈم ئارقامدا قالىدۇ؛ سېنى ئارقىسـىغا تارتىشـمايدۇ، دەپ ئىشـىنىمهن   

  .دېدى –سېنىڭچه قانداق؟

مېنىڭمۇ ئارقىغا تارتىشىدىغان ھېچنېمهم يوق، ئهمما سېنىڭ بارغۇ، ئۇنى قانـداق  —

  قىلىش كېرەك؟

ئابدۇنىيازنىڭ يۈرىكىـدە  . ڭ دەل نازۇك يېرىدىن تۇتۇۋالغانىدىھىدايى ئاغىنىسىنى

شۇ تاپتا بىردىنلا بىر ئىسسىق يوشۇرۇن ئېقىن ئىسيان كۆتۈرۈشكه باشلىغانلىقى بهلگه 

دەقىـقه ئۆتكهنـدىن   . ئۇ سۈكۈت ئازابىدا خىيال سۈرۈشكه باشـلىدى . بېرىپ تۇراتتى

  :دىكېيىن دوستى ھىدايىغا قهتئىيلىك بىلهن جاۋاب بهر



 

 

بــۇرادىرىم، زەن قويــۇپ ئــاڭلا، مهن مهرھــۇم ئابــدۇخالىق ئۇيغۇرغــا ۋە       —

ۋىجـدان چاقىرىقىغـا ئاسـىيلىق    . سهركهردىمىزگه بهرگهن ۋەدەمـدىن يانمـايمهن  

  .مانا بۇ مېنىڭ ئاخىرقى قارارىم. قىلالمايمهن

ھىدايى بولسا دوستى قوچقـار پالۋاننىـڭ مىـجهز خـاراكتېرىنى ئېنىـق بىلگهچـكه،       

ئارىــدا يهنه بىــرمهھهل . چىلهپ بــۇ ھهقــته ئېغىــز ئېچىشــقا پېتىنالمىــدىئىككىــن

ئۇلارنىـڭ يېنىغـا قاياقتىنـدۇر كامـال قهرەن     . جىمجىتلىق ھۆكۈم سـۈرمهكته ئىـدى  

ئاكىنىڭ پهيدا بولۇپ قېلىشى ئىككىيلهننىڭ ئوتتۇرىسـىدىكى جىمجىتلىقنـى بـۇزۇپ    

  .تاشلىدى

غان، پاكـار، مىـجهزى چـۇس كىشـى     كامال قهرەن ئهللىك ياشلارنىڭ قارىسىنى ئال

تىن چىقارماي مۇرتۇق يېغىلىقىغا كېتىپ قالغىنىدىن كايىپ -ئۇ ئوغلىنىڭ ئۈن. ئىدى

مانا ئهمدى لايىقى پاتىمهنى تاشلاپ دولان تهرەپكه كهتمهكچى بولغىنىنى . يۈرەتتى

ئېگىزنىڭ ئاچچىقى كهلگـۈچه  «. ئاڭلاپ ئهرۋاھى ئۆرلهپ، سهپراسى تاشماقتا ئىدى

دېگهندەك چۇس مىجهز بۇ ئـادەم ئـۆزىگه ئهمـدى ھـاي     » رنىڭ جېنى چىقىپتۇپاكا

بالا ئوتتۇرىسىدىكى پهردىشهپنى بىر چهتكه قايتىپ -شۇڭا، ئۇ ئاتا. بېرەلمهي قالدى

  :دە، توي توغرىسىدا ئېغىز ئېچىپ ئوغلىنى چېكىپ كۆرمهكچى بولدى-قويدى

ڭ ئۆلۈپ كهتكىنىگه ئـۇزۇن  بىر ئىشنى سهمىڭگه سالاي دەۋاتىمهن، ئوغلۇم، ئانا —

! يېشىڭمۇ، بويۇڭمۇ ئۆسۈپ يۇرتنىڭ ئىچىدە كۆزگه كۆرۈنۈپ قالـدىڭ . يىللار بولدى

بۇ قهرزنى ئادا قىلىۋەتمىسهم ئاناڭ . سېنى ئۆيلهپ قويۇش مېنىڭ گهدىنىمدىكى قهرز

ئهگهر ئاناڭ رەھمهتلىكنىـڭ روھىنـى رازى قىلىـمهن    . رەھمىتىگىمۇ يۈز كېلهلمهيمهن

ىكــاھ قهرزىنــى بهجــا كهلتۈرگهنــدىن كېــيىن قالغــان ئىشــلار تهقــدىر  دېســهڭ، ن

ــۇن  ــۈلگىنىچه بولس ــانهڭگه پۈت ــپ  . پېش ــلىك قىلى ــهن يهنه گهدەنكهش ئهگهر س



 

 

مهن ئۆزۈم سهركهردىنىڭ ھۇزۇرىغا بېرىپ بۇ . تۇرۇۋالساڭ راستتىنلا بىزگه ھار كېلىدۇ

  ...ئىشنى بىر ياقلىق قىلمىسام بولمايدۇ

سېنىڭ كۆڭلۈنى چۈشـهندىم،   –ېدى ئابدۇنىياز جاۋاب بېرىپ،د –بولىدۇ، ئاتا، —

. ئاغىنهم ھىدايى ئارقىلىق بۈگۈن كهچكىچه ئېنىـق پىكرىمنـى سـاڭا يهتكـۈزۈمهن    

  ...سهن خاتىرجهم ئۆز ئىشىڭنى قىلىۋەر

كامال قهرەن ئۆز كۆڭلىدە بـالامنى كۆنـدۈردۈم، دېـگهن رازىمهنلىـك ھېسسـىياتى      

  .ز ئىشىغا يۈرۈپ كهتتىبىلهن ئورنىدىن قوزغىلىپ، ئۆ

دولان سـهپىرى ۋە  . كىچىك يهردە، ئادەملىرى سهگهك مهھهللىدە سىر ساقلاش قىيىن

بولـۇپ  » ئهڭ يېڭـى خهۋەر «كـويلاردا  -ھۇيت دېگۈچه كوچا-توي پاراڭلىرى ھايت

مۇشـۇنداق ئهھـۋال   . تارقالدى ۋە قوچقار پالۋاننىڭ بېشـىنى ئايلانـدۇرۇپ قويـدى   

  :هسكىن تهلهپپۇزدا سورىدىئاستىدا ھىدايى ك

بۈگـۈن  . قانداق، ئويلاندىڭمۇ، ئاتاڭغا نېمىدەپ جاۋاب بهرسهك مۇۋاپىق بـۇلار  —

  .دېدى –،...گهپنى ئۈزۈۋەت، ئاداش

ــا    ــر قارارغ ــر كــېچه ئويلىنىــپ بى ــالۋان تۈنۈگــۈن بى ــار پ كهســكىنمىجهزلىك قوچق

  :ئۇ، ئېنىق جاۋاب بېرىپ دېدى. كهلگهنىدى



 

 

ئاتامنىــڭ ســۆزىنى رەت قىلســام، ئانــام . رغــا كهلــدىممهن ئهمــدى بىــر قارا —

ــدىكهن  ــى قورۇنى ــڭ روھ ــۇم  . رەھمهتلىكنى ــام، مهرھ ــهپىرىنى رەت قىلس دولان س

ئاتامنىـڭ تومـۇرىنى تۇتـۇپ باقسـام،     . ئابدۇخالىق ئۇيغۇرنىڭ روھى قورۇنىدىكهن

ــهپىرىمگىمۇ رازى     ــيىن دولان س ــدىن كې ــادا بولغان ــاھ قهرزى ئ ــپ نىك ــوي قىلى ت

. مۇشۇنداق بولغاندا ئىككىلا تهرەپ تهڭ رازى بولىـدىكهنمىز . ندەك قىلىدۇبولىدىغا

  .بۇ ئىشنى مۇشۇ يوسۇندا قاملاشتۇرالىساق بهك ياخشى بولاتتى، بۇرادەر

ئىچىدىن سۆيۈنۈپ كهتتى ۋە مهمنۇنلۇق -ھىدايى دوستىنىڭ بۇ جاۋابىنى ئاڭلاپ ئىچ

  :بىلهن دېدى

دېگهن ھېكمهتلىك سۆز » رازى، خۇدا رازى ئاتا«بارىكاللا، يارايسهن، دوستۇم،  —

بىـز  . مهن بۇ خۇش خهۋەرنى ھازىرلا كامال ئاكىغا يهتكۈزەي. بىكار چىققان ئهمهس

ــۈزىمىز     ــاددىي ئۆتك ــالماي ئ ــاي، داۋراڭ س ــهمهت قىلم ــوينى ھهش ــۇ ت ــوي . ب ت

ئاخىرلاشقاندىن كېيىن، مهن ساڭا شۇنداق ۋەدە بېرىمهنكى، دولان سـهپىرىدە مهن  

ــلهن ــهن بى ــولىمهن س ــرگه ب ــېنىڭدىن  . بى ــهڭمۇ س ــۇغا كىرس ــهڭمۇ، س ــا كىرس ئوتق

  .ئايرىلمايمهن

شۇنداق قىلىپ بۈگۈنكى ئوڭۇشلۇق ۋە كۆڭۈللـۈك سـۆھبهت قوچقـار پـالۋان بىـلهن      

ھىدايىنىڭ ئهلچىلىكى بىلهن ئىككى ياشنىڭ . پاتىمهنىڭ توي مهرىكىسىنى تېزلهتتى

تۇرغـان، زېمىننـى لالىزارلىـق     باھار مهۋسۇمىنىڭ ئالتۇن قۇياشـى چاقنـاپ   —تويى 

  .قاپلىغان، بوستانلاردا باھار قۇشلىرى سايرىشىپ تۇرغان مهزگىلدە كۆڭۈللۈك ئۆتتى

-بىراق، كۈنلهر، ھهپتىلهر ئۆتكهنسېرى دولان سهپىرى كېچىكىپ قوچقار پالۋان تىت

ئۇنىڭ . ئۇ ئىچى پۇشسىلا ئېگهرلىك ئېتىنىڭ قېشىدىن نېرى كهتمهيتتى. تىت بولاتتى



 

 

اتىمه بىلهن بىرگه بولغان ۋاقتىدىن ئېگهرلىك ئات بىلهن بىرگه بولغان ۋاقتى كۆپ پ

پاتىمهنىڭ ئاتىسى ئابدۇللا رەئىس ئاشۇ . بولغانسېرى پاتىمهنىڭمۇ قورسىقى كۆپهتتى

زاماننىڭ ئوقۇمۇشلۇق كىشىلىرىدىن بولۇپ، ئهينى چاغدىكى ئـېقىم مهسـىلىلىرىنى   

شۇڭا ئۇ، كۈيئوغلىنىڭ ئىسيان كۆتۈرۈپ جهنۇبقـا  . كۈيئوغلىدىن پىششىقراق بىلهتتى

كېتىشكه قوشۇلمايلا قالماستىن، بهلكى ئـۇنى بىهـۇدە قـاراملىق ۋە تهۋەككۈلچىلىـك     

ئۇ ئۆزىنىڭ بۇ كۆزقارىشىنى تويدىن كېيىن ئۆز ئۆيىدە ئۆتكـۈزۈلگهن  . دەپ قارايتتى

  :پۇرسىتىدىن پايدىلىنىپ دارىتىپ ئۆتتى» چىللاق چېيى«

ــارىتۈرۈك   ئىســهاق تا — ــگهن ق ــى بىلهلمى ــۇپ چۈشــهر يېرىن ــاممۇ، ئۇچــۇپ قوي غ

ئاۋۋال ما جهمهتىنىڭ قىسىملىرىنى باشلاپ چىقىپ دوست بولـۇپ شـېڭ   . ئادەمكهن

چاپـاق  -ئهمدى بولغانـدا شـېڭ جهمهتـى بىـلهن ئايـاق     . جهمهتىگه قارشى چىقتى

. رەت بېرىدۇبۇ بىر يامان ئاقىۋەتتىن بېشا. بولۇپ، ما جهمهتىگه قارشى سوقۇشۇۋاتىدۇ

ئايىغىغا كهلگهندە بۇ قانلىق پاجىئهدىن ھېچكىممۇ ساق قالالماسلىقى مۇمكىن، دەپ 

كهينىنى ئويلىمايدىغان قـارام ئـادەملهر ئـاخىر بېرىـپ     -ئالدى. ئهندىشه قىلىمهن

  .دەيدىغان ئاقىۋەتكه قېلىشى مۇمكىن» باتۇر ئوق يهر، بالىلىرى پوق يهر«

تىزگىنىنـى تارتىـپ، مېهمـانلىرىنى مهزەگه تهكلىـپ     ئابدۇللا رەئىس ئارقىدىن سـۆز  

» رەئىـس «ئۇنىـڭ  . ئۇ بار سورۇندا ھهممه كىشى ئۇنىڭ ئېغىزىغا قـارايتتى . قىلاتتى

دېــگهن مهنىنــى » ســورۇن باشــقۇرغۇچى ســۆزمهن كىشــى«نــاملىق تهخهللۇســىمۇ 

ئۇنىــڭ ۋەزىــيهت توغرىســىدىكى يــۇقىرىقى تهھلىلــى ئهينــى زامــان . بىلــدۈرەتتى

قىنىڭ ئىنكاسى بولغانـدىن سـىرت، ھهممىـدىن مـۇھىمى كۈيئـوغلى قوچقـار       رېئاللى

ئۇ، قىزى . پالۋاننى جهنۇب سهپىرىدىن يالتايتىپ، ماڭغۇزماسلىقنى مهقسهت قىلاتتى

  .پاتىمهنىڭ تۇل بولۇپ قېلىشىنى خالىمايتتى



 

 

ئاياغلىشىپ ھۇجرىسىغا قايتىپ كهلگهندىن كېيىن قوچقـار پـالۋان   » چىللاق چاي«

  .زىگه غۇدۇراپ، ئىچىدە بىر نېمىلهرنى دەپ ئۇزۇنغىچه بىئارام بولۇپ كهتتىئۆ-ئۆز

» دە-ماڭا قۇرۇلغان قاپقان، ماڭا تاشلانغان سـىم تـۇر ئىـكهن    —دېمهك، بۇ توي «

  .دەيتتى ئۇ ئىچىدە ئۆزىگه ئۆزى سۆزلهپ

بۇ گادىرماچ خىياللار بىلهن ئۇنىڭ يۈرىكى ئازابلانغانسـېرى پـاتىمهدىنمۇ كـۆڭلى    

ــلىدىسوۋ ــقا باش ــراي   . ۇش ــاتىمهگه چى ــپ پ ــتانىلىكى كۈچىيى ــات مهس ــڭ ئ ئۇنى

  .ئاچمايدىغان، ھهتتا تهلهتىگه قارىمايدىغان بولۇۋالدى

لېكىن، ئۇ . پاتىمه نومۇستىن خورلانغانسېرى ئاسمان يىراق، يهر قاتتىق ھېس قىلاتتى

كى بىر كـۈنى، ئـۇ غهيـرەتكه كېلىـپ كۆڭلىـدى     . چىداملىق ۋە جۈرئهتلىك قىز ئىدى

  :تۈگۈننى يېشىۋېلىش ئۈچۈن ئېرىگه يۈرەك سۆزىنى ئوچۇق دېدى

سىز خهيناخا ئاتامنىـڭ چىلـلاق چېيـى ئۈسـتىدە قىلغـان سـۆزىدىن ئاغرىنىـپ         —

سورۇندىكى ھهممىلا كىشى ئاڭلاشقا . ئۇ، سىزگه قارىتىلغان سۆز ئهمهس. يۈرۈۋاتىسىز

. ه بولۇنۇپ كېلىـنگهن سـۆز  بۇ ھهتتا تويىمىز بولۇشتىن بۇرۇنمۇ ھهمىش. تېگىشلىك سۆز

مۇشۇ كۈنلهردە جاھاندا بولۇۋاتقان ئىشـلار ئۈسـتىدە كىممـۇ سـۆزلىمهي تۇرالايـدۇ،      

ئۇنىــڭ ئۈســتىگه بــۇ ئىشــلار ئهتراپىمىــزدىلا يــۈز بېرىــپ تۇرۇۋاتمامــدۇ؟ مۇرتــۇق 

دېمىسىمۇ ھازىر ئوۋ مهرگىنىدىن ئهقىل . قىرغىنچىلىقى ھهممىلا كىشىنى چۆچۈتۈۋەتتى

ئوۋ مهرگىنى ھازىر ئهقىـل مهرگىنـى تهرىپىـدىن ئهسـىرگه     . ۇپ چىقتىمهرگىنى ئۇت

بـۇ پاجىئهلىـك ئـاقىۋەتنى    . ئېلىنىپ ئۆزىنىڭ ئىتتىپاقدىشى بىلهن ئۇرۇش باشـلىدى 

لـېكىن، ئىككىمىزنىـڭ تـويى سـىزنىڭ دولان     . ھازىر ھهممه ئادەم ھېس قىلىۋاتىـدۇ 

  .كۈتۈپ تۇرىۋېرىمهنسهپىرىڭىزگه پۇتلىكاشاڭ بولمايدۇ، سىز كىتىۋېرىڭ، مهن 



 

 

پــاتىمه ئىچكــى ھېسســىياتىنى تۈگــۈپ مۇشــۇ يهرگه يهتكهنــدە، ھــېلىغىچه       

مهنسىتمهسلىككه سېلىپ، بېشىنى چـۈمكهپ يېتىۋالغـان يىگىـت تهسـىرلهنگىنىدىن     

دە، بىـردىنلا خوتۇنىغـا چىـراي ئېچىـپ ئۇنىـڭ      -ئاستا سوزۇلۇپ ئورنىدىن تـۇردى 

  :سۆزىنى داۋاملىق ئاڭلاشقا قىزىقتى ۋە

  .دېدى –،...قېنى داۋاملاشتۇرۇڭ، قۇلىقىم سىزدە —

-خۇي قىلمىسىڭىز، ماي تارتىپ تهتۈر قارىۋالمىسىڭىز، بىزنىمۇ ئهقلى«بولىدۇ، سىز  —

دېـدى پـاتىمه ۋە سـۆزىنى     –دەپ چاغلىسىڭىز مهن سۆزلهۋېرىمهن،» ھوشى باردۇر

ئىدۇق، ھـازىر   بىرىمىزگه كۆيۈمچان تۇغقانلاردىن-بىز ئهسلىدە بىر –داۋاملاشتۇردى،

-كۆيۈمچـان تۇغقـان، تهقـدىرداش ئهر   . خوتۇن بولۇشتۇق-نىكاھ نېسىپ بولۇپ ئهر

دە، مهن ھېلى دېـگهن گېپىمنـى قايتـا تهكـرارلاپ     -خوتۇن سىر يوشۇرۇشسا بولمايدۇ

. سىز تهرسالىق قىلماي سـۆزۈمنى ئوبـدانراق ھهزىـم قىلىـپ كـۆرۈڭ     . ئولتۇرمايمهن

  .ه سۆزلىشهيلىقالدى گهپنى باشقا بىر كۈنى يهن

پالۋان بۈگۈنمۇ ئادىتى بويىچه ئهتىگهن ئورنىدىن تۇرۇپ ئـاق بـوز ئېتىغـا      قوچقار

ئۇنىڭ ئوچۇق پاكىز تازىلانغـان قونـاق بوغـۇزىنى    . بوغۇز بېرىش بىلهن بهند ئىدى

ئۆلچهم بىلهن تورغۇت توۋرىسىغا سېلىپ ئـاتنى بوغۇزلانـدۇرۇش، ئاتنىـڭ قـۇيرۇق     

ئـۇ، بـۇ ئىشـىدىن مهسـت     . ۇرۇش ئىنتايىن كۆڭۈللۈك ئىش ئىدىمويلىرىنى تاراپ ت



 

 

ئـۇ بۈگۈنمـۇ ناشتىسـىنى    . بولۇپ كۆپ ھاللاردا تامـاق يېيىشـنىمۇ ئۇنتـۇپ قـالاتتى    

دە، -شۇ چاغدا ھىدايى پهيدا بولـدى . ئۇنتۇپ، يهنىلا ئاتنىڭ كۆزىگه قاراپ تۇراتتى

  :ئۇنىڭ يېنىغا يېقىنلاپ كېلىپ سورىدى

  ناشتا قىلدىڭمۇ؟ —

  .پاتىمه ئۆيدە بولمىسا —

  .ئۇنىڭ بۇ جاۋابى ھىدايىغا غهلىته ئاڭلاندى

  .سورىدى ھىدايى –نېمه دېدىڭا، يهنه بىر دېگىنه؟ —

قوچقار پـالۋان دوسـتىغا قېيناتىسـى ۋە پاتىمهنىـڭ ۋەزىـيهت توغرىسـىدىكى سـۆز        

  :پاراڭلىرىنى يهتكۈزگهندىن كېيىن، ھىدايى جاۋابهن

بـۇ گهپـلهر مهشـهدە    . دەيدىغان تهمسىل بـار » يوقسۆزنىڭ سۆڭىكى «بوپتۇلا،  —

ئانـدىن ئاقتاشـقا بېرىـپ ئۇسـتازىمىز     . قېلىپ تۇرسۇن، بىز ئاۋۋال ناشتا قىلىۋالايلى

ئىچىمىـز يـورۇپ قالسـا ئهجهب    . موللا زاكىر خهلپىتىمـدىن ھـال سـوراپ كېلهيلـى    

  .دېدى ئۇنىڭغا مهسلىههت بېرىپ –ئهمهس، سهنچه قانداق؟

ئىككىيلهن قورۇدىن چىقىپ، ئـۇدۇل مـوللا زاكىرنىـڭ    . قۇل بولدىقوچقار پالۋان ما

  .قورۇسىغا كىردى

موللا زاكىر خهلپىتىم قورۇسى ئىچىدە كهڭ كهتكهن تهك باراڭلىقى ئاسـتىدىكى سـۇپا   

ئۈستىگه سېلىنغان تهڭلىماتتا باداشقان قۇرۇپ ئولتۇرغان پېتى قىزىل كۆن مۇقاۋىلىق 

ئۇ . هي، كىتاب ئىچىگه چوڭقۇر چۆكۈپ كهتكهنىدىبىر چوڭ كىتابتىن كۆزىنى ئۈزەلم



 

 

ئاشۇ كۈنلهردە ئهمدىلا ئهللىك ياشلار قارىسىنى ئالغان، ئوتتـۇرا بـوي، ئـاق يـۈز،     

ياز نېپىز سهرپۇش، ئۇچىسىغا تىزىنى سـهل بېسـىپ چۈشـىدىغان ئـاق     -بېشىغا قىش

يهتـكهك كىيىـپ يۈرىـدىغان خـۇش پېئىـل ۋە ئاقتـاش مهھهللىسـى بــويىچه ئهڭ        

  .هتكه سازاۋەر كىشى ئىدىھۆرم

ئابدۇنىياز كامال بىلهن ھىدايى ئۇستازغا ھۆرمهت سـالىمىنى بهجـا كهلتۈرگهنـدىن    

دە، -كېيىن موللا زاكىر خهلپىتىم دەرھال كىتابتىن كۆزىنى ئـۈزۈپ ئورنىـدىن تـۇردى   

  .شاگىرتلىرى بىلهن تىنچلىق سورىشىپ ئۇلارنى سۇپا ئۈستىگه تهكلىپ قىلدى

ۋارايى ۋە مهئىشهت سهۋدايى توغرىسىدا مۇڭداشقاندىن كېيىن موللا ئۇلار ئۆزئارا ھا

  :زاكىر سۆھبهت تېمىسىنى يۆتكهپ ئابدۇنىياز كامالدىن سورىدى

كـۈللى  «كىچىكىڭىزدە مهكتىپىمىز قورۇسىدا بالىلارغـا يادقـا ئوقـۇپ بېرىـدىغان      —

  نهزمىلىرى ھېلىههم ئېسىڭىزدىمۇ؟  »نهۋايى

ئۇسـتازىمىزنىڭ تهلىمـى قهلبىمىـزگه     –ئابـدۇنىياز،  دېدى –ئهلۋەتته ئېسىمدە، —

ــر . مۆھــۈر باســقاندەك مهھــكهم ئورناشــقان ــارەك لهۋزىلىــرىگه بىنــائهن پېقى مۇب

  :دىن تۆۋەندىكى نهزمىنى يادقا ئوقۇيمهن»كۈللى نهۋايى«شاگىرتلىرى 

   

  پېقىر ئهھلىگه پادىشاھ موھتاج،

  .ئهيلهر كىم شاھقا گادا موھتاج

  ىياجىمنى،يارغا بىلگهچ ئېهت



 

 

  .كىمىسىگه بىلمىدىم يهنه موھتاج

......  

بۇ شېئىردىكى  –دېدى زاكىر موللا نهزمىدىن تولىمۇ ھۇزۇرلىنىپ، –بهللى، بهللى، —

ھــېكمهت تولىمــۇ چوڭقــۇر مهنىلىــك، پــۇقرا بىــلهن ھــاكىمىيهت ئوتتۇرىســىدىكى 

  .مۇناسىۋەتنى ئاجايىپ بىر دانالىق بىلهن يېشىپ بهرگهن

ال ئۇستازىنىڭ يهشمىسـىنى زەن قويـۇپ ئـاڭلاپ زاكىـر موللامـدىن      ئابدۇنىياز كام

  .كۆزىنى ئۈزمهيتتى

  :موللا زاكىر ئۇستاز شهرھى باياننى داۋاملاشتۇردى

ئالدىنقىسـى  . پۇقرا مهڭگۈلۈك دائىرىدە، ھاكىمىيهت نىسپىي دائىرىدە ئايلىنىدۇ —

ولىدا، جۈزئىي ئىختىيار كۈللى ئىختىيار پۇقرا ق. كۈللى ئۇقۇم، كېيىنكىسى جۈزئىي ئۇقۇ

. باقىي مـۇتلهق خوجـايىنى   —يۆتكىلىپ تۇرغۇچى، پۇقرا  —دەۋران قولىدا، دەۋران 

قهلهم تۇتقان، ئهلهم تۇتقان ھۆكۈمدارلار نهپرەت جازاسـىدىن ئـۆزىنى سـاقلايمهن    

بـايىقى  . دېسه، يۇقىرىدىكى ئهقىل تارازىسىنى ھهرىكهت ئـۆلچىمى قىلسـا بولىـدۇ   

  .تهبىر ئهنه شۇ نهزمىنىڭ ھهقىقىي

پېشىن نامىزىنىڭ ۋاقتـى قىسـتاپ قالغاچقـا، ئـۇلار     . ئىلمىي سۆھبهت قىزىپ باراتتى

  .ئايرىلىشقا كۆزلىرى قىيىشماي مىڭ تهسته ۋىدالاشتى

ئابدۇنىياز بىلهن ھىدايى داموللام يېنىدىن ئهمدىلا ئايرىلىپ كوچا بېشىغا بېرىشىغا 

رلىشـىپ قالغـان ۋاڭ نىيـاز ئىسـىملىك     تهڭ، توقسۇن بازىرىغا كۆچۈپ كېلىپ ئۇيغۇ

يىگىت بىلهن تاسادىپىي ئۇچرىشىپ قېلىپ، ئـۈچهيلهن بىـرلىكته رەسـتىدىكى بىـر     



 

 

ئـۇلار  . ئاشخانىدا ئوزۇقلانغاندىن كېيىن مۇڭداشقىلى ئۆستهڭ بويىچه قاراپ ماڭدى

-دە، ئېچىلىپ-ئۆستهڭ بويىدىكى خالىيراق بىر دەرەخنىڭ تۈۋىگه بېرىپ ئولتۇرۇشتى

  .لىپ پاراڭغا چۈشتىيېيى

غا كېلىپ تۇرۇپ قالغان كۆچمهن تىجارەتچىنىڭ ) جىمسار(ۋاڭ نىياز ئهسلى بهشبالىق 

تـالاڭ قىلىنىـپ   -ئوغلى بولۇپ، ئاتىسى جىن شۇرېن چېرىكلىـرى تهرىپىـدىن بـۇلاڭ   

يېتىم قالغان ۋاڭ نىياز توقسۇنغا قېچىپ كېلىپ مهدىكارلىق بىلهن . ئۆلتۈرۈۋېتىلگهن

ۇشۇ جهرياندا ئابدۇنىياز كامال بىلهن تونۇشۇپ، ئىسـمىنىمۇ ئۇنىڭغـا   م. جان باققان

  .يېقىنلاشتۇرۇپ ۋاڭ نىياز قىلىۋالغانىدى

  قېنى سۆزله، بۇرادەر، ئۇ يهرلهردە نېمه گهپ بار؟ —

ۋەزىـيهت  . ۋاڭ نىيازنىڭ يېقىندىلا بهشبالىققا بېرىپ يـېڭىلا كېلىـپ تۇرۇشـى ئىـدى    

اتقان ئابدۇنىياز كامال ئۇچۇر ئىگىلهش غهرىزىدە ئۆزگىرىشىگه تهقهززا بولۇپ تۇرۇۋ

  .ئۇنىڭدىن سورىدى

زامـان تهتـۈر    –دەپ سىر تۆكۈشـكه باشـلىدى ۋاڭ نىيـاز،    –نېمه گهپ بولاتتى، —

. چۆرگىلهۋاتىدۇ، پهلهك ئويـۇن ئويناۋاتىـدۇ، بهشـبالىقتا نهگىـلا بارسـاڭ شـۇ گهپ      

تهكلىـپ قىلىـپ    ئـۆزى  —لۇكچۇندىن قېچىـپ بهشـبالىق بارغـان ئىسـهاق تاغـام      

ئاچىققان ما جهمهتى قىسـىملىرى بىـلهن بۇزۇلۇشـۇپ شـېڭ جهمهتىنىـڭ قارمىقىغـا       

ئۇ يهردە بىـر  . ماڭا ئۇچرىغانلىكى ئادەملهرنىڭ ئېغىزىدا شۇلا گهپ. ئىلىنىپ بوپتۇ

  .مهخپىي قىمار ئوينىلىپتۇدەك، قالغىنى تهڭرىگه ئامانهت



 

 

ىن ئاڭلىنىۋاتقان ئۇچۇرنىڭ قېيناتىسى ئابدۇنىياز كامال شۇ تاپتا بۇرادىرىنىڭ تىلىد

ئوخشاش چىقىۋاتقانلىقىـدىن ھهيـران   -ئابدۇللا رەئىسىنىڭ دېگهنلىرى بىلهن ئوپمۇ

  .قېلىۋاتاتتى

  .دېدى ھىدايى سوئال قويۇپ –ئۇنداقتا، بىز ئهمدى قانداق قىلىشىمىز كېرەك؟ —

جىـم   ھهممهيـلهن سـۈكۈت ئىچىـدە يهنه   . بۇ سوئال ئـۇزۇنغىچه جاۋابسـىز قالـدى   

-ئۇلارنىڭ روھىـي دۇنياسـىدا ھېسسـىيات قىزغىنلىقـى ئهمهس، ئهقىـل     . ئولتۇرۇشتى

  .ئىدراك مۇھاكىمىسى غۇلغۇلا قوزغىماقتا ئىدى

ئىشـنىڭ ئـاقىۋىتىنى كېـيىن    . بىزگه ھهمـمه ئىـش ئايـدىڭ بولـدى، ئـاغىنىلهر      —

يان مېنىڭ يۈرىكىمدە ئابدۇخالىق ئۇيغۇرغا بهرگهن ۋىجدانىي قهسهم ئىس. كۆرەرمىز

بىـز بىـرەر مىللهتـكه قارشـى تۇرمـايمىز، بىـز پهقهت چىـرىگهن        . قوزغاپ كېلىۋاتىدۇ

ئهمهلدارلار قاتلىمىغا قارشى تۇرىمىز، ئېزىلگهن كهمبهغهل دېهقانلارنىڭ كـۆز يېشـى   

ئۈچۈن جان پىدا قىلىمىز، بىـز دولان تهرەپـكه، جهنۇبقـا بـارايلى، يـا سـايرامدىن       

  ...چىقارمىز، يا قاينامدىن

ۋاڭ نىيـاز  . قار پالۋاننىڭ بۇ تهكلىـپ پىكـرىگه ھىـدايى بـۇرۇنلا قوشـۇلغانىدى     قوچ

لېكىن، ئۇنىڭ كهينىگه . ئۈچۈن بۇ سۆزلهر يېڭىلىق ۋە تاسادىپىيلىق بىلهن تۇيۇلدى

ئۇنىـڭ ئۈسـتىگه، ئـۇ قوچقـار     . تارتىشىدىغان بۇ يهردە ھېچ نهرسىسى يـوق ئىـدى  

  .ايتتىپالۋاننىڭ لهۋزىنى ھهرقانداق ئهھۋالدا يىرم

ــرىمهن،  — ــنه كى ــدۇ، مهنمــۇ ســهن باشــلىغان كېچىككى ــاز  –بولى دېــدى ۋاڭ نىي

مهن سـىلهردىن  . دېـگهن گهپ بـار  » توپتىن ئايرىلغـاننى بـۆرە يهر  « –جاۋابهن،



 

 

ۋاڭ نىيـاز چامبـاش، ھىـدايى    «: ئاقتاشتا مۇنداق بىر تهمسـىل بـار  . ئايرىلمايمهن

  .»...چىن ئاداشيوغان باش، ئابدۇنىياز تۇمار تاش، ئۇلار ئىكهن 

ۋاڭ نىيازنىڭ يـۈرەك سـۆزى بىـلهن قوشـۇپ ئېيتقـان بـۇ چـاقچىقى ھهممهيلهننـى         

ۋاڭ نىياز توقسۇن شېۋىسىدە سۆزلهشكه، ھهزىـل چاقچاقلارغـا مـاھىر    . كۈلدۈرۈۋەتتى

  :ئۇ، سۆھبهت كهيپىنى كۆتۈرۈش ئۈچۈن يهنه چاقچاق باشلاپ دېدى. ئىدى

كه قاتنىشىشـىمنىڭ سـاڭا ئىككـى چـوڭ     دوستۇم قوچقار پالۋان، مېنىڭ بۇ سـهپ  —

بىرىنچى، جهنۇبتا بۇلۇڭ تۈگهپ كېتىپ قېلىـپ، ئامباللارنىـڭ يېنىغـا    . خاسىيىتى بار

ئىككىنچى، سـېپىڭدە  . كىرىپ پۇل تهلهپ قىلساڭ، مهن ساڭا تىلماچ بولۇپ بېرىمهن

مهن بولغىنىم ئۈچـۈن شـېڭ جهمهتـى سـېنى ھهرگىزمـۇ پـالانچى، پوكـۇنچى دەپ        

قانـداق، مېنىڭـدىكى خاسـىيهت بوينۇڭـدىكى تـاش تۇمـاردىن       . مهيدۇئهيىبلىيهل

  .قېلىشمايدۇ دېگىنه

ۋاڭ نىيازنىڭ بۇ ئهپچىل چاقچىقىدىن چىققـان كـۈلكه ساداسـى ئاقتـاش ئۆسـتهڭ      

  .بويىنى زىلزىلىگه كهلتۈرۈۋەتتى

   

   

  بهشىنچى باب

    

  ھىجران ناخشىلىرى



 

 

   

  .سۆيگۈنىڭ سىناق ئۆتكىلى —ھىجران 

      نهۋائىي —

   

   

1  

   

  .شۇنداق قىلىپ ھىجران سهپىرى يېقىنلاشماقتا ئىدى

-قوچقار پالۋان ۋە ئۇنىڭ دوستلىرى سهپهر ئارغىماقلىرىنى تاقىلاتتى، ياراغ ۋە ئوزۇق

لـېكىن بـۇ   . ئاقتاشتا بۇ سىرنى ھېچكىممۇ سېزەلمىگهنىدى. تۈلۈكلىرىنى تهق قىلىشتى

. ئاللىقاچـان سـېزىۋالغانىدى   چـېچهن پـاتىمه   —سىرنى قوچقار پالۋاننىڭ خوتۇنى 

  .بىراق، ئۇ، ئېرى تاللىغان يولغا ئاخىر قايىل بولدى

ئاۋغۇستنىڭ ئوتتۇرىلىرى، شهنبه كېچىسى، تۈن نىسپى بولغان چـاغ؛ ھـاۋا سـالقىن،    

ھهممه ياق جىمجىت؛ ئـۈكهر يۇلتـۇزى ئېۋىرغـول تـاغلىرى تهرىـپىگه پهسـهيگهن       

دە، ئـارغىبۇلاق داۋىنىغـا قـاراپ    -ىشـتى ئهسنادا ئۈچ چهۋەنداز ئارغىماقلىرىغـا مىن 

پاتىمه يۈرەك سۆزىنى ئىزھار قىلغان بىر پارچه خهتنـى ۋە  . ئۇچقاندەك يۈرۈپ كهتتى

بىر كىچىك خالتا توقاچنى ئۆز قولى بىلهن ئېرىگه تاپشۇرۇپ بهرگهن پېتى كۆز يېشى 

پـته  ئىككـى ھه -ئۇلار توي قىلىپ ئارانلا بىـر . قىلىپ ھۇجرىسىغا كىرىپ كهتكهنىدى



 

 

مانـا ئهمـدى ئۇلارنىـڭ ھاياتىـدا ھىجـران قىسـمهتلىرىنىڭ يېڭـى        . بىلله ئۆتكهن

  .سهھىپىسى باشلاندى

قوچقار پالۋان مىنىپ ماڭغان قۇش باش ئېگهرلىك يۇلتۇز دۇلدۇلىنىڭ يول باشلىشـى  

كـۈن  . بىلهن ئۈچۈن يىگىت ئارغىبۇلاق تاغ داۋىنىغا ياماشـقاندا تـاڭ يورۇغانىـدى   

غا ئۆتۈپ ئهتراپنى گۇگۇم پۈركىگهندە، كۈمۈشـنىڭ ئـۇزۇن سـاي    تاغلارنىڭ ئارقىسى

-ئارغىماقلارنىـڭ قـۇلاق  . يولىنى كهينىدە قالدۇرۇپ ئۇششـاقتالغا يېقىـنلاپ بـاردى   

مهخپىيهتلىـك  . بويۇنلىرىدىن تهر تامچىلىرى توختىماي چىپىلـداپ ئېقىـپ تـۇراتتى   

ئىككىنچـى  . ىـدى شهرت بولغاچقا يول ئۈستىدە كېچىسى سۆزلىشىش مهنئـى قىلىنغان 

  :كۈنى ناشتىدا ھىدايى ئېغىز ئېچىپ دېدى

  .قولىمىزدا ياراغ بارغۇ، نېمىدىن قورقاتتۇق، ئاستىراق ماڭساقمىكىن دەيمهن —

بىـزگه   –دېدى قوچقار پالۋان دوسـتى ھىـدايىغا ئىشـارەت قىلىـپ،     –خهپشۈك، —

  .جىم سهپهر پايدىلىق-يهنىلا جىم

ادىپىي بولـۇپ قالىـدىغان كېلىشمهسـلىكلهرنى    ئۇلار شۇ چاغ ھۆكۈمىتى ۋە يهنه تاس

بۇنداق بولغانـدا ئـاتلارغىمۇ،   . ئويلاپ سهپهرنى ئاساسهن كېچىدە داۋام قىلغانىدى

شـۇنداق  . ئۆزلىرىگىمۇ چاڭقاش ھهم چارچاشتىن كېلىدىغان ھاردۇق ئازراق بولاتتى

اتلارنى ئ. قىلىپ سهپهرنىڭ تۆتىنچى كۈنى سهپهردە ئۇلار ئۇششاقتالغا كېلىپ چۈشتى

ئارىلىقتـا ھىـدايى   . سوۋۇتۇپ بوغۇز بهردى، ئۆزلىرىمۇ ھاردۇق ئالغاچ ئوزۇقلىنىشـتى 

  :ئابدۇنىيازغا مهسلىههت قىلىپ دېدى



 

 

تـاكچىلارمۇ  -بىزنى مارايدىغان تاك. توقسۇندىن چىققىلىمۇ بۈگۈن تۆت كۈن بوپتۇ —

مهھهلـله   بولسـا . نهلهردە قالغاندۇر، ئهمدى سهل ئاستىراق ماڭساقمىكىن دەيمهن

  :ئىچى بىلهن ماڭساق

دېـدى قوچقـار پـالۋان بايـا      –سهركهردىمىز بىزنى بۈگۈردە كۈتۈپ تۇرمـاقچى،  —

-شۇڭا تېزرەك مېڭىپ مهھهلـله  –دوستى ھىدايىنىڭ قويغان سوئالىغا جاۋاب بېرىپ،

  .ئۆتهڭلهردىن ئهگىپ ئۆتۈپ بالدۇرراق بۈگۈردە ھازىر بولۇشىمىز كېرەك

  .دە، قايتا زۇۋان سۈرمىدى-ل بولدىھىدايى بۇ جاۋابقا قايى

  :ئارقىدىن ۋاڭ نىياز سۆز قىستۇرۇپ چاقچاق باشلىدى

توقـاچ خالتىسـىنى ئهجهب ئېچىـپ باقمايسـهنغۇ،     -پاتىمه يوللۇق تۇتقان نـان  —

  يه؟-ئۇنىڭمۇ مهخپىيهتلىكى بارمىدى

  .ياق، ياق، بولىدۇ، ئېچىپ كۆرەيلى، ئېسىمگه كهلمىگىنىنى قارىمامدىغان —

ر پالۋان بۆز خۇرجۇن ئىچىدىن مهھبۇبهسىنىڭ يوللۇق خالىتىسـىنى چىقىرىـپ   قوچقا

خالتىغا سېلىنغىنى بىرقانچه توقـاچ نـان، ئـاددىي گـۈل     . دوستلىرى ئالدىدا ئاچتى

ئـۇلار پاتىمهنىـڭ   . چېكىلگهن بىر دانه ئاق شاپاق دوپپا قاتارلىق سوۋغاتلار ئىـدى 

قوچقار پالۋان يانچۇقىدىن بىر . اشلىدىتوقاچلىرىنى زوقلىنىپ يېيىشكه ب-يوللۇق نان

پارچه خهتنى چىقىرىپ ئوقـۇپ بولغانـدىن كېـيىن يهنه ئـاۋۋالقى پېتىـدە قـاتلاپ       

  :يانچۇقىغا سالماقچى بولۇپ تۇرغاندا، ھىدايى سۆز قىستۇرۇپ دېدى

  خهتته نېمه دەپتۇ، ئۈنلۈك ئوقۇپ باقمامسهن، ئاڭلاپ باقمايلىمۇ؟ —



 

 

  :ىر كۈلۈۋېتىپ، ئارقىدىن جاۋابهن دېدىقوچقار پالۋان پىسىڭڭىدە ب

يهنىـلا شـۇ ھىجـران    . مۇھهببهت خېتىدە نېمه يېزىلاتتى دەيسهن، دوستۇم-ئىشقى —

  .بولدىلا، ئايىغىنى يولدا كېتىۋېتىپ دېيىشهيلى. ناخشىسى

كهچ . ئۆزلىرىمـۇ ئۇخلىۋالـدى  . ئۇلار چاتقاللىق ئارىسىدا ئـاتلارنى دەم ئالـدۇردى  

  .كىرىۋاتاتتى

ئارغىمـاقلار خوشـۇتنىڭ   . ئورۇنلىرىدىن تۇرۇشـۇپ بۈگـۈرگه قـاراپ ئاتلانـدى    ئۇلار 

غهربىدىكى پاكار تـاغ تىزمىلىرىنـى بـويلاپ ئۇچقانـدەك مېڭىـپ قۇيـاش غهربـكه        

ئۇلار شـۇ مېڭىشـىدا چوقـۇ،    . پهسهيگهن مهھهلدە تاغ ئايلانمىسىدىن ئۆتۈپ كهتتى

ئهگىـپ ئۆتـۈپ كورلىنىـڭ    قاتـارلىق يـۇرتلاردىن   ... تاغارچى، قاراشهھهر، تېكىچـى 

  .ئايىغىدىكى توغراقلىقتا كېتىۋاتاتتى

مانا ئهمدى ئالدىمىزدىكى پايانسىز كهتـكهن چـۆل، چېـدىرغا بـارغىچه يهنه      —

باياۋانـدا يـۈرەككه راھهت   -ھىجران ناخشىلىرى مۇشـۇنداق دەشـت  . خېلى ماڭىمىز

  قېنى ئاقتاشلىق بۇلبۇل، سايراپ ماڭساڭچۇ؟. بېغىشلايدۇ

غىمىقىنى ئاسـتىلىتىپ ماڭغۇزغـاچ سـوئال قويـۇپ ئابـدۇنىياز كامـالنى       ھىدايى ئـار 

ناخشا ئېيتقۇسى كېلىپ تۇرغان ئابـدۇنىيازغا بـۇ تهكلىـپ دەل ۋاقتىـدا     . غىدىقلىدى

  :دە، ئاۋازىنى سازلاشتۇرۇپ ئۈنلۈك ئېيتىشقا باشلىدى-بولدى

   

  ئېتىمنى چاپتۇرۇپ ئۆتسهم،



 

 

  توقايلىقتىن قاۋان چىقتى؛

  دەپ يۈرسهم، يارمىكىن-دوست

  .پهيلى يامان چىقتى-خۇي

   

  ئېۋىرغولنىڭ يوللىرى،

  تۆۋەن ئايلانما؛-ئېگىز

  يار ۋەسلىگه يهتكۈچه،

  .يىگىت بولساڭ زارلانما

   

  ئېگهرلىك ئات ئاستىمدا،

  ئۇچۇپ ماڭار دۇلدۇلۇم؛

  سۆيگۈ، ھىجران ئىشقىدا،

  .راۋان بولار يوللىرىم

   

  يولغا چىقسام ئاتلىنىپ،



 

 

  چىدە؛يارىم قالدى كې

  ماڭا ئاقيول تىلهپتۇ،

  .يوللۇق خېتى ئىچىدە

...  

كۈنــدۈزلهپ يــول بېســىپ بهشــىنچى كــۈنى تــاڭ ســهھهرلىكته -ئــۈچهيلهن كــېچه

  .مهنزىلگاھقا ئۇلاشتى

تهڭرىتاغنىڭ جهنۇبىي ئېتىكى بىلهن تارىم ئويمانلىقى ئوتتۇرىسـىغا جايلاشـقان بـۇ    

يىنرەك بۈركـۈت مهنىسـىدىكى بۈگـۈر    گۈزەل جاي تارىختا ئورۇمتاي نامى بىلهن، كې

  .نامى بىلهن مهشهۇر ئىدى

يىللارنىڭ باشلىرىدا بۈركۈت يۇرتىنىـڭ يېڭىسـار يېزىسـىدىكى دېهقـان نىيـاز       -30

زومبۇلۇققـا  -باشلامچىلىقىدا نهچچه يۈزلىگهن خهلق ئاچارچىلىققـا ۋە زۇلـۇم    خهلىپه

لىـك پـارىخور   قارشى بـايراق كۆتـۈرۈپ چىقىـپ جىـن شـۇرېن دەۋرىـدىكى ناھىيى      

ھــاكىمىيهتنى ئاغــدۇرۇپ تاشــلىغاندىن كېــيىن ئابــدۇراخمان ئهلا نــاملىق زاتنــى 

سهركهردە مهھمۇت مۇھىتى دولان يۈرۈشىدە ئهنه شـۇ  . ھاكىملىققا سايلىۋېلىشقانىدى

  .يېڭى ھاكىم مهھكىمىسىگه كېلىپ ئورۇنلاشقانىدى



 

 

بـويى ئـۆرلىگهن   قوچقار پالۋان ۋە ئۇنىڭ دوسـتلىرى ئهتىگهنلىـك قۇيـاش نهيـزە     

كۆزلىرىنىمۇ يۇيماي تهخىرسىزلىك بىـلهن يېڭـى ھـاكىم مهھكىمىسـى     -مهھهلدە يۈز

. دە، ئىجازەت بىـلهن سـهركهردە ھۇزۇرىـدا ھـازىر بولـدى     -بىناسى ئالدىغا كهلدى

ئهھـۋال  -مهھمۇت مۇھىتى ئـۇلارنى خـۇش چىـراي كۈتۈۋالـدى ۋە ئـۇلاردىن ھـال      

ىسـى بىـلهن كېچىكىـپ قالغـانلىقىنى     ئـۇ قوچقـار پالۋاننىـڭ تـوي كاشىل    . سورىدى

  .چۈشىنهتتى ھهم چوقۇم سهپكه يېتىپ كېلىدىغان دىتىغىمۇ ئىشىنهتتى

سىلهر ئاۋۋال  –دېدى سهركهردە، –يېتىپ كهلگىنىڭلار ياخشى بولدى، يىگىتلهر، —

ئوزۇقلىنىڭلار ۋە چۈشكىچه دەم ئېلىڭلار، چۈشتىن كېيىن ئابدۇنىياز كامال يىگىتلهرگه 

خشىسىنى ئۆگهتسۇن، چۈنكى، مۇشۇ يۇرتتىن سېپىمىزگه قوشۇلغان يېڭى نا» ئاچىل«

ناخشـا  . ئىنتىزامغـا موھتـاج  -ئۇلار روھىي ئوزۇققا، ئهدەپ. يىگىتلىرىمىز ئاز ئهمهس

  .ئۆگىتىپ بولغاندىن كېيىن سىلهرگه يېڭى ۋەزىپه تاپشۇرۇلىدۇ

  .سۆھبهت ئاخىرلاشقاندىن كېيىن ئۈچهيلهن خوشلىشىپ چىقتى

چۈشـتىن كېـيىن قوچقـار پـالۋان سـهركهردىنىڭ مهسلىههتچىسـى نهمهت       شۇ كۈنى 

ئـۇلار ئاسـتانىدىن،   . خهلپىتىمنىڭ باشچىلىقىدا دېهقان پىدائىيلىرى بىلهن ئۇچراشتى

. توقسۇندىن ھهمدە بۈركۈت يېزىلىرىدىن سهپكه قوشۇلغان دېهقان بـالىلىرى ئىـدى  

ســاۋات بــۇ يىگىــتلهر كېچهكلىــرى ھهرخىــل، كــۆپلىرى ساۋاتســىز ۋە چــالا -كىــيىم

ئـۇلاردىن  . شهھهرلىكلهرنىڭ بوش ئۆيلىرىگه، كارۋان سارايلىرىغا ئورۇنلاشتۇرۇلغان

ئهللىككه يېقىن ساۋاتلىقلىرى تاللىنىپ، مهرھـۇم ۋەتهنـپهرۋەر شـائىر ئابـدۇخالىق     

ناخشىسىنى جىددىي » ئاچىل«ئۇيغۇر تهرىپىدىن يېڭى تېكىست بىلهن ئىشلهنگهن 

  .ئۆگهنمهكته ئىدى



 

 

   

  گۈلۈم ئاچىلاي دەيدۇ،

  باشقا يارىشاي دەيدۇ؛

  گۈللهرنىڭ پىراق ئوتى،

  .دىلغا يامىشاي دەيدۇ

   

  گۈل ئېچىلىپ ناز قىلار،

  كۆڭۈللهرنى ماز قىلار؛

  گۈل قهدرىنى بىلهمسهن،

  .زىمىستاننى ياز قىلار

   

  گۈل دەردىدە خۇن بولدۇق،

  تۈگمهنلهردە ئۇن بولدۇق؛

  نادانلىقنىڭ دەستىدىن،

  .لمهي قۇم بولدۇقبىرلىشه



 

 

  ...ئاچىل، ئاچىلمىساڭ گۈل قايدا

   

بۇ ناخشا بىر كۈن ئىچىدە نهچچه يـۈزلىگهن پىـدائىي دېهقـان بـالىلىرى ئارىسـىدا      

بۈگۈر ناھىيىسى ھۆكـۈمهت مهھكىمىسـى    —سهركهردە . پىششىق ئۆزلىشىپ بولدۇق

ىكـاللا  قورۇسىدا شهخسهن ئۆزى مهشىقنى كۆرەكتىن ئۆتكۈزۈپ قوچقـار پالۋانغـا بار  

  .ئوقۇدى

دېدى سهركهردە كـۆرەكتىن كېيىنكـى سـۆھبهت     –بىزنىڭ ئهمدىكى مهنزىلىمىز، —

كـۆرۈپ تۇرۇپسـىلهركى، پىـدائىي دېهقـان بالىلىرىنىـڭ      . قهشقهر بولىدۇ –ئۈستىدە،

. كېچهكلىرى بىرخىل ئهمهس، يهنه كېلىپ كونىراپ كهتـكهن ماتـا كىـيىملهر   -كىيىم

-بايئاخۇن ئهزىزىنى ئاقسۇدا مىڭ كىشىلىك كىـيىم شۇڭا بىر ھهپته بۇرۇن دوختۇرۇم 

بـۇ بىـر   . كېچهك ۋە مىڭ جۈپ ئۆتۈك تهييـارلاپ تۇرۇشـقا ئالـدىن ئهۋەتكهنىـدۇق    

سىلهر ئـۈچىڭلار بۈگـۈنلا ئاقسـۇغا    . جىددىي ۋەزىپه، بىز بۇ يهردە ئۇزۇن تۇرالمايمىز

ىزنـى  قاراپ يولغا چىقىـپ ئاشـۇ ۋەزىپىنـى پۈتكۈزۈشـكه يـاردەم بېرىسـىلهر ھهم ب      

  .يوللاردا شاۋقۇن كۆتۈرمهي تېز ۋە مهخپىي مېڭىڭلار. ئاقسۇدا كۈتۈپ تۇرىسىلهر

 –دېدى قوچقـار پـالۋان ئورنىـدىن تـۇرۇپ،     –خوپ، بهجانىدىل ئورۇندايمىز، —

  .سهركهردىنىڭ پهرمانىغا بىنائهن

  .سۆھبهت ئاياغلاشقاندىن كېيىن ئۈچهيلهن ئاقسۇغا قاراپ ئاتلاندى

ئارغىمــاقلار تۇياقلىرىــدىن ئۇچقــۇن . لومېتىرلىــق ئــۇزۇن مۇســاپهنهچــچه يــۈز كى

يولنىڭ ئىككى تهرىپىدىكى پاكار توغراقلىـق  . چاچرىتىپ ئۇچقاندەك ئىلگىرىلهيتتى

بىــرلهپ -چــۆللهر، ئــارىلاپ ئۇچرايــدىغان بوســتانلىقلار، يــاغلىق مهھهللىــلهر بىــر

كۈنـدۈز ئىچىـدە   -كېچه ئۇلار ئاشۇنداق تېز مېڭىپ ئۈچ. كۈنچىقىش تهرەپته قالاتتى

سايرامنى كهينىدە قالدۇرۇپ قارايۇلغۇنغا يېتىپ كهلگىنىنى سهزمهي -كوچا ۋە قىزىل

  .ئۇلار بۇ يهردە چۈشكۈن بولۇپ ھاردۇق ئالدى. قېلىشتى

ۋاڭ . ئهتىسى ئېرىنچهكلىك بىلهن ئورۇنلىرىدىن تۇرۇشـۇپ بىـرلىكته ناشـتا قىلـدى    

  :نىياز غىزالانغاچ دوستلىرىغا دېدى

ئىككى كاسسام زېـدە  . اغىنىلهر، تۈنۈگۈنكى يول ماڭا ھهقىقهتهن ئېغىر كهلدىئ —

  ...سهل قاراۋىراق ماڭايلى. بولۇپ چېچهكلهپ كېتىپتۇ

  :ھىدايى ئارقىدىنلا چاقچاق قىلىپ دېدى

» ئاچىـل «ياق، بىلمىدىڭ، ئاغىنه، ئىككى كاسساڭنىڭ چېچهكلهپ ئېچىلغىنـى   —

  . ناخشىسىنىڭ خاسىيىتىدىن بولغان

  :ھىدايى ئارقىدىنلا چاقچاق قىلىپ دېدى

» ئاچىل«ياق، بىلهلمىدىڭ، ئاغىنه، ئىككى كاسساڭنىڭ چېچهكلهپ ئېچىلغىنى  —

  .ناخشىسىنىڭ خاسىيىتىدىن بولغان

  .ھىدايىنىڭ چاقچاق سۆزى ھهممهيلهننى كۈلدۈرۈۋەتتى



 

 

هردىكـى  ناشتىدىن كېيىن ئۇلار ئاتلىرىغا بوغۇز تۆكۈپ بېرىپ، ئاندىن يېقىنلا بىـر ي 

ئېتىزلىقتا كۈزگى بۇغداي كانچىلاۋاتقان ئوتتۇرا ياشلىق ئىككـى دېهقاننىـڭ قېشـىغا    

ئـۇلار ئۆزئـارا سالاملىشـىپ تونۇشـلۇق بېرىشـكهندىن كېـيىن قىـر بېشـىدا         . باردى

  .ئولتۇرۇپ ئازادە سۆھبهتلهشتى

قـا  قوچقار پالۋاننىڭ تهسهۋۋۇرىدا قارا يۇلغۇننىڭ تهبىئىي شـارائىتى تۇرپـان مۇرتۇق  

  :ئۇ دېهقانلاردىن سورىدى. ئوخشاپ تۇراتتى

  سىلهرنىڭ بۇ يهردە يېقىندا جهڭ بولدىمۇ؟ —

قوچقار پالۋان ئـۆزىنى ۋە ئـاغىنىلىرىنى ھېلىقـى دېهقانلارغـا ئـادەتتىكى يولـۇچى،       

ئېلىپساتار تىجـارەتچى قىياپىتىـدە تونۇشـتۇرۇپ دېهقانلارنىـڭ گۇمـان قىلىشـىدىن       

ېهقان سهل خۇدۈكسىرىگهندەك بولـۇپ ئىنىسـىنى سـۇغا    شۇنداقتىمۇ د. ساقلانغانىدى

  :قاراشقا ماڭغۇزۇۋەتكهندىن كېيىن يۇقىرىدىكى سوئالغا جاۋاب بهردى

بۇ . دېگىنىڭىزدۇر ئېهتىمالىم» يىغىلىق«دېگىنىڭىز » جهڭ«سىزنىڭ بايا سورىغان  —

دەمـدۇ، تۆمـۈر     بـاي سـىجاڭ  . يهردە بىر ئهمهس، بىرنهچچه قېتىم يېغىلىق بولـدى 

سىجاڭ دەمدۇ، ما جۇڭيىڭ، ليۇ سىلىڭ دەمدۇ، خوجىنىياز ھـاجى دەمـدۇ، ئهيتـاۋۇر    

تېخـى مۇشـۇ يېقىنـدىلا مـا     . ئۇلارنىڭ ھهممىسى مانـا مۇشـۇ يهردە قـان تۆكۈشـتى    

جهمهتىنىڭ قىسىملىرى بىر تهرەپ، خوجىنىياز ھاجى، باي سىجاڭ بىـر تهرەپ بولـۇپ   

ھهمـمه  . اجى ئاقسۇغا قېچىپ كهتتـى خوجىنىياز ھ. سوقۇشۇپ، باي سىجاڭ قازا تاپتى

ئۇلار بىردەم ئات دەيدۇ، بىردەم قوي دەيـدۇ،  . قازا دېهقانلارنىڭ بېشىغا كهلدى-بالا

بىردەم بولسا ئادەم بېرىسهن دەيدۇ، مانا مېنى كۆرۈپ تۇرۇۋاتىسىلهر، ھهممه دېهقان 

ر تولىسـى  يېغىغا باش بولغانلا. ماڭا ئوخشاش بىر تېرە، بىر ئۇستىخان بولۇپ قالدۇق



 

 

ئايىغى -ئهگهر ئۇلار دانا ئادەملهر بولسا ئىشنىڭ باش. قارا تومپاي ئادەملهر ئىكهن

بۇ قارا تومپايلار كىشـىلهرنى يالغانـدىن قـايمۇقتۇرۇپ يالغانـدىن     . سۈزۈك بولاتتى

يېڭىلىـپ قالسـا ئـاق    . ؛ ئهمهلدە ئىتتىپاقسىزلىق ئۇرۇقىنى چاچتى»ئىسلام ئاچتى«

  ...بايراق كۆتۈرۈپ قاچتى

ئهلهمگه تولغان ئىچىنى بوشىتىۋېلىش ئۈچۈن غۇۋا كۆزلىرىدە ئهگىپ -بۇ دېهقان دەرد

تۇرۇۋاتقان يېشىنى قارىداپ كهتكهن بارماقلىرى بىـلهن ئېرتىۋېتىـپ سـۆزىنى يهنه    

  :داۋام قىلدى

. چوڭى مۇشۇ يهردىكى يېغىلىقتا ئۆلۈپ كهتتـى . مېنىڭ ئىككىلا ئوغلۇم بار ئىدى —

ھاجىنىــڭ قــويلىرىنى قــاراقول چېگرىســىغا ھهيــدەپ بېــرىش كىچىكــى خوجىنىيــاز 

بالىلىرىمىزنىڭ ئاپىسى يېقىندا زىققه كېسهل بىـلهن  . سهپىرىدە يولدا توڭلاپ ئۆلدى

-ھـازىر مېنىـڭ ھهمراھىممـۇ دەرد   . ئهمدى مهن ھوقۇشتهك تهنها قالدىم. قازا تاپتى

سـا كهپهمـگه باشـلاپ    ئهلهم ئهزىز مېهمانلارنىڭ ۋاقتـى بول -ئهلهم، بايلىقىممۇ دەرد

پېقىر بهختىيـار  . داستىخان سالغۇدەك مادارىم يوق، ئهمما پاك كۆڭلۈم بار. بارىمهن

  .قوشاقچى سىلهرنى مۇڭلۇق ھىجران ناخشىلىرىم بىلهن رازى قىلىپ ئۇزىتالايمهن

دېهقاننىڭ ئاشۇ سۆزلىرىدىن تهسىرلهنگهن ھىدايى بىلهن ۋاڭ نىياز ئۇنىـڭ ئـۆيىگه   

. هنىدى، لېكىن قوچقار پالۋان دوستلىرىغا كۆز قىسىپ توسۇپ قويـدى بېرىشقا ئىنتىلگ

  :دە، دەررۇ سۆز قىستۇرۇپ دېدى-بهختىيار قوشاقچى بۇنى سېزىۋالدى

ئهگهر ۋاقـتىڭلار قىـس   . دېـگهن گهپ بـار  » دەم غهنىيمهت، دىدار غهنىيمهت« —

قېـتىم  ئىچىمنـى بىـر   . ئىككى قوشاق يوللۇق تۇتـاي -بولسا ھىجران ناخشىسىدىن بىر

  :بوشىتىۋالسام ماڭا بىر يىللىق ئوزۇق بولىدۇ



 

 

   

  ئېتىمنى بهختىيار دەيدۇ،

  .جۇدامهن بهختىيارىمدىن

  قارا تاشلارمۇ يىغلايدۇ،

  .مېنىڭ بۇ ئاھۇ زارىمدىن

   

  قارايۇلغۇن قارا بولدى،

  .پېقىر كۆڭلى يارا بولدى

  بۇ دەردكه كىم ئارا بولدى،

  .زارىمدىن-يېشىم كۆل ناله

   

  ىپ ئات دەيدۇ،بىرى كېل

  .بىرى ھارۋاڭنى قات دەيدۇ

  بىچارە داد دەيدۇ،-يېتىم

  .تۈگهشتىم يوقۇ يارىمدىن



 

 

   

دېهقــان قوشــىقىنى مهيــۈس ئاھاڭىــدا تــۈگىتىش بىــلهن بىلــله ئۇنىــڭ ئهلهملىــك 

كۆزلىرىدىن تۆكۈلگهن ياش تـامچىلىرى قورۇلـۇپ كهتـكهن ئېڭهكلىرىنـى بـويلاپ      

رغـان ئورنىـدىن دەس تـۇرۇپ، ئىككـى قـولى      قوچقار پالۋان ئولتۇ. سىرغىپ چۈشتى

  :بىلهن دېهقاننىڭ قولىنى ئۇچلاپ تۇرۇپ دېدى

. خهير خوش، بهختىيار قوشاقچى، تهسـىرلىك قوشـىقىڭىزدىن بهھـرىمهن بولـدۇق     —

بىـز بۈگـۈن سـىزدىن    . بېشىڭىزغا كهلگهن قىسمهتلهرنى ئاڭلاپ يۈرىكىمىز ئېزىلـدى 

 ـ . ياخشى بىـر دەرس ئاڭلىـدۇق   ئـۆتكهنلهرنى ئۇنتـۇپ،   . ۇڭ، ئاكـا چىـداملىق بول

تاقهت -سهۋر. چۈچۈكى بولىدۇ-ھاياتنىڭ ئاچچىق. سالامهت بولۇڭ. ئالدىڭىزغا قاراڭ

بىـز  . قىلساق، چىداملىق بولساق، ئامهت گۈللىرىنىڭ ئېچىلىدىغان پهيتىمـۇ كـېلهر  

  .يهنه بىر قېتىم كۆرۈشكۈچه ئاللا ھهممىمىزنى ئۆز پاناھىدا ساقلىغاي

ــالۋان ــار پ ــۇرۇق    قوچق ــۇننىڭ ق ــاچلىرى ۋە توقس ــهپهر توق ــان س ــا ئېلىۋالغ يولغ

  .ئۈزۈملىرىدىن ئېلىپ دېهقانغا تۇتتى

ئۈچهيلهن دېهقان يېنىدىن ئايرىلىپ، ئارغىماقلىرىغـا مىنىشـىپ، ئاقسـۇغا يـۈرۈپ     

  ...كهتتى

ھاۋا سالقىن، كۆك ئاسمان ئهينهكتهك سۈزۈك، ئوڭ تهرەپته خانتهڭرى چوققىسى ئاق 

تـاغ تهرەپـتىن كېلىۋاتقـان    . رىغا يۆگىلىپ مهزمۇت قهد كۆتۈرۈشۈپ تـۇراتتى لىباسلى

سالقىن شامال كىشىنىڭ يۈزلىرىگه يېقىملىق سۆيۈپ، دىللارغـا ھـۇزۇر بېغىشـلايتتى،    

ئارغىمــاقلار ئاياغلىرىــدا ســارغۇچ تــوپىلارنى توزۇتــۇپ، يېڭــى مهنــزىلگه قــاراپ  

مهھهلدە ئاتلىقلار ئېگىز يارنىـڭ   قۇياش دەل چۈش قىيامىغا يهتكهن. ئىلگىرىلهيتتى

ئېگىز يارداڭلىقنىڭ ئوتتۇرا قىسمىدىن كېسـىپ ئـۆتكهن يـول    . لېۋىگه يېتىپ باردى

بىلهن غهربكه پهسىيىپ چۈشكهن ھامان ئاقسۇ كونىشهھهرنىڭ شاھمات ئورۇقىـدەك  

دەرەخ، -ئىمــارەتلىرى ۋە بىنــا ئارىلىرىــدىكى دەل-زىــچ ئورۇنلاشــقان قاتــار ئــۆي

كۆزلهرنىڭ يېغىنى يهيدىغان بۇ مهنزىرىلىـك ماكـان   . ى نامايان بولدىباغۋارانلىر

  .چهۋەندازلارنى بىئىختىيار جهلپ قىلغانىدى

ئاقسۇنىڭ ۋاقىتلىق ۋالىي مهھكىمىسى ۋە مۇۋەققهت ۋالىيسـى ئـۇ كـۈنلهردە مۇشـۇ     

ئهلچىلهر ئۇدۇل ئاشۇ ۋاقىتلىـق ئىـش بېجىـرىش    . شهھهردە ۋاقىتلىق ئىش بېجىرەتتى

بېرىپ چۈشكۈن قىلدى ۋە ۋاقىتلىق ئىـش بېجىرگۈچنىـڭ ھۇزۇرىغـا بېرىـپ     ئورنىغا 

ئــارا بــوي، چــار ســاقال كهلــگهن ســاھىبخانا خۇشــخۇي . ئــۆزلىرىنى تونۇشــتۇردى

  :تهلهپپۇزدا دېدى

سىلهردىن بۇرۇن كهلگهن ئهلچى بايئاخۇن ئهزىزى . بۇ ئىشتىن بىز خهۋەر تاپتۇق —

-كېچهك، كۆن ئۆتـۈك ۋە ئاتلارغـا ئـېگهر   -ىمبىلهن بىلله كارخانىلار تهشكىللهپ، كىي

ئىش ھهققىـگه  . جابدۇق ھازىرلاش ئىشىنى باشلىۋەتكىنىمىزگه بىرنهچچه كۈن بولدى

  ...كهلسهك، يېرىمى خالىسانه، يېرىمى



 

 

ساھىبخانا سۆزلهپ مۇشۇ يهرگه كهلگهنـدە، ئۇنىـڭ قويـۇق چـار سـاقىلى بىـردىنلا       

كه ئاغزىنى ئۆمهللهتتىيۇ چىقىرالمايتتى، ئۇ سۆزىنىڭ قالغىنىنى دېيىش. تىترەپ كهتتى

  :ئاخىرى شۇنداق دېدى

سىلهر ئۇزۇن يولنى بېسـىپ چارچىـدىڭلار، بۈگـۈنچه ھـاردۇقىڭلارنى ئـېلىڭلار،       —

  .ئهتىگهنلىككه بىز بىرلىكته كارخانا ۋە كاسىپلارنى كۆزدىن كهچۈرەيلى

ئـۇلار  . ېلىشـتى چهۋەندازلار بۇ جايدىن چىقىپ، مېهمانخانـا ياتاقلىرىغـا قايتىـپ ك   

  .پاراڭ باشلىۋەتتى-ياتاقلىرىدا دەم ئالغاچ كۈلكه

دېدى ھىدايى بايىقى ئىش بېجىرگۈچى بهگنى  –تازىمۇ لامزەلله بىر نېمىكهن ئۇ، —

گهپنىـڭ يېرىمىنـى قىلسـا، يهنه يېرىمـى ئېغىـزدىن چۈشـۈپ        –مهسخىرە قىلىـپ، 

  .قېلىۋاتىدۇ

ــاغىنه،  — ــاق، ئ ــې    –ي ــا س ــالۋان لوقم ــار پ ــدى قوچق ــى   –لىپ،دې ــهن تېخ س

ھهسرەت -نهپرەت ۋە قايغۇ-بۇ يهردىكىلهرنىڭ بېشىنى غهزەپ. چۈشىنهلمهيۋېتىپسهن

بىـز ھـازىرچه بـۇ گهپلهرنـى تهگىـمهي ئۇنتـۇپ       . تۇمانلىرى گاڭگىرىتىپ قويۇپتـۇ 

  قىلىشىدىغان باشقا گهپلىرىمىزمۇ بارغۇ؟. تۇرايلى

ــدىڭ، — ــدا دې ــۆزى  –دەل جايى ــىنىڭ س ــاز ئاغىنىس ــدى ۋاڭ نىي ــكهم دې گه مهھ

ئۇششـاقتالدا بىـزگه ۋەدە قىلىـپ، پاتىمهنىـڭ خېتىنـى كېيىـنچه يـول         –يامىشىپ،

بۈگۈن بىزگه مانا ئازادە پۇرسهت . ئۈستىدە ئوقۇپ بېرىدىغان بولغىنىڭ ئېسىڭدىدۇر

  كهلدى، قېنى مهشۇقىڭنىڭ مۇھهببهتنامىسىنى مۇشۇ پۇرسهتته ئاڭلاپ باقايلىچۇ؟



 

 

ــر خهت ئ -ۋاي — ــازىمۇزە، بى ــىۋالغىنىڭلارنى   ۋۇي ت ــدەك پاچلىش ــۈن رودۇپاي ۈچ

دېدى قوچقار پالۋان ئاغىنىلىرىگه چاقچاق قىلىپ ۋە يانچۇقىدىن  –قارىمامدىغان،

مانا خهت، ئۈنلۈك ئوقـۇ، ۋاڭ نىيـازمۇ    –خهتنى چىقىرىپ ھىدايىغا سۇنۇپ دېدى،

  .ئاڭلىسۇن

الا مـاۋۇ ئىككىمىـز بولسـاق چ ـ    –دېـدى ۋاڭ نىيـاز،   –ياق، ياق، ئۆزۈڭ ئوقۇ، —

مۇھهببتنامىنى مۇھهببهت ئهھلى ئـۆزى ئوقۇسـا   . ساۋات، قاملاشتۇرۇپ ئوقۇيالمايمىز

  .باشقىچه بولىدۇ

پېشانىسـىنى ئـالقىنى بىـلهن بىـر قېـتىم      -قوچقار پـالۋان ئىلاجسـىز قېلىـپ مـاڭلاي    

  :سىيرىۋەتكهندىن كېيىن خهتنى ئۈنلۈك ئوقۇدى

   

مهن بۇنىڭغا . نه تهنها قالدىمئىككىمىز مىڭ تهسته قۇرۇپ چىققان ئۇۋىدا مهن يه«

مهن خاسىيهتلىك شـامالغا سـېغىنىپ دۇئـا    . سىزگه ئاقيول تىلهيمهن. ئۆكۈنمهيمهن

قىلىمهن، ئايىغىڭىزدىن شامال ئۆتۈپ تۇرسۇن، مهن يهنه ئاي، يۇلتۇزلارغا يېلىنىـپ  

بوينىڭىزدىكى تـاش تۇمـار سـىزگه    . ئۇلار يولىڭىزنى يورۇتۇپ تۇرسۇن. دۇئا قىلىمهن

ۋاپادار دۇلدۇلىڭىز يولىڭىزنى راۋان، مۈشـكۈلىڭىزنى ئاسـان   . ەت ئاتا قىلسۇننۇسر

نادانلىق، جاھالهت ۋە ئېغىر نامراتلىق قاپلىغان بـۇ زېمىنـدا بىهـۇدە قـان     . قىلسۇن

مهن تهڭلىـك ۋە مهرىپهتلىـك   . دەريا بولۇپ ئېقىۋاتقانلىقىـدىن ئىچىـم سـىيرىلىدۇ   

  ...قېتىم ئاقيول تىلهيمهن مهن سىزگه يهنه بىر. ھاياتنى سېغىنىمهن

   



 

 

  ئاقتاش ئۆستهڭ بويىدا،

  .ئېگىز ئۆستى ئاق قوناق

  پهرۋايىم يوق ئاتالسام،

  .ئهل ئىچىدە تۇل، چولاق

   

  تورغۇتلارنىڭ دۇلدۇلى،

  .سىزگه قانات، يار بولسۇن

  چىن تۆمۈرنىڭ ئالدىدا،

  .رەقىب يولى تار بولسۇن

   

  سىز كهلگۈچه ئاق تاشنى،

  .هنبىر دانىدىن سانايم

  زەپهر قۇچۇپ كهلسه دەپ،

  »...يولىڭىزغا قارايمهن

   



 

 

پاتىمهنىڭ تهسىرلىك خېتى بىـلهن ھىجـران قوشـىقى ھىـدايى بىـلهن ۋاڭ نىيـازنى       

قوچقار پالۋاننىڭ خىيال كهپتىرى بىردىنلا تۇرپان ئويمـانلىقى ۋە  . ھهيران قالدۇردى

ىــپ خىيــال دە، بىــرمهھهل جىمىق-توقســۇن ئاقتــاش بوســتانلىقىغا ئۇچــۇپ كهتتــى

  .دەرياسىدا ئۈزۈشكه باشلىدى

دېــدى ھىــدايى ئــۆي ئىچىــدە ھۆكــۈم ســۈرۈۋاتقان  –ئــورنىمىزدىن تــۇرايلى، —

  ...كهچلىك تاماق يهيلى، ئاندىن. كهچ كىرىپ قالدى –جىمجىتلىقنى بۇزۇپ،

ئۇلار ئورۇنلىرىدىن تۇرۇشىغا يهرلىك ھۆكۈمهتنىڭ بىر يـاش دورغىسـى ياتاقخانىغـا    

  :دە-كىرىپ كهلدى

ئهھهد بېگىم ھهرقايسىڭلارنى ئۆيىگه تهكلىپ قىلىپ مېنى ئهۋەتتـى، مېهمـانلار،    —

  .دېدى –قېنى مهرھهمهت،

شۇنداق قىلىپ، ئۇلار ئاشپۇزۇلغا بېرىشتىن يالتايـدى ۋە ئهھهد بېگىمنىـڭ ئـۆيىگه    

ساھىبخانا تېخـى بـايىلا چهۋەنـدازلارنى قوبـۇل     . بېرىپ زىياپهتكه ئىشتىراك قىلدى

  .ىك ھۆكۈمهت ئهمهلدارى ئىدىقىلغان يهرل

جابـدۇق،  -زىياپهت ئۈسـتىدە ئهھهد بهگ بىـلهن چهۋەنـدازلار يهنىـلا شـۇ ئـېگهر      

كېچهك توغرىسىدا سۆزلهشتى ھهمدە ئهته ئهتىگهندە كاسىپخانىلارغا -فورمىلىق كىيىم

بېرىپ تهييـارلىق ئهھـۋالىنى كـۆزدىن كهچۈرىـدىغان بولـۇپ تهكـرار كېلىشـىپ،        

  .قايتىپ كېلىشتىزىياپهت سورۇنىدىن 

-ئهتىسى چهۋەندازلار ئهھهد بهگنىڭ دورغىسى باشلامچىلىقىدا ھهرقايسى ھـۈنهرۋەن 

كاسىپلار ئىشلهۋاتقان تىككۈچىلىك ئىشخانىلىرىغا بېرىپ بۇيرۇتمىلارنى تهكشـۈرۈپ  



 

 

» سـادىقىيه «، »نىيـازىيه «كارخانىلارنىڭ بهزىلىرى يېڭىلا تهسىس قىلىنغان . چىقتى

  .مهكتهپلهرنىڭ بوش سىنىپلىرىغا ۋاقىتلىق ئورۇنلاشتۇرۇلغانىدىناملىق باشلانغۇچ 

قوچقار پالۋان فورما كىـيىم تىكىۋاتقـان بىـر ياشـانغان ماشـىنچىغا كـۆزى چۈشـۈپ        

  :سورىدى

  ئۇستام، ئىشلار پۈتهي دېدىمۇ؟ —

  :ماشىنىچى قىلىۋاتقان ئىشىدىن قولىنى ئۈزمهي تۇرۇپ جاۋابهن دېدى

  .شۇنداق، پۈتهي دېدى —

  ىش باشلىغىلى قانچه ئۇزۇن بولدى؟ئ —

  .ئۈچ يۈز ئاتمىش بهش كۈن، ئون ئىككى ئاي بولدى —

  .ياق، ياق، مېنىڭ سوراۋاتقىنىم مۇشۇ يېڭى ئىشنى دېمهكچىمهن —

  .بىر ھهپته بولدى —

  ئىش ھهققى ئالدىڭلارمۇ؟ —سىمكار  —

 ـ انلىقىنى ماشىنىچى نهق مهيداندا ئهھهد بهگنىڭ دورغىسى گۆشىيىپ قاراپ تۇرۇۋاتق

  .ھېس قىلىپ، زۇۋان سۈرمهي جىم تۇرۇۋالدى

دە، پاراڭنى ۋاقىتلىـق توختىتىـپ تۇرۇشـنى    -سهگهك قوچقار پالۋان بۇنى سېزىۋالدى

  .مۇۋاپىق تاپتى



 

 

كاسىپخانىلار بىر قۇر كۆزدىن كهچۈرۈلۈپ بولغاندىن كېيىن قوچقـار پـالۋان ھېلىقـى    

  :دورغا بهگكه دېدى

بـېگىمگه يهتكـۈزۈپ قويسـىلا، ئهتىلىكـكه ھهمـمه      سىلى ھازىرلا بېرىـپ ئهھهد   —

بۇيرۇتمىلار تهق قىلىنىپ ئامبارغا توپلانسۇن، ئۆگۈنلۈككه دېهقان قوشۇنلىرى يېتىـپ  

  !بۇ سىلهرگه بېرىلگهن بۇيرۇق. ئىندىنلىققا قهشقهرگه قاراپ يۈرۈپ كېتىمىز. كېلىدۇ

  :دورغا بهگ بۇيرۇقنى ئاڭلاپ

دېدى ۋە بىردىنلا ھودۇقۇپ ئاشۇ گهپنـى   –زەي،خوپ، ئالىيلىرى، ھازىرلا يهتكۈ —

  . ئاغزىدىن چىقىرىپلا بهدەر تىكىۋەتتى

مهكتىپىنىـڭ بىناسـىغا   » نىيـازىيه «قوچقار پالۋان ئاغىنىلىرى بىلهن بىلله يهنه قايتا 

بېرىــپ بــايىقى ماشــىنىچى ئۇســتام بىــلهن ھېلىراقتــا ئۈزۈلــۈپ قالغــان ســۆھبىتىنى 

  :داۋاملاشتۇردى

م، سۆزلىسه، بىز ئهمدى ئازادە سۆزلىشهيلى، ئۇلار ئىش ھهققىڭلارغـا  قېنى، ئۇستا —

  بىرنېمه بهردىمۇ، يوق؟

چىرايــى جۈدەڭگــۈ بولــۇپ كهتــكهن بــۇ كاســىپنىڭ تىكىــش ماشىنىســى نىكــولاي  

زامانىسىدىن قالغان قارا كۆتهك ماشىنا بولۇپ، ھهدېگهندە يىـپ ئـاتلاپ كاسـىپنى    

دەپ » ...ھهسسـىنهي ئالدىرىغانـدا  «لا پـات -كاسـىپ بولسـا پـات   . ئاۋارە قىلاتتـى 

ئۇ يىپ ئۇلاشنى توختىتىپ تۇرۇپ، قوچقار پالۋاننىڭ سـوئالىغا جـاۋابهن   . زارلىناتتى

  :دېدى



 

 

-چاقام ئۆيدە ئـاچ -خوتۇنۇم بىلهن بالا. نهدىكى ئىش ھهققىنى دەيدىلا، تهقسىر —

بىزنى بىكارغا » توپىلاڭدىن توقاچ ئوغرىلايدىغانلار«. زېرىن مېنىڭ قولۇمغا قاراقلىق

ئۇنىڭ ئۈستىگه توپىلاڭچىلارنىڭ كۆپلـۈكىنى دېمهمـدىلا، بۈگـۈن بىـرى     . ئىشلىتىدۇ

ھهممىسىلا ئـاچ قالغـان بۆرىـدەك    . كهلسه، ئهتىسى ئۇنى قوغلاپ يهنه بىرى كېلىدۇ

ئاشۇ توپىلاڭچىلاردىن مهھمۇت سىجاڭنى خېلى ئادىـل  . پۇقرالارنى شىلىشىپ ماڭىدۇ

كېچهك تىككۈزۈش ئۈچۈن ئۈچ يۈز سهر -قوشۇنلىرىغا كىيىم بۇ كىشى. كىشى دېيىشىدۇ

بىزنىڭ ئىش ھهققىمىزمۇ شـۇنىڭ ئىچىـدە   . كۆمۈش ماڭغۇزغانىكهن، دەپ ئاڭلىغان

ئىكهندۇق، نهدىكىنى؟ ئهھهد شهيتان دەيدىغان يالماۋۇز ئۇ پۇللارنى چـۆنتىكىگه  

  .سېلىۋاپتۇدەك، بىز بولساق دۈمچىيىپ بىكارغا ئىشلهيمىز

، ئۇستام، كۆكسىلىرىدىكى دەردنى بىزگه ئىشىنىپ ئېيتىـپ بهرگهنلىـرى   رەھمهت —

ئۈچۈن سىلىدىن مىننهتدارمىز، پـات ئارىـدا ھهمـمه كاسـىپلارنىڭ ئىـش ھهققىنـى       

  .خاتىرجهم بولغايلا. ئۈندۈرۈپ بېرىشكه مانا بىز كاپالهتلىك قىلىمىز

ــدا   ــان چاغ ــىپنىڭ كــۆڭلىگه تهســهللى بېرىۋاتق ــالۋان كاس ــار پ ــازىيهنى«قوچق » ي

مهكتىپىنىڭ ئوقۇغـۇچىلىرى مهكـتهپ قورۇسـىغا توپلىنىـپ، زىلـۋا بويلـۇق، بېشـىغا        

بىـز يـاش بـالىلار، غـايىمىز     «سهرپۇش كىيىۋالغان بىر ئهر مۇئهللىمنىڭ باشچىلىقىدا 

  .دېگهن مارشنى مهشىق قىلىشقا باشلىغانىدى  »ئوقۇش

ىشـىپ، ئوقۇغۇچىلارنىـڭ   قوچقار پالۋان ئاغىنىلىرى بىلهن بىلله كاسىپ بىـلهن خوشل 

بـۇ ئهھۋالـدىن قـاتتىق تهسـىرلهنگهن قوچقـار پـالۋان       . مهشىق مهيدانىغا بـاردى 

دە، ھېلىقـى ناخشـا   -ھازىرقى پۇرسهتنى قولدىن بېرىپ قويماسلىق نىيىتىگه كهلـدى 

مهشــىق قىلىنىــپ بولغــان ھامــان مۇئهللىمنىــڭ ئىجــازىتىنى ئېلىــپ شــۇ يهردىــلا 

ناخشىسىنى ئۆگىتىشـكه كىرىشـىپ   » ئاچىل«يغۇرنىڭ ئوقۇغۇچىلارغا ئابدۇخالىق ئۇ



 

 

بۇ ناخشا تېكىستى بۇ يهرگه بۇرۇن يېتىپ كهلمىگىنى ئۈچۈن، بـۇ يېڭىلىقـتىن   . كهتتى

يېڭى ناخشىنىڭ مهشىقى ئاياغلاشـقان  . پۈتۈن ئوقۇغۇچىلار بهكمۇ سۆيۈنۈپ كېتىشتى

پ يازغـان  ھامان غايىبه ئىسىملىك بىـر قىـز ئوقۇغـۇچى مهرھـۇم ئاتىسـىغا بېغىشـلا      

ــۇپ بېرىشــنى    ــپ ئوق ــىيه قىلى ــدا دېكلاماتس ــانلار ئالدى ــىقىنى مېهم ــىيه قوش مهرس

دە، ھېلىقــى قىــز -مــۇئهللىم دەرھــال مــاقۇل بولــدى. مۇئهللىمــدىن تهلهپ قىلــدى

  :جاراڭلىق ئاۋازدا ئوقۇشقا باشلىدى

   

  دادام مېنى ئهتىۋارلاپ،

  .غايىبه دەپ ئاتىغان

  مېنىڭ زېرەك قىزىم دەپ،

  .ە داڭلىغانئهل ئىچىد

   

  ئوغۇلغا تهڭ قىزىم دەپ،

  .ئهزىرلهيتتى جېنىدىن

  يۆلهنچۈكۈم ئاتام دەپ،

  .ئايرىلمايتتىم يېنىدىن

   



 

 

  پېشانهمنىڭ شورىمۇ،

  .چىقتى ئاڭا بىر سهپهر

  ئۇزۇن ئۆتمهي ئاپامغا،

  .يېتىپ كهلدى شۇم خهۋەر

  ئېگهرلىك ئات يېگانه،

  .كىرگهن پېتى قورۇغا

  ،چىرقىراپ قارايتتى-كىشنهپ

  .كۈنپېتىشنىڭ يولىغا

   

  دېمهك دادام ئۆلۈپتۇ،

  .قارايۇلغۇن جېڭىدە

  ئاپام ئاڭلاپ ياش تۆكۈپ،

  .جان قالمىدى تېنىدە

   

  تۇغۇلماق بار، ئۆلمهك بار،



 

 

  .قانۇنىيهت ئالهمدە

  ئۈمىد نۇرى ئۆچمهيدۇ،

  .ئىرادىلىك ئادەمگه

   

  مىراس قالدى دادامدىن،

  .ئېگهرلىك ئات ئارغىماق

  ئهمهس، قاناتىم شۇ تهس

  .داۋانلاردىن ئاتىماق

   

دېكلاماتسىيه ئاياغلىشىش بىلهن تهڭ مهكتهپ مهيدانىدا چاۋاك ساداسى يـاڭراپ،  

قوچقـار پـالۋان   . ھېلىقى قىز ئوقۇغۇچىنىڭ ئىقتىدارىغا ھهممهيلهن بارىكاللا ئوقۇشتى

ۋە ئۇنىڭ ئاغىنىلىرى بۈگۈنكى پائالىيىتىنىڭ ئاشۇنداق مهنىلىـك ئۆتكهنلىكىـدىن   

  .لىمۇ رازى بولۇشقانىدىتو

  ئهمدى نېمه قىلىشىمىز كېرەك؟ —

مهكتهپ مهيدانىدىن قايتىپ، ئۆزلىرى چۈشكۈن قىلغان ياتاققا كهلگهندىن كېـيىن  

  :ھىدايى تهكلىپ بېرىپ دېدى. ئاشۇ تېمىدا ئۈچهيلهن پاراڭلاشتى



 

 

زنـى  بۈگـۈردە نۇرغـۇن ئـادەم بى   . بۇ يهردە بىز بىر مىنۇتمۇ لاغايلاپ يـۈرەلمهيمىز  —

مهن بۈگۈرگه خهۋەر بېرىشـكه ھـازىرلا   . كۈتۈۋاتىدۇ، بۇيرۇتمىلارمۇ تهق بولاي دەپتۇ

  .كېچهكلهرنى توپلاپ تهق قىلىپ تۇرۇڭلار-ئاتلىناي، ئىككىڭلار كىيىم

ھىدايى بۈگۈرگه قـاراپ  . قوچقار پالۋان بىلهن ۋاڭ نىياز بۇ پىكىرگه شۇئان قوشۇلدى

  .يۈرۈپ كهتتى

-سېتىق ۋاڭ-شهھهرنىڭ رەسته ۋە خالتا كوچىلىرىدا سودا. ىسى ئىدىبۈگۈن بازار كون

-ئوتــۇن بــازىرى ۋە مــال بازىرىــدا يېــزا. چــوڭلىرى قــۇلاق پهردىســىنى يــاراتتى

ئايال -چاڭ ئۆرلهپ تۇرغان ئهر-رۇخسارلىرىدىن توپا-قىشلاقلاردىن كهلگهن، رەڭگى

اخشام مهھمۇت سىجاڭ بۈگۈن ئ. دېهقانلار ئۆز ھهلهكچىلىكىدە ئالدىراپ يۈرۈشهتتى

. ئېغىزغا كۆچۈپ يۈرەتتى-ئاقسۇغا كهلگۈدەك دەيدىغان كوچا پاراڭلىرىمۇ ئېغىزدىن

باشـلىق كىشـىلهرمۇ     مهھمۇت سىجاڭنى قارشى ئـېلىش ئۈچـۈن زېرىپقـارى ھـاجىم    

  .قهشقهردىن يېتىپ كهلگهنىدى

ققـا  بۇيا-دورغىلىـرى ئۇيـاقتىن  -يهرلىك ھۆكۈمهتنىڭ ۋاقىتلىق ئىش بېجىرگۈچى بهگ

تۈلـۈك  -سارايلارنى بوشىتىپ، چۈشكۈن ۋە ئوزۇق-تالمان يۈگۈرۈشۈپ، ساراي-ئالمان

جابـدۇق بۇيرۇتمىلىرىمـۇ   -كـېچهك، ئـېگهر  -كىـيىم . تهييارلاش بىـلهن بهنـد ئىـدى   

  .ھۆكۈمهت ئامبىرىغا توپلىنىپ تهق قىلىپ قويۇلغانىدى



 

 

ىققان ئاخشـىمى ئهل ئـايىغى بېس ـ  . ئاخىرى مـۆلچهر سـائهتلىرىمۇ يېتىـپ كهلـدى    

مهھهلدە سهركهردە مهھمۇت مۇھىتى نهچچه يۈزلىگهن دېهقان پىـدائىيلىرى بىـلهن   

مۇلازىملار ئۇلارنى ئالدىن ھـازىرلاپ قويغـان   . بىلله شهھهر ئىچىگه كىرىپ كهلدى

كهچلىـك غىـزادىن كېـيىن ئـۇلار دەم     . سارايلار ۋە مېهمانخانىلارغا ئورۇنلاشـتۇردى 

  .ئالدى

ېيىن يىگىتلهرگه يېڭـى تىكىلـگهن فورمـاتلىق كىـيىم     ئهتىسى سهھهرلىك چايدىن ك

ئاندىن چوڭ مهيداندا يىگىتلهر سهپكه تىزىلىپ سـهركهردىنىڭ  . تارقىتىپ بېرىلدى

  .كۆزدىن كهچۈرۈشىدىن ئۆتتى

-بۈگۈن بۇ مهيدانغا يهرلىك ھۆكۈمهت ئهمهلـدارلىرى ھهمـدە نۇرغـۇن ھـۈنهرۋەن    

ىلى بىر پارچه خهتنى كۆتۈرۈپ بېرىـپ  كاسىپلارنىڭ ۋەك. كاسىپلارمۇ ھازىر بولغانىدى

  .ھهممه كىشىنىڭ دىققىتى شۇ نۇقتىغا تىكلىگهنىدى. سهركهردىنىڭ قولىغا سۇندى

سهركهردە مهزكۇر خهتنى كۆزىدىن ئۆتكۈزۈپ بولۇپ يېنىـدا ئـۆرە تۇرغـان قوچقـار     

  :پالۋانغا پىچىرلىدى

  .سورىدى سهركهردە –بۇ ئىشتىن سىلهر خهۋەردارمۇ؟ —

  . دېدى جاۋابهن قوچقار پالۋان –هركهردە،شۇنداق، س —

  :مهھمۇت مۇھىتى ئارقىدىن ئهھهد بهگنى قىچقىرىپ سورىدى

  ھۈنهرۋەنلهرنىڭ ھهققىنى تېخى بهرمىدىڭلارمۇ؟-ئىشچىلار ۋە كاسىپ —



 

 

شۇنداق، ئالىيلىرى، كىم قانچىلىك ئىشـلىدى بـۇنى ھېسـابلاپ چىقىشـقا تېخـى       —

  .ۇم بېرىمىزئىش ھهققىنى چوق. ئۈلگۈرمهي قالدۇق

دە، بېشـىنى  -چهكـمهن بولـۇپ كهتتـى   -ئهھهد بهگنىڭ ھودۇققىنىدىن كۆزلىرى ئـالا 

  .ئېگىپ سهركهردىگه ناماقۇللۇق بىلدۈردى

  :بېسىقلىق بىلهن ئاخىرىدا دېدى-مهھمۇت مۇھىتى ئېغىر

ــى    — ــالال ھهققىن ــقىلارنىڭ ھ ــلىكى، باش ــىنى كۆيدۈرمهس ــى كىش ــهپ ئهھل مهنس

رام سىڭمهيدۇ، دەيدىغان گېپىمىز بار، بۇ ئىشـنى بىـز ئهته   ھا. يۇتۇۋالماسلىقى كېرەك

  بۇنىڭغا نېمه دەيسىز؟. قهشقهرگه يۈرۈپ كهتكۈچه بىر تهرەپ قىلىۋېتىش لازىم

دېدى ئهھهد بهگ قهسـهم   –بۇيرۇقلىرىنى بهجانىدىل ئورۇندايمهن، جانابلىرى، —

  .سهپلهپ كۆۋرۈكتىن ئۆتۈۋالدى-قىلىپ ۋە ئهپلهپ

نـاملىق  » سـادىقىيه «ۋە » نىيازىيه«بۇ شهھهردە يېڭىلا قۇرۇلغان دەل شۇ ئهسنادا، 

قىز ئوقۇغۇچىلىرى رەڭـدار پلاكـاتلىرىنى   -باشلانغۇچ مهكتهپلهرنىڭ يۈزلىگهن ئوغۇل

لهپىلــدىتىپ ۋە رەتلىــك قهدەم تاشــلاپ مهيــدانغا كىرىــپ كېلىشــتى ۋە مهھمــۇت 

. پ ئېهتىرام بىلـدۈردى مۇھىتىنىڭ ئالدىدا قاتار سهپته تۇرۇپ سهركهردىگه كوللېكتى

مهھمـۇت مۇھىتىغـا بىـر دەسـته قىزىلگـۈل تهقـدىم        —ئوقۇغۇچىلار ۋەكىلى غـايىبه  

 —قىلغاندىن كېيىن پۈتۈن ئوقۇغـۇچىلار شـائىر ئابـدۇخالىق ئۇيغۇرنىـڭ ئىجـادى      

بـۇ ناخشـىنى سـهپته تىزىلىـپ     . ناخشىسىنى جاراڭلىق ئېيتىشقا باشلىدى» ئاچىل«

قوشــۇلۇپ ئېيتىــپ مهيــدان كهيپىيــاتىنى ئهۋجىــگه  تۇرغــان پىــدائىي يىگىتلهرمــۇ

ناخشا تۈگىگهندىن كېـيىن مهھمـۇت مـۇھىتى ئوقۇغۇچىلارغـا قىـزغىن      . كۆتۈرۈۋەتتى

  .تهشهككۈر بىلدۈردى

بۇغدا ئېتىكىدىكى ئېدىقۇت بوستانلىقىدىن خوشلىشىپ تهكلىماكان بـويلاپ يـۈرۈش   

لغان ئهزىمهتلهر چهكسىز چۆل دالالار ۋە يېـزا بوسـتانلىقلىرىنى بېسـىپ، ئـاخىرى     قى

  .پامىر تېغى ئاستىدىكى مهشهۇر قهدىمىي شهھهر قهشقهرگه كېلىپ ئورۇنلاشقانىدى

ئۇزۇن ئۆتمهي، سهركهردە مهھمۇت مۇھىتى بۇيرۇق ئېلان قىلىـپ قوچقـار پالۋانغـا    

. للۇق قىلىـش مهجبـۇرىيىتىنى تاپشـۇردى   ليهنجاڭلىق ۋەزىپه بېرىپ ھارابتا قـاراۋۇ 

شۇنىڭدىن كېيىن، بۇ ئاقتاشلىق پالۋاننىڭ رومانتىك مهزمۇن بىـلهن تولغـان يېڭـى    

  .ھاياتى خېلى يىللارغىچه مۇشۇ ھاراب قهلئهسىنى قوغداش بىلهن ئۆتتى



 

 

كاشان دەرياسىنىڭ تۆۋەنكى ئېقىنىغا جايلاشقان بۇ كهنت يهكهن، يوپۇرغا، يېڭىسار 

. ر دائىرىسى بىلهن چېگرىلىنىدىغان ئىستراتېگىيىلىك قورغان ھېسـابلىناتتى ۋە قهشقه

. ئۇزاق تارىختىن بۇيان، بۇ جاي ھهربىي سهركهردىلهرنىڭ تالىشىش نۇقتىسى ئىـدى 

، »ھهربىـي قهلـئه  «دېـگهن نامىنىـڭ مهنىسـىمۇ    » ئاراب«بۇ يهرنىڭ ئهسلىدىكى 

بىي قهلئه قوچقـار پالۋاننىـڭ   لېكىن بۇ ھهر. دېگهن ئۇقۇمنى بىلدۈرەتتى» جهڭگاھ«

جېدەللهردىن بىرقهدەر خالىي -ئىگىدارچىلىقىغا ئۆتكهن يىللارنىڭ دەسلىپىدە جهڭگى

-قوچقار پالۋان بۇ پۇرسهتتىن پايـدىلىنىپ قىسـىملىرىغا يېڭـى ئـۆي    . بولۇپ تۇردى

ماكان سېلىش، پىدائىيلار ئىچىدىكى ساۋاتسىزلارنى ئوقۇتۇش ۋە دېهقانلارغا يـاردەم  

  .ش قاتارلىق مهشغۇلاتلار بىلهن ھهپىلهشتىبېرى

باشلىنىشقا ئازلا ۋاقىت » ئوردام سهيلىسى«كېيىنكى يىلنىڭ بارات ئېيى يېقىنلىشىپ، 

قالغان بىر كۈنىسى ھىدايى بىلهن ۋاڭ نىياز ئىككىسى قوچقـار پالۋانغـا مهسـلىههت    

  :بېرىپ دېدى

ىمىزنىڭ تاقىلىرىمۇ داتلىشـىپ  ئاتلىر. بىز ھارابقا ئورۇنلاشقىلى خېلى ئايلار بولدى —

جهڭچى دېگهن يهر شـارائىتى بىـلهن تونۇشمىسـا كېـيىن ھېچنـېمىگه      . قالاي دېدى

  نى بولسىمۇ كۆرۈپ كهلمهمدۇق؟»ئوردام سهيلىسى«ھېچبولمىغاندا . يارىماي قالىدۇ

ئوردام قهبرىستانلىقى ھاراب بازىرىنىڭ شهرقىي جهنۇبىدا، يىگىرمه تـۆت كىلـومېتىر   

كى چوڭ قۇم بارخانلىرى ئىچىگه جايلاشقان مهشهۇر مازار بولۇپ، ھهر يىلـى  ئارىلىقتى

بارات ئېيىدا تهكلىماكان ئهتراپىدىكى ھهممه يهردىن نهچچه مىڭلىغان كىشىلهر بۇ 

ئۇنىـڭ داڭقىنـى   . تىلاۋەت قىلىش ئۈچۈن كېلهتتـى -ساياھهت ۋە دۇئا-يهرگه سهيله

ىلىرىنىـڭ پىكـرىگه دەرھـال مـاقۇل     شـۇڭا ئـۇ ئاغىن  . قوچقار پالۋانمۇ ئاڭلىغانىدى

  .بولدى



 

 

دە، -ئارىدىن بىر ھهپته ئۆتۈپ، ئۇلار تهقهززا بولغان قۇتلۇق دەقىقىلهر يېتىپ كهلدى

  .سهيلىگاھ مهنزىلىگه يېتىپ باردى» ئوردام«ئۈچهيلهن ئارغىماقلىرىغا مىنىشىپ 

م دېڭىـزى  قۇم بارخانلىرى قورشاپ تۇرغان ئوردام قهبرىستانلىقىنىڭ ئهتراپىدا ئادە

مهركىزىي مازارنىڭ چۆرىسى قېلىن ياغاچ تاختايلار بىلهن قورشالغان، . قاينىغانىدى

ئۇنىڭ ئهتراپىدا ساخاۋەتخانا، تىلاۋەتخانا ۋە مهسـچىت بىنـالىرى قهد كۆتـۈرگهن،    

بۇ . ئالدى ئوچۇق تۈزلهڭلىكنىڭ كۈنپېتىش تهرىپىگه خۇتبه سۇپىسى تۇرغۇزۇلغانىدى

سىلغان ۋە بىر قېتىمدىلا چـوڭ كالىنىـڭ گۆشـىنى پىشـۇرغىلى     جاينىڭ ئوتتۇرىسىغا ئې

  .بولىدىغان مىس داش قازاننىڭ كۆركهم سالاپىتى ساياھهتچىلهرنى تاڭ قالدۇراتتى

ئۇزۇن ئۆتمهي، خۇتبه مۇنبىرىدە پهيدا بولغان چىرايلىق كىيىنگهن، كېلىشكهن بىـر  

ئۇ . گه جهلپ قىلىۋالدىيىگىتنىڭ قامهتلىك ئوبرازى ھهممه كىشىنىڭ دىققىتىنى ئۆزى

توغرىسـىدىكى تـارىخىي   » ئـوردام تهزكىرىسـى  «شۇ تاپتا جاراڭلىق ئاۋازى بىلهن 

  .قىسسهسىنى باشلىغانىدى

. تارىختا ئۇلۇغ كىشىلهرنىڭ ئهسلىمىسـى كىشـىلهر خاتىرىسـىدە مهڭگـۈ قالىـدۇ      —

بىـر  . ئوردام تهزكىرىسى ئهنه شـۇنداق ئۇلـۇغ ئىشـلارنىڭ مهڭگۈلـۈك يادنامىسـى     

قوماندانلىقىدىكى لهشكهرلهر   مانلاردا بۇ يهردە ئوردا سۇلتانى سهئىد ئارسلانخانزا

بىـر ئاسـىي جـادۇگهر    . بىلهن بۇددىست چېرىكلىرى ئارىسىدا قانلىق جهڭ بولغـان 

ئايالنىڭ سهۋەبى بىلهن دۈشمهن چېرىكلىرى تاڭ سهھهرلىكته ئوردا سۇلتانى سهئىد 

ــلانخان ۋە ئۇنىــڭ لهشــكهرلىرىنى مۇ   شــۇ يهردە تۇيۇقســىز قورشــىۋېلىپ،   ئارس

ھهممهيلهننى قهتلـى قىلىـۋەتكهن، ئۇلارنىـڭ جهسـىتى مانـا مۇشـۇ يهرگه دەپـنه        

دەپ ئاتىلىپ، ھازىرغىچه مۇقهددەس ئابىدە » ئوردام مازىرى«بۇ جاينىڭ . قىلىنغان

  ...بولۇپ ئهسلىنىپ كېلىشى ئهنه شۇ سهۋەبتىن



 

 

انغا سـېلىۋەتكهن نـۇتقى ئاياغلىشـىپ    ناتىق يىگىتنىڭ ئاڭلىغۇچىلار قهلبىنى ھاياج

مۇنبهردىن قايتىپ چۈشكهن ھامان قوچقـار پـالۋان ھهممىنىـڭ ئالدىـدا يىگىـتكه      

ئـۇلار ئۆزئـارا تونۇشـلۇق    . سالام بېرىپ، ئۇنىڭ تهسىرلىك نۇتقىغا بارىكاللا ئېيتتـى 

  .بېرىشتى ۋە قىزغىن پاراڭلاشتى

تهۋپىـق دېـگهن كىشـى     —مهرىپهت چولپانى مهمتىلى ئهپهندى  —ناتىق يىگىت 

ئــۇ تهكلىماكــان ســاھىلىدە مهرىــپهت شــامىنى يانــدۇرۇش بــۇرچى بىــلهن . ئىــدى

يۇرتمۇيـۇرت ئـارىلاپ   . تهرغىبات ئىشـلىرىنى قانـات يايدۇرۇۋاتقانىـدى   -ئاقارتىش

مهكتهپ تهسىس قىلىش سـهپىرىدە يېڭىسـاردىن ئىزچـى ئوقۇغـۇچىلىرىنى باشـلاپ      

قوچقار پالۋان بۇ قۇتلـۇق كۈنـدە ئۆزىنىـڭ    . زىيارەت ئۈچۈن بۇ يهرگه كهلگهنىدى

مۇشۇنداق بىـر خاسـىيهتلىك زات بىـلهن ئۇچرىشـىپ قالغانلىقىـدىن ھايـاجىنىنى       

ئــۇ پۇرســهتنى غهنىــيمهت بىلىــپ، بــۇ يهردىكــى زىيــارىتىنى  . باســالماي قالــدى

دە، تهۋپىـق ئهپهنـدىنى باشـلاپ قىلىـچ بۇغراخانـدىكى      -قىسقارتىشنى قارار قىلدى

  ،.مىسىغا يۈرۈپ كهتتىقاراۋۇل گازار

قوچقار پالۋان كوماندىرلىقىـدىكى قىسـىم گازارمىسـى ھـاراب بازىرىنىـڭ شـهرقىي       

شىمالىغا تهخمىنهن ئىككى كىلومېتىر كېلىدىغان ئارىلىققا جايلاشقان قىلىچ بۇغراخان 

قوچقار پالۋان ئۆزىنىڭ مهخسـۇس بۆلۈمىـدە تهۋپىـق    . مهھهللىسىگه جايلاشقانىدى

ئـۇ، ھـازىر   . ازادە كۈتۈۋالدى ۋە ئۇنىڭ بىلهن بىمـالال سۆھبهتلهشـتى  ئهپهندىنى ئ

ــلۇق زات    ــان ئوقۇمۇش ــۇپ تۇرۇۋاتق ــان بول ــدا مېهم ــڭ ھۇزۇرى ــق  —ئۆزىنى تهۋپى



 

 

ئهپهندىنىڭ ئوبرازىغا ھهۋەس بىلهن نهزەر تاشـلىغىنىدا، كۆڭـۈل تهسـهۋۋۇرىدىن    

ىدە ئېيتىـپ  مهرھۇم ئۇستازى ئابـدۇخالىق ئۇيغۇرنىـڭ ئـوبرازى، سـارداۋان ئۈسـت     

بهرگهن چىن تۆمۈر باتۇر ھهققىدىكى چۆچهكلىرى، تورغۇتلارنىڭ نـادام سهيلىسـىدە   

ئهمـدى  . بىرگه ئۆتكهن سهپهرداشلىق ھاياتلىرى كۆز ئالدىدىن ئۆتۈشكه باشـلىدى 

بۈگۈن بۇ يېڭى ئۇستازنىڭ ئوردام مۇنبىرىدە سۆزلىگهن سۇلتان سهئىد ئارسـلانخان  

ىكى ھېكايىسـى بىـلهن ئابـدۇخالىق ئۇيغۇرنىـڭ     باتۇرنىڭ تهزكىرىسـى توغرىسـىد  

ــۇ    ــات ئــۇنى بهكم ــدەك ئاجايىب ــا تىزىلغانلىقى ــر يىپق ســهرداۋان ھېكايىســىنىڭ بى

  .تهئهججۈپلهندۈرۈۋەتكهنىدى

غىــزادىن كېــيىن قوچقــار پــالۋان ئالــدى بىــلهن ئۆزىنىــڭ ۋە شــائىر ئابــدۇخالىق 

ئىنتىزارلىـق بىـلهن   دە، ئارقىـدىن  -ئۇيغۇرنىڭ تهرجىمىهـالىنى تونۇشـتۇرۇپ ئـۆتتى   

  .تهۋپىق ئهپهندىنىڭ سۆزىنى كۈتتى

ــۇ،  — ــدۇخالىق ئۇيغۇرنىڭم ــدىن ئاب ــۇ، جۈملى ــلىدى  –مېنىڭم ــۆزىنى باش دەپ س

مهرىـپهت ئـارقىلىق خهلقنـى    -مهقسىتىمىز ۋە غايىمىز پهقهت ئىلىم-مۇراد –تهۋپىق،

مهن بـۇ ھهقىقهتنـى باشـقا ئهللهرنـى     . جاھالهتنىڭ ئىسكهنجىسىدىن قۇتۇلـدۇرۇش 

پهنـدىن مهھـرۇم بولغـان خهلـق قاششـاقلىق      -ئىلىـم . كۆزىتىش ئارقىلىق بىلـدىم 

شـۇڭا مېنىـڭ   . پاتقىقىدىن مهڭگۈ قۇتۇلالمايدۇ ۋە مهڭگۈ ھۆرلۈككه ئېرىشـهلمهيدۇ 

بۇرچۇم پىداكارلىق بىلهن يېڭى مهكـتهپ تهسـىس قىلىـپ، ئهۋلادلىرىمىزنىـڭ كـۆز      

  .نۇرىنى يورۇتۇشقا قارىتىلغان

تهســىرلهنگهن قوچقــار پــالۋان تهكلىــپ تهلهپپۇزىــدا ســۆز  تهۋپىقنىــڭ ســۆزىدىن

  :قىستۇرۇپ دېدى



 

 

بىزنىڭ بـۇ يهردىكـى پىـدائىي يىگىتلىرىمىزگىمـۇ ئاشـۇنداق يېڭـى مهرىـپهت         —

  .دەپ توختاپ قالدى –،...بىراق مۇئهللىم مهسىلىسى. مهكتىپى زۆرۈر ئىدى

ان بىرنـى  نـاد « –دېـدى تهۋپىـق جـاۋابهن،    –بۇ مهقسهتلىرى جايىدا بولدى، —

بـۇ نۇرغـۇن ئهمهلىـيهتلهر    . دەيـدىغان تهمسـىلىمىز بـار   » يېڭهر، بىلىملىك مىڭنـى 

قىلىـچ   —بىـز ھـازىر سۆزلىشـىۋاتقان مۇشـۇ جـاي      . سىنىقىدىن ئـۆتكهن ھهقىـقهت  

ئىلمىنىـڭ مۇخلىسـى   » قۇتادغۇبىلىك«قىلىچ بۇغراخان . بۇغراخان قهبرىسى بار جاي

دەسـتۇرىنىڭ تهلىمىـگه تايىنىـپ تـۇرۇپ     » قۇتادغۇبىلىـك «قىلىچ بۇغراخـان  . ئىدى

دۈشمهن چېرىكلىرىنى نۇرغۇن قېتىم گۇمران قىلالىغان، ئهپسۇس، قىلىچ بۇغراخاننىڭ 

دەستۇرىنى ئۇنتۇپ قالغان كۈنلهردىن باشلاپ » قۇتادغۇبىلىك«كېيىنكى ئهۋلادلىرى 

قـى  مۇشۇ ساۋاقلار تۈپهيلىـدىن سـىلىنىڭ ھېلى  . خارۇزارلىق گىردابىغا چۈشۈپ قالدى

بىراق، مهن ھازىر ئاتۇشتا نۇرغۇن يېڭى مهكتهپ قـۇرۇپ  . تهكلىپلىرى بهكمۇ ئاقىلانه

شۇڭا بۈگـۈن سـىلى   . ساۋاقداشلار مېنىڭ يولۇمغا تۆت كۆزى بىلهن قاراشلىق. چىقتىم

كېيىنچىرەك ئاتۇشتىن بىر مۇئهللىم ئهۋەتىشكه ۋەدە . بىلهن خوشلىشىشقا مهجبۇرمهن

  .بېرىمهن

بىتى قىزىپ، ئهۋجىگه كۆتۈرۈلۈۋاتقـان چاغـدا سـورۇن ئۈسـتىگه     ئىككىيلهننىڭ سۆھ

قوچقار پالۋاننىڭ قهدىناس دوستلىرى ھىـدايى بىـلهن ۋاڭ نىيـاز ھهمـدە پىـدائىي      

قىسىملاردىن خۇرسهن مۇھىددىن قاتارلىق كىشىلهر كىرىپ كهلدى، قوچقـار پـالۋان   

ۆھبهتنى يېڭى بىـر  بىرلهپ تونۇشتۇرغاندىن كېيىن س-ئۇلارنى تهۋپىق ئهپهندىگه بىر

  :سوئالغا بۇراپ دېدى



 

 

ھازىرقى ۋەزىيهت خۇددى تۇمان . بىز بۇ يهرگه ئورۇنلاشقىلى خېلى چاغلار بولدى —

ئـــايىغىنى  -مهنزىلىمىزنىـــڭ بـــاش. قاپلىغـــان ھاۋاغـــا ئوخشـــاپ قېلىۋاتىـــدۇ

  كۆرەلمهيۋاتىمىز، ئۆزلىرىنىڭ پهرىزى قانداق؟

لاپ كۈلــۈپ كهتتــى ۋە كۈلكىســى تهۋپىــق ئهپهنــدى بــۇ ســوئالنى ئــاڭلاپ قاقــاق

  :توختىغاندىن كېيىن جاۋابهن دېدى

ــپ     — ــيىن بېرى ــدى، كې ــۈزۈك ئى ــى س ــنىڭ بېش ــق   -ئىش ــۇددى خهل ــپ خ بېرى

بۇ ئىشتا ئاڭسىزلىق، نـادانلىق ۋە  . ناخشىسىدىكىدەك ھاۋا تۇمان بىلهن خىرەلهشتى

لىۋاتقان بۇ ئارىدا سۇخهنچىلىك قىلىدىغان ئالا بايتاللار، چاڭقاپ ھالىدىن كېتىپ قې

بهزىلهر ئاسىيلىق قىلىپ قارماققا ئېلىندى، . زېمىندا قاباھهتلىك ئويۇن كۆرسهتمهكته

تاراج قىلدى، -بهزىلهر مهنسهپ ھېرىسلىقى بىلهن ئالداندى، بهزىلهر خهلقنى تالان

مۇشۇنداق تهھـدىتنىڭ قـارا بۇلـۇتى مانـا     . ئۆلىمالار تهھدىت ئاستىدا قالدى-ئالىم

دېـدى   –ڭ بېشـىدا ئهگىـپ يۈرۈۋاتىـدۇ، مېنىـڭ پهرىـزىمچه،     ئهمدى ھهممىمىزنى

ئــۆز يولىنىــڭ ھهقلىقىغــا ئىشــهنگهن ئــادەم  –تهۋپىــق ســۆزىنى داۋاملاشــتۇرۇپ،

مېنىــڭ . ھهرقانــداق مــالامهتكه دۇچــار بولغــان تهقــدىردىمۇ پىســهنت قىلمايــدۇ

دېـگهن  » تهۋپىـق «مهرىپهتپهرۋەرلىك يولۇم توغرا يول بولغىنى ئۈچـۈن ئـۆزۈمگه   

سىلهرمۇ ۋاڭ، پادىشـاھ، بهگ ۋە  . خهللۇسنى ئېتىقاد ئابىدىسى قىلىپ تاللىۋالدىمته

پاششاپلارنىڭ ئۈستىدىن ئىسيان كۆتۈرگهنىكهنسىلهر، ئهلۋەتته ئـۆز يولـۇڭلاردىن   

دۇنيادا ھهقىقهتـكه ئاسـىيلىق قىلغانـدىن ئـارتۇق     . پۇشايمان قىلماسلىقىڭلار كېرەك

  .جىنايهت ۋە شهرمهندىچىلىك بولمايدۇ

ــا      ــپ ئۇنىڭغ ــالقىش ياڭرىتى ــلهن ئ ــقاندا ھهممهي ــۆزى ئاخىرلاش ــڭ س تهۋپىقنى

ئاخىرىدا قوچقار پـالۋان بـۇ مهرىپهتـپهرۋەر ئۇسـتازنىڭ     . مىننهتدارلىق بىلدۈرۈشتى



 

 

شائىر، مۇزىكانـت ۋە كـۆپلىگهن مهكـتهپ مارشـىنىڭ ئىجادچىسـى ئىكهنلىكىنـى       

ئۆگىتىپ قويۇشنى ئۆتۈندى، دە، پىدائىي يىگىتلهرگه بىرقانچه ناخشا -ئېسىگه ئالدى

  .تهۋپىق بۇ تهكلىپنى سهمىمىي قوبۇل قىلدى

قوچقار پالۋان دوستى ھىـدايىغا پىـدائىي يىگىتلهرنىـڭ دەرھـال قىلىـچ بۇغراخـان       

قهبرىسانلىقىنىڭ شهرقىي تهرىپىدىكى مهشىق مهيدانىغا يىغىلىشنى چېكىلهپ يولغـا  

ئۇ يولدا . ان تهرەپكه قاراپ ماڭدىئۇزى تهۋپىق ئهپهندىنى باشلاپ مهيد. سالدى

دە، شـۇئان  -نى چىقاردى»ئاق تاش«كېتىۋېتىپ يانچۇقىدىن خاسىيهتلىك پارقىراق 

ئارقىـدىنلا تورغـۇت   . بىر نۇرنىڭ شولىسى ھاۋاغا كۆتۈرۈلۈپ قاياققىدۇر غايىب بولدى

دۇلدۇلى گويا ئاسماندىن شۇڭغۇپ چۈشكهندەك كېلىپ، قوچقار پالۋاننىڭ ئالدىـدا  

دە، -بۇ كارامهت ۋە ئاجايىباتنى كۆرگهن تهۋپىق ئهپهندى ھهيران قالدى. تىدىتوخ

  :زوقلىنىپ دېدى

  دە؟-پالۋان يىگىت، ئۆزلىرىدە مۇنداقمۇ كارامهت مۆجىزە بار ئىكهن —

تهۋپىق ئاق بوز ئاتنىڭ قـامىتىگه، ئۇنىـڭ سـهرخىل ئـېگهر جابـدۇقلىرىغا ھهۋەس      

  .تتىبىلهن قارايتتى ۋە توختىماي مهدھىيلهي

ئــاق «قوچقــار پــالۋان بــۇ ماختاشــلارغا مهســتلىكى كېلىــپ تهۋپىــق ئهپهنــدىگه 

ــۇراتتى »تــاش ــارىخىنى ســۆزلهپ ت ــدۇلىنىڭ ت . نىــڭ خاســىيىتىنى ۋە تۇرغــۇت دۇل



 

 

قاياقتىندۇر بىر ئېگىز بويلۇق، بوينىغا شهلپهر ياغلىق باغلىۋالغان بىر ئوغـۇل كېلىـپ،   

  :لهن دېدىئۇلارنىڭ پارىڭىنى بۆلۈپ ئۈنلۈك ئاۋاز بى

  !...تهۋپىق ئهپهندىم، سىلىنى ئىزچى بالىلار ھاراب بازىرىدا ساقلاپ قالدى —

ناھايىتى ياخشى، دەل ۋاقتىدا كهلدىڭىز، ئاۋۋال سىز تېز بېرىـپ ئـۇلارنى مۇشـۇ     —

  !مهيدانغا باشلاپ كېلىڭ

دە، ئۇچقانـدەك  -تهۋپىق ئهپهندىنىڭ بۇيرۇقى بىلهن ھېلىقى بالا ئارقىسىغا بۇرۇلدى

بازىرى بىلهن بۇ يهرنىـڭ ئـارىلىقى ئـانچه يىـراق ئهمهس       ھاراب. ۈرۈپ كهتتىي

بـۇ مهيـدانغا ئـاۋۋال    . ئىزچى بالىلار ناھايىتى تېزلا مهيداندا ھازىر بولـدى . ئىدى

ئىزچىلارنـى قىـزغىن چـاۋاك بىـلهن قارشـى       —توپلىنىپ تۇرغان پىدائىي يىگىـتلهر  

دە، كومانـدا بېرىـپ   -ئۈستىگه چىقتـى  قوچقار پالۋان چاققانلىق بىلهن ئات. ئالدى

تهۋپىق ئهپهندى ئىزچى بالىلارنى سهپنىڭ ئالدىدا رەتلىك تىزىپ . سهپنى رۇسلىدى

ئۆزىنىڭ مۇنهۋۋەر ئىجادىيىتى بولغان تۆۋەندىكى بىرقانچه مهكتهپ ناخشـىلىرىنى  

  :كوللېكتىپ ئورۇنداشنى باشلىۋەتتى

   

*                                                     *  

   

  ن كىمنىڭ ئوغلىسهن، ئويلىساڭچۇسه

   



 

 

  سهن كىمنىڭ ئوغلىسهن، ئويلىساڭچۇ،

  ھۆرمىتىڭ كهم بولۇرمۇ؟-ئىززىتىڭ

  كۆكرىكىڭدىن يېنىپ تۇرمىسا ئوتلىرىڭ،

  يۇرتلىرىڭ نۇر بولۇرمۇ؟-ئهللىرىڭ

   

  سهن كىمنىڭ ئوغلىسهن، ئويلىساڭچۇ،

  ھۆرمىتىڭ كهم بولۇرمۇ؟-ئىززىتىڭ

  مىساڭ،تىغ ئېلىپ ئاتلىنىپ جهڭ قىل

  خهلقلىرىڭ ھۆر بولۇرمۇ؟-يۇرتلىرىڭ

   

*                                                          *  

   

  ئويغان خهلقىم

   

  ئويغان خهلقىم، يۇرتۇڭنى سهن قۇتۇلدۇر،



 

 

  .مهكتهپ بىلهن چىراغ يېقىپ نۇر تولدۇر

   

  پۈتسۇن ئهمدى زۇلمهت دەۋرى ئىستىبدات،

  .شۇم تهقدىردىن، قارا كۈندىن بول ئازاد

   

  ئادىتىڭ ئۈچۈن تىرىش، ھىممهت قىل،سا

  .پهرزەنتلهرنى ئاقارتىشقا جۈرئهت قىل

   

  دوست تۇر ئهمدى ئاتلان ئېرپان يولىغا،

  .ھۇما قۇش قونسۇن ئهۋلاد قولىغا

......  

   

جاراڭلىق ئـاۋاز بىـلهن ئوقۇلغـان بـۇ مارشـلارنىڭ ساداسـى مهيـداننى لهرزىـگه         

ــدى ــىپ ماڭ . كهلتۈرگهنى ــالىلار خوشلىش ــى ب ــڭ  ئىزچ ــدائىي يىگىتلهرنى ــدا پى غان

  .كۆزلىرىدىن ياشلار توختىماي ئېقىپ تۇراتتى

ھارابتىكى گازارما تۇرمۇشىغا بهزىـدە يۇقىرىقىـدەك مهنىلىـك مهزمـۇنلار قوشـۇلۇپ      

لېكىن، . تۇرغاچقا، دېهقان بالىلىرى بۇنىڭدىن بهكمۇ سۆيۈنۈپ، روھىي ئوزۇق ئالاتتى

ەرگهنسـېرى ئـايىغى كۆرۈنمهيـدىغان كېچىلىـك     ئايلار، پهسىللهر ئالمىشىپ ئۆتۈۋ

قاتتىق ئىنتىزام، . نۆۋەتچىلىك، كۈندۈزلۈك ئېغىر مهشىق ئۇلارنى زېرىكتۈرۈپ باراتتى

كۈنمۇكۈن ئېلىپ بېرىلىدىغان ئاتلىق مهشـىق جهريانىـدا يىگىتلهرنىـڭ بهزىلىـرى     

پ بېرىلغان ياندۇرقى يىلى ئهتىياز پهسلىدە ئېلى. قوللىرىدىن ئايرىلىپ قالاتتى-پۇت

بىر قېتىملىق ئات مهشىقىدە قوچقـار پالۋاننىـڭ دوسـتى ۋاڭ نىيـاز ئـاتتىن يېقىلىـپ       

ھارابتىكى سۇنۇقچىلار كېلىپ تېڭىپ باقسىمۇ . قازاغا ئۇچرىدى-چۈشۈپ ئاشۇنداق بالا

قوچقار پالۋان ئاخىرى مهھمـۇت سـىجاڭنىڭ خۇسۇسـىي دوختـۇرى ۋە     . كار قىلمىدى

ىزىگه خهت يېزىپ بىر ئۇستىراق تېڭىقچى ئهۋەتىشـنى  مهسلىههتچىسى بايئاخۇن ئهز

ئارىدىن بىرقـانچه كـۈن ئۆتـۈپ كهتتـى، قهشـقهردىن كېلىـدىغان       . تهلهپ قىلدى

توۋا -ۋاڭ نىياز سۇنۇق ئاغرىقىغا چىدىيالماي ئاللا. تېڭىقچىنىڭ قارىسى كۆرۈنمهيتتى

  .تىت بولاتتى-قوچقار پالۋان ئۇنىڭدىن بهكرەك تىت. سالاتتى

ىياز مهزگىلى، ھاۋا قىزىشـقا باشـلىغان، تـوڭلار ئېرىـپ، دېهقـانلار يـازغى       باش ئهت

قوچقـار پـالۋان دوسـتىنىڭ كېسـىلىگه     . بۇغداي تېرىشقا ئالدىراۋاتقان چـاغ ئىـدى  

قارايدىغان مهخسۇس مۇلازىم بهلگىلهپ قويۇپ، ھىدايىنى ئۆزىگه ھهمـراھ قىلىـپ   

  .بىنام مهھهللىسىگه قاراپ ماڭدى

  .دىرەك سىردىشىۋالايلى، دوستۇمبىز بۈگۈن ئازا —



 

 

  :سىرىنى تۆكۈشكه باشلىدى-قوچقار پالۋان ئالدىن ئېغىز ئېچىپ ئىچ

قانـداقتۇر بىـر پاراكهنـدىچىلىك    . مېنىڭ ھهر كۈنى چۈشۈم بۇزۇلۇپ تۇرۇۋاتىـدۇ  —

  يېتىپ كېلهمدۇ، نېمه؟

ۋاڭ نىيازنىڭ پۇتى سۇنغانلىقىغا قاراپ ئاشۇنداق چۈش كۆرگهنسهن ھهرقاچان،  —

  بولمىسا چۈشۈڭ نېمىگه بۇزۇلىدۇ؟

لېكىن قوچقار پـالۋان بـۇ تاپتـا    . ھىدايى ئېرەن قىلمىغاندەك يۈزەكىلا جاۋاب بهردى

ئۇنىڭ بۇزۇلۇۋاتقان چۈشى ھـازىرقى ۋەزىـيهت   . بۇنداق يۈزەكى جاۋابقا كۆنمهيتتى

  .تهقهززاسىنىڭ مېڭه ھۈجهيرىسىگه تهسىر كۆرسهتكهن جىددىي ئىنكاسى ئىدى

تهبىرىنى سۆزلىشىپ مېڭىپ بىنام مهھهللىسىدىكى ئېتىـز بېشـىغا يېتىـپ     ئۇلار چۈش

قىزىل توپىلىق بۇ ئېتىز بېشىغا ياغاچ سـاپان قوشـۇلغان   . كهلگىنىنى تۇيماي قېلىشتى

كالىسىنى توختىتىپ قويۇپ، مانا كۆڭلهك پېشىگه قاچىلاپ كهلگهن بۇغداي ئۇرۇقىنى 

تقان ئاقساقال دېهقاننىڭ پېشانىسـىدىن  تاۋلاشقان ئېتىزىغا ئوڭ قولى بىلهن چېچىۋا

مۇنچــاقلىرى توختىمــاي ئېقىۋاتقــانلىقىنى كــۆرۈپ، ئىككىــيلهن تهڭــلا ئىزىــدا -تهر

  .دېهقان ياردەمچىسى يوق، ئۆزى تىكهندەك يالغۇز ئهمگهك قىلىۋاتاتتى. توختاشتى

. تـۇ قېنى، دوستۇم ھىدايى، ئاقساقال دېهقان تاغىمىز يالغۇزچىلىق تارتىپ قېلىۋېتىپ —

  .قوش ھهيدىيهلهيدىغانسهن؟ نېمىگه قاراپ تۇرىسهن، تاغىمىزغا ياردەم بېرەيلى

دە، -قوچقار پالۋان سۆزلهپ بولغۇچه ھىدايى يۈگۈرۈپ بېرىپ ساپاننى قولىغا ئالدى

ھىـدايى قامهتلىـك   . ئۇرۇق چېچىلىپ بولغان يهردىن باشلاپ ئاغدۇرۇشقا باشـلىدى 

قالمـايلا ئۇرۇقنىـڭ چېچىلىـپ بولۇشـىغا      ئۇزۇنغـا . ئۆسكهن دېهقان بالىسى ئىـدى 



 

 

دە، ئۇلار قىـر بېشـىغا كېلىـپ ئولتـۇرۇپ دەم     -ئۈلگۈرتۈپ ئېتىزمۇ ھهيدىلىپ بولدى

  .مۇڭ بولۇشتى-ئالغاچ ھال

  تېگىدىن قىزىل؟-تاغا، بۇ ئېتىزنىڭ توپىسى نېمه ئۈچۈن بۇنداق تېگى —

ان بىر كۈلۈۋېتىپ دېهق. ھىدايى ئېغىز ئېچىپ ئاقساقال دېهقاندىن كوچىلاپ سورىدى

  :جاۋاب بهردى

تهكتىنـى بىـز   -بهللى، ھهق جاينى تېپىپ سـورىدىلا، ئۇكـام، بـۇ ئىشـنىڭ تېگـى      —

پېشـانىمىزگه  . ھارابىلىقلار چۈشىنىمىز، بىزنىڭ بۇ جاي ئهزەلدىن بىر جهڭگاھ ماكـان 

. ئهلمىساقتىن شۇنداق پۈتۈلگهنمۇ، ئۇ بىزگه قاراڭغۇ، بۇ يهردە كۆپ قانلار تۆكۈلگهن

-بــۇرۇن. وردام شــېهىتگاھلىقى، قىلىــچ بۇغراخــان شــېهىتگاھلىقى ئۇنىــڭ شــاھىتىئــ

مانا ئهمدى ئۇنىـڭ ئهتراپـى   . باراقسان ئىكهن-بۇرۇنىسىدا بىر زېمىن ئهلۋەك، بۈك

يىراقنـى قويـۇپ يېقىنقـى ۋەقهلهرنـى سۆزلىسـهك،      . قۇم بارخانلىرى ئاستىدا قالـدى 

ۇ ۋە باشقا نۇرغۇن ئاتارمهنلهرمۇ بۇ بهدۆلهت لهشكهرلىرىمۇ، شامهنسۇر ئهسكهرلىرىم

. تۇپراقنىڭ قىزىل رەڭگى ئهنه شـۇنىڭدىن گۇۋاھلىـق بېرىـدۇ   . جايدا قان تۆككهن

  .بۇنىڭدىن كېيىن يهنه نېمه ئىشلار يۈز بېرىدۇ، ئۇنى ئاللا ئۆزى بىلىدۇ

ئاقساقال دېهقان سۆزلهپ مۇشۇ يهرگه كهلگهندە قاياقتىندۇر بىر قىزىل تۇمشۇق قاغـا  

ئۇنىـڭ خىـرە   . دە، قاقىلـداپ سايراشـقا باشـلىدى   -كېلىپ قىر بېشىغا قوندى ئۇچۇپ

بۇ قىزىل تۇمشـۇق قاغىنىـڭ بىـمهھهل ئۇچـۇپ كېلىـپ،      . ئاۋازى خۇنۈك ئاڭلىناتتى

ئۇلارنىـڭ  . بىمهھهل ۋاقتىدا سايراشقا باشلىغانلىقى بىرەر شۇملۇقنىڭ ئالامىتى ئىـدى 

تقان چاغدا گازارمـا تهرەپـتىن بىـر    مۇڭدىشىش سۆھبىتى مۇشۇ نۇقتىغا مهركهزلىشىۋا



 

 

دە، دوكلات قېلىپ -يىگىت ئۇچقاندەك يۈگۈرۈپ كېلىپ قوچقار پالۋانغا چاس بهردى

  :دېدى

  .شهھهردىن چىققان تېڭىقچى دوختۇرلار سىلىنى ساقلاپ قالدى —

قوچقار پالۋان بىلهن ھىدايى بۇ خهۋەرنى ئاڭلىغان ھامان ئاقساقال دېهقان بىـلهن  

گازارما شـتابىنىڭ يېنىـدا بايئـاخۇن    . الدىراپ گازارما شتابىغا قايتتىخوشلاشتى ۋە ئ

قوچقــار پــالۋان . ئهزىــزى بىــلهن تېڭىقچــى دوختــۇر ئــۇلارنى كۈتــۈپ تۇرغانىــدى

ئـۇلار ئـاۋۋال   . مېهمانلىرىنى شتاب ئىشخانىسىغا باشلاپ كىرىپ قىزغىن كۈتۈۋالـدى 

ېســهلنىڭ ســۇنۇقىنى ئارقىــدىن ك. ۋاڭ نىيازنىــڭ ســۇنۇقى توغرىســىدا سۆزلهشــتى

تېڭىقچـى دوختـۇر ۋاڭ نىيازنىـڭ سـۇنۇقنى تهكشـۈرۈۋاتقان مهھهلـدە       . تهكشۈردى

دە، -بايئاخۇن ئهزىزى بېشارەت بېرىپ، قوچقـار پـالۋاننى يـالغۇز سـىرتقا ئـاچىقتى     

مهھمـۇت مۇھىتىنىـڭ بـۇ خۇسۇسـىي     . ئىككىيلهن ئـۇزۇنغىچه مهخپىـي سۆزلهشـتى   

  .هپ ئۆزى تهنها شهھهر ئىچىگه كىرىپ كهتتىتېن-دوختۇرى ئۇزۇن ئۆتمهي ئالدىراپ

دېـدى  » چۈشۈمنىڭ بۇزۇلۇشى، قاغىنىڭ سايرىشى مانا ئهمدى ئۇختىسىغا كهلـدى «

  ...قوچقار پالۋان ئۆزىگه ئۆزى سۆزلهپ

تېڭىقچى ۋاڭ نىيازنىڭ سۇنۇقىنى قايتىلاپ تېڭىپ، دورا ئىچۈرۈپ، ئـۇنى ئۇخلىتىـپ   

تامـاق  . نى ياتىقىدا مهخسۇس كۈتۈۋالـدى قويغاندىن كېيىن قوچقار پالۋان تېڭىقچى

تېڭىقچى بولسا شـهھهر ئىچىـدە   . ئارىسىدا ئۇلار نازۇك سىرلارغىچه بىمالال سىرداشتى

قۇلىقى بولغىنى ئۈچۈن ئىچكى ئهھۋاللاردىن تولۇق -بايئاخۇن ئهزىزىنىڭ يېقىن كۆز

  .خهۋەردار ئىدى

  ۋاتامدۇ، نېمه؟يېقىندىن بۇيان سهركهردىمىزگه بىرەر دىشۋارچىلىق يىتى —



 

 

ئۇ ھېلىلا . تېڭىقچى ئۆزىگه قويۇلغان بۇ سوئالغا جاۋاب بېرىشتىن ئۆزىنى قاچۇرمىدى

بايئاخۇن ئهزىزنىڭ ھهممىنى قوچقار پالۋانغا مهخپىـي يهتكـۈزگهنلىكىنى سـېزىپ    

  :شۇڭا، ئۇ لىللا جاۋاب بېرىپ دېدى. تۇرغانىدى

دېـگهن ھېكمهتلىـك سـۆز    » يېغى ياندىن، بالا قېرىنداشتىن«شۇنداق، پالۋان،  —

ــىرىگه    ــۇھىتىنى مۇھاس ــۇت م ــازىر مهھم ــۈزلهر ھ ــپاتلىنىۋاتىدۇ، دۆي ــدە ئىس ئهمهل

ئۈرۈمچىگه كهل، «خوجىنىياز ھاجى ھهر ھهپتىدە بىر پارچه خهت يېزىپ . ئېلىۋالدى

  دەپ قىستايدىكهن، يهنه شورادا» دۇبهنگه ئهل بول، ساڭا چوڭ مهنسهپ بېرىلىدۇ

بۇرۇنقى ئهگهشكۈچىلىرى ھهدېگهندە ئۇنىڭ پېيىنى قىرقىشقا  ئوقۇپ قايتىپ كهلگهن

ئـالا بايتاللارنىـڭ بـۇ    . ھهتتا مهخپىي تىغ كۆتۈرۈشنىمۇ پهمىلهۋېتىپتۇ. قهستلهۋېتىپتۇ

مىكرىنى سهركهردىمىز سهزگۈرلۈك بىلهن بىلىپ تۇرسىمۇ، لېكىن، ئـۇ بېشـىنىڭ   -ھىيله

 ـ  -تۈكىدىن تولا دەرد ارامخۇدا ئۇخلىيالمـايۋېتىپتۇ،  ئهلهم دەسـتىدىن ئازابلىنىـپ، ئ

مىـش گهپـلهر،   -كويلاردىمـۇ مىـش  -ئهھۋال بولسا مانـا شـۇنداق، بـۇرادەر، كوچـا    

  .ئهپقاچتى ياۋا پاراڭلار قۇمدەك ئۇچۇپ يۈرۈشىدۇ

تېڭىقچىنىڭ جاۋابى ئاخىرلاشـقاندىن كېـيىن قوچقـار پالۋاننىـڭ رەڭگـى بىـردىنلا       

ۇنىـڭ يـۈرىكىنى ئادالهتسـىز    شـۇ تاپتـا ئ  . ئۆڭۈپ، چىرايـى تاتارغانـدەك بولـدى   

بىـر مهھهلـدىن كېـيىن، ئـۇ،     . تهقدىرگه بولغان نهپرەت ئىسيانى مۇجۇماقتا ئىدى

  :تېڭىقچىغا يۈزلىنىپ تۇرۇپ دېدى

بولـۇر بىـر   ‹‹چۈشهندىم، ئۇستام، ھهممىنىڭ تېگىگه يېتىپ بولدۇم، بىز ھـازىرچه   —

سـۇنۇق پۇتنىـڭ    دەپ تۇرايلى، ئىككىنچى گهپكه كهلسهك ئۆزلىرى تاڭغان›› گهپ

  ساقىيىشى قانداق بولار؟



 

 

مهن سـۇنۇقنى ئىزىغـا   . بىمارنىڭ پاچاق سـۆڭىكى ئىككـى يېرىـدىن سـۇنغان     —

ئىنشـائاللا يېـرىم ئايغـا قالمـاي ئاتقـا ئـۆزى       . چۈشۈرۈپ ئوبدان تېڭىپ قويـدۇم 

شۇڭا مېنىڭ بـۇ يهردە تۇرۇشـۇممۇ ھاجهتسـىز، ئۇنىـڭ     . مىنهلهيدىغان ھالغا كېلىدۇ

هردە مېنى كۈتۈپ تۇرغان سۇنۇق كېسهللهرمۇ خېلى كۆپ كۆپ، ئىلاجـى  ئۈستىگه شهھ

  . بار بۈگۈن ئاخشام كېتىۋېلىشىمغا ئىجازەت بېرىشسىلهر

دېـدى، ئۇنىڭغـا چىـن     -قوچقار پالۋان تېڭىقچى ئۇستامنىڭ پىكرىگه ماقۇل بولدى

  . بىلدۈرۈپ ئۇزىتىپ قويدى  قهلبىدىن مىننهتدارلىق

ىدا بۈگۈن پهيدا بولغـان كهيپىيـات جىـددىيىلىكى ئـادەتتىكى     ھاراب گازارما شتاب

 —قوچقار پالۋان بىـلهن ھىـدايى   . پىدائىي يىگىتلهردىن ئىنتايىن مهخپىي تۇتۇلدى

ئىككىيلهنلا بىلىدىغان بۇ مهخپىيهتلىكنى ئۈچىنچى شهخس سىزىپ قالىدىغان بولسا 

 ـ. بىر چوڭ پالاكهتچىلىك يۈز بېرىـدۇ، دەپ پۈتۈشـكهنىدى   ا بـۇيرۇق مهخپىـي   ئهمم

تۇتۇلغاندىمۇ، ئۇنىڭ ئهمهلىي ئىجراسى كـۈنتهرتىپكه قويۇلغانـدا، ئىككىنچـى بىـر     

قوچقار پالۋان قاتتىق تارتىپ تۇرغۇزۇش ئـارقىلىق سـىر   . جىددىيلىك كېلىپ چىقاتتى

گازارما ياتاقلىرىنى يېرىم كېچىلهردە تۇيۇقسىز چارلاپ . ساقلاش تهدبىرىنى قوللانىدى

تاغـارچى مهھهللىسـىدىكى بىـر    . ن ئۆزى بىۋاسىته يوقلىمـا قىلاتتـى  كىرىپ، شهخسه

خوتۇن بىلهن ئاشنا ئويناپ كېچىسى كهلمىگهن بىر يىگىتنى شۇئان تاپتۇرۇپ كېلىـپ  

. دە، پۈتـۈن يىگىـتلهر ئوتتۇرىسـىدا ئىبـرەت قىلـدى      –جازالاپ پهندىياد يېگۈزدى



 

 

ى يىگىرمه نهچچه يىگىتنـى  ئاندىن ھارابتىكى ئىشلارنى ھىدايىغا ھاۋاله قىلىپ، ئۆز

  . يۈرۈپ كهتتى  ئاتلىق  باشلاپ ياپچان قاراۋۇلخانىسىغا

ياپچان قهدىمدىن قهشقهر بىلهن يېڭىسارنى تۇتاشتۇرىدىغان چـوڭ يـول ئۈسـتىكى    

قاتـارلىق قويـۇق ئورمـان    ›› تېرەك بوسـتان ‹‹ئۇنىڭ ئهتراپى . مۇھىم لهڭگهر ئىدى

كېلىپ ئورۇنلىشىپ ئىككىنچى كۈنىسى يېڭىسار قاراۋۇللار بۇ يهرگه . بىلهن قاپلانغان

تهرەپتىن قهشقهرگه ماڭغان بىر ئاتلىق گۇماندار كىشىنى تۇتۇۋېلىـپ يېنىـدىن بىـر    

  :بۇ خهتته. پارچه خهتنى تېپىۋالدى

   

مهھمۇت سىجاڭ ئوۋ قىلىش باھانىسـى بىـلهن يېڭىسـارغا كېلىـپلا، بـۇ يهردىكـى       ‹‹

انغا ئۆتۈپ كېتىش ئۈچـۈن تـاڭ سـهھهردە    لهشكهرلىرىنى كۆكيار ئارقىلىق ھىندىست

  ››يۈرۈپ كهتتى

   

قوچقار پالۋان بۇ ئاخباراتنى قولغا چۈشۈرگهندىن كېيىن ياپچاندىكى . دېيىلگهنىدى

قاراۋۇللۇق ئىشـىنى ئاياغلاشـتۇرۇپ، ھېلىقـى گۇمانـدار كىشـىنى ئالـدىغا سـېلىپ        

. ۈپ كهتكهنىـدى مهھمۇت مۇھىتى راستتىلا بۇ يهردىن يـۈر . يېڭىسارغا يېتىپ باردى

ئابدۇنىياز قهشـقهردە مهلـۇم خاتـالىق ئۆتكـۈزۈپ يېڭسـار قاماقخانىسـىغا قامـاپ        

ئـۇ  . قويۇلغان مويىدىن تۇەنجاڭنى تۈرمىدىن بوشىتىپ ئۆزىنىڭ سېپىگه قوشۇۋالدى

دە، بـۇ يهردە ئـۇنى   -ئاندىن ھايال بولماي يېڭىساردىن ھارابقـا قايتىـپ كهلـدى   

ئۇ يهكهن بازىرى . باشلاپ يهكهنگه قاراپ ماڭدى كۈتۈپ تۇرغان بىر ليهن قوشۇننى

ئىچىگه كىرگهندىن كېيىن مهھمۇت مۇھىتىنىـڭ كۆكيـار ئـارقىلىق لاداخقـا ئۆتـۈپ      



 

 

لېكىن ئۇ ياپچاندا تۇتۇۋالغان ھېلىقـى ئاخبـاراتچىنى   . كهتكهنلىكىنى ئېنىق بىلدى

رايىنـى   سوراق قىلىشنى ۋاقتىنچه كهينىگه قالدۇرۇپ تۇرۇپ، ئالدى بىلهن خهلقنىـڭ 

ما جهمهتـى ۋە باشـقا   . تىڭتىڭلاپ كۆرۈش ئۈچۈن بىرنهچچه سائهت بازار ئارىلىدى

ياسـاقلىرى دەسـتىن پۇقرالارنىـڭ    -ئۈستىگه سالغان ئـالۋان -توپىلاڭچىلارنىڭ ئۈستى

  . چىدىغۇچىلىكى قالمىغانىدى

باراقسان شاخلانغان بىر تۈپ سۈگهت سايىسـى ئاسـتىغا   -ئۇ كوچىنىڭ بىر بېشىدا بۈك

دە، بىر ئوتتـۇرا يـاش پالچىنىـڭ داق يهر    -پلانغان كىشىلهرنىڭ ئارىسىغا كهلدىتو

قوچقـار پـالۋان بـۇ يهردە    . ئۈستىدە پالغا تهبىـر بېرىۋاتقـانلىقىنى ئـاڭلاپ قالـدى    

  :پالى مۇنداق دېگهنىدى. پالچىدىن بىر قېتىملىق مۇھىم دەرس ئاڭلىغاندەك بولدى

   

  لمىدى،ئوۋ قى›› ئوۋغا چىقتى‹‹مهھمۇت سىجاڭ 

  .قوغلىمىدى —  دۈشمهنلىرى سېزەلمىدى

  قوۋمنى تاشلاپ كهتسه،–شۇنچه نۇرغۇن ئهل 

  .پىر ئهۋلىيا قوللىمىدى —پالدا ئايان 

   

پالچىنىڭ ئاغزىدىن ئاشۇ تهبىرنى ئاڭلاپ، بۇ خهۋەرنىڭ خهلقىئـالهم ئىچىـدە شـۇ    

نى ياسـىتىش  بـۇرۇتى -ئۇ سـاقال . قهدەر تېز تارقىلىپ كهتكهنلىكىدىن ھهيران بولاتتى

بـۇ يهردە نـۆۋەت   . ئۈچۈن كونا بازاردىكى بىر چـوڭ ساتىراشـخانا ئىچىـگه كىـردى    



 

 

ئاشـۇ كـۈنلهردە سـاماۋارخانا،    . ساقلاپ ئولتۇرغـان ئـادەملهر خېلـى كـۆپ ئىـدى     

. خهۋەر ۋە ئهپقـاچتى گهپلهرنىـڭ ئۇۋىسـى ئىـدى    -ساتىراشخانىلار ھهرخىل ئۇچۇر

  . استىخانىغا داخىل بولدىقوچقار پالۋان دەل ئاشۇنداق گهپلهرنىڭ د

  ھوي، ئاڭلىدىڭلارمۇ، مهھمۇت سىجاڭنى ھىندىستانغا قېچىپ كېتىپتۇ، دەيدىغۇ؟ —

  ...ئاڭلىمامدىغان، بالدۇرراق جېنىمنى بىر چهتكه ئالاي دېگهندۇ —

زامـــان دېـــگهن نېمىغـــۇ تىكىشـــى توختىمايـــدىغان ئهســـكى چاپـــانغىلا   —

  ...ئوخشايدىكهن

-پـاراڭلارنى زوقلىنىـپ ئاڭلىـدى، نـۆۋىتى كېلىـپ سـاقال      قوچقار پالۋان بۇ قىزىق 

  . بۇرۇتىنى ياسىتىپ بولغاندىن كېيىن يهكهندىكى يېڭى گازارمىغا قايتىپ كهلدى

   

   

  يهتتىنچى باب

    

  كاچۇڭدىكى چۈش

ياپچاندا قولغـا چۈشـۈرۈلگهن ئاخبـارات، پىرىيـانه يهكهن پالچىسـىنىڭ تهبىـرى       

ۇزىتىپ قويۇپ قايتىپ كهلگهن ئهسكهرلهر تىلىـدىن  ھهمدە سهركهردىنى كۆكياردا ئ

ــۋەتتى  ــارام قىلى ــالۋاننى بىئ ــار پ ــانلىرى قوچق ــلىدە . ئاڭلىغ ــۇ ئهس ــاراب ۋە ‹‹ئ ھ

ياپچاندىكى قاراۋۇللۇق بۇرچىنى پهقهت يېڭىسار ۋە قىزىل ئهتراپىدا ئوۋ قىلىۋاتقان 

 ـ . دەپـلا چۈشـىنهتتى  ›› سهركهردىمىزنى مۇھاپىزەت قىلىـۋاتىمهن  دە يهنه ئـۇ يهكهن

مهھمۇت مۇھىتىنىڭ كۆكياردىن ما جهمهتىگه يازغان تۆۋەندىكى خېتىـدىن ۋاقىـپ   

  . دە، ئۇنىڭ كاللىسى تېخىمۇ قېيىپ كهتتى-بولدى

مهن شېڭ جهمهتى ۋە ئىسهاق تاغامغا بويسۇنماي ئىسيان كۆتـۈرۈپ قهشـقهردىن   ‹‹

  ››...بىز كاچۇڭدا سۆھبهتلهشسهك، ۋەكىل ئهۋەتسهڭلار. يېنىپ چىقتىم

   

دىن ئىبـارەت ھىـيله   ›› ئات ئايلىخانغا، يول سارىخانغا‹‹ئهمهلىيهتته بۇ خهتنىڭ 

ئهممـا مـا جهمهتـى بـۇ خهتـكه ئىشـىنىپ،       . ئىكهنلىكى ئاشكارىلىنىپ قالغانىدى

  . سۆھبهت ۋەكىلىنى بهلگىلهپ قاغىلىقتا كۈتۈپ تۇراتتى

هر، ئۇنىڭــدىن ســىرت مهھمــۇت مــۇھىتىنى لاداخقــا ئۇزىتىــپ قايتقــان ئهســكهرل 

جۈملىدىن ھهرجايدا تارقىلىپ يۈرگهن پىـدائىي يىگىتلهرنىـڭ ھهممىسـىلا كـاچۇڭ     

ــدى  ــاراپ ماڭغانى ــكه ق ــاراب   . تهرەپ ــالۋان ھ ــار پ ــته قوچق ــۇنداق ۋەزىيهت مۇش

  . چهۋەندازلىرىنى باشلاپ كاچۇڭغا قاراپ ئاتلاندى

 -يهكهننىڭ غهربىي جهنۇبىغا جايلاشقان بۇ تاغلىق كهنـت چـارۋا، ئاشـلىق ۋە مېـۋە    

ساغلام تهبىئهت بهخشـىدىن بهسـتلىك ئۆسـكهن    . چېۋىگه باي باياشات جاي ئىدى

بـۇ ئۇلـۇغ دەريـا    . ئاياللىرى شاۋقۇنلۇق زەرەپشان دەرياسىدىن پهخىرلىنهتتـى -ئهر



 

 

ئۇلارغا ئابىهايات ئاتا قىلغاندىن سىرت، كاچۇڭلۇقلار ئۇنىـڭ ئېقىنىـدىن ھهر يىلـى    

ــۈزۈۋالاتتى  ــالتۇن س ــاۋاقلاپ ئ ــئهت . ت ــان  تهبى ــرىمهن بولغ ــدىن بهھ ئهۋزەللىكى

كاچۇڭلۇقلار بۇ يهرگه جهم بولغان مىڭدىن ئـارتۇق پىـدائىي يىگىتلهرنـى بىمـالال     

بىـراق، سهركهردىسـىدىن ئايرىلغـان بـۇ دېهقـان يىگىـتلهر       . تهمىنلهپ تۇرغانىدى

ــرەك؟ ‹‹ ــش كې ــېمه قىلى ــيىن ن ــدىن كې ــىلىگه دۇچ  ›› بۇنىڭ ــددىي مهس ــگهن جى دې

  . كهلگهنىدى

نــت بــازىرى يېنىــدىكى تــۈزلهڭلىككه پهيــدىن يــۇقىرى دەرىجىلىــك كــاچۇڭ كه

. ئوفىتسېرلار توپلاندى ۋە يۇقىرىـدىكى تېمىنـى چۆرىـدەپ كـېڭهش ئېلىـپ بـاردى      

بىر قهدەم ئارقىغا چېكىنمهيمىز، شېڭ جاللات بىـلهن بىـر   ‹‹: ھهممهيلهن بىر نىيهتته

ئاخىرىدا سـايلام ئېلىـپ   . دېگهن قارارغا كهلدى›› تامچه قېنىمىز قالغۇچه ئېلىشىمىز

  :ئالدى بىلهن مويىدىن تۈەنجاڭ نامزات كۆرسىتىپ دېدى. بېرىلدى

چاروپايلارنىڭ سهركىسى بولىدۇ، يىگىتلهرنىڭ يىگىتۋېشى بولىدۇ، جهڭچىلهرنىڭ  —

پاراسهت ۋە باتۇرلۇقتا ھهممىمىزدىن يۇقىرى تۇرىدىغان -ئهقىل. سهركهردىسى بولىدۇ

  ىققا كۆرسىتىمهن، قېنى كۆپچىلىك نېمه دەيدىكىن؟ئابدۇنىياز كامالنى سىجاڭل

شۇنداق قىلىپ، قوچقار . مويىدىننىڭ بۇ تهكلىپىنى كۆپچىلىك بىر ئاۋازدا تهستىقلىدى

ئـۇ  . پالۋان مىڭدىن ئارتۇق پىدائىي يىگىتلهرنىڭ باش كوماندىرى بولـۇپ قالـدى  

  . دەپ ئاتىلىدىغان بولدى  كىشىلهر ئارىسىدا ئابدۇنىياز سىجاڭ

كۈنى چۈشتىن كېيىن يهنه شـۇ تـۈزلهڭلىكته ئهسـكهرلهرنىڭ ئومـۇمىي يىغىنـى       شۇ

  :ئېچىلدى، يېڭى سىجاڭ سۆزگه چىقىپ دېدى



 

 

ئهگهر سېپىمىزدىن ئايرىلىـپ  . بىز ھهممىمىز قايتىدىن بىر سهپ بولۇپ ئۇيۇشتۇق —

پىـدائىيلىق يولىـدا ئـاداققىچه    ‹‹يۇرتۇمغا كېتىمهن دېگـۈچىلهر بولسـا رۇخسـهت،    

دېگهن ئىرادە بىلهن كۈرەشكه ئاتلىنىدىغان يىگىتلىرىمىز ئالدىـدا مهن  ›› نماڭىمه

  :ھازىر تۆۋەندىكى ئىنتىزامنى ئېلان قىلىمهن

  .بىرىنچى، ھهرقانداق يىگىت قوماندانلىققا بويسۇنۇشى شهرت

  .مۈلكىگه تهگمهسلىكى شهرت-ئىككىنچى، ھهرقانداق يىگىت خهلقنىڭ مال

قىزلىرىغـا قهتئىـي يامـان نىيهتـته     -قنىڭ خوتۇنئۈچىنچى، ھهرقانداق شهخس خهل

  .بولماسلىقى شهرت

  .تۆتىنچى، ھهرقانداق يىگىت يارىدار سهپدىشىنى قوغدىشى شهرت

بۇ تۆت شهرتكه بـارلىق پىـدائىي يىگىـتلهر ئهمهل قىلىـدىغانلىقىنى بىـر ئېغىـزدىن       

  .بىلدۈرۈشتى

ى تۆت تۇۋەنگه ئايرىپ، ئارقىدىنلا، ئۇ قىسىملىرىنى قايتىدىن تهشكىللهپ ۋە ئۇلارن

. ھهربىر تۇەننىڭ كوماندىر ۋە مۇئاۋىن كوماندىرلىرىنىڭ ئىسىملىكىنى ئېلان قىلـدى 

. بارلىققـا كهلـدى  » كـاۋچوك دېۋىزىيىسـى  «شۇنداق قىلىپ يېڭى تهشـكىللهنگهن  

ئاخىرىدا ئۇ يهنه مويىدىننى قوشۇمچه ئۆزىنىڭ سـهنمۇجاڭلىقىغا، ئهينـى زامانـدا    

نۇلغان ئاتۇشلۇق ئابدۇقادىر ھاجى ئـۆزىگه مۇشـاۋىر قىلىـپ    ئىختىساسلىق دەپ تو

  .تاللىۋالدى

   



 

 

2  

   

مهھمۇت مۇھىتىنىڭ ھىندىستانغا ئۆتۈپ كهتكىنىنى ئاڭلاپ خاپا بولغان ما جهمهتى 

كېيىن ئۇلار يېڭى . كاچۇڭغا ۋەكىل ئهۋەتىشتىن يالتىيىپ، قاغىلىقتا كۈتۈپ تۇرغانىدى

ئىككـى تهرەپنىـڭ   . قاغىلىققـا تهكلىـپ قىلـدى   دېۋىزىيه كوماندىرى ئابدۇنىيازنى 

مــا جهمهتىنىــڭ . ســۆھبىتى قــاغىلىق ھــاكىم مهھكىمىســى زالىــدا ئېلىــپ بېرىلــدى

سـۆھبهت باشلىنىشـى   ) ما جۇڭيىڭنىڭ سىڭلىسـىنىڭ ئېـرى  (سهركهردىسى ما جيهن 

  :بىلهن تهڭلا قورساق كۆپۈكىنى تۆكۈپ دېدى

بىز بىـلهن كاچۇڭـدا   . مهھمۇتمۇ تازا سېهىرگهر بىر نېمه ئىكهن... قارىمامدىغان،  —

سۆزلىشىمىز، دەپ خهت يېزىپ، دوپپىمىزغـا جىگـدە سـېلىپ قويـۇپ، چهت ئهلـگه      

ئۇنىڭ ئۈستىگه بايىقى ئىسهاق تاغا دەيدىغان بىـر نـېمهڭلهر نهچـچه    . تىكىۋېتىپتۇ

پهش دېگـۈچه  -ىقىپ، ئارقىدىنلا ھهشرەت قهسهم ئىچىپ، مېنى تهكلىپ قىلىپ ئاچ

ۋاپاسىزلىق قىلىپ جاللات شـېڭ شىسـهينىڭ دامىغـا چۈشـۈپ، قورچـاق مۇئـاۋىن       

بــۇ گېپىمنىــڭ چىنلىقىغىمــۇ . رەئىســلىك مهنســىپىنى دەپ ھهممىمىزنــى ســېتىۋەتتى

  ئىشىنىدىغانسىز؟

ئـۇ  . ما جيهن سوئال نهزىرى بىلهن ئابدۇنىياز كامالنىڭ كۆزىگه تىكىلىـپ قارىـدى  

ئابـدۇنىياز  . دەسلىپىدىلا سۆھبهتدىشىنىڭ يۈرىكىنى چېكىپ كۆرمهكچى بولغانىـدى 

كامال ئۆزىنى تهمكىن تۇتۇپ بىرمهھهل سۈكۈت قىلىـپ ئولتۇرغانـدىن كېـيىن سـۆز     

تىزگىنىنى نۆۋەتتىكى نىشانغا بۇراش غهرىزىـدە تۆۋەنـدىكى تهكلىپىنـى ئوتتۇرىغـا     

  :قويدى



 

 

پ، دېهقانلارغا ئاسىيلىق قىلغانلارنى تارىخ مېنىڭچه شېڭ شىسهينىڭ دامىغا چۈشۈ —

ئۆزى جازالىشى مۇمكىن مهن شېڭ جاللاتنىڭ ئۇستازىم ئابدۇخالىق ئۇيغـۇرنى ھهم  

شۇڭا مهن ھهرگىـز  . باشقا دېهقانلارنى قانداق قىرغانلىقىنى ئۆز كۆزۈم بىلهن كۆرگهن

 ـ     . ئۇنىڭ دامىغا چۈشمهيمهن ۇق خـوش ئهمـدى بىـز ئالـدىمىزدىكى ئىشـلار توغرۇل

بىرىنچىدىن، شورا كونسۇلخانىسـىغا بىزنـى   : مېنىڭ تهكلىپىم. پىكىرلىشىپ كۆرەيلى

ــهك؛    ــپ كۆرس ــىدا خهت يېزى ــۇرۇش توغرىس ــتهرەپ ت ــدا بى ــوللاش، ھېچبولمىغان ق

ئىككىنچىدىن، مهھمۇت مۇھىتى چېگرىدىن ئۆتـۈپ كهتكهنـدىن كېـيىن مهمتىلـى     

نىـڭ تـۈرمىگه تاشـلانغانلىقى    ئهپهندى قاتارلىق ئۈچ يۈزدىن ئارتۇق مۆتىۋەر زاتلار

  .شۇڭا قهشقهرگه تېگىش قىلىپ ئۇلارنى قۇتۇلدۇرۇۋالساق. مهلۇم بولدى

ئابدۇنىيازنىڭ بۇ تهكلىپىنى ئاڭلاپ ما جيهن ئورنىدىن تـۇرۇپ كهتتـى ۋە كىچىـك    

بۇياققا مېڭىشقا -چېكىلىكى بار سېرىق ھهربىي شهپكىسىنى قولىغا ئېلىۋېلىپ ئۇياقتىن

ېڭىلا چۈشۈرۈلگهن يۇمىلاق، سـىدام بېشـى سـىرلانغان قاپـاقتهك     ئۇنىڭ ي. باشلىدى

دە، -ئۇ، بىر مهھهلدىن كېيىن يهنه ئۆز ئورنىغا كېلىـپ ئولتـۇردى  . پارقىراپ تۇراتتى

  :جاۋابهن دېدى

شورا دەۋاتامسىز، بهللى، سىز يهنه ئۇخلىماي چـۈش كۆرۈۋېتىپسـىز، بـۇ چۈشـنى      —

مهن سـىزنىڭ بـۇ   ! كاچۇڭدىكى چۈش توغرا،. كاچۇڭدا كۆرۈپ كهلگهن ئوخشايسىز

چۈشىڭىزگه ھهرگىز قوشۇلمايمهن، چۈنكى، شۇرانىڭ پىلانى ئاللىقاچـان بېكىتىلىـپ   

شورا شور تاشلايدۇ، شېڭ شىسهي تور . ئۇ، سىز بىلهن بىزنى ھهرگىز قوللىمايدۇ. بولغان

 ـ    تاشلايدۇ، توخۇ يۈرەك ئالا بايتاللار اخىرى بولسا پۇشايمىنىنى ئالارغا قاچـا يـوق ئ

بىراق مهن سـىزنىڭ ئىككىنچـى خىـل پىكىرىڭىزنـى چوقـۇم      . پېشانىسىنى قاشلايدۇ

سـىز  . قوللايمهن ھهمدە قوشۇنۇمدىن ئۈچ يۈز ئادەمنى سىزگه ياردەمگه ئهۋەتىـمهن 



 

 

قهشقهر كونىشهھهرگه، مهن قهشقهر يېڭىشهھهرگه ماسلىشـىپ تهگسـهك غهلىبىـدىن    

  .ئۈمىد بار

ئىككـى تهرەپ يارىشـىش   . ىياز كامـالمۇ قوشـۇلدى  ما جيهننىڭ بۇ پىكرىگه ئابدۇن

ئابـدۇنىياز كامـال شـۇ كـۈنى     . كېلىشىمى ئىمزالىغاندىن كېيىن سۆھبهت ئاياغلاشتى

  .كاچۇڭغا قايتىپ كهلدى

جىـم  -ئابدۇنىياز كامال قـاغىلىق سـۆھبىتى توغرىسـىدا سـىز سـاقلاپ ھـېچكىمگه لام      

قىسـتاپ تۇرۇۋالغـان   . هقهززا بـولاتتى ئۇنىڭ يېقىنلىرى بولسا ئاڭلاشـقا ت . دېمهيتتى

  .دەپ ئۆزىنى قاچۇراتتى» ...ئهته يهكهنگه بارىمىز، شۇ چاغدا«يېقىنلىرىغا بولسا 

دېگهن گهپ ھهمـمه يهردە  » پىدائىي يىگىتلهر ئهته يهكهنگه قاراپ قوزغالغۇدەك«

پىشـۇرۇپ  -كـالىلارنى سـويۇپ  -يـۇرت مۆتىـۋەرلىرى ئـونلاپ قـوي    . ئۇچۇپ يۈرەتتى

قېتىم چوڭ زىياپهت ئويۇشتۇردى، زىياپهتتىن كېيىن ھهممهيـلهن ئـۇخلاپ    ئاخىرقى

  .ئارام ئېلىشتى

باش ئهتىيازنىڭ سالقىن شامىلى كـاچۇڭ جىلغىلىرىغـا خـۇش پـۇراق چېچىـپ قىـر       

يېقىندىن ئىتلارنىڭ -يىراق. يۇمران چۆپلهرنى سۆيۈپ تۇراتتى-ياقىلىرىدىكى يېشىل

  .ى، ئارىلاپ ئاتلارنىڭ كىشنهشلىرى ئاڭلىناتتىھاۋشىغانلىرى، بۆرىلهرنىڭ ھۇۋلاشلىر



 

 

ئابدۇنىياز كامال مهخسۇس قاراۋۇللارنىڭ مۇھاپىزىتىدىكى خاس بارگـاھى ئىچىـدە   

سوزۇلۇپ يېتىپ ئايىغى چىقمايدىغان خىياللار دېڭىزىـدا ئـۈزەتتى، تـۈن نىسـپىگه     

كه توخۇ داڭگـال چۈشـهيدۇ، ئـۆچ   «دە، -بارغاندا كىرپىكى يۇمۇلۇپ ئۇيقۇغا كهتتى

دېگهن تهمسىلدىكىدەك ئۇنىڭ ئۇخلاشـتىن بـۇرۇنقى خىيـاللىرى مانـا     » ...جاڭگال

ئهمدى ئۇيقۇسى بىلهن تهڭلا باشلانغان شېرىن چۈش ئهينىكىـدە ئهكـس ئېتىشـكه    

  :باشلىدى

› شورا بىلهن گهپلهش، شورا بىلهن ئهپلهش، بولمىسا ئىشـىڭ ئاقسـايدۇ  ‹: بهزىلهر«

-بهرىبىر شېڭ شىسهينى تـاللاپ بولـدى، سـاڭا    شورا دېگهن‹: دەيدۇ، يهنه بهزىلهر

ئىككـى خىـل   . دەيـدۇ › ...ھهرقانچه قىلغان بىلهن سۆزۈڭ ئاقمايدۇ... ماڭا باقمايدۇ

مهيلـى ئـاۋۋال بىرىنچـى خىـل پهرەز     . پهرەزنىڭ ھهر ئىككىلىسى توغرىدەك قىلىدۇ

ئۈچۈن دو تىكىـپ، ئارقىـدىن ئىككىنچـى خىـل پهرەزنـى سـىناپ كۆرمهيمهنمـۇ؟        

كۈل دەرياسىغا ئۆزۈمنى ئېتىپ باقمايمهنمۇ؟ بۇ ماڭـا ئهل مـۇھهببىتى بىـلهن    تهۋەك

ئۇ بىر كـۈنى ئېهتىمـال   . ئۇ ماڭا روھىي كۈچ ئاتا قىلىپ كېلىۋاتىدۇ. باغلانغان رىشته

ئالىقاندىن سۇ قاچقاندەك غايىب بولۇپ مېنى داغدا قويۇشى مـۇمكىن، ھهتتـا مېنـى    

يىگىتلا بولىدىكهن، بۇ ئـاقىۋەتلهرنى كۈتۈشـكه   پىداكار . ھالاك قىلىۋېتىشىمۇ مۇمكىن

  »...ھهقلىق

ئابـدۇنىياز كامـال    —سـاھىبى      بۇ شـېرىن چۈشـنىڭ  . مانا بۇ كاچۇڭ چۈشى ئىدى

  .ئهتىسى ئورنىدىن تۇرغاندا ئۆزىنى يېنىك ھېس قىلدى

يېڭى كاچۇك دېۋىزىيىسى بۈگۈن سهھهرلىكته ئاتلىق يولغا چىقىپ يهكهنگه يېتىـپ  

ۋە بۇ يهرگه ياردەم ئۈچۈن ما جهمهتى تهرىپىـدىن ئهۋەتىلـگهن ئـۈچ يـۈز      باردى

ئۇلارغـا يهنه خوتهنـدىن كهلـگهن نۇرغـۇن     . كىشىلىك قوشۇن بىـلهن جهم بولـدى  

بۇ بىرلهشمه كۈچ ئارىسالدى بولۇپ تۇرغـان نۇرغـۇن   . پىدائىي يىگىتلهرمۇ قوشۇلدى

لـېكىن، بـۇ يېڭـى    . لىدىپىدائىي يىگىتلهرنىڭ روھىغا تهسهللى ۋە ئىشـهنچ بېغىش ـ 

  .روھىي ھالهتمۇ كاچۇڭ چۈشىنىڭ داۋامى ئىدى

يېڭى بىرلهشمه قىسىم مانا ئهمدى قهشقهر كونىشهھهرگه تـېگىش ئۈچـۈن جىـددىي    

ــاتتى ــارلىق قىلىۋات ــگهن   . تهيي ــاردەمگه كهل ــڭ ي ــا جهمهتىنى ــدا م ــۇ چاغ ئهنه ش

خهتنــى  ئهســكهرلىرىنىڭ تۇۋەنجــاڭى قــاغىلىقتىن كۆتــۈرۈپ كهلــگهن بىــر پــارچه

  :خهتته مۇنداق دېيىلگهنىدى. ئابدۇنىياز كامالغا تاپشۇردى

   

قــاغىلىق قــارارى بــويىچه بىــز تهرەپــتىن ئهۋەتىلــگهن كىشــىلهر ســىزنىڭ        «

ــېكىن،    ــوق، ل ــدا گهپ ي ــڭ جهڭگىۋارلىقى ــۇندى، ئۇلارنى ــدانلىقىڭىزغا بويس قومان

هت كهلتـۈرۈپ  سىلهرنىڭ ئاراڭلاردا بىقارار ئالا بايتـاللار بولـۇپ چوقـۇم چـوڭ ئـاپ     

  »...مۇشۇ نۇقتىغا سهزگۈر بولارسىز. بېرىدۇ

   

چۈنكى، بۇ گهپلهر . ئابدۇنىياز كامال بۇ خهتنىڭ مهزمۇنىغا ئانچه ھهيران قالمىدى

ئهقىل تارازىسىغا سېلىپ ئۆلچىگهنـدە  . قاغىلىق سۆھبىتىدىمۇ ئوتتۇرىغا چۈشكهنىدى



 

 

ىلىنىش قىممىتىنى ئىنكـار  ئادەم باشقۇرىدىغان كىشى ئۈچۈن يۇقىرىقى خهتنىڭ پايد

 —ھالبۇكى، خام سۈت ئهمگهن ئىنسان بالىسى ماھىيىتىدىن . قىلىۋېتىشقا بولمايتتى

مهنپهئهت قـۇلى، مهنـپهئهت بىـلهن ئۆلـۈم ئـۆتكىلى ئۇنىـڭ ئهجهللىـك ئـاجىز         

يېڭى كاچۇڭ دېۋىزىيىسى ھازىر ئهنه . شۇ چاغدا، ئۇ ئۆزىنى ئاشكارىلايدۇ. نۇقتىسى

  .ا دۇچ كهلگهنىدىشۇنداق ئىمتىهانغ

ياپچاندا قاراۋۇللارنىڭ قولىغا چۈشـكهن بـايىقى ئاخبـاراتچى ھـېلىغىچه نـازارەت      

ئۇنىڭغا بېرىلىدىغان ئىبرەت جازاسى مۇۋاپىق پهيتنىلا كۈتـۈپ  . ئاستىدا تۇرۇۋاتاتتى

. جاسۇس سوراق قىلىنـدى . تۇرغانىدى، پۈتۈن دېۋىزىيه بىر چوڭ مهيدانغا توپلاندى

. تىنىڭ رەقىبى ئىدىرىس تهرىپىدىن ياللانغان ئاخباراتچى ئىـدى ئۇ، مهھمۇت مۇھى

ئۇنى ئۇنىمىغىنىغا قويماي، ئۆزى بىـلهن  . مهھمۇت مۇھىتى رەقىبىنى پايلاپ يۈرەتتى

بىلله ئېلىپ مېڭىپ كوكراۋات يولىدا ئېتىپ تاشـلىغان ۋە تاشـقا باسـتۇرۇپ قويـۇپ     

. راتچىسىنىڭ بېشىغا كهلدىبۇ تهقدىر مانا ئهمدى ئۇنىڭ ئاخبا. يۈرۈپ كهتكهنىدى

ئاخباراتچى ھهممه جىنايىتىنى ئىقـرار قىلغانـدىن كېـيىن چـوڭ مهيدانـدا ئېتىـپ       

  .تاشلاندى

  :ئابدۇنىياز كامال ئارقىدىن نۇتۇق سۆزلهپ دېدى

ئۆزىمىزنىــڭ ئىختىيــارى ۋە ســاپ ۋىجــدانى بــويىچه  —بىزنىــڭ بــۇ ســېپىمىز  —

ممـا بىـز شـېڭ شىسـهيگه بـاش      جهملهشكهن دېهقانلارنىـڭ پىـدائىي قوشـۇنى، ئه   

مهن بـۇ ئىسـىمنى   . ئهگمىگىنىمىز ئۈچۈن، ئۇ بىزنى ئىسيانچىلار دەپ ئـېلان قىلـدى  

ياقتۇرىمهن، شېڭ شىسهي نۇرغۇن دېهقانلارنى، ئالىملارنى قهتلى قىلغانلىقى ئۈچۈن 

بىز ئۇنىڭ ئۈستىدىن ئىسيان كۆتۈرۈشـكه ھهقلىـق ئىـدۇق، بىـز ھـازىر شـۇ يـولنى        

بۈگۈن . ن، ۋىجدانى پىچىۋېتىلگهن مۇناپىق ئالا بايتاللارمۇ بايقالدىلېكى. تاللىدۇق



 

 

بىـز قهسـهمياد قىلىـپ بـۇ     . ئىبرەت جازاسى بېرىلگهن جاسۇس ئهنه شۇلارنىڭ تىپـى 

ــىمىزغا       ــۆز ئىش ــزدە ئ ــڭ قهلبىمى ــكهنىكهنمىز، بىزنى ــدا جهملهش ــدانىي يول ۋىج

بۇنىڭـدىن كېـيىن   بىـز  . ساداقهتمهنلىك ۋە كۈچلۈك ئىرادە ئـورۇن ئېلىشـى كېـرەك   

  ...خائىنلارغا، ئالا بايتاللارغا، ئىنتىزامسىز لۈكچهكلهرگه ھهرگىز ئهپۇ قىلالايمىز

ئهتىسىدىن باشلاپ قهشـقهرگه تـېگىش قىلىـش پىلانـى بـويىچه قوشـۇن قايتىـدىن        

ئابدۇنىيازنىڭ ئۆزى يهتته يۈز كىشىگه، مويىـدىن ئـالته يـۈز كىشـىگه     . رەتلهندى

. كېيىن بولۇپ قهشقهرگه قاراپ ماڭـدى -ول بىلهن ئىلگىرىقوماندان بولۇپ ئىككى ي

ئـاتلىق ۋە پىيـادە   . ما جهمهتىنىڭ ياردەمچى ئهسكهرلىرىمۇ بىرگه يـۈرۈش قىلـدى  

 -29ئاينىـڭ   -5يىـل   -1937ئۇلار . ماڭغان بۇ قوشۇن ئىككى مىڭغا يېتىپ باراتتى

  .كۈنى قهشقهر كونىشهھهرنىڭ دۆلهتباغ يېزىسىغا كېلىپ جهم بولۇشتى

بۇ كۈنلهردە قهشقهر كونىشهھهر ئىچىـدە ئىككـى خىـل كـۈچ بولـۇپ، بىـرى، شـورا        

تهرەپكه مهنسهپ بولغان ئۈچ يۈزدەك سـاقچى، يهنه بىـرى، مهھمـۇت مۇھىتىنىـڭ     

قولىدىكى بىرقانچه يـۈز كىشـىلىك ئهسـكهرلهر      سابىق سهنمۇجاڭى قۇربان سهئىدى

ىڭ پىـدائىي قوشـۇنلىرىغا   بۇ ئىككى خىل كۈچ بىرلهشـكهندىمۇ ئابـدۇنىيازن  . ئىدى

قهشقهرنىڭ يازلىق ھاۋا كىلىماتىمۇ ئىسيانچىلارغا . ھازىرەنلىككه تاقابىل تۇرالمايتتى

  .شارائىت يارىتىپ بهرگهنىدى-پايدىلىق شهرت

دە، دۆلهتباغـدىن  -ئابدۇنىياز كامال پىدائىي يىگىتلىرىگه دەرھال بۇيرۇق چۈشۈردى

ياسـىنى بـويلاپ يـۈرۈپ كېرەمباغقـا يېتىـپ      قوزغالغان بۇ يىگىتلهر سېپى تۈمهن دەر

قىسىملىرىنىڭ قاراۋۇللىرى سـېزىپ ئـوق     بارغاندا، مهۋلانوف باشچىلىقىدىكى چىكا

ئىسيانكار پىدائىيلار قارا قۇيۇندەك ئىلگىرىلهپ . لېكىن ئارا يىراق ئىدى. ياغدۇردى

 ـ  . بارغاندا قاراۋۇل ساقچىلار ئاللىقاچان تىكىۋەتكهنىـدى  رىلىگهنچه ئـۇلار شـۇ ئىلگى



 

 

شهھهر شۇ ئىلگىـرىلىگهنچه بېرىـپ يـۇمىلاق    . بېرىپ يۇمىلاق شهھهرنى قورشىۋالدى

شهھهر ئىچىـدە بېكىنىـپ ياتقـان قۇربـان سـهئىدى سـېپىل       . شهھهرنى قورشىۋالدى

ئـۇزۇن  . ئىچىدىكى ئهسكهرلهرنى قايمۇقتۇرۇپ دېهقانلارغا قارشـى ئـوق ئـاتقۇزدى   

ان سهئىدىنى تاشلاپ ئابدۇنىياز تهرەپكه ئهل ئۆتمهي، بۇ قايمۇققان ئهسكهرلهر قۇرب

ئاخىر قهشقهر شهھىرى . ئىسيانچىلار سېپى تېخىمۇ غولداپ زورايتتى. بولۇشقا باشلىدى

  .ئىسيانچىلارنىڭ ئىشغالىيىتىگه ئۆتتى

بۇ پهقهت تارىخنىڭ ئۆزگىرىشچان كومېدىيىسىنىڭ قىسمىلا بىر پهردىلىك كۆرۈنۈشى 

  .يۇنلار ئهمدى باشلىناتتىتېخىمۇ قىزىقارلىق ئو. ئىدى

شورا كونسۇلى قهشقهردىكى چىكا قىسىملىرى بىلهن قۇربان سـهئىدى قىسـىملىرىنىڭ   

ئۇلار ئاخىر بىـر كېلىشـىم تهدبىرىنـى ئوتتۇرىغـا     . مهغلۇبىيىتىدىن بىئارام بولغانىدى

بۇ كېلىشىم بويىچه ئابـدۇنىياز كامالنىـڭ شـتابى يـۇمىلاق شـهھهر ئىچىـدە       . قويدى

ۇربان سهئىدى يېڭىشهھهردىكى شېڭ شىسـهي قىسـىملىرى بىـلهن بىـرگه     بولۇشى، ق

  .تۇرۇشى قارار قىلىنغانىدى

. دەل شۇ ۋاقىتتا ئابدۇنىياز كامـال بىـز پاجىئهلىـك تراگېدىيىسـىدىن خهۋەر تـاپتى     

قهشقهر كونىشهھهردىكى مهۋلانوفنىڭ قىسىملىرى تېخـى يېقىنـدىلا تۇتقـۇن قىلغـان     

مان شائىر قاتارلىق ئۈچ يـۈزدىن ئـارتۇق مهھبۇسـنى    مهمتىلى ئهپهندى، ئابدۇراخ

بېنزىن چېچىپ، ئوت قويۇپ ئۆلتـۈرۈپ بولغانـدىن كېـيىن يېڭىشـهھهرگه قېچىـپ      

  .بېرىۋالغانىدى

ئـۇ پۈتـۈن بىـر    . بۇ پاجىئهنى ئاڭلاپ ئابدۇنىياز كامالنىڭ يۈرىكى قاتتىق مۇجۇلدى

ئهتىسى مۇشـاۋىر  . ن ئېچىناتتىئۆزىنىڭ بىخۇدلۇقىدى. كېچه تولغىنىپ ئۇخلىيالمىدى

  :ئابدۇقادىر ھاجى ياقۇپقا تاپىلاپ دېدى

بىــز تۈنۈگــۈن يــۇمىلاق شــهھهرگه تېگىشــتىن بــۇرۇن، تۈرمىــدىن مهھبۇســلارنى  —

. بۇلار ئىش بوپتۇ، پۇشايمان قىلساقمۇ ئورنىغا كهلمهيدۇ. قۇتۇلدۇرماي خاتالىشىپتۇق

ن تۈرمه خارابىسـىدىن مهمتىلـى   سىز بىرنهچچه كىشىنى باشلاپ بېرىپ، كۆيدۈرۈلگه

ئهپهندى ۋە ئابدۇراخمان شائىرلارنىڭ جهسهت كۈلىنى بىـر قاچىغـا تولـدۇرۇۋېلىپ    

بۇ بىزنىڭ ئۇلارنىڭ روھىنـى يوقلاشـتا   . تۈمهن دەرياسى بويىغا دەپنه قىلىپ كېلىڭلار

  .ئۆتهشكه تېگىشلىك بىردىنبىر ۋىجدانىي بۇرچىمىز

چۈشـتىن  . زىپه چۈشتىن بۇرۇن بهجـا كهلتۈرۈلـدى  ئابدۇنىياز كامال تاپشۇرغان بۇ ۋە

كېيىن قۇربان سهئىدى يـۇمىلاق شـهھهردىكى شـتاب كـابىنتى ئىچىـدە ئابـدۇنىياز       

  .كامالغا ھوقۇق تاپشۇرۇپ بېرىش رەسمىيىتىنى ئۆتىدى

كابىنېت ئىچىدە بىر ئۇزۇن كهنتىر، بىرقانچه قاتتىق ئورۇندۇقتىن باشـقا كـۆزگه ھـېچ    

ھهم ئېگىز، ھهم ئۇستىخانلىق كهلگهن، قىرىق ياشلار قارىسـىنى  . نهرسه چېلىقمايتتى

  :ئالغان قۇربان سهئىدى تۇنجى بولۇپ ئېغىز ئېچىپ دېدى

مهھمۇت ئاكام بىـزگه بىـر ئېغىزمـۇ سـۆز قىلمـاي ھهم قىلچىلىكمـۇ بىـر نهرسـه          —

بۈگۈن سىزگه قۇرۇق بولسىمۇ مۇشۇ كابىنېت ئۆيىنى، ياغاچ . قالدۇرماي قېچىپ كهتتى

  .تىر ۋە ياغاچ ئورۇندۇقلارنى قالدۇرۇدىغان بولدۇقكهن



 

 

مهن ئهزەلـدىن داق يهردە   –دېدى ئابـدۇنىياز كامـال جـاۋابهن،    –رەھمهت، —

تهخـت بولسـۇن دېهقـان    -ياغاچ ئورۇندۇق بولسۇن، ھهتتا تاج. يېتىپ چوڭ بولغان

. داقتهخت كىملهرگه ئهسقاتقان دەيسىز، بۇ كـابىنېتمۇ شـۇن  -بالىلىرىغا بهرىبىر، تاج

پهلهكنىـڭ چـاقى   . مهھمۇت مۇھىتىدىن قالدى، سىزدىن قالدى، ھهممىدىن قالىـدۇ 

ــۇنداق  ــدىن ش ــمىيىتى    . ئهزەل ــرىش رەس ــۈزۈپ بې ــۇق ئۆتك ــۈن ھوق ــوش، بۈگ خ

بولۇۋاتقانىكهن، ئالـدى بىـلهن سـىزنىڭ ئىشـلىتىپ كهلـگهن تـامغىڭىزنى تهلهپ       

  .قىلىمهن

ئابدۇنىياز . ۇ ھازىر بولۇشقانىدىبۈگۈن بۇ يهرگه ھهر ئىككى تهرەپنىڭ مۇشاۋىرلىرىم

كامال قارشى تهرەپنىڭ ئهجهللىك يېرىنـى تۇتۇۋالغانىـدى، قۇربـان سـهئىدى بىـر      

ئۆڭۈپ، بىر تاتىرىپ ئاخىر ئىلاجسـىز سومكىسـىدىن تامغىسـىنى چىقىرىـپ غالىـب      

مـۇۋەققىتى قۇربـان   «: تامغىغـا ئۇيغـۇرچه، خهنـزۇچه   . رەقىبىنىڭ ئالـدىغا قويـدى  

ئارقىدىن ئابدۇنياز كامـال يهنه  . دېگهن خهت ئويۇلغانىدى» كاشغهر —سهئىدى 

  :تهگهپ دېدى

سىز مهھمۇت مۇھىتى بار چاغدا باش سهنمۇجاڭ ئىدىڭىز، ئۇ كهتكهندىن كېـيىن   —

مهھمـۇت مۇھىتىنىـڭ   . شېڭ شىسهي سىزنى مـۇۋەققهت سـىجاڭ قىلىـپ ئۆسـتۈردى    

ېنى راست كۆڭلىڭىز بىلهن ئهگهر سىز م. تامغىسى چوقۇم سىزنىڭ قولىڭىزدا ساقلىناتتى

سىجاڭ دەپ ئېتىراپ قىلسـىڭىز، ئـۇ چاغـدا مهنمـۇ سـابىق سـىجاڭنىڭ تامغىسـىغا        

شـۇ ۋەجىـدىن، مۇشـۇ نهق مهيدانـدا سـابىق      . ئوخشاش تامغا ئويدۇرۇشۇم كېرەك

  .سىجاڭنىڭ تامغىسىنى تهلهپ قىلىمهن

 ـ  . قۇربان سهئىدى تېخىمۇ قىيىن ئهھۋالغا دۇچ كهلگهنىـدى  دۇنىياز يـاق دېسـه ئاب

ئـۇ بىـرمهھهل   . دە، ئۇنىڭـدىن قۇتۇلالمايـدۇ  -كامالنىڭ ئوغىسىنى قاينىتىپ قويىـدۇ 



 

 

ئارىسالدى بولۇپ، ئاخىر يهنه سومكىسىدىن سابىق سىجاڭنىڭ تامغىسىنى چىقىرىپ 

ــا . بهردى ــۇھىتى   «ئۇنىڭغ ــۇت م ــهۋكىتى مهھم ــىغهر —ش ــگهن خهت » كاش دې

  .ئويۇلغانىدى

قولغـا  -قويۇلغاندىن كېـيىن مۇشـاۋىرلار قولـدىن    ئاشۇ ئىككى تامغا كهنتىر ئۈستىگه

ئارقىدىن بىـر مۇشـاۋىر تهكلىـپ تهلهپپۇزىـدا سـوئال      . ئۆتكۈزۈپ كۆرۈپ چىقىشتى

  :قويۇپ دېدى

ئۇنىڭغـا قانـداق خهت   . ئهمدى ئابدۇنىياز كامال سىجاڭغىمۇ بىر تامغـا كېـرەك   —

  ئويۇلسا بولار؟

ئارقىـدىنلا ئۇنىـڭ دوسـتى ۋە    . تتىئابدۇنىياز بۇ سوئالنى ئاڭلاپ پاراققىدە كۈلـۈۋە 

  :مۇھاپىزەتچىسى ھىدايى جاۋاب بېرىپ دېدى

نۇسـرىتى  «مېـنىڭچه ئۇنىڭغـا   . ئابدۇنىياز سىجاڭغىمۇ بىر تامغا لازىم، ئهلۋەتته —

  .دەپ خهت ئويدۇرساق تازا مۇۋاپىق كېلىدۇ» كاشىغهر —ئابدۇنىياز كامال 

لـېكىن قۇربـان سـهئىدى رەلـله     ھىدايىنىڭ بۇ سۆزى ھهممهيلهننى كۈلـدۈرۈۋەتتى،  

  .بولۇپ ئىزىدا ئولتۇرالماي قالدى

دېدى ئابدۇنىياز كامال يېڭـى تېمىغـا    –بولدى چاقچاقنى يىغىشتۇرۇپ تۇرايلى، —

تۈنۈگۈن تۈرمىدە خېلى كۆپ مهھبۇسنىڭ كۆيدۈرۈپ ئۆلتۈرۈلگهنلىكىدىن  –كۆچۈپ،

پـاجىئه توغرىسـىدا    بـۇ . ھېلىلا خهۋەردار بولۇپ بهكمۇ ئېچىنـدۇق ۋە غهزەپلهنـدۇق  

  .قۇربان سهئىدى سهنمۇجاڭنىڭ كۆزقارىشىنى ئاڭلاپ باقسام دېمهكچىمهن

  ...بۇ ساقچىلارنىڭ ئىشى، بۇ ئىشتىن خهۋىرىم يوق —



 

 

  ناھهقلىقى توغرىسىدا كۆز قاراشلىرىچۇ؟-ئۇنداقتا بۇ ئىشنىڭ ھهق —

—......  

مىزنىڭ پاجىئهلىـك  دېمهك، بىگۇناھ پۇقرالارنىڭ بولۇپمۇ ئهڭ سهرخىل كىشـىلىرى  —

دە، ئهممــا تارىخنىــڭ -دەپ تۇرۇۋېرىــدىكهنمىز» لهبــبهي«قىــرغىن قىلىنىشــىغىمۇ 

يامانلىققـا يامـانلىقچه، ياخشـىلىققا    «ئارغامچىسى ئۇزۇن، تهقدىرنىڭ ھۆكۈمىـدە  

تهك »ئـۆز يېغـى بىـلهن ئـۆز گۆشـىنى قـورۇش      «. پهتىۋا چىقىرىلىـدۇ » ياخشىلىقچه

 —ايتاللارنىڭ مـۇلازىمىتى ئاياغلاشـقان سـائىتى    سهنهمگه ئۇسسۇل ئوينىغان ئالا ب

  .دەل ئۇلارنىڭ بوينى كېسىلىدىغان كۈنىدۇر

ئابدۇنىياز كامالنىـڭ بـۇ غهزەپلىـك ساداسـى ئاڭلاشـقا تـاقىتى قالمىغـان قۇربـان         

پېنـى چىقىـپ كېـتهي    -كۆزلىرى ئۆپكىدەك ئېسىلىپ جـان -سهئىدىنىڭ شۇ تاپتا يۈز

بولغـۇچى ئالدىـدا تـۇرۇۋاتقىنىنى ھـېس قىلىـپ      بىراق، ئۇ ھازىر غالىب . دېگهنىدى

شـۇنداقتىمۇ ئـۇ بىرمهھهللىـك    . ئۆزىنى زورىغا بېسـىپ ئولتۇرۇشـقا مهجبـۇر ئىـدى    

  :سۈكۈتتىن كېيىن ئېغىز ئاچتى

ئاكـام مهھمـۇت   . بىز بهزى ئۇقۇشماسلىققا ھازىرەنلىككه سالاۋات دەپ تـۇرايلى  —

چه دېسـهم مېنـى ئالـداپ    مۇھىتىغا شېڭ دۇبهن بىلهن يارىشىپ قېلىـڭ دەپ شـۇن  

ئۇ بهكمۇ . دەيدىغان سۆزىمىز بار» ئىماننى قاچۇرۇپتۇ —گۇمان «. قويۇپ كېتىۋالدى

ئهگهر ئابدۇنىياز سـىجاڭ مـاقۇل   . گۇمانخور ئادەم ئىدى، سۆزۈمنى ئىلىك ئالمىدى

  .بولسا، ھۆكۈمهت بىلهن ياراشتۇرۇش يولىدا بىر كىشىلىك تۆھپهمنى ئايىمايمهن

سۆزنى ئاڭلىغاندىن كېيىن مىيىقىدا كۈلۈپ قويـۇپ ئارقىـدىن جـاۋاب    ئابدۇنىياز بۇ 

  :بېرىپ دېدى



 

 

-سـىز مهھمـۇت مــۇھىتى بىلهنمـۇ، مهخســۇس مـۇھىتى بىلهنمــۇ يـېقىن تۇغقــان      —

قېرىنداش؛ مهھمۇت مۇھىتىغا ئهگىشىپ ئىسـيان كۆتـۈرۈپ چىققـانلىقىڭىزنى شـېڭ     

ئىر ئابدۇخالىق ئۇيغـۇرنى،  تاغىڭىز مهخسۇت مۇھىتى، شا. دۇبهن تازا ئوبدان بىلىدۇ

جۈملىدىن قۇمۇل، تۇرپان، لۈكچۈن دېهقانلىرىنى كىمنىڭ ئۆلتۈرگهنلىكىنى، كىمنىڭ 

ھهرقانـداق ياراشـتۇرۇش مـۇلازىمىتىڭىز سـىزنى     . قىرغانلىقىنى سىزمۇ ئوبدان بىلىسىز

بىرىنچىدىن، مانا ھازىر يۇمىلاق شـهھهرنى ماڭـا تـارتقۇزۇپ    . قۇتقۇزۇپ قالالمايدۇ

دېمهك، مۇشۇ ئىككى چوڭ گۇناھىڭىز ئۈچۈنلا شېڭ دوبهن سىزنى ئۆلۈمگه . ڭىزقويدى

   . مهھكۇم قىلالايدۇ

غـال  -قۇربـان سـهئىدى غـال   . شۇنداق قىلىپ ئابدۇنىياز دەيدىغىنىنى دەپ بولـدى 

بۈگۈنكى بۇ ئۇچرىشىش سـۆھبىتى  . تىتىرىگىنىچه ئىزىدا شۈمشهرەپ ئولتۇرۇپ قالدى

  .زلارنىڭ دۇئېل كۆرىشىگه ئايلانغانىدىجىسمىغا خاس قىلىچۋا-ئىسمى

باراقسـان  -تـۈمهن دەرياسـىنىڭ ئهتراپىنـى بـۈك    . كۈنى -1ئاينىڭ  -7يىل  -1937

كېرەمباغنىـڭ بالـدۇر پىشـقان ئـۆرۈك     . ئۆسكهن يېشىل دەرەخزارلىق قاپلىغانىـدى 

مۇشۇ بىـرنهچچه يىـل ئىچىـدە    . مېۋىلىرىنىڭ خۇش پۇراق ھىدى دىماغقا ئۇرۇلاتتى

قىدىن قانلىق قىسمهتلهرنى بېشىدىن كهچۈرگهن قهشقهر شهھهر ئاھالىسـى  ئار-ئارقا

  .يهنىلا ئۆز ھهلهكچىلىكى بىلهن ئالدىراپ يۈرۈشهتتى

بۈگۈن ئابدۇنىياز كامالنىڭ شـتابىدا تـۇنجى قېتىملىـق شـتاب مهجلىسـى ئېچىلىـپ       

نۇرغـۇن پىكىـرلهردىن كېـيىن مويىـدىن     . نۆۋەتتىكى ۋەزىيهت مـۇزاكىرە قىلىنـدى  

  :ۇجاڭ تهكلىپ بېرىپ دېدىسهنم



 

 

بىز . ئۇنىڭغا شورا ھامىي بولۇۋاتىدۇ. مېنىڭچه شېڭ دۇبهننىڭ كارى چاغلىق ئىدى —

شورا كونسۇلىغا خهت يېزىـپ ئۇلارنىـڭ بىـز تهرەپـته تۇرۇشـىنى، ھېچبولمىغانـدا،       

  ...بىتهرەپ تۇرۇشىنى تهلهپ قىلىپ باقساق

امـالمۇ كۆپچىلىكنىـڭ رايىغـا    ئابـدۇنىياز ك . بۇ پىكىرنى ھهممهيلهن ماقۇل كـۆردى 

قوشۇلىدىغانلىقىنى بىلدۈردى ۋە شورا كونسۇلخانىسىغا يېزىلغـان خهتنـى مۇشـاۋىر    

بــۇ خهت يىغىــن . ئابــدۇقادىرھاجى ياقۇپنىــڭ يېزىــپ چىقىشــىغا ھــاۋاله قىلــدى

  :ئۇنىڭ قىسقىچه مهزمۇنى تۆۋەندىكىچه ئىدى. تارقالماستىنلا يېزىلىپ تهييارلاندى

   

ــزى« ــورانىڭ ئې ــى   ش ــزىلگهن مىللهتلهرن ــق ۋە ئې ــزىلگهن خهل ــىنىپ، ئې لگهن س

. بىزنىڭ قوشۇنىمىز ئاشۇ كىشىلهرنىڭ ۋەكىللىـرى . يۆلهيدىغانلىقىغا گۇمان قىلمايمىز

شۇ ۋەجىـدىن سـىلهر بىـز    . ھهممىمىز دېگۈدەك كهمبهغهل دېهقانلارنىڭ پهرزەنتلىرى

ا بىـتهرەپ مهيدانـدا   تهرەپته تۇرساڭلار، بىزگه يـاردەم بهرسـهڭلار، ھېچبولمىغانـد   

  »...تۇرساڭلار

   

خهت ئاققا كۆچۈرۈلگهندىن كېيىن ئۈچ كىشى ۋەكىل بولۇپ، شورا كونسۇلخانىسـىغا  

  :كونسۇل جاۋاب بېرىپ دېدى. باردى

ســىلهرگىمۇ، باشــقىلارغىمۇ يــاردەم . بىــز ھېچقايســى تهرەپــكه يــان باســمايمىز —

  ...بهرمهيمىز، ئىچكى ئىشىڭلارغا ئارىلاشمايمىز

  :ىللهر قايتىپ كېلىپ بۇ جاۋابنى ئابدۇنىياز كامالغا يهتكۈزگهندىن كېيىن، ئۇۋەك



 

 

دېگىنـى  » ئىچكى ئىشىڭلارغا ئارىلاشمايمىز«مهن ئۇلارنىڭ غهرىزىنى بىلهتتىم،  —

مهيلـى، بىـز   . نهيرەڭدىن ئىبـارەت -دەيدىغان ھىيله» ئۈچ يۈز سهر كۈمۈش يوق«

  .دېدى –ۇنىڭ زىيىنى يوق،ئ. ئۇلارنىڭ يهنه بىر مهيدان سىناپ كۆردۇق

شـۇ  . ئابدۇنىياز كامالنىڭ كۆڭلىنى بىرمهھهل غهشـلىك تۇمـانلىرى قاپلىۋالغانىـدى   

بىـر  . بۇياققـا مېڭىـپ خىيـال سـۈرمهكته ئىـدى     -تاپتا، ئۇ شتاب كابىنېتىدا ئۇياقتىن

دە، -جهڭچىنىڭ چاس بېرىپ يېنىدا پهيدا بولۇشى ئۇنىڭ خىيالىنى ئـۈزۈپ قويـدى  

  :جهڭچىدىن سورىدى

  .نېمه ئىش؟ سۆزله —

دەرۋازا سىرتىدا بىر سالاپهتلىك، ياقا يۇرتلـۇق مېهمـان سـىز بىـلهن كۆرۈشۈشـنى       —

  .ئىلتىماس قىلىۋاتىدۇ

  .باشلاپ كىر —

قاراۋۇل ئارقىسىغا بۇرۇلۇپ ماڭـدى ۋە ھايـال ئـۆتمهي ھېلىقـى مېهمـاننى باشـلاپ       

غهيرىـي سـالاھىيىتىنى   تۇرقىدىن ئۇنىڭ -ئابدۇنىياز كامال مېهماننىڭ چىراي. كىردى

دە، ئاۋۋال مېهماننى ئورۇندۇققا تهكلىپ قىلـدى ۋە ئارقىـدىنلا چـۇس    -پهرەز قىلدى

  :تهلهپپۇزدا مېهماندىن سورىدى

  خوش، تهقسىر، قېنى سۆزلىسىله، بىزگه دەيدىغان قانداق مۇددىئالىرى باركىن؟ —

غا غايىب مېهمان ئابدۇنىياز كامالنىڭ جىددىي قىياپهت بىلهن سورىغان ئاشۇ سوئالى

  :دۇدۇقلاپ جاۋاب بهردى



 

 

يـاراغ، ھهربىـي   -سـىلهردە قـورال  . مهن بىر غايىب ئهلچى، رۇمدىن كېلىۋاتىمهن —

تهلىم كۆرگهن جهڭچىلهرنىڭ كهملىكىنـى بىلىـۋاتىمهن، خالىسـاڭلار بىـز سـىلهرگه      

  ...يۆلهك بولىمىز-يېقىندىن يار

ال ئۇنىڭ سـۆزىنى ئوتتۇرىـدىن   مېهماننىڭ غهرىزىنى سېزىپ بولغان ئابدۇنىياز كام

  :بۆلۈپ كهسكىنلىك بىلهن رەددىيه بهردى

مهيلـى شـورا،   . بۇ يهردە يۈز بېرىۋاتقان ئىشلار ۋەتىنىمىزنىـڭ ئىچكـى ئىشـلىرى    —

بىز سـىرتنىڭ ھهرقانـداق   . مهيلى پهرەڭ بىزدىن يىراق تۇرغىنى ياخشى  مهيلى رۇم،

مدە سـىلى بىـلهن بـۇ ھهقـته قايتـا      باھانىلهر بىلهن ئارىلىشىشىغا يول قويمايمىز ھه

  .ئۇچرىشىشنىمۇ خالىمايمىز

  :ئابدۇنىياز كامال ئارقىدىن مهسلىههتكه بۇرۇلۇپ

تېـزدىن ئـۆز يولىغـا راۋان    . سىلهر بۇ مېهماننى دەرۋازىغىچه ئۇزىتىـپ قويـۇڭلار   —

  .دەپ ھاۋاله قىلدى –بولغىنى ياخشى،

شخانىسـىدىن چىققـان پېتـى    دە، شتاب ئى-مېهمان ئوڭايسىزلىنىپ ئورنىدىن تۇردى

  .ئاللىقاياقلارغىدۇر غايىب بولدى

تاڭلا ئهتىسى ئابدۇنىياز ما جهمهتى قىسىملىرى شـىتابىدىن يوللانغـان تۆۋەنـدىكى    

  .جىددىي ئاخباراتنى تاپشۇرۇۋالدى

   



 

 

. شىمال تهرەپتىن شورانىڭ ئاتلىق ۋە زەمبىرەكچى قىسىملىرى قاپسـاپ كېلىۋېتىپتـۇ  «

بىز شـىمال  . شىسهي قىسىملىرى مارالبېشىغا يېقىنلاپ كېلىۋېتىپتۇشهرق تهرەپتىن شېڭ 

جىـددىي  . تهرەپكه، سىز مارالبېشـى تهرەپـكه تاقابىـل تۇرۇشـنى مۇۋاپىـق كـۆردى      

  »...ئاتلانسىڭىز

   

ئابدۇنىياز كامال بۇ ئاخباراتنى تاپشۇرۇۋالغاندىن كېيىن روھىـي جهھهتـتىن خېلـى    

هن چۈشـىنىڭ ھهقىقىـي تهبىـرى مانـا     ئۇنىڭ كاچۇڭـدا كـۆرگ  . جىددىيلهشكهنىدى

-دېـگهن ماقـال  » ئىشهنگهن تاغدا كېيىـك ياتمـاپتۇ  «ئۇ . ئهمدى ئېنىق يېشىلدى

  .تهمسىلنىڭ تهكتىنى ئهمدى چۈشهنگهنىدى

ئىيۇن كۈنى بىر مىـڭ تـۆت يـۈزدىن ئـارتۇق پىـدائىيلىرىنى       -3شۇنداق قىلىپ ئۇ، 

  .باشلاپ مارالبېشىغا يۈرۈش قىلدى

   

   

  بسهككىزىنچى با

    

  ئهرۋاھتىن سادا

   



 

 

ــۇمىلاق شــهھهر«ئىســيانچىلارنىڭ  ــدۇنىياز  »ي ــى ئۆتكــۈزۈۋېلىش غهلىبىســى ئاب ن

ئهممـا بـۇ يـاش سـهركهردە بـۇ      . قىسىملىرىنىڭ روھىنى خېلى يۇقىرى كۆتۈرگهنىدى

چۈنكى ئۇنى يهنه نۇرغۇن . ۋاقىتلىق نۇسرەتنى ئانچىۋالا مۇبالىغه قىلىشقا قىزىقمىدى

  .ۈتۈپ تۇراتتىداۋانلىق ئۆتكهللهر ك

بـۇ يهردە قولـدىن كهتكـۈزۈپ قـويغىنىمىز ئېرىشـكىنىمىزدىن      «ئۇنىڭ ئۈستىگه ئۇ 

ئۇ ئۈچ يۈزدىن ئارتۇق مهھبۇسنى قۇتقـۇزۇۋېلىش بـۇرچىنى   . دەپ ئويلاتتى» ئارتۇق

  .ئىچىدىن ئازابلىناتتى-ئادا قىلالماسلىقتهك جاۋابكارلىقنى ئهسلهپ ئىچ

ــدۇنىيازنىڭ ياتــاق مهمتىلــى ئهپهنــدىنىڭ ئهرۋاھــى يــۇمىلا ق شــهھهردىكى ئاب

  .كارىۋىتى بېشىغا يوقلاپ كېلىپ، ئۇنىڭ روھىي ئازابىنى تېخىمۇ كۈچهيتىۋەتتى

ئهرۋاھ پۇتىدىن تا بېشىغىچه ئاپئاق لىباسقا ئورالغان قىياپهتته تـۇرۇپ، ئۇيقۇلـۇق   

  :ياتقان بۇ ياش سهركهردىگه خىتاب قىلىپ سۆزلهيتتى

ــۈن پ  « ــارىپى ئۈچ ــق مائ ــلهن    مهن خهل ــرىم بى ــهتكهن ئهج ــداكارلىق كۆرس ى

ماڭا قهست قىلغان قـارا نىيهتلهرنىـڭ ئـاخىر بىـر كـۈن شـهرمهندە       . پهخىرلىنىمهن

مهن ئېتىقاد ئىگىسى بولغىنىم ئۈچۈن قۇربان بېرىشتىن . بولىدىغانلىقىغىمۇ ئىشىنىمهن

 تهقـدىر بـاتۇر تهرەپـته   . ئېتىقادى بولمىغان كىشى تهقـدىرنىڭ قۇلىـدۇر  . قورقمىدىم

. ئاجىزلارنىـڭ باھانىسـى، قورقۇنچاقلارنىـڭ ئـۆزىنى ئاقلىشـى      —تهقـدىر  . تۇرىدۇ

  »...ئىرادىلىك كىشىنى تهقدىر بويسۇندۇرالمايدۇ، بهلكى ئۇنى قهتئىيلهشتۈرىدۇ

بىر ئۇلۇغ روھىنىڭ غايىۋى ئىنكاسى ئىدى؛  —ئابدۇنىياز كامالنىڭ چۈشىدە كۆرگىنى 

ياڭراق سـادالار ئۇنىـڭ كېيىنكـى ھاياتىغـا      بۇ. ئاڭلىغىنى ئهرۋاھنىڭ خىتابى ئىدى

ئۇ ئۆزىدە، ئۆز ئېتىقادى يولىدا ھهرقانداق قىسـمهتلهرگه  . كۈچلۈك تهسىر كۆرسهتتى



 

 

ئــۇ . بهرداشــلىق بېرىــپ كېتهلهيــدىغان خــاراكتېرنى يېتىلــدۈرمهكته ئىــدى     

ــدە ــا  «: يۈرەكســىزلهرنى كۆرگهن ــول، ئالتۇننىــڭ ئېســىلى ئوتت ــا، مهردانه ب قورقم

ئۇ مارالبېشى سهپىرىنى ئاشۇنداق خاراكتېرىنىڭ ھهقىقىـي  . دەپ تۇراتتى» تاۋلىنىدۇ

سىناق مهيدانى قىلماقچى ھهمدە ئۇ يهردە زەپهر قۇچۇپ قايتىپ كېلىـپ مهرىـپهت   

  ...ئۇستازى مهمتىلى ئهپهندىگه ھهيكهل تىكلىمهكچى

 ـ  ۈرۈش ئىسيانچى قىسىملار ھازىرلىقىنى تۈگىتىپ ئۈچ يول بىلهن مارالبېشىغا قـاراپ ي

. ئابدۇنىياز كامال ئوتتۇرا يول قىسىملىرى بىلهن پهيزاۋاتقا قاراپ كېتىۋاتاتتى. قىلدى

ناھىيه بازىرىدا ئۇنى نۇرغـۇن ھـۈنهرۋەنلهر ۋە بـازار ئاھالىسـى ئالـدىغا چىقىـپ       

  .كۈتۈۋالدى

كهچقۇرۇنلۇقى ئابدۇنىياز كامـال ئۈچـۈن   . قىسىملار بۇ يهردە بىر ئاخشام دەم ئالدى

ناملىق تۆمۈرچى ۋە ئۇنىـڭ    مهخسۇس چۈشكۈنخانىغا مۇھهممهد پهرەڭراسلانغان 

شاگىرتى قۇربـان قىلىـچ دېـگهن كىشـىلهر بىـر چـوڭ يېشـىل ئهدىيالغـا ئورالغـان          

  .نهرسىلهرنى كۆتۈرۈپ كىرىپ كهلدى

تۆمـۈرچى  . ئابدۇنىياز ئۇلارنى قىـزغىن قوبـۇل قىلـدى ۋە ئـۇلار بىـلهن پاراڭلاشـتى      

قال، كۆك كـۆز، بهسـتلىك كهلـگهن ۋە ئهللىـك ياشـلار      مۇھهممهد پهرەڭ سېرىق سا

ئۇ يېشىل ئهدىيالغا ئوراپ كهلـگهن ئېسـىل   . قارىسىنى ئالغان تىمهن كىشى ئىدى

  :سوۋغاتلىرىنى ئوتتۇرىغا قويۇپ دېدى

لهشكهر بېشـىغا ئۇنىڭـدىن ئـارتۇق    . مانا بۇ سىلىگه ئهكهلگهن كۆڭۈل سوۋغىمىز —

مانا بـۇ ئـۆز قولـۇم بىـلهن ياسـىغان بهشـئاتار،       يهنه كېلىپ . سوۋغا بولمىسا كېرەك



 

 

بۇ ئوقلار پولاتتىن ياسالغان بولۇپ، تۆمـۈر  . توققۇزئاتار مىلتىق ۋە ئۇلارنىڭ ئوقلىرى

  .تاختىلارنىمۇ تېشىپ ئۆتهلهيدۇ

ئابدۇنىياز كامال بۇ سوۋغاتلارنى كۆرۈپ شۇ قهدەر ھاياجانـدىكى، ئـۇ خۇشـاللىقىدا    

چراپ تۇرۇپ كهتتى ۋە تۆمۈرچىنى قۇچاقلاپ ئۇنىڭغا ئولتۇرغان ئورنىدىن دەرھال چا

  .تهكرار مىننهتدارلىق ئىزھار قىلدى

تۆمۈرچى مۇھهممهد پهرەڭ خوشلىشىپ مېڭىش ئالدىدا بىر تهكلىپ پىكىرنى دادىـل  

  :ئوتتۇرىغا قويدى

ھېچبولمىغانـدا ئـۆزۈم   . ئهتىكى سهپهرگه مېنىڭمۇ پىـدائىي بولـۇپ بـارغۇم بـار     —

  .نهق مهيداندا سىناقتىن ئۆتكۈزۈپ باقسام دەيمهنياسىغان ياراغنى 

-ئۆزلىرىنى سېپىمىزگه جان. بارىكاللا، ئۇستام، سىلىنى تۇغقان ئانىلىرىغا رەھمهت —

  .دىلىمىز بىلهن قوبۇل قىلىمىز

تۆمۈرچى ۋە ئۇنىڭ . ئابدۇنىياز، تۆمۈرچىدىن سۆيۈنۈپ ھاياجىنىنى باسالماي قالدى

  .ه شۇنداق كۆڭۈللۈك قايتىشتىھهمراھلىرى چۈشكۈنخانىدىن ئهن

ــارلىقنى تهق قىلىــپ مارالبېشــىغا قــاراپ ئاتلانــدى  . ئهتىســى ئــۇلار ھهمــمه تهيي

چـاڭلار  -ئاتلارنىـڭ تۇياقلىرىـدىن توزۇغـان توپـا    . ئهتىگهنلىك ھاۋا سالقىن ئىدى

  .يولنىڭ ئىككى چېتىدە شالاڭ ۋە پاكار ئۆسكهن ياۋا گىياھلارنى كۆمۈپ ماڭاتتى

تورغۇت -كېتىۋېتىپ، ئابدۇنىياز كامال مىنىپ ماڭغان ئاق بوز ئات مۇھهممهد پهرەڭ

ــدۇلىغا نهزەر تاشــلايتتى ــانلىقى،  . دۇل ــۇ ئاتنىــڭ ئېگىزلىكــى، گهۋدىســىنىڭ يوغ ب

تۈكلىرىنىڭ مهرۋايىتتهك پارقىراپ تۇرۇشى، ئۇزۇنچـاق بېشـىنى يـۇقىرى كۆتـۈرۈپ،     



 

 

. قاراپ مهستلىكى كهلدى تهكشى ۋە ئىلدام قهدەم تاشلىشى قاتارلىق ئالاھىدىلىكىگه

كهتـكهن بولسـىمۇ، ئۇلارنىـڭ    -ئۇنىڭ دۇكىنىغا مىڭلىغـان ھهرخىـل ئـاتلار كېلىـپ    

  .ھېچبىرى بۇ ئاتقا تهڭلىشهلمهيتتى

شــهرق تامانــدىن قۇيــاش كۆتۈرۈلــۈپ بــارچۇق دائىرىســىدىكى توغراقلىــق قــۇم  

هن شهرقىي جهنـۇب تهرەپتىكـى قويـۇق ئۆسـك    . جهزىرلهرنى قىزىتىشقا باشلىغانىدى

ئورمــانلىق بهلۋىغىغــا يېقىنلاشــقاندا، ســهزگۈر ئــاتلار ئۆزلۈكىــدىن قهدەملىرىنــى  

-ئاستىلىتىپ ئاللىقانداق بىر ۋەھىمىدىن شهپه ئاڭلىغاندەك كهينىگه داجىـپ ئارقـا  

  .ئارقىدىن كىشنهپ كېتىشتى

دېدى مـۇھهممهد پهرەك دەرھـال ئابـدۇنىيازنىڭ قۇلىقىغـا      –بىردەم توختايلى، —

يوشـۇرۇنۇپ تۇرغـان ئـوۋچىلار    . اۋۇ ئورماندا بىر ئىش باردەك قىلىـدۇ ئ –پىچىرلاپ،

  .بولۇپ قالمىسۇن يهنه

راست دېگهندەك ھايال ئۆتمهي توغراقلىقتىن ئېتىلغـان بىـر پـاي ئوقنىـڭ ئـاۋازى      

ئابدۇنىياز كامال ئاتلىق پىدائىيلىرىغا ئورماننى تۆت تهرەپتىن قورشـاش  . ئاڭلاندى

يوشـۇرۇنغان  . قلىق ھايال ئۆتمهي مۇھاسىرىگه ئېلىنـدى دە، توغرا-بۇيرۇقىنى بهردى

ئهللىككه يېقىن كىشى ئاق بايراق كۆتۈرۈپ ۋە قوراللىرىنى ئېگىـز قىلغـان ھـالهتته    

ئۇلار بارچۇق سـېپىلىگه قېچىـپ بېرىشـقا    . توغراقلىق ئىچىدىن تهسلىم بولۇپ چىقتى

ۋاتنىــڭ ئۈلگــۈرەلمهي قالغــان شــېڭ شىســهينىڭ تهمىنــات خــادىملىرى ۋە پهيزا 

دېهقان پىدائىيلىرى ئۇلارنى دەرھال قورالسىزلاندۇردى ھهمدە . ئهمهلدارلىرى ئىدى

  .ياراغلارنى غهنىيمهت ئالدى-دورا، قورال-ئورمانلىق ئىچىنى ئاختۇرۇپ نۇرغۇن ئوق



 

 

شۇ كۈنى كهچ پېشىن مهھهلدە، ئابدۇنىيازنىڭ قىسىملىرى بارچۇق سېپىلى ئهتراپىـدا  

ىڭ بىر تۇۋەنگه يېقىن چېرىكلىرى بارچۇق سېپىلى ئىچىگه شېڭ جهمهتىن. جهم بولدى

پىدائىيلارنىڭ بىرى قىسـمى  . كىرىپ سېپىل دەرۋازىلىرىنى مهھكهم تاقىۋېلىشقانىدى

قالغـان قىسـمى تـۆتكه    . تۇمشۇق ئېغىزى يېنىغا بۆكتۈرمه قىلىـپ ئورۇنلاشـتۇرۇلدى  

ئىككـى  . ندۈردىبۆلۈنۈپ سېپىل ئهتراپىنى قورشاپ مۇھاسىرە چهمبىرىكـى شـهكىلله  

قارشـى تهرەپ ۋاقىتنـى كهيـنىگه    . بىرىگه ئۈزۈلدۈرمهي ئوق ياغدۇراتتى-تهرەپ بىر

ئـۇلار شـېڭ شسـهينىڭ يـاردەمچى قوشـۇنىغا ئۈمىـد       . سوزۇش پىلانىنى تۈزگهنىدى

  .باغلىغانىدى

ئىككىنچى كۈنى دەل چۈش مهھهلدە، قاياقتىندۇر سـېپىل ئۈسـتىدە پهيـدا بولغـان     

پهلهك ئېگىـزلىكته كهڭ قانـاتلىرىنى يېيىـپ،    -ئاسـمان   جىـر ئىككى چـوڭ قـارا غىل  

قارشى تهرەپنىڭ چېرىكلىرى سـېپىل ئىچىـدە   . توختىماي ئايلىنىپ ئۇچۇشقا باشلىدى

دەپ قالپـاقلىرىنى  » ئهنه بىزنىـڭ ئـايروپىلانىمىز كهلـدى   «چۇڭ كۆتۈرۈشـۈپ  -ۋاڭ

لىرىنى سوزۇۋالغان دېمىسىمۇ قارا غىجىرنىڭ يوغانلىقى، ئۇزۇن قانات. ئاسمانغا ئاتتى

پېتـــى تهپتهكشـــى ئۇچـــۇپ مېڭىشـــى غىلجىـــر كـــۆرۈپ باقمىغـــان كىشـــىدە  

  .مىكىن دېگهن خاتا تۇيغۇ پهيدا قىلاتتى»ئايروپىلان«

ئۇ پولات ئوقنى بهشـئاتار مىلتىققـا سـېلىپ، قـارا     . مۇھهممهد پهرەڭ چاققان كهلدى

  :ۇزۇپ دېدىئارقىدىن مىلتىقنى ئابدۇنىيازغا تۇتق. غىلجىرنى قارىغا ئالدى

  .قېنى ئهمىسه، ئاۋۇ قارا غىلجىرنى سىز چىنهڭ —



 

 

غىلجىـر  . ئابدۇنىياز قارا غىلجىرنىڭ پهسرەك ئۇچۇپ كهلگهن بىرىنى دەلـلهپ ئـاتتى  

ئىككىنچـى غىلجىـر بولسـا    . نهچچه موللاق ئاتقىنىچه سېپىل ئىچىگه چۈشۈپ كهتتى

  .كهينىگه قارىماي ئاسماندىن غايىب بولدى-ئالدى

قـارا  . ۈن بارچۇق سېپىلى يېنىدا راستتىنلا رومانتىك ئويـۇن ئوينىغانىـدى  تهقدىر بۈگ

غىلجىرنىڭ ئاقىۋىتىدىن كېـيىن سـېپىل ئىچىـدىكى چېرىكلهرنىـڭ دېمـى ئىچىـگه       

سېپىل سىرتىدىكى پىدائىي يىگىتلهرنىڭ روھى كۆتۈرۈلۈپ خۇشاللىققا . چۈشۈپ كهتتى

ىلهشـنىڭ ئۈمىـد ئۇچقـۇنلىرى    ئۇلارنىڭ قهلبىدە بارچۇق سېپىلىنى ئىگ. چۆمگهنىدى

  .يالقۇنجايتتى

نـى پهمىلىـگهن   »ۋاقتىنى كهينىگه سـوزۇش پىلانـى  «قامال قىلىنغان چېرىكلهرنىڭ 

ئابدۇنىياز كامال سېپىلنىڭ شىمالىي دەرۋازىسىنى كۆيدۈرۈپ يول ئېچىش توغرىسىدا 

دە، -دەرۋازا بىـرنهچچه سـائهت ئىچىـدە كۆيـۈپ كـۈل بولـدى      . پهرمان چۈشۈردى

قېچىشـقا ئالـدىن ھـازىرلىق كـۆرۈپ قويغـان      . ا چوڭ كاۋاك پهيـدا بولـدى  ئورنىد

. چېرىكلهر ماشىنىلىرىغا ئولتـۇرۇپ، ھېلىقـى كـاۋاكتىن بۆسـۈپ چىقىشـقا باشـلىدى      

قېچىـپ كېـتهلىگهن ماشـىنا ئۈسـتىدىكى     . شۇنداق قىلىپ جهڭ رەسـمىي باشـلاندى  

شـتۇرۇلغان بۆكتـۈرمه   يېنىغا ئالدىن جايلا  چېرىكلهر دېهقان پىدائىيلارنىڭ تۇمشۇق

بارچۇق سېپىلىنى تالىشىش ئۇرۇشـى ئهنه  . قىسىملىرى تهرىپىدىن قاتتىق زەرب يېدى

يـاراغ ۋە باشـقا غهنىـيمهتلهرگه    -پىدائىيلار نۇرغۇن يېڭى قورال. شۇنداق ئاياغلاشتى

  .ئىگه بولدى

لېكىن ئىككى كۈندىن كېيىن ئابـدۇنىياز بـارچۇق سـېپىلى ئۇرۇشـىدا ئېرىشـىلگهن      

هتنىڭ كهينىدىنلا بىر يامان دىشۋارچىلىقنىڭ سايىسى ئهگىشىپ كېلىۋاتقانلىقىنى ئام

  :دە، مۇشاۋىرلىرى بىلهن كېڭهش يىغىنى ئاچتى-مۆلچهرلىدى



 

 

  بۇنىڭدىن كېيىنكى قهدەمنى قانداق تاشلايمىز؟ —

. ئابدۇنىياز كامال مۇشاۋىرلىرى ئالدىغا مۇشۇ مهسىلىنى تاللاپ مـۇزاكىرىگه قويـدى  

ئاخىرىـدا ئابـدۇنىياز   . ر زۇۋان سۈرەلمهي دېلىغۇل بولۇپ تۇرۇپ قېلىشـتى مۇشاۋىرلا

  :كامال ئۆزى ئېغىز ئېچىپ قورسىقىدىكى پىلانىنى ئوتتۇرىغا قويۇپ دېدى

تۆتىنچى نومۇرلۇق قىسىملىرى بىزنىڭ ئـارقىمىزدىنلا   —شېڭ شىسهينىڭ ياللانما  —

بولغـان كهڭ زېمىنـدىلا    بىـز ھـازىر ئاقسـۇ دەرياسـىغىچه    . قهشقهرگه بېسىپ كىردى

نـۆۋەتتىكى قهدىمىمىـز ئهنه شـۇ    . توسالغۇسىز يۈرۈش ئىمكانىيىتىگه ئىگه بـولالايمىز 

ئهســلىدە قهشــقهردە قۇربــان بولغــان ئــۈچ يــۈزدىن ئــارتۇق . زېمىنغــا قارىتىلىــدۇ

مۇراسـىمى ئۆتكـۈزمهكچى بولغـان پىلانىمىـز       مهرىپهتچىلهرگه داغدۇغىلىق دەپـنه 

  .الدۇرۇلغانلىقى ئۈچۈن ئهرۋاھلاردىن كهچۈرۈم سورايمىزۋاقتىنچه كهينىگه ق

دە، ئۇنىڭ پىكـرىگه بىـر   -كوماندىرنىڭ مۇددىئاسىنى ھهممهيلهن ئېنىق چۈشهندى

ســهپهر يۆنىلىشــى مۇئهييهنلهشــتۈرۈلگهن بــۇ پىــلان . ئېغىــزدىن مــاقۇل بولۇشــتى

  .تۆۋەندىكى قىسىملارغا ئۇقتۇرۇلدى

تهشكىلىي رىتىم بـويىچه قوزغىلىـپ، شـهرقىي    شۇنداق قىلىپ، ئهتىسى پۈتۈن قىسىم 

قهدىمكى ھارۋا يولىنىڭ چهت تهرىپىـدە قـارامتۇل پاكـار    . شىمالغا قاراپ ئاتلاندى

ئوڭ تهرەپته بىپايان چۆللـۈك قـاغجىراپ   . تۇمشۇق تاغلىرى شىمالغا قاراپ سوزۇلاتتى

ئاران -رانقوزغۇنلار ئا -تومۇزنىڭ تهپتىدىن چاڭقاپ ھالىدىن كهتكهن قاغا. ياتاتتى

پىــدائىيلار ئاتلىرىغــا غــانجۇغىلاپ ماڭغــان . بۇيــان ئۇچۇشــۇپ يــۈرەتتى-ئۇيــان

  .ساناچلىرىدىكى سۇنى سۈمۈرۈپ ھاللىنىۋېلىپ يهنه ئىلگىرىلهيتتى



 

 

تۇمشۇق چوققىسىنىڭ شهرق يامزىلىدىكى بىر تۈزلهڭلىكته بارچۇق سـېپىلى جـېڭىگه   

اتناشقان پىدائىيلار ئۇچراشتى ۋە قاتناشقان قىسىم بىلهن تۇمشۇق بۆكتۈرمه جېڭىگه ق

-ئۇلار دەم ئالغاچ قولغا چۈشۈرگهن ئولجـا . ئۆزئارا غهلىبه ھېسسىياتلىرىنى تۆكۈشتى

ــى بهس ــلهن سۆزلىشــهتتى-غهنىيمهتلىرىن ــۇھهممهد پهرەڭ . بهس بى ــق م پهيزاۋاتلى

  :ھاياجانلانغان ھالدا دېدى

تۇرىدىغان مۇھىم  قهشقهر چوڭ يولىنى توسۇپ-مۇشۇ تۇمشۇق چوققىسى ئۈرۈمچى —

يىلى ئهتىيازدا  -1933. ھهربىي گېنېراللار ھه دېگهندىلا مۇشۇ يهرنى تالىشىدۇ. جاي

بىلهن خۇيزۇ ما شاۋۋۇ قىسىملىرى ئوتتۇرىسىدا قىرىق يهتته كۈن   گېنېرال تۆمۈر ئېلى

بـۇ قېـتىم بـۇ يهردە بىزمـۇ غهلىـبه      . جهڭ بولغان، ئاخىرى تۆمۈر ئېلى غهلىبه قىلغان

  .قىلدۇق

پىدائىي يىگىتلهر بۇ يهردە خۇماردىن چىققۇچه دەم ئېلىۋالغانـدىن كېـيىن بـۇيرۇق    

ئۇلار يولغا چىقىـپ ئـۇزۇن ئـۆتمهي، قاياقتىنـدۇر ئىككـى      . بويىچه يهنه ئاتلاندى

ئايروپىلان ئۇچـۇپ كېلىـپ، رەتمـۇرەت كېتىۋاتقـان ئـاتلىق قىسـىملارنىڭ بېشـىدا        

نكاس بىلدۈرمىگهندىن كېيىن ئـايروپىلان  پىدائىيلار ئۇنىڭغا ئى. ئهگىشكه باشلىدى

  .تېخىمۇ پهسلهپ ئۇچۇپ، ئاتلارنى ئۈركۈتۈشكه باشلىدى

  !قارا غىلجىر —

. كوماندىر ئابدۇنىياز كامال تورغۇت دۇلدۇلى ئۈستىدە تۇرۇپ ئۈنلۈك سۈرەن سالدى

ئارقىدىنلا ئـايروپىلان پهس ئۇچـۇپ كېلىـپ پىـدائىي يىگىتلهرنـى ئوققـا تۇتۇشـقا        

  .باشلىدى



 

 

غهزىپى تېشىپ، قهھرى ئۆرلىگهن ئابدۇنىياز كامال تاغ باغرىدىكى بىر ئېگىز قىيالىققا 

دە، بهشئاتار مىلتىقتىن چهنلهپ ئېتىپ ئايروپىلاننىـڭ بىرىنـى تـاغ باغرىغـا     -چىقتى

ئىككى نهپهر ليۇتچىك پاراشۇت بىـلهن سـهكرەپ چۈشـۈپ قـول     . دومىلاتقۇزۇۋەتتى

  .ئايروپىلان بهدەر تىكىۋەتتىيهنه بىر . كۆتۈرۈپ تهسلىم بولدى

بۇ دېهقان پىدائىيلىرىنىڭ ئاددىي قورال بىلهن تۇنجى قېتىم ئايروپىلان ئېتىۋېلىشـى  

-بۇ ۋەقه كهلپىننىڭ كۆيۈك تاغلىرى بىلهن دالاشور دەپ ئاتىلىـدىغان دەشـت  . ئىدى

شۇ چاغدا، بىـر پىـدائىي ئابـدۇنىياز كامالـدىن     . چۆللۈك ئهتراپىدا يۈز بهرگهنىدى

  :ىدىسور

  كوماندىر، سىز بۇ ماھارەتنى نهدىن ئۆگهنگهن؟ —

دېـدى كومانـدىر پىـدائىي جهڭچىسـىگه جـاۋاب       –ئهرۋاھلارنىڭ ساداسىدىن، —

  .بېرىپ

نـى ئېلىشـتىكى   »بـارچۇق سـېپىلى  «بىـلهن  » يـۇمىلاق شـهھهر  «دېمىسىمۇ ئۇنىـڭ  

ارىتى كوماندىرلىق ئىقتىدارى ۋە قارا غىلجىرنى ئېتىپ چۈشۈرۈشتهك مهرگهنلىك ماھ

ئهمدى ئهمـدى ئـۇنى ھهممىسـى    . قول ئاستىدىكىلىرىنى ئۇنىڭغا چوقۇندۇرغانىدى

بومباردىمان زەربىسىدە قۇربـان بولغـان    —ئۇ . سۆزسىز ھۆرمهتلهيدىغان بولغانىدى

ــۇزدى  ــدائىيلارنى دەپــنه قىلىــپ، يارىــدارلارنىڭ داۋالاتق ئهســىرگه ئېلىنغــان . پى

مۇيىـدىن سـهنمۇجاڭغا تاپشـۇرغاندىن    ليۇتچىكلارنى سـوراق قىلىـش ۋەزىپىسـىنى    

  .كېيىن، پۈتۈن قىسىملىرىنى باشلاپ ئاقسۇ دەريا ساھىلىغا قاراپ يولغا چىقتى

   



 

 

   

  توققۇزىنچى باب

    

  تىركىشىش

تارىمنىڭ ئهڭ چوڭ تارمىقى بولغان ئاقسـۇ دەرياسـى تهڭرىتاغنىـڭ خـانتهڭرى ۋە     

ئۆركهشلهپ ئېقىـپ كېلىـدىغان    مۇزلىرىدىن ھاسىل بولۇپ،-تۆمۈر چوققىلىرىنىڭ قار

ئۇ ھېسابسىز مۇنبهت زېمىنلارنى سۇغىرىپ، بۇ . نۇرغۇن ئېقىنلارنىڭ بىرىكمىسى ئىدى

  .بوستانلىققا ئايلاندۇرغانىدى-زېمىنلارنى باغۇ

 —كېيىن ئۇ . ئىسهاق تاغا بىرمهھهل دەريانىڭ شىمالىدا شتاب تهسىس قىلىپ تۇرغان

بولۇپ يۈرۈپ كهتكهندىن كېيىن، بـۇ يهردە   ئۆلكىلىك ھۆكۈمهتكه مۇئاۋىن رەئىس

  ...بىر بوشلۇق پهيدا بولغانىدى

مانا ئهمدى دەريانىڭ شىمالىنى شـېڭ جهمهتـى قىسـىملىرى بىـلهن ئـاق ئـورۇس       

دەريانىـڭ جهنۇبىغـا ئابـدۇنىياز كامـال     . ياللانمىلىرى ئىشغال قىلىپ تۇرۇۋاتـاتتى 

. ىملار كېلىـپ ئورۇنلاشـتى  باشچىلىقىدىكى ئۇلارغـا قارشـى ئىسـيان كۆتـۈرگهن قىس ـ    

ئابدۇنىياز كامال قىسىملىرىنى سايئېرىق، ئايكۆل، قۇمباش ۋە ئاۋات غورۇچـۆلگىچه  



 

 

دەريانىڭ جهنۇب تهرىپىگه كۈچلـۈك  . جايلاشتۇرۇپ مۇداپىئه بهلۋېغى ھاسىل قىلدى

شىمال تهرەپ ئۆزلىرىنىڭ خىل قوراللىرىغـا تايىنىـپ   . قاراۋۇل ئهترىتى جايلاشتۇردى

ئىككــى تهرەپ بىــر مهھهل . رەپــكه پاراكهنــدىچىلىك سـېلىپ تــۇراتتى جهنـۇب ته 

  .تىركىشىش ھالىتىنى ساقلىدى

يــاراغنى تولــۇقلاش ۋە شــىمال -ئابــدۇنىياز كامــال پۇرســهتتىن پايــدىلىنىپ قــورال

تهرەپنىڭ ئارقا تهرىپىگه ئۆتۈپ پاراكهندىچىلىك سېلىش پىلانىنى ئـويلاپ، داۋۇت  

سهرخىل چهۋەندازلىرىنى ئېلىپ غورۇچـۆل ئـارقىلىق    شهمشهر قاتارلىق يۈزگه يېقىن

پۈتۈن قىسىم بويىچه بۇ ئىش قاتتىق سـىر  . مهخپىي ھالدا شهرققه قاراپ يۈرۈپ كهتتى

ئۇلار چاقماق تېزلىكىدە يۈرۈش قىلىپ، دەريادىن ئۆتۈپ، قاراتالنىـڭ  . تۇتۇلغانىدى

بولۇپمـۇ شـېڭ   . ئايىغى بىلهن سىڭىپ، شايار، كوچا قاتـارلىق جـايلارنى ئىگىلىـدى   

جهمهتىنىڭ كوچا شـهھهر ئىچـى ۋە كـارىزدىكى قىسـىملىرىغا تۇيۇقسـىز تېگىشـىش       

ئۇسۇلى بىلهن نۇرغۇن قوراللارنى غهنىيمهت ئالغاننىڭ سىرتىدا، بىرنهچچه يۈز يېڭى 

پىدائىيلارنى باشلاپ شتابقا قايتىپ كهلـدى ۋە قىسـىم كومانـدىرلىرى يىغىنىـدا بـۇ      

  :لات بېرىپ دېدىقېتىمقى ھهرىكىتىدىن دوك

بىزنىـڭ بـۇ قېتىمقـى    . ئىرادە ۋە جاسارەت بولسىلا تهقدىرنى قايىل قىلغىلى بولىدۇ —

  .چاقماق تېزلىكىدە ئېلىپ بارغان جهڭگىۋار يۈرۈشىمىز ئۇنى ئىسپاتلاپ بېرەلهيدۇ

زەپهر نۇسرەتلىرىدىن شادلانغان ئابدۇنىياز كامـال دوسـتى ھىـدايى ۋە مۇشـاۋىرى     

يېزىلاردا چۈشـكۈن بولـۇپ ئورۇنلاشـقان    -ى ئهگهشتۈرۈۋېلىپ يېزائابدۇقادىر ھاجىن

ئىنتىزام ئهھۋالىنى كـۆزدىن  -مهئىشهتى ۋە قائىدە -پىدائىي جهڭچىلهرنىڭ تۇرمۇش 

خانىقاسـىنى زىيـارەت   » ئـايكۆل مهۋلانهم «ئارقىدىن ئاتـاقلىق  . كهچۈرۈپ چىقتى

انىقا ئىمارەتلىرى قويۇق مهشهۇر ئايكۆل ئۆستىڭى بويىغا سېلىنغان بۇ خ. قىلىپ باردى



 

 

. پهلهك بوي تارتقان تېرەك بوستانلىق ئوتتۇرىسىدا قهد كۆتۈرۈپ تـۇراتتى -ۋە ئاسمان

بۇ ئىمارەتلهر خانىقا بىناسى، مهدرىسه بىناسى ۋە ئوقۇغۇچى تالىپلارنىڭ تـۆت چاسـا   

  .ياتاقلىرىدىن تهركىب تاپقانىدى-قىلىپ سېلىنغان نۇرغۇن ھۇجرا

يىللاردىكى قاراتاللىق ياش ئىمامى موللا  -1937انىقاسىنىڭ خ» ئايكۆل مهۋلانهم«

دانىش ھهنىپى بۇ يهرگه زىيارەتكه كهلگهن يـاش سـهركهردە ئابـدۇنىياز كامالغـا     

  :نىڭ تارىخىي ئارقا كۆرۈنۈشىنى تونۇشتۇرۇپ دېدى»ئايكۆل مهۋلانهم«

ئىـگه  سهككىز يۈز يىللىـق تارىخقـا   -كهم دېگهندىمۇ يهتته» ئايكۆل مهۋلانهم« —

مۇقهددەس بىر جاي، بۇ جاينى شۇ چاغنىـڭ ئهڭ چـوڭ ئـالىمى ۋە ئهللامىسـى دەپ     

شـۇ  . تونۇلغان مهۋلانه جالالىـدىن دېـگهن زات ئـۆز قـولى بىـلهن بهرپـا قىلغـان       

زامانلاردا چىڭگىزخان نهسهبىدىن تۇغلـۇق تۆمۈرخـان ئاقسـۇدا ئاسـتانه قـۇرۇپ،      

تۇغلـۇق  ). تهختـته ئولتۇرغـان   يىللاردا -1367 — 1347(خانلىق تهختكه چىققان 

ئـايكۆل  «ئۇسـتاز تۇتـۇپ، مۇشـۇ    -تۆمۈرخان مهۋلانه جالالىـدىن ھهزرىتىمنـى پىـر   

بىزنىڭ بۇ دىيارىمىزدا ئىككـى  . گه تاۋاپ قىلىپ كېلىپ مۇسۇلمان بولغان»مهۋلانهم

بىرىنچـى قېتىمقـى، قاراخـانىيلار دەۋرىـدە     . قېتىم چوڭ ھىدايهت بارلىققـا كهلـگهن  

مانىنىڭ دالالىتـى بىـلهن سـۇتۇق بۇغراخاننىـڭ مۇسـۇلمان بولۇشـى؛       ئهبۇنهسىر سا

ئىككىنچى قېتىمقى بولسا، مهۋلانه جالالىدىن ھهزرىتىمنىڭ تهلىمـى بىـلهن تۇغلـۇق    

  .تۆمۈرخاننىڭ مۇسۇلمان بولۇشى

ئابـدۇنىياز كامـال ۋە   . موللا دانىش ھهنىپى سـۆزىنى تېخـى ئاخىرلاشـتۇرمىغانىدى   

-انىدىن خـۇددى دەرس ئـاڭلاپ ئولتۇرغـان ئۆسـمۈر    ئۇنىڭ ھهمراھلىـرى سـاھبىخ  

بالىلاردەك كۆزلىرىنى ئۈزەلمهي موللا دانىـش ھهنىپىنىـڭ نۇتقىغـا مهھلىيـا بولـۇپ      

  .كېتىشكهنىدى



 

 

. دەل شۇ ئهسـنادا قـارا غىلجىرلارنىـڭ گـۈركىرەپ كېلىۋاتقـان شـاۋقۇنى ئاڭلانـدى       

ابـدۇنىياز كامـال   ئ. تهرەپكه قېچىپ كېتىشـتى -ئادەملهر پاناھلىنىش ئۈچۈن تهرەپ

تهمكىنلىك بىلهن مىلتىقنـى بهتـلهپ تهييارلىۋېلىـپ، خانىقـا يېنىـدىكى ئهللىـك       

مېتىرچه ئېگىز ئۆسكهن، ئاچىماق شاخلىق بىر چوڭ ئـاق تېـرەك ئۈسـتىگه خـۇددى     

ئــايروپىلان خانىقانىــڭ ئۈســتىدە . دارۋازدەك يامىشــىپ چىقىــپ دەلــلهپ تــۇردى

  :پ كېلىۋىدى، ئابدۇنىياز كامال شۇئانئايلىنىپ ئابدۇنىياز كامالغا يېقىنلا

دېگىـنىچه ئايروپىلاننىـڭ قورسـىقىنى چهنـلهپ      –!مهۋلانا جالالىدىن پىرىم! يا —

تـۈتهك چىقىشـقا   -شۇئان ئايروپىلاننىـڭ قـۇيرۇق تهرىپىـدىن قويـۇق ئىـس     . ئاتتى

پاراشۇت بىلهن سهكرىگهن ئاق ئورۇس ليۇتچىكى پهسلهپ كېلىپ تېـرەك  . باشلىدى

ئۇنىڭ شۇ چاغـدىكى قىيـاپىتى خـۇددى دارغـا ئېسـىلغان      . لىنىپ قالدىشېخىغا ئى

مۇشـۇنداق  . پىدائىي يىگىتلهر ئۇنى تۇتـۇپ ئهسـىرگه ئالـدى   . ئوغرىغا ئوخشايتتى

مۆجىزىلهردىن يهنه بىر قېتىمقىسى تهخمىنهن ئىككى ھهپتىلهر ئۆتكهندىن يهنه بىر 

ئاۋاتنىڭ سىدىق كۆۋرۈكى قېتىمقىسى تهخمىنهن ئىككى ھهپتىلهر ئۆتكهندىن كېيىن 

  ...دېگهن يېرىدىمۇ يۈز بهردى

ئهممـا ئـۇزۇن   . شۇنىڭدىن كېيىن ئايروپىلاننىڭ كېلىشى بىرمهھهل تىنچىـپ قالـدى  

ئۇنىڭـدا قارشـى   . ئۆتمهي، ئابدۇنىياز كامال بىر مهخپىي ئاخبـارات تاپشـۇرۇۋالدى  

ە ئۇچتۇرپانغا ئاتمىش چېرىكى ئوغرىلىقچه بۇ ياققا ئۆتۈپ كېچىد-تهرەپنىڭ ئهللىك

ئابدۇنىياز سىجاڭ شـتاب قومانـدانلىقىنى   . يۈرۈپ كهتكهنلىكى دوكلات قىلىنغانىدى

مويىدىن سهنمۇجاڭغا تاپشۇرۇپ قويۇپ، ئۆزى ئىككى يۈزچه يىگىتنى باشـلاپ ئىـز   

يىگىتلهرنىڭ بىر قىسمى دەريـا بـويلاپ   . قوغلىغان پېتى ئۇچتۇرپانغا قاراپ ئاتلاندى

بىر قىسـمى خاڭگۇڭنىـڭ جهنـۇبىي قىسـمىغا قـاراپ ئـامبۇر        كۆۋرۈك تهرەپكه، يهنه



 

 

قارشى تهرەپ چېكىنىش يولىنىڭ قامال قىلىنغـانلىقىنى  . شهكىلدە ئىلگىرىلهپ باراتتى

دە، ئالاقىزادىلىكته بىر قىسمى ئوڭ تهرەپ بىـلهن ئاقيارغـا، يهنه بىـر    -تۇيۇپ قالدى

  ...اچتىقىسمى چهپ تهرەپ بىلهن دەڭلىمه تاغلىرى ئىچىگه قاراپ ق

قاچقۇن قىسىملارنىڭ . قوغلىغۇچىلار قاچقۇنلارنى تاڭ ئاتقۇچه قوغلاپمۇ ئۇچرىتالمىدى

  .تۈن قاراڭغۇسىدىن پايدىلىنىپ نهلهرگه غايىب بولغانلىقىنى ھېچكىم بىلمهيتتى

ئهتىسى چۈش مهھهلدە ئابدۇنىياز كامـال ۋە ئۇنىـڭ قىسـمى ئۇچتۇرپانغـا يېتىـپ      

لىرىدىن نۇرھاجى قاتارلىق كىشىلهر ئۇلارنىڭ ئالدىغا چىقىپ بۇ يهر مۆتىۋەر. باردى

كۈتۈۋالدى ھهمدە ئۆزىنىڭ ھهشهمهتلىك سهيناسـىدا چۈشـكۈن راسـلاپ بـۇ يېڭـى      

  .چهۋەندازلارنى سېخىيلىق بىلهن مېهمان قىلدى

ھېلىقـى قـاچقۇنلارنى قانـداق    «خىيـالى يهنىـلا   -لېكىن، ئابدۇنىياز كامالنىڭ ئـوي 

ئۇنىڭ ئهقىـل مهسلىههتچىسـى   . دېگهن نۇقتىدا ئايلىناتتى» ؟ئىزدەپ تۇتۇش كېرەك

  :مۇشاۋىر ئابدۇقادىر ھاجى ياقۇبى ئۇنىڭغا تهكلىپ بېرىپ دېدى

مېنىڭچه قاچقۇنلارنى ئىزدەيمىز دېسهك ۋاقتىمىز بىهۇدە ئىسراپ بولغۇدەك، ئـۇلار   —

ياراغ -ورالئۇنىڭغىچه بىز بۇ يهردىكى ق. ئۆزىنى ئاشكارىلىغان چاغدا بىر گهپ بولار

ــورال   ــى ق ــدىلىنىپ يېڭ ــىدىن پاي ــۇ يهردە  -كارخانىس ــاق، ب ــاراغ تهييارلىۋالس ي



 

 

كـېچهكلهر  -تىككۈچىلىك كارخانىسىمۇ بار ئىكهن، پىدائىيلارنى بىر قۇر يېڭـى كىـيىم  

  .ئىككى ھهپته ئىچىدە تهلتۆكۈس پۈتىدۇ-بۇ ئىككى ئىش بىر. بىلهن تهمىنلىۋالساق

هكلىپىنـى دەرھـال قوبـۇل قىلـدى ۋە بـۇ ئىشـلارنى       ئابدۇنىياز كامال بۇ ئورۇنلۇق ت

ئۇچتۇرپان مۇداپىئهسىگه . بېجىرىشكه مۇشاۋىرى ئابدۇقادىر ھاجىنى مهسئۇل قىلدى

ئۆزى بىر بهن قاراۋۇللىرى بىلهن . داۋۇت شهمشهرنى مهسئۇل قىلىپ بۇيرۇق چىقاردى

  .نۇرھاجى سهيناسىدا قېلىپ شتاب ئىشلىرىنى باشقۇرۇپ تۇردى

پ قالغان بىر كـۈنى، ئـۇ سـاھىبخانا نۇرھاجىنىـڭ باشـلامچىلىقىدا توققـۇز       قولى بوشا

بۇلاقنى زىيارەت قىلدى، ئارقىدىن مۆلجهر تاغ ئۈسـتىگه چىقىـپ شـهھهر ئهتراپىغـا     

بۇ يهرنىڭ شىمالىي پاسـىلىنى  . نهزەر تاشلاپ بۇ يۇرتنىڭ گۈزەللىكىگه ھهيران قالدى

ن دەرياسىنىڭ شاۋقۇنلىرى ئاڭلىنىـپ  بويلاپ غهربتىن شهرق تامان ئاقىدىغان توشقا

دەرەخــلهر، بــاغلار قهد -تــۇراتتى، دەريــا ســاھىلىدا تۇتــاش كهتــكهن قويــۇق دەل 

يىراقتا تهڭرىتاغنىڭ قارلىق چوققىلىرى باش كۆزنىڭ ئـالتۇن نۇرىـدا   . كۆتۈرگهنىدى

  .تاۋلىنىپ مهرۋايىتتهك پارقىراپ تۇراتتى

غ توغرىسىدىكى ھېكايىسـى بىـردىنلا   بىر مهھهلدىن كېيىن ساھىبخانىنىڭ مۆلجهر تا

ئابدۇنىياز كامالنىڭ دىققىتىنى جهلپ قىلىۋالدى، نۇرھـاجى بۇنىڭـدىن بىـر ئهسـىر     

ــۈز بهرگهن    ــۇ يهردە ي ــۇرۇن ب ــى «ب ــدە يېغىلىق ــڭ  «، »جىگ ــۇللا پالۋاننى رەھمىت

توغرىسىدا ھېكـايه قىلغانىـدى، ئابـدۇنىياز    » مۆلجهر تاغ جېڭى«ۋە » تهرجىمىهالى

  .ىنىپ بۇ تاغقا قۇربان بولغانلارنىڭ روھىغا دۇئا قىلدىكامال تهسىرل

نۇرھاجى كۆپنى كۆرگهن ۋە نۇرغـۇن مۇتـالىئه سـورۇنلىرىغا قاتنىشـىپ، كـۆپلىگهن      

  .تارىخىي ھېكايىلهرنى توپلىغان بىلىملىك شهخس ئىدى



 

 

دەپ يېڭى ھېكايىسىنى باشـلىماق بولـدى سـاھىبخانا     –ئاۋۇ تهرەپكه قارىسىلا، —

» دۇلـدۇل ئوقـۇر  «ز ھازىر تۇرۇۋاتقان مۇشۇ تاغنىڭ غهربىي تهرىپىـدە  بى –نۇرھاجى،

-دېگهن مهشهۇر تارىخىي ئابىدە بار، بۇ ھهقـته مىـڭ يىللاردىـن بۇيـان ئېغىـزدىن     

بۇ رىـۋايهت  . ئېغىزغا كۆچۈپ كېلىۋاتقان ئاجايىپ قىزىقارلىق تارىخىي رىۋايهت بار

رى بىزنىڭ ئۇچتۇرپاندا ئۇزۇن دۇلدۇل مىنگهن لهشكهرلى  تۇران شاھى ئافراسياپنىڭ

 920(ئافراسياپ توغرىسىدا ئوبۇلقاسـىم فىـردەۋس   . تۇرغانلىقى بىلهن مۇناسىۋەتلىك

ناملىق كىتابىدا ناھايىتى كۆپ ھېكايىلهر »شاھنامه«نىڭ مهشهۇر ) يىللار -1021 —

نىڭ ھېكايىلهشتۈرۈلگهن تـۈركچه نۇسخىسـىنى مهنمـۇ كـۆپ     »شاھنامه«. سۆزلىنىدۇ

ئافراسياپ ئادىللىقتـا ۋە باتۇرلۇقتـا ھهقىـقهتهن تهڭدىشـى يـوق بۈيـۈك       . ئوقۇغان

  .شهخس ئىكهنىدۇق

ئابدۇنىياز كامال ساھىبخانىنىڭ تارىخ ساۋاتىغا قايىـل بولغانىـدى، ئـۇ ئارقىـدىنلا     

  :يۇمۇرلۇق قىلىپ سوئال قويۇپ دېدى

. تهمسـىل بـار  -دەيـدىغان ماقـال  » ئات ئايلىنىپ ئوقۇرىنى تاپار«خهلقىمىزدە  —

مۇشۇ يۇرتتا بولغىنىغا قارىغانـدا ئافراسـياپ مۇشـۇ ئۇچتۇرپـانلىق     » دۇلدۇل ئوقۇر«

  ئوخشىمامدۇ؟

  :نۇرھاجى كۈلۈپ تۇرۇپ جاۋابهن دېدى

بۇ نۇقتىنى ئىنكار قىلغىلى بولمايدۇ، رىـۋايهتته ئۇچتۇرپـاننى ئافراسـياپ ئـۆزى      —

نىڭ ئوقۇرىـدىن باشـقا   بۇ يۇرتتا يهنه ئافراسياپ. بهرپا قىلغان دېگهن مهلۇماتمۇ بار

سهركهردە، راسـتىنى دېسـهم، ئۆزلىرىنىـڭ    . قاتارلىق يايلاقلارمۇ بار» قۇلان سارىق«

ئۇستىخانلىرىنىڭ بىـر پارچىسـىمۇ مۇشـۇ ئۇچتۇرپانغـا مهنسـۇپ، ئاڭلىسـام سـىلى        



 

 

بـۇ  . دەيدىغان بىر يېزا بـار » توقسۇن«توقسۇندىن ئىكهنلا، بىزنىڭ ئۇچتۇرپاندىمۇ 

دىن كېـيىن توقسـۇنلۇقلارنى كۆچـۈرۈپ كېلىـپ بهرپـا      »ېغىلىقىجىڭدە ي«مهھهلله 

مهن سىلىنى ئاشـۇ يېزىـدا ئولتۇرۇشـلۇق، مهن يـېقىن ھهمسـۆھبهت      . قىلىنغانىكهن

. بولۇپ ئۆتۈۋاتقان بىر مويسىپىت كىشى بىلهن كۆرۈشتۈرۈشنى ئـارزۇلاپ قېلىـۋاتىمهن  

  !ئىككىڭلار تۇغقان چىقىپ قالامسىلهر تېخى

ئۇلار ئهنه . بۇ يېڭى ئۇچۇرنى ئاڭلاپ تېخىمۇ ھاياجانلىنىپ كهتتىئابدۇنىياز كامال 

شۇنداق قىزغىن پـاراڭ بىـلهن مـۆلجهر تـاغ ئۈسـتىدىن پهسـلهپ چۈشـۈپ سـهينا         

  .ئالدىغان كهلگهنلىرىنى تۇيماي قېلىشتى

گىياھلار ئۆستۈرۈلگهن، توغرا تامغا يۆلهپ ئېگىز -پېشايۋاننىڭ ئالدى تهرىپىگه گۈل

گىلهمــلهر -ســالغان تاختــايلىق ســۇپا ئۈســتىگه قىپقىزىــل زىلچــاۋە كهڭ قىلىــپ يا

سېلىنغان، سهينانىڭ ئىچىدىكى غايهت چوڭ تېرەكنىڭ ھهر تهرەپكه غۇلاچ يايغـان  

شاخلىرى ئاستىدا مۇشاۋىر ئابدۇقادىرھاجى بىلهن بىـر سـۆلهتلىك مېهمـان ئۆزئـارا     

ر قورۇغـا كىرىـپ   قىزىق پاراڭ قىلىشىۋاتقاننىڭ ئۈستىگه نۇرھـاجى بىـلهن كومانـدى   

دە، ئۇلار سالام بېرىشكهندىن كېيىن زىلچا سـېلىنغان سـۇپىغا جهم بولـۇپ    -كهلدى

  .مۇڭداشتى

دېـدى مۇشـاۋىر،    –بۇ مېهمـاننى بۈگـۈن بـۇ يهرگه مهن باشـلاپ كېلىـۋاتىمهن،      —

شهرىپى ئهمهت پاختا، بـۇ  -ئىسىم –ئابدۇنىياز كامالغا سۆھبهتدىشىنى تونۇشتۇرۇپ،

ئـۇ، بۈگـۈن بىـزگه قـۇرۇق قـول      . كىسـىنىڭ مـۇۋەققهت باشـلىقى   زات بۇ ناھىيه بان

كهلمىدى، ئهللىك سهر ئالتۇن، بهش يۈز سهر كۈمۈش، ئـون تـال مىلتىـق سـوۋغات     

  .ئالغاچ كهلدى



 

 

ئهمهت پاختا بېشىغا قارا دۇخـاۋا تاشـلىق نېپىـز سـهرپۇش، پۇتىغـا قـارا شـىبلىت،        

ئوتتـۇرا ياشـلىق كىشـى    ئۇچىسىغا كۆك رەڭلىك چهكمهندىن جىلىـتكه كىيىۋالغـان   

ئۇ سوۋغاتلىق ماللىرىنى ئوتتۇرىغا يايغانـدىن كېـيىن مۇددىئاسـىنى بايـان     . ئىدى

  :قىلىپ دېدى

ئهمهت پاختا دېگهن لهقىمىمۇ . مېنى ئهسلىدە كىشىلهر ئهمهت كارۋان دېيىشىدۇ —

مهن ئىسـهاق تاغىنىـڭ ھهرقايسـى    . ئاشۇ كارۋان سودىسـى بىـلهن مۇناسـىۋەتلىك   

توپلىغان سهكسـهن مىـڭ تۇيـاق چـارۋا مـاللىرىنى ئۇچتۇرپانـدىن        تهرەپلهردىن

ــتىم  ــكه ياردەملهش ــا ئۆتكۈزۈش ــۇۋەپپهقىيهت  . قاراقولغ ــودىنىڭ م ــالىق س ــۇ جاپ ب

خوجىدارىمۇ مهن ئىدىم، كېيىن بۇ يهردىكى بانكىنىـڭ ۋاقىتلىـق مهسـئۇلى بولـۇپ     

ئۇچتۇرپان ساقچى  ھهربىرلىرىنىڭ بۇ يهرگه كېلىۋاتقانلىقلىرىنى ئاڭلاپ. تهيىنلهندىم

ئۇلار ئېلىپ مېڭىشقا ئارتۇقچه يۈك بولۇپ قالغان ئـون  . خادىملىرى قېچىپ كېلىشتى

  .بۈگۈن ئۇلارنىمۇ ئالغاچ كهلدىم. تال مىلتىقنى بانكىغا ئامانهت قويۇپ قاچقانىدى

ئابــدۇنىياز كامــال بــۇ غهنىــيمهتلهردىن ســۆيۈنگهنلىكىنى ئىزھــار قىلىــپ، ئهمهت 

ئهممـا ئىسـهاق تاغىنىـڭ شـورا تهرەپ بىـلهن      . لىقىنى بىلـدۈردى پاختىغا مىننهتدار

  .بولغان سودا مۇئامىلىسى توغرىسىدا ھېچقانداق گهپ ئاچمىدى

شۇ ئهسنادا، نۇر ھاجىنىڭ ئوغلى ئابـدۇۋاھىت سـويغان ئهركهك پاقلاننىـڭ گۆشـى     

پاراڭ ئاياغلىشىشقا ئۈلگۈرتـۈپ داسـتىخان سـېلىندى ۋە    . پىشىپ تهييار بولغانىدى

ــ ــدىبى ــا ئهت كهلتۈرۈل ــېگهن تاۋاقق ــىيهتلىك . رنهچچه ل ــرلىكته خاس ــانلار بى مېهم

  .زىياپهتتىن ھۇزۇرلاندى

ئهتىسى چۈشتىن بۇرۇن ئابدۇنىياز كامال بىلهن مۇشاۋىر ئابدۇقادىر ھاجى بىـرلىكته  

ياراغ ئىشخانىسى بىـلهن كىـيىم تىكىـش كارخانىسـىنى كـۆزدىن كهچـۈرۈپ       -قورال

ئىشخانىسىنىڭ بۇرۇنقى پېشقهدەم ئۇسـتىلىرى تارقىلىـپ كېتىـپ    ياراغ -قورال. چىقتى

يــاراقلارنى پىششــىقلاپ ئىشلهشــته   -ئۇســتىلارنىڭ ئــوق -قالغاچقــا، شــاگىرت 

  .قىينىلىۋاتقانلىقى سېزىلىپ تۇراتتى

ھهسىنهي، ئاشۇ پهيزاۋاتلىـق ئۇسـتام مـۇھهممهد پهرەڭنـى قولـدىن چىقىرىـپ        —

  .قويمىساق بوپتىكهن

پسۇسـلانغان ھالـدا پىچىـرلاپ ئابـدۇنىياز كامالنىـڭ كـۆزىگه       ئابدۇقادىرھاجى ئه

  .قارىدى

تـولا  -قولىمىزدىمۇ ئـاز  –دېدى ئابدۇنىياز كامال جاۋابهن، –مهيلى كېرەك يوق، —

ئۇنىـڭ ئۈسـتىگه ئۆزىمىزنىـڭ جاسـارىتىمۇ     . ھاجىتىمىزدىن چىقىدۇ. ياراغ بار-قورال

چاقىلىرى كۆپ بولغاچقا، ئۇنى -مۇھهممهد پهرەڭنىڭ بالا. ياراغ بىلهن باراۋەر-قورال

ئۆگۈنگىچه كېتىـپ  -ھازىر ۋاقتىمىز قىس، ئهته. ئۆيگه قايتىشقا ئىجازەت بېرىۋەتتۇق

  .قالىمىز، بۇ يهردىكى ئىشلىرىمىزنى تېزلىتهيلى

......  

ئىككىيلهن سۆزلىشىپ تۇرغاندا نۇرھاجىنىڭ ئوغلى ئابـدۇۋاھىت كېلىـپ ئابـدۇنىياز    

توقسۇن كهنتىـدىن كهلـگهن سـېلىم بـوۋاي دېـگهن      . دىكامالنىڭ قۇلىقىغا پىچىرلى

ئابـدۇنىياز  . ياشانغان كىشى نۇرھاجىنىڭ ئۆيىدە ھىدايى بىلهن كۈتـۈپ قالغانىـدى  



 

 

كامال بۇ خهۋەرنى ئـاڭلاپ كاسـىپلار ئىشخانىسـىدا ئابـدۇقادىرھاجىنى قالـدۇرۇپ      

  .قويۇپ ئۆزى يۈرۈپ كهتتى

پۇتىغا كونا كهش كىيىۋالغان، يـاش  بېشىغا كۈرەك تۇماق، ئۇچىسىغا يىرتىق چاپان، 

قۇرامى سهكسـهنلهرگه يهتـكهن سـېلىم بـوۋاي نۇرھاجىنىـڭ قورۇسـىدىكى يوغـان        

  .تېرەككه يۆلىنىپ، ئىچىدە بىرنېمىلهرنى ئوقۇپ ئولتۇراتتى

ئابدۇنىياز كامال سهيناغا كىرگهن پېتى سېلىم بوۋايغا سـالام بېرىـپ، ئـۇنى زىلچـا     

نۇرھاجى سىرتقا چىقىپ كهتكهچكه، ئوغلى . پ قىلدىسېلىقلىق تاختاي سۇپىغا تهكلى

نۇرھـاجى  . ئابدۇۋاھىت ساھىبخانىلىق قىلىپ بوۋاينىڭ ئالدىغا داستىخان كهلتۈردى

مۆلجهر تاغ ئۈستىدىكى ۋەدىسى بويىچه بوۋاينى بۈگۈنگه توغرىلاپ ھىدايى ئارقىلىق 

  .ئاچا تاغدىن تاپتۇرۇپ كهلگهنىدى

ي تۇرمۇشىدىن بىرقۇر ئهھۋال سورىغاندىن كېيىن ئاچا ئابدۇنىياز كامال بوۋاينىڭ ئۆ

. مهھهللىسى ۋە توقسۇنلۇقلارنىڭ يىلتىزى توغرىسىدا گهپ تهشـتى   تاغدىكى ياڭخى

بوۋاي چاي سۈمۈرگهندە چاي ساقىندىسىدىن نهمدىلىپ قالغان ئاپئـاق سـاقىلىنى   

  :ئالىقىنى بىلهن ئېرتىۋەتكهندىن كېيىن ھېكايىسىنى باشلىدى

مېنىڭ دېمهتلىكلىرىم ھهممىسى مۇشۇ . نهچچه قهرنه بۇرۇنقى ئىشلار ئىكهنبۇ بىر —

بوۋامنىـڭ رىـۋايهت قىلىـپ بېرىشـىچه،     . يېڭى توقسۇندا تۇغۇلـۇپ چـوڭ بولـدۇق   

كۈنچىقىش تهرەپتىكى توقسۇن، تۇرپان دېگهن دېگهن يـۇرتلار سـۈيى قىـس، ئـوت     

. ىقچىلىق قىلىـدىكهن كارىز كولاپ يهر ئاستىدىن سۇ ئېلىپ تېر. ئىسسىق ئوخشايدۇ

ئىسسـىقتىن قاقشـىدۇق، سـهگىتىڭ    «: توقسۇنلۇقلار ئاقتاش ئهۋلىياسىغا يالۋۇرۇشۇپ

-دەپ ئىلتىجـا قىلىشـىدىكهن، كـۈنلهر   » پىرىم؛ سۇسىز قاقشىدۇق، سۇ بېرىڭ پىرىم



 

 

سالقىن جايغا كېتىمىـز،  «: ئايلار ئۆتۈپ ئاقتاش ئهۋلىياسىدىن بىر كۈنى سادا كېلىپ

تۇرپان، توقسۇن، . دە، ئاقتاش ئهۋلىيا غايىب بوپتۇ-دەپتۇ» ىڭلارماڭا ئهگىشىپ مېڭ

پىچانلىقلار ھېلىقى ئاقتاش ئهۋلىيا قوزغالغان يهردىكى پارچه تاشلاردىن تېرىۋېلىپ 

ئاقتاش ئهۋلىيا ئۇلارنى ئۇچتۇرپان ئاچا تاغـدا  . ئاقتاش ئهۋلىيانى ئىزدەپ مېڭىپتۇ

خى دېگهن يېڭى يۇرتلار ئهنه شۇنداق بۇ يهردىكى توقسۇن، پىچان، ياڭ. كۈتۈۋاپتۇ

بۇ يېڭى يۇرت راست دېگهندەك ھاۋاسى سالقىن، سـۈيى ئهلـۋەك،   . بىنا بولغانىكهن

  ...تۇپرىقى مۇنبهت جاي

سېلىم بوۋاينىڭ ھېكايىسى تارىخىي رېئاللىقنىڭ رىۋايهتلهشتۈرۈۋېتىلگهن ۋارىيـانتى  

ۈپ كهلـگهن كىشـىلهرنىڭ   بولسىمۇ، ھهرھالدا تۇرپان ئويمانلىقىدىن بۇ يهرگه كۆچ ـ

  .يىلتىزى تۇتاش ئىكهنلىكىنى دەلىللهپ بهرگهنىدى

دېدى ئابدۇنىياز كامال يېنىدىكى دوستى ھىدايىنى ئىشارەت  –ماۋۇ ئىككىمىزمۇ، —

مۇشۇ پۇرسـهتته  . تۇرپان ئويمانلىقىدىكى توقسۇن ئاقتاشتىن بولىمىز –قىلىپ تۇرۇپ،

  .ئىنتايىن خۇرسهن بولدۇقئۆزلىرى بىلهن دىدار كۆرۈشكىنىمىز ئۈچۈن 

 –دەپ سۆزىنى داۋام قىلدۇردى بوۋاي ھهيـران بولـۇپ،   –ھه، مۇنداق دېسىله، —

كونا يۇرتتا . مىش پاراڭلار ئاۋۇپ كهتكهنىدى-يېقىندا بىزنىڭ كهنتته بىرمۇنچه مىش

قوچقار پالۋان دېگهن بىر يىگىت چىقىـپ سـىجاڭ بوپتـۇمىش، ئـۇ ناھـايىتى ئۇسـتا       

دۇبهننىڭ بىرمـۇنچه ئـايروپىلانىنى ئېتىـپ چۈشـۈرۈۋاپتىمىش،     مهرگهنىكهن، شېڭ 

ئۇنىڭ بوينىدا ئاقتاشلىق تۇمار بولۇپ، شۇنىڭ خاسىيىتىدىن قوچقـار پالۋانغـا ئـوق    

ئۆتمهسمىش، قوچقار پالۋاننىڭ يهنه بىر ئېگهرلىك دۇلدۇل ئېتى بولـۇپ، بۇلۇتنىـڭ   

. ا كۆچـۈپ يۈرۈشـۈۋاتىدۇ  ئېغىزغ-مۇشۇنداق پاراڭلار ئېغىزدىن... ئۈستىدە ماڭارمىش

مانا بۈگۈنزە، ئاقتاشلىق پىرىم ھهققىدە قهسهم قىلىمهنكى، ئاشۇ قوچقار پـالۋان دەل  



 

 

جانابلىرى ئوخشاشلا، بـۇ يۇرتقـا قهدەم تهشـرىپ قىلغانلىرىغـا مۇبـارەك بولسـۇن،       

  !تهڭرىم باسقان ئىزلىرىنى نۇسرەتلىك، تهنلىرىنى قۇدرەتلىك قىلسۇن

غان مهنىلىك سـۆھبهت ئاخىرلاشـقاندىن كېـيىن ئابـدۇنىياز     سېلىم بوۋاي بىلهن بول

  .كامال بىلهن ھىدايى ئۇنى قورۇ دەرۋازىسىغىچه ئۇزىتىپ قويدى

ئابدۇنىياز كامال قورۇغا قايتىپ كىرگهندىن كېـيىن بوۋاينىـڭ بـايىقى ھېكايىسـىنى     

. ىبوۋاينىڭ سۆزى ئۇنىڭ قهلبىگه قاتتىق تهسىر قىلغانىـد . قايتا ئېسىدىن ئۆتكۈزدى

يېزىلارنـى  -ئۇ، بۇ يۇرتقا تېخىمۇ كۈچلۈك مـۇھهببهت بـاغلاپ مهكتهپلهرنـى، كهنـت    

بىراق ھاۋا رايـى ئۇنىـڭ بـۇ شـېرىن خىياللىرىغـا يـول       . ئارىلاپ چىقماقچى بولدى

  .قويمايتتى

شۇ كۈنى كهچقۇرۇنلۇقى يېتىپ كهلگهن خهۋەردىن شـېڭ شىسـهينىڭ ئهسـكهرلىرى    

پلىنىــپ ئاقيارنىــڭ لاتــا جــاي تهرىــپىگه ئارالنىــڭ ئايــاقچى دېــگهن يېــرىگه تو

سـهپهرۋايدا پهيـدا     »تـۆتىنچىلىرى «ئۆتۈۋاتقانلىقى، شىمال تهرەپـته مىنونوفنىـڭ   

  .بولغانلىقى ئېنىقلاندى

ئابدۇنىياز كامـال بـۇ جىـددىيهتلىككه تاقابىـل تـۇرۇش پىلانىنـى تـۈزۈپ، داۋۇت        

. داشـقا ماڭـدۇردى  شهمشهرنى يۈز ئادەم بىلهن ئاقسۇ دەرياسـىنىڭ كـۆۋرۈكىنى قوغ  

  .ئۆزى قالغان پىدائىيلارنى باشلاپ قاقشال تهرەپكه يۈرۈش قىلىشنى قارار قىلدى

   

   

  ئونىنچى باب



 

 

    

  ھېكايىلىرى  تاغبۇلاق

    

    

  تاغنىڭ باغرىدىن، ئاقىدۇ بۇلاق،

  .تاغلىرى سېپىل، ئىچى يۇمىلاق

   

  )دىن»تهبىئهت تهسۋىرى«(

1  

   

ن سـهرۋازلار غهرب تامـان ئۆرلىگهنسـېرى    ئوتبېشىدىن تاڭ سـهھهرلىكته قوزغالغـا  

يـانتۇ يوللارنىـڭ ئـوڭ تهرىپىـدىكى كهڭ     . قاقشال تاغلىرى ئىچىگه كىرىپ باراتتى

تاشـقا ئۇرۇلـۇپ، ھهيـۋەت شـاۋقۇنلىرى بىـلهن      -چوڭقۇرلۇقتا ئۇچ دەرياسى تاشـتىن 

  .شهرققه قاراپ ئاقاتتى

ل بىـردىنلا تورغـۇت   يول ئايرىلىدىغان ئاچا دوقمۇشىغا كهلگهندە ئابـدۇنىياز كامـا  

دە، ئۇنىـڭ لهشـكهرلىرىمۇ   -كهلپىن يولىغا تـارتتى  —دۇلدۇلىنىڭ تىزگىنىنى قهشقهر 

پاكار داۋانلار، يانتۇ يوللار ئـارىلاپ غىـڭ   -ئېگىز. ئهگىشىپ كهينىدىن ئىلگىرىلىدى



 

 

تـاغ چوققىلىرىغـا چىقىۋالغـان تـېكىلهر، تـاغ      . سايلار ئاتلىقلارنىڭ كهينىدە قالاتتى

تـوپى بىـلهن   -قۇزغۇنلار، تۈز كهتـكهن سـايلاردا تـوپ   -چۇپ يۈرگهن قاغاباغرىدا ئۇ

. كېـيىكلهر سـهرۋازلارنىڭ دىققىتىنـى جهلـپ قىلاتتـى     -يۈگۈرۈشۈپ يـۈرگهن جهرەن 

لېكىن، قوراللىق ماڭغان بۇ گۇرۇھ گاھىدا سايلار ۋە تاغ يامزاللىرىدا ئهركىن سـهيله  

  .تىقىلىپ يۈرگهن ئاشۇ بىگۇناھ جانلارغا زامىن بولات

دېـدى ھىـدايى، كومانـدىر     –!ئېتىۋالغان جهرەنلهر يىگىرمه نهچچىگه يېتىپتـۇ  —

ئـاتلار چارچىـدى، ئـادەملهرمۇ     –ئاغىنىسى ئابدۇنىياز كامالنىڭ قۇلىقىغا پىچىرلاپ،

جهرەنلىرىمىز . ھاردى، بۇ جاي يول ئوتتۇرىسى ئىكهن، ئوتۇنمۇ، سۇمۇ تېپىلىدىكهن

  .س ئالدۇرۇپ ماڭساقبىلهن ئوزۇقلىنىپ، ئاتلىرىمىز ئه

دە، ھهممهيـلهن قويـۇق چاكانـدا    -ھىدايىنىڭ بۇ پىكرىگه كوماندىر ماقۇل بولـدى 

  .قاپلىغان كهڭ سايغا توپلىنىپ ئوزۇقلانغاچ بىمالال ھاردۇق ئېلىشتى

. ئۇلارغا يا ئالدىـدىن، يـار ئارقىسـىدىن ھېچقانـداق كۈشـهندە ئۇچرىمىغانىـدى      

ئارقـا تهرەپـكه ھهم ئالـدى تهرەپـكه     . اتتىشۇنداقتىمۇ ئۇلار ھهمىشه سـهزگۈر تـۇر  

  .مۇنتىزىم تىڭتىڭچى قويۇپ ھهر ئېهتىمالنىڭ ئالدىنى ئالاتتى

سهرۋازلار ئىككىنچى كۈنىسى تاغبۇلاق يۇرتىنىڭ ئىككى تـاغ ئارىسـىدىكى قىسـىل    

تاغبۇلاق سۈيى مۇشۇ ئارىچۇقتىن ئۆتۈپ . دەپ ئاتىلىدىغان ئارىچوقىغا يېتىپ باردى

-بىـر غـول ئۆسـتهڭ ھاسـىل قىلىـپ، تـۆۋەن تهرەپتىكـى مهھهلـله        بىرلىشىپ، چوڭ 

  .ئايماقلارغا ئاقاتتى

ئابدۇنىياز كامالنىڭ ئـاتلىق سـهرۋازلىرىنى قىسـىل ئېغىزىـدىكى ئۆسـتهڭ بويىـدا       

-سهرۋازلار قارشى ئالغۇچى توپنىـڭ ئالدىـدا رەت  . بىرنهچچه يۈز كىشى كۈتۈۋالدى



 

 

مارشـىنى  » ئاچىل«ىڭ دىرىژورلۇقىدا رېتى بىلهن تىزىلىپ سهپ تۈزۈپ، كوماندىرىن

  .جاراڭلىق ئوقۇدى

ناخشا ئوقۇلۇپ بولغاندىن كېيىن ئابـدۇنىياز كامـال چهبدەسـلىك بىـلهن تورغـۇت      

ــا      ــالام بهج ــپ، س ــدىغا كېلى ــڭ ئال ــى ئالغۇچىلارنى ــۈپ قارش ــدىن چۈش دولدۇلى

  :كهلتۈرگهندىن كېيىن

لىپ تۇرغان بۇ يىگىتلهرنىڭ بىز ھهربىرلىرىنىڭ ئۆز پهرزەنتلىرى، ئالدىلىرىدا تىزى —

بىز سىلهرگه مېهمـان  . ھهممىسى ھهرقايسى يۇرتلاردىن جهم بولغان دېهقان بالىلىرى

بىـز بىـرنهچچه كـۈنلا تـۇرۇپ     . بولۇش ئۈچـۈن بـۇ يهرگه قهدەم تهشـرىپ قىلـدۇق    

ئـوقهتلىرى  -يۇرتتىكى ئهھلى جامائهت خاتىرجهم بولۇپ ئۆزىنىڭ ئىش. خوشلىشىمىز

ــغۇل بول ــلهن مهش ــال بى ــىلهرنىڭ م ــز كىش ــۇن، بى ــى-ۇۋەرس ــۈلكىگه دەخل تهرۇز -م

  .دېدى –يهتكۈزمهيمىز،

بهزىلىـرى  . ئابدۇنىياز كامالنىڭ بۇ سۆزىدىن قارشـى ئـالغۇچىلار تهسـىرلهنگهنىدى   

قىزغىن چاۋاك چېلىشتى، ياشانغانلاردىن بهزىلىرى ئىككى قولىنى كۆكسـىگه ئېلىـپ   

رى ئىككــى ئــالىقىنىنى جــۈپلهپ كۆڭــۈل دوســتلۇقىنى ئىپادىلهشــتى، يهنه بهزىلىــ

  .پېشانىسىگه ئۇدۇللاپ تۇتۇپ ئامانلىق ئىزھار قىلىشتى

دەپ جـاۋاب سـۆزىنى    –بىزنىڭ بۇ تـۆت تـاغ ئارىسـىدىكى يـاق يـۇرتىمىزنى،      —

بىزلهرنى قهدىرلهپ ۋە يـاد ئېتىـپ    –باشلىدى ھاپىز داموللا جامائهتكه ۋاكالىتهن،

. ائهتنىڭ ھهممىسى قىزغىن قارشى ئالىمىزقهدەم تهشرىپ قىلغانلىقلىرىنى ئهھلى جام

ــانلىقىمىزدىن     ــهر بولالىغ ــقا مۇيهسس ــى كۈتۈۋېلىش ــدەك ئهزىزلىرىمىزن ھهر بىرلىرى

يۇرت ئاقساقاللىرى كېڭهش قىلىپ ھهرقايسىلىرى ئۈچـۈن  . ھهممىمىز ئىنتايىن خۇش



 

 

 ھازىر ئالدى بىلهن دەم ئېلىش ئورنىغا. ئاللىبۇرۇن چۈشكۈن تهييارلىق قويغانىدۇق

  .بارىمىز، قالدى مۇلازىمهتلىرىگه بىز تهييار

ياش قورامى ئهللىكتىن ھالقىغان، بېشىغا قىزغۇچ سهرپۇش تۇماق، ئۇچىسىغا قىزىـل  

چهكمهن توي كىيگهن؛ قوي كۆزلۈك، سېرىق ساقال، ئوتتۇرا بوي كهلگهن بـۇ نـاتىق   

ەر ئـالىمى  كىشى ئۆز زامانىسىدا بۇ تاغلىق دىيارنىڭ يېتۈك ۋە داڭلىق مهرىپهتـپهرۋ 

ئۇنىڭ يۇقىرىدىكى قىسقا ۋەزىنلىك سۆزىگه قارىتـا ئابـدۇنىياز كامالنىـڭ       .ئىدى

  .سهرۋازلىرى قىزغىن چاۋاك چېلىپ مىننهتدارلىق بىلدۈردى

بىرنهچچه مىنۇتلۇق قىسـقا مۇراسـىمدىن كېـيىن سـهرۋازلار گۇرۇپپىلارغـا بۆلۈنـۈپ       

ھمهد بهگنىـڭ قورۇسـى شـتاب    ئارا ئايماقتىكى ئه. چۈشكۈنخانىلارغا قاراپ ماڭدى

مهركىزى قىلىپ سهرەمجانلاشتۇرۇلغانىدى، تولۇق قوراللانغان بىـر بهن قـاراۋۇل بـۇ    

  .كۈندۈز مۇھاپىزەت قىلىشقا تهيىنلهندى-قورۇنى كېچه

ئىككى كۈنگىچه ئابدۇنىياز كامالنىڭ ۋاقتى زىيارەت قىلغۇچىلار بىلهن كۆرۈشۈش -بىر

بۇ ئىشلاردىن قـولى بوشـىغان بىـر    . هن بهند بولدىۋە قىسىملارنى نازارەت قىلىش بىل

كۈنىسى ئورنىغا مۇشاۋىرىنى مهسئۇل قىلىپ قويـۇپ، تـاغبۇلاق يۇرتىنىـڭ مـۇداپىئه     

دە، ھاپىز موللا ۋە مۇھاپىزەتچىسى -شارائىتىنى كۆزىتىپ چىقىش قارارىغا كهلدى-يهر

. ان يۈرۈپ كهتتىھىدايى بىلهن بىرلىكته ئاتلىنىپ تاڭ سهھهر بىلهن تېرەكئاۋات تام

ئۇچقۇر ئارغىماقلار قۇياش ئارغامچـا بـويى ئـۆرلىگهن مهھهلـدە مهنـزىلگه يېتىـپ       

بۇ . تېرەكئاۋاتنىڭ خوجىدارى ناسىربهگ ئىسىملىك كىشىنىڭ ئوغۇللىرى ئىدى. باردى

. ياش ساھىبخانا يىگىـتلهر ئۆزىنىـڭ بـۇ ئهزىـز مېهمـانلىرىنى قىـزغىن كۈتۈۋالـدى       

ۇلارنى قورۇســىدىكى باراقســان شــاخلىنىپ كهتــكهن ســاھىبخانا ئالــدى بىــلهن ئــ

تېرەكلهرنىڭ ئوتتۇرىسىدىكى سايىۋەن سۇپىغا باشـلاپ بېرىـپ، شـىرداق پايانـداز     



 

 

مېهمانلار تهكلىپ بويىچه گۈللۈك شىرداق ئۈستىگه سېلىنغان . ئۈستىگه تهكلىپ قىلدى

ــتى  ــتىگه چىقىش ــۆرپىلهر ئۈس ــاۋا ك ــا . دۇخ ــپ، ئارق ــتىخان يېيىلى ــدىن-داس  ئارقى

دەستىلهنگهن چاپتى، قوناق زاغرىسى، ھېجىر چىنىدە قېتىق، تېرەكئاۋاتنىـڭ كهنجـى   

  .مېۋىلهر قويۇلدى-پىشقان خۇۋەينى ئۆرۈكى قاتارلىق مهزە

دېــدى  –قېنــى مهرھهمهت، ئهت پىشــقىچىلىك ئۇسســۇزلۇق ئىچىــپ تــۇرايلى، —

  .ساھىبخانا، مېهمانلارنى تهكلىپ قىلىپ

يولـدا كهلگـۈچه ئابـدۇنىياز كامـال     . لامنىلا تونـۇيتتى تېرەكئاۋاتلىقلار ھاپىز دامـول 

ئۆزىنىڭ سالاھىيىتىنى باشقا كىشىلهرگه دېمهسلىك توغرىسىدا چېكىلهپ قويغانىدى، 

  .جىم دېيىلمىدى-شۇڭا ئۇلار توغرىسىدا ھازىرغىچه لام

دېـدى ھـاپىز    –تېرەكئاۋاتنىڭ سوغۇق زەمزىمىـدىن ئـازراق ئىچىـپ كۆرسـهك،     —

ئۇنى ئىچمىسهك خۇمـاردىن چىقمـاي قـالىمىز     –ا تۈزۈت قىلمايلا،داموللا خوجىدارغ

  .ئهمهسمۇ، يىگىتلهر

  .خوش، تهقسىر، قولىمىز كۆكسىمىزدە —

ساھىبخانا ئاشۇ جاۋابى بىلهن تهڭ يۈگۈرگهن پېتـى ھويلىسـىدىكى سـالقىن جايـدا     

سوغىلارغا قاچىلاپ تىندۇرۇلغان مۇزدەك سۇدىن بىرقانچه قاچىغا تولـدۇرۇپ ئۇسـۇپ   

  .مېهمانلار بۇلاق سۈيىنى ئىچىپ مهززە قىلىشتى. داستىخان ئۈستىگه قويدى

پاھ، پاھ، ئهجهب ياخشى سۇ ئىكهن، بىزنىڭ يۇرتنىڭ كارىز سۈيى بىلهن تهمـى   —

  .ئوخشاش-ئوپمۇ



 

 

مۇھاپىزەتچى ھىدايى تېرەكئاۋات سۈيىنى ئىچكهن ھامـان ئهنه شـۇنداق ماختـاپ    

  .دەپ قوشۇپ قويدى» ى ئىكهنبهئهينى ئابىهاياتنىڭ ئۆز«كهتتى ۋە 

ئابـدۇنىياز  . ھاۋا سۈزۈك، ئاسماندا ئالىقانچىلىكمۇ بۇلـۇت پارچىسـى كـۆرۈنمهيتتى   

-چوڭقۇرلۇققا جايلاشـقان مهھهلـله  . پاتلا تۆت تهرەپكه نهزەر تاشلايتتى-كامال پات

ئايماقلارنى قورشاپ تۇرغان تاغلار سېپىلى بۇ يهردىن ئىنتايىن روشـهن گهۋدىلىنىـپ   

ئۇ، بۇ يۇرتنىڭ تهبىئىي تۈزۈلۈشى توقسـۇنغا قويـۇپ قويغانـدەك ئوخشـاپ     . تىتۇرات

كهتكهنلىكىدىن ھهيرانلىق ھېس قىلاتتـى، داسـتىخان ئۈسـتىگه پىشـۇرۇلغان قـوي      

  .گۆشىنىڭ كهلتۈرۈلۈشى ئۇنىڭ ھېسسىياتىنى بۆلۈۋەتكهنىدى

 ـ  تۇخۇمنىڭ چوڭلۇقىدا پارچىلاپ دۆۋىلهنگهن گۆشلهرنى چاپىتىغا  —يىش ئوراپ يې

. ئابدۇنىياز كامال ۋە ئۇنىڭ توقسۇنلۇق دوسـتى ئۈچـۈن يهنه بىـر يېڭىلىـق ئىـدى     

دېمىسىمۇ، ئۇ ئىككىيلهن تهكلىماكاننىڭ ھېچقانداق يېرىدە چاپىتى ئىسـىملىك بـۇ   

  .بۈگۈن ئۇلار بۇ يېڭىلىققا داخىل بولۇپ، تېخىمۇ ھۇزۇرلاندى. ناننى ئۇچراتمىغانىدى

مهززىلىك غىزالار ئىشتىهانى قاندۇرغاندىن كېيىن، دۇئا ئارقىدىن كهلتۈرۈلگهن -ئارقا

قـوللىرىنى سـوزۇپ ئـارام ئالغـاچ     -دە، ئۇلار پۇت-ياندۇرۇلۇپ، داستىخان يىغىلدى

  .پاراڭ باشلىدى

  :ئالدى بىلهن ئابدۇنىياز كامال سوئال قويۇپ دېدى

ــڭ     — ــىمىمىزدا بهزىلهرنى ــى مۇراس ــرگهن ۋاقتىمىزدىك ــىلدىن كى ــكۈن قىس ئۈلۈش

انلىرىنى جۈپلهپ پېشانىسىگه باراۋەر قىلىپ تۇتۇپ تۇرغانلىقى ماڭـا ئـۆزگىچه   ئالىق

بولۇپ تۇيۇلدى، بۇ نېمىنى چۈشهندۈرىدۇ؟ يهنه بېرى، چاپىتى نېنى مۇشـۇ يهردىـلا   

  نېمه سهۋەبتىن؟. ساقلىنىپ قاپتۇ



 

 

ــڭ     — ــىمىمىزدا بهزىلهرنى ــى مۇراس ــرگهن ۋاقتىمىزدىك ــىلدىن كى ــكۈن قىس ئۈلۈش

ۈپلهپ پېشانىسىگه باراۋەر قىلىپ تۇتۇپ تۇرغانلىقى ماڭـا ئـۆزگىچه   ئالىقانلىرىنى ج

بولۇپ تۇيۇلدى، بۇ نېمىنى چۈشهندۈرىدۇ؟ يهنه بىرى، چاپىتى نېنى مۇشـۇ يهردىـلا   

  نېمه سهۋەبتىن؟. ساقلىنىپ قاپتۇ

كۆپ ئوقۇغان، كۆپ ئاڭلىغان زېرەك ئالىم ھاپىز داموللا تېـنىمهيلا جـاۋاب بېرىـپ    

  :دېدى

ئۈلۈشـكۈنى  . زارلىرىدا كۆرۈشۈشـنىڭ ھهرخىـل شـهكىللىرى ئۇچرايـدۇ    جاھان با —

سهرۋازلار ئالدىدا ئهھلى جامائهتنىڭ بهزىلىرىنىڭ ئالىقان بارمـاقلىرىنى جـۈپلهپ   

پېشانىسىگه تهڭ تاناسىپ قىلىپ تۇرغـانلىقى ئىككـى تهرەپنىـڭ روھـى، ۋۇجـۇدى      

سىگه ئېلىپ تۇرغـانلىقى  قوشۇلغانلىقىدىن دېرەك بېرىدۇ؛ بهزىلىرىنىڭ قوللىرىنى كۆك

بىــرىگه تهقهززا ئىكهنلىكىــدىن دېــرەك بېرىــدۇ؛ -ئىككــى تهرەپنىــڭ يــۈرىكى بىــر

ئهكسىچه قوينىغا خهنـجهر يوشـۇرۇپ كېلىـپ، زاھىـرەن ھىجىيىـپ قـول ئۇزاتقـان        

  .قارا نىيهتلىكتىن دېرەك بېرىدۇ —قىياپهت 

ــا  ــم تهھســىل قىلغ ــدۇلقادىر دامــوللا كاشــغهرىدىن ئىلى ــدا قهشــقهردە ئاب ن، ئىلى

مۇتهپهككۇر جىرجىس ھاجىدىن تهلىم ئالغان بۇ ئالىمنىڭ ئېغىزىدىن قويۇلۇۋاتقـان  

چوڭقۇر پىكىـرلهر شـۇ تاپتـا ئابـدۇنىياز كامالنىـڭ قهلبىنـى ئاجايىـپ ھاياجانغـا         

نـى ئىـزاھلاپ   »چـاپىتى «ئۇ، ئارقىدىن ئىككىنچى مهسىلىگه كۆچـۈپ  . سالغانىدى

  :دېدى

نېپىـز،  «گهن بۇ يېمهكلىكنىـڭ لـۇغهت مهنىسـى    تىن تۈرلهن»چاپات«ئهسلىدە  —

ئـۇ، تـارىختىن بېـرى يوقسـۇللارنى،     . دېگهن ئۇقۇمنى بىلدۈرىدۇ» يۇپقا، يېيىشلىك



 

 

جهزىـرىلهردە ھىجـرەت   -ھالال مېهنهت بىلهن تۇرمـۇش كهچۈرگۈچىلهرنىـڭ، چـۆل   

ئـۇ  . قىلغۇچى ئىرادىلىـك سـهرگهردانلارنىڭ ھايـات تايانچىسـى بولـۇپ كهلـدى      

-ياغاچلىرى قىس، سۈيى ۋە يايلاقلىرى قىس، ئوزۇق-ئوتۇن. نىڭ سىمۋولىچىداملىقلىق

تۈلۈكى قىس، ئادەملىرى چىداملىق بۇ يۇرتتا ئۇنىڭ ئهزىز بولۇشـى ۋە قهدىرلىنىشـى   

  .ئارمانلىرىنىڭ ئېهتىياجىدىن بولغان-بۇ يۇرت خهلقىنىڭ ئارزۇ

-بولۇۋاتقان سۆھبهتسهركهردە ئابدۇنىياز كامال بۇ سالقىن ۋە پاك ھاۋالىق سورۇندا 

ئۇ موللا ھاپىزغـا يېڭـى بىـر سـوئالنى     . مۇھاكىمه مهزمۇنىغا تېخىمۇ قىزىقىپ باراتتى

  :قويۇپ ئېنىقلاپ باقماقچى بولدى

قارايدىغان بولسـاق، بـۇ يـۇرت خهلقىنىـڭ تىلـى باشـقا قوشـنا نـاھىيىلهردىن          —

ىـڭ زۇۋانىغـا   ئۆزى بىلهن چېگرىداش بولمىغان خوتهن، چاقىلىقلارن. پهرقلىنىدىكهن

  بۇنىڭ تارىخىي يىلتىزى بارمۇ، قانداق؟. ئوخشىشىپ كېتىدىكهن

قىلىـچ بۇغراخـان   . بۇ ھادىسىنىڭ تارىخىي يىلتىزى بار. راست سورىدىلا، گېنېرال —

خوتهن بۇددىستلىرى بىلهن يىگىـرمه يىـل   ) بۇنىڭدىن توققۇز ئهسىر بۇرۇن(دەۋرىدە 

ۇددىسـتلاردىن بىـرنهچچه مىڭـى    ئهسـىرگه چۈشـكهن جاھىـل ب   . جهڭ بولغانىكهن

ئۇلار ئاخىرى يهرلىشـىپ قـاپتۇ ۋە   . كهلپىنگه ھهيدەپ كېلىنىپ ئهمگهككه سېلىنىپتۇ

» كهلـپىن «شـۇڭا  . كېيىنچه ئېتىقادىنى ئۆزگهرتىپ ئىسلام دىنىنى قوبۇل قىلغانىكهن

تىلىنىڭ چـۇس  . دېگهن مهنىدىن كېلىپ چىققان» ئىمانغا كهلتۈرمهك«دېگهن سۆز 

ىپايى سۆزلهرنى ئىستېمال قىلىشى قاتـارلىق ئالاھىـدىلىكلىرىمۇ تـارىخىي    بولۇشى، س

  .ئارقا كۆرۈنۈشى بىلهن مۇناسىۋەتلىك



 

 

. ئۇلار قىزىق پاراڭ بىلهن بولۇپ، ۋاقىتنىـڭ ئۆتـۈپ كهتكىنىنـى سـهزمهي قېلىشـتى     

ســاھىبخانا بىــلهن . مېهمانلارنىــڭ ئۆزىمــۇ، ئــاتلىرىمۇ قــانغۇدەك دەم ئالغانىــدى

  .لىشىپ بۇ يهردىن قوزغىلىپ ماڭدىكۆڭۈللۈك خوش

ــۆزلهپ      ــى ك ــاش تېغىن ــى قارات ــپ غهرب تهرەپتىك ــاۋاتتىن ئايرىلى ــۇلار تېرەكئ ئ

بىر مهھهلدىن كېيىن ئۇچتۇرپانغا ماڭدىغان يولنى كېسىپ ئۆتـۈپ،  . ئىلگىرىلهيتتى

ــاردى   ــپ ب ــلىمىغا يېتى ــۇقىرىقى باش ــۈيىنىڭ ئهڭ ي ــاۋات س ــدۇقلاپ -تېرەكئ دە، بۇل

ئابدۇنىياز كامال سىنچىلاپ قاراپ . قاينىمىغا بىردەم قاراپ تۇرۇشتى چىقىۋاتقان بۇلاق

  .بۇ يهرنىڭ تهبىئىي تۈزۈلۈشىگه ئىنچىكىلهپ نهزەر تاشلايتتى

دېدى ھاپىز داموللا دەرھال ئابدۇنىياز  –دادام چىكهن قازىنىڭ دەپ بېرىشىچه، —

ن مۇشـۇ بـۇلاق   بىر تىلماچنىڭ سـهۋەنلىكىدى  –كامالنىڭ دىققىتىنى ئۆزىگه تارتىپ،

بولـۇپ  » توڭگۇز بـۇرۇن «دېگهن نامى » قاڭشا تاغ«چىقىۋاتقان بۇ تاغنىڭ بۇرۇنقى 

بۇ جهھهتـته قهدىمكىلهرنىـڭ   . مهن ھېلىمۇ ئۇنىڭ ئاشۇ كونا نامىغا خۇشتار. قالغان

  .ئهقلىنى ئۈستۈن چاغلايمهن

ىزگىنلىرىنى ئۇلار كۆزىتىش ۋە مۇلاھىزە پىكىرلىرىنى ئاياغلاشتۇرۇپ ئارغىماقلىرىنىڭ ت

  .ساغان تاغلىرى تامان بۇراپ ئۇچقاندەك ئىلگىرىلىدى-ساقا

سـاندا  -غـۇر شـاماللىرى ئانـدا   -ئاۋغۇست كۈنلىرى، ئـالتۇن كۈزنىـڭ ئىللىـق غـۇر    

تـاغ يولىنىـڭ   . ساغىرىشقا باشلىغان شىۋاق بهرگىلىرىنى يېنىـك تهۋرىتىـپ تـۇراتتى   

پهلهك ئېگىز ئۇچۇپ يـۈرگهن  -ئاسمان. سالقىن ھاۋاسى دىللارغا راھهت بېغىشلايتتى

ئـۇلار  . قارا غىلجىرلار قاناتلىرىنى سـوزۇپ، سـارەم سـايلىقنى ئايلىنىـپ يۈرۈشـهتتى     

  .سايلىقتا ئۆلۈپ قالغان ئېشهك تاپىنى ئىزدەيتتى



 

 

ئابدۇنىياز كامالنىڭ كۆڭۈل ئهينىكىدىن بـارچۇق سـېپىلى ئۈسـتىدە ئـۆزى ئېتىـپ      

ىدى ۋە موللا ھاپىز داموللىغا بۇ ۋەقهنى چۈشۈرگهن قاراغىلجىر ئوبرازى ئۆتۈشكه باشل

ھېكايىنىـڭ كهينىـدىن ھېكـايىلهر شـاخلىنىپ ئۇلارنىـڭ يـولىنى       . سۆزلهپ بهردى

-قىسقارتقانىدى، ئۇلار باغلىق ئايمىقىنىڭ غهرب تهرىپىنى ئايلىنىـپ ئۆتـۈپ، سـاقا   

ئـۈچهيلهن ئـاتتىن   . ساغان تېغى يېنىغا ئۇدۇل كېلىپ قـالغىنىنى تۇيمـاي قېلىشـتى   

دە، ئـۆزلىرى بىـر ئېگىـز قـۇم     -ۈپ، ئارغىمـاقلىرىنى كۈنجۈتزارلىققـا قويـۇۋەتتى   چۈش

  .دۆۋىسى ئۈستىگه چىقىپ دەم ئالغاچ، يهنه ئهتراپنى كۆزىتىشكه باشلىدى

دېدى موللا ھاپىز داموللا ئوڭ قـولى بىـلهن سـاقا     –ئهنه ئاۋۇ تهرەپكه قاراڭلار، —

دەپ » سـاقا «. ىغا ئوخشـايدۇ ئۇ خۇددى ئۆكۈزنىڭ ساقىس –چوققىسىنى كۆرسىتىپ،

ئۇنىڭدىن كېيىن پهسىيىپ شهرققه سـوزۇلغان پاكـار   . ئاتىلىشى شۇ سهۋەبتىن بولغان

ئۇنىڭ كهينىدە ئاتۇش ۋە مارالبېشـى يـۇرتلىرى   . دەپ ئاتىلىدۇ» ساغان«تاغچاقلار 

ساغان تاغلىرى مارالبېشىنىڭ تۇمشۇق دېگهن يېرىگىچه بېرىپ ئانـدىن شـىمال   . بار

  .زۇلۇپ، تاغبۇلاق يۇرتىمىزنى ئاياغ تهرەپتىن ئوراپ تۇرىدۇتهرەپكه سو

دېـدى كومانـدىر    –دەرۋەقه، بۇ يۇرت گويا بىـر چـوڭ قاپقـا ئوخشـايدىكهن،     —

  .تهمسىل قىلىپ

تهبىئىي قىياپىتىدىن بـۇ يـۇرتنى ئاشـۇ تهمسـىلگه     . بۇ تهمسىللىرى جايىدا بولدى —

  .ئوخشىتىشقا بولىدۇ

غاندا باغلىق تهرەپتىن كېلىۋاتقان بىر ئاتلىقنىڭ قارىسى ئۇلار قىزغىن پاراڭلىشىپ تۇر

ئۇزۇن ئۆتمهي، . دە، ئۈچهيلهننىڭ دىققىتى بىردىنلا شۇ تهرەپكه بۇرۇلدى-كۆرۈندى

ھېلىقى ئاتلىق كىشى يېتىپ كهلدى ۋە ئاتتىن چۈشۈپ ئۈچهيلهنگه تهزىم قىلـدىيۇ،  



 

 

سـېرىق ماتـا يـاغلىق     ئۇ بېشـىغا . ئاۋاز چىقارماي يهرگه قارىغىنىچه جىمىپ كهتتى

ئورىۋالغان، ئۇچىسىغا ئاق تاشلىق قىسقا كهمزۇل، پۇتىغـا كونـا كهش كىيىۋالغـان    

  .بولۇپ، خۇددى چارۋا باقىدىغان چوپانغا ئوخشايتتى

  .سورىدى ھاپىز داموللا –سىز مالچىمۇ، نهدىن كېلىۋاتىسىز؟ —

دەردىنى تۆكۈشكه  ھاپىز داموللىنىڭ ئاشۇ سوئالىدىن كېيىن، ئۇ ئۆزىنى ئاشكارىلاپ

  :باشلىدى

ناملىق » نىيازىيه«ئىسمىم غايىبه، . مهن مالچى ئهمهس، ئاقسۇ كونىشهھهردىن —

قىزلار مهكتىپىدە ئوقۇۋاتقان چېغىمدا ئاتام مىرزا ئابـابهكرى قـارايۇلغۇن سوقۇشـىدا    

ئۇسـتازىم  . ئاپاممۇ ئاتامنىڭ دەردىدە كېسهل بولۇپ ۋاپات بولـدى . ئۆلۈپ كهتتى

ئاتامـدىن قالغـان مۇشـۇ بىـر     . نى نهزەربهند قىلىپ ئۈرۈمچىگه ئهكېتىشتىسوپىزادى

ئابـدۇنىياز سـىجاڭ   . يېشىم ئـون سـهككىزگه كهلـدى   . ئاتتىن باشقا ھېچنېمهم يوق

لهشـكهرلىككه يـاراپ   . كهلپىنگه چۈشۈپتىمىش دەپ ئاڭلاپ ئاقياردىن كېلىۋاتىمهن

ھاپىز داموللا دەيـدىغان بىـر   ئاتامنىڭ مۇشۇ يۇرتتا موللا . قالسام ھېچ گهپ ئهمهس

» تاغقا بـارىمىز دەۋاتقـان  «ئۇ كىشىنىڭ قورۇسىغا بارسام . دوستى بار دەپ ئاڭلىغان

تىڭـتىڭلاپ يـۈرۈپ ئـاخىرى مۇشـۇ جايغـا يېتىـپ         .دېگهن ئۇچـۇرنى يهتكـۈزدى  

  ...كېلىشىم

مهسۇمه قىزنىڭ بۇ تهسىرلىك بايانلىرى ئابدۇنىياز كامالغـا بىـرنهچچه يىـل بـۇرۇن     

مهكتىپىدە بىر قىزنىڭ قازا تاپقان ئاتىسى ئۈچۈن دېكلاماتسـىيه قىلىـپ   » يازىيهنى«

مانا ئهمدى ئۆزىنىڭ ئالدىـدا  . بهرگهن بىر پارچه مهرسىيه شېئىرىنى ئهسلهتكۈزدى



 

 

دەل شـۇ غـايىبه ئىسـىملىك قىزنىـڭ ئـۆزى       —گهۋدىلىنىپ تۇرغان يارقىن ئوبرازى 

  .ئىدى

ىســى مىــرزا ئابــابهكرى بىــلهن ئاقســۇدىكى مــوللا ھــاپىز دامــوللا غايىبهنىــڭ ئات

مىـرزا ئابـابهكرى قـازا    . مهدرىسىدە بىلـله ئوقۇغـان ۋە دوسـت بولـۇپ ئۆتۈشـكهن     

مانا بۈگۈن ئۆزىنىڭ ھۇزۇرىدا مهرھۇم دوستىنىڭ . قىلغاندا، ئۇ ئېغىر ھازىدار بولغان

  .يېتىمه قىزى بويۇن قىسىپ تۇرغاندا، ئۇ ئۆز ھاياجىنىنى باسالماي قالدى

دا بىرمهھهل داۋام قىلغان سۈكۈتتىن كېيىن موللا ھـاپىز دامـوللا ئېغىـز ئېچىـپ     ئارى

  :دېدى

تهلهپلىرىڭىـز بولسـا   . بولىمهن  ئاڭلاپ تۇرۇڭ، قىزىم، سىزگه مانا مهن باشپاناھ —

. بۇلار ھازىر چۈشكۈنخانىغا قايتىـدۇ . بۇ تاغىلىرىڭىزنىڭ ئىشى ئالدىراش. ماڭا دەڭ

  .لىقالدى گهپنى كېيىن دېيىشهي

كهڭ كهتكهن قۇملـۇق دۆۋىلىرىنىـڭ   . قۇياش ساقا تاغنىڭ كهينىگه پهسلهپ باراتتى

  .سېرىق نۇرلار ئهكس ئېتىشكه باشلىغانىدى-ئۈستىدە ئالا

تۈنۈگۈنكى بىر كۈنلۈك كۆزىتىش سهپىرىدىن مهمنۇن بولغان سهركهردە بۈگۈن قـاق  

-كۆزىنى يۇيۇپ، كىيىم-ن يۈزئۇ، چاققانلىق بىله. سهھهردىلا ئورنىدىن تۇرۇپ كهتتى



 

 

ئارقىدىن يان ھۇجرىدا ئۇخلاۋاتقان مۇھاپىزەتچى ھىدايى بىلهن . كېچىكىنى كىيدى

  .ئابدۇقادىرھاجى مۇشاۋىرغا شهپه بېرىپ، ئۇلارنىمۇ ئورنىدىن تۇرغۇزدى

شهرقته شهپهق قىزىرىپ قۇياش ئۇپـۇق سـىزىقىدىن ئهمـدىلا بېشـىنى كۆتۈرۈشـكه      

ئهھمهدبهگ قورۇسىنىڭ ئالدىغا ئۆتـۈپ، يېڭىـدىن بېشـى    ئۈچهيلهن . باشلىغانىدى

. ئاقىرىشقا باشلىغان ئاق قوناق ئېتىزلىقى يېنىدىكى ئۆستهڭ بويىغا بېرىپ توختاشتى

سۆگهتلهرنىڭ باراقسـان شـاخلىرى   -ئۆستهڭنىڭ ئىككى قىرغىقىدا قاتار ئۆسكهن تال

تـاللىق بىـلهن    ساناقسىز ئـاق قۇچقـاچلار  -سان. بىرىگه گىرەلىشىپ كهتكهنىدى-بىر

بۇ مهنزىرىنىڭ توقسـۇنغا  . قوناقلىق ئوتتۇرىسىدا نۆۋەتلىشىپ توختىماي ئۇچۇشاتتى

ئوخشاپ كهتكهنلىكى شۇ تاپتا ئابدۇنىيازنىڭ خىيال ئېكرانىدا ئاقتاش مهنزىرىسى 

  .پهيدا قىلىۋاتاتتى

دېدى مۇشاۋىر ئابدۇقادىرھاجى، سهركهردىنىڭ  –تۈنۈگۈن ئاخشام بىر قىپچاق، —

ــپ، دىق ــپ قىلى ــى جهل ــۇپ   –قىتىن ــۈزمهكچى بول ــاراتنى يهتك ــددىي ئاخب ــر جى بى

بىز ئالدى بىـلهن ئاشـۇ ئايغـاقچى    . بىز ئۇنى بىر ئۆيدە تۇتۇپ تۇردۇق. كهلگهنىدى

بىلهن كۆرۈشۈپ باقساق، ئۇنىڭدىن سىرت، بۈگۈن چۈشكه يېقىن يۇرت مۆتىۋەرلىرى 

كېلىدىغانلىقىـدىن خهۋەر  چۈشكۈنخانىمىزنى زىيارەت قىلىپ، بىزدىن ھال سوراشـقا  

  ...شۇڭا بىز. تاپتۇق

دېدى ئابدۇنىياز كامال دەرھال مۇشـاۋىرنىڭ مهسـىلىهىتىگه مـاقۇل     –ئۇنداقتا، —

مهن ئاۋۋال ھېلىقى قىپچاق ئاخباراتچى بىـلهن  . بىز شىتابقا قايتىپ بارايلى –بولۇپ،

  .لاسۆزلىشىپ باقاي، سىلى يۇرت مۆتىۋەرلىرىنى كۈتۈش ھازىرلىقىنى قىلسى



 

 

بىـر خـاس ھۇجرىغـا مـۇلازىملار     . شۇنداق قىلىـپ ئـۇلار شـىتابقا قايتىـپ كېلىشـتى     

مۇشاۋىر ھېلىقى قىپچاق ئاخباراتچىنى ھۇجرىغـا  . ئهتىگهنلىك چاي تهييارلىغانىدى

ھۇجرىدا ئابـدۇنىياز كامـال ۋە ئۇنىـڭ    . باشلاپ قويۇپ ئۆز ئىشلىرىغا يۈرۈپ كهتتى

  .ا قىلغاچ قىپچاق بىلهن سۆھبهت باشلىدىمۇھاپىزەتچىسى ھىدايى بىرلىكته ناشت

بېشىغا ئاق كىگىز قالپاق، پۇتىغا چورۇق كىيىۋالغان ئوتتۇرا بـوي، ئوتتـۇرا ياشـلىق    

مۇھهممهد قۇلى ئىسىملىك بۇ قىپچاقنىڭ ئوزايىدىن بىر مـالچى ئىكهنلىكـى مهلـۇم    

ئـۇنى  سـىپايه مۇئـامىله قىلىـپ،    -ئابدۇنىياز كامال ئۇنىڭغا سـىلىق . بولۇپ تۇراتتى

مهززەگه تهكلىپ قىلغانـدىن كېـيىن ئۇنىـڭ بىمـالال، ئهركىـن      -ئالدى بىلهن چاي

ــارەت بهردى ــىگه بېش ــېلىش   . سۆزلىش ــپ، ك ــۈرىكىنى توختىتى ــۇلى ي ــۇھهممهد ق م

  :مۇددىئاسىنى ئىزھار قىلدى

مهن سۇ بېشى دېگهن يهرنىڭ كۈنچىقىش تهرىپىدىكى تاغدا چـارۋا باقىـدىغان    —

دەپ » تـۆتىنچى «نىڭ ئالدىدا سۇ بېشـىغا ئۇشـتۇمتۇت   ئىككى كۈن. پادىچى ئىدىم

ئۇلار ھهرخىـل كىشـىلهردىن   . ئاتىلىدىغان بىر گۇرۇھ ئاتلىق ئادەملهر كېلىپ چۈشتى

چارۋىلىرىڭغا بىـز قـاراپ   «: ئۇلار مېنى تۇتۇۋېلىپ. قوشۇلغان شالغۇت گۇرۇھ ئىكهن

ىڭ ئادەم سانىنى، تۇرىمىز، سهن قىسىلنىڭ ئاستىدىكى يېزىلارغا بېرىپ ئىسيانچىلارن

ئهگهر بـۇ سـىرنى   . يـاراغ ئهھـۋالىنى ئىگىـلهپ بىـزگه خهۋەر يهتكۈزىسـهن     -قورال

دە، مېنى ئۇلارنىڭ ئىككـى ئـادىمى   -دېدى» ئاشكارىلاپ قويساڭ، جېنىڭنى ئالىمىز

-مهن بىر كېچه. تۈن تهڭ بىلهن قىسىلدىن ئۆتكۈزۈۋېتىپ ئارقىسىغا قايتىپ كېتىشتى

قارىسـام ئىسـيانچى   . گېلىمـدىن ھېچنـېمه ئۆتمىـدى    كۈندۈز تهمتىـرەپ يـۈردۈم،  

سىلهرگه خائىنلىق قىلىشقا مېنىـڭ كۆڭلـۈم   . دېگهنلهر مېنىڭ قېرىنداشلىرىم ئىكهن

  ...مهن سىلهردىن ئايرىلمايمهن. شۇڭا يۈرەك سۆزۈمنى ئېيتقىلى كهلدىم. ئۇنىمىدى



 

 

  قانچىلىك چارۋىڭىز بار ئىدى؟ —

  .اب بېرىپدېدى قىپچاق جاۋ –يۈزدىن ئارتۇق، —

دېدى ئابدۇنىياز كامال سۆھبهتنى ئاخىرلاشـتۇرۇش نىيىتىـدە     –ھهممه ئهھۋال، —

. سىزنىڭ ساداقىتىڭىزدىنمۇ گۇمان قىلمـايمىز . بىزگه بهش قولدەك ئايان –تهكىتلهپ،

ۋارانلىرىڭىـز قـولىڭىزدىن ئـاجراپ    -بىراق، سىز كهتمهي بۇ يهردە تۇرۇپ قېلىپ مال

شۇڭا سىز ھازىر ئوبدان غىزالىنىۋېلىپ ئـۆز  . بولۇپ قالىمىز كهتسه، بىز بۇنىڭغا زامىن

ياۋىـداق سـۆز قىلىـپ    -ئۇلارغا يالغان. يولىڭىزغا راۋان بولۇڭ، مېلىڭىزنى تېپىۋېلىڭ

  ...ئۆتكهلدىن ئۆتۈۋالسىڭىزمۇ بولۇۋېرىدۇ

مۇبادا قىپچاق ئاخبـاراتچىنى يولغـا   . ئابدۇنىياز كامال بۇ يهردە دانالىق قىلغانىدى

بىزنىـڭ ئـادىمىمىزنى تۇتـۇپ    «دېگهنلهرنىڭ » تۆتىنچى«تمىگهندە، بايىقى سېلىۋە

شۇنداق قىلىپ، قىپچاق . دەپ تۆھمهت قىلىشىدىنمۇ ساقلانغىلى بولمايتتى» قالدىڭلار

  .دە، چۈشتىن بۇرۇن بۇ يهردىن غايىب بولدى-مۇھهممهد قۇلى غىزالىنىپ بولدى

ــۆتهر   ــت ئ ــائهتچه ۋاقى ــرىم س ــدىن يې  ــ-ئارى ــۆتمهي مۇش ــۇرت  ئ ــپ ي اۋىر كېلى

ئابـدۇنىياز  . مۆتىۋەرلىرىنىڭ ساراي ئۆيدە سـاقلاپ تۇرۇۋاتقـانلىقىنى خهۋەر قىلـدى   

كامال چهۋەنـداز پاسـوندا كىيىنىـپ، مۇھـاپىزەتچىلىرى بىـلهن بىلـله مۇشـاۋىرى        

ئابدۇقادىر ھاجىنىڭ باشلامچىلىقىدا سـاراي ئۆيـدە تهقهززا بولـۇپ كۈتـۈپ تۇرغـان      

يـۇرت  . ا ئهنئهنىۋى ھـۆرمهت سـالامىنى قىلىـپ كىـردى    يۇرت مۆتىۋەرلىرى ئالدىغ

ئــۇلار ســۆھبهت . كــاتتىلىرىمۇ ئورۇنلىرىــدىن تهڭ تۇرۇشــۇپ ھــۆرمهت بىلــدۈردى 

ئىپتىداسىغا تېخى ئېغىز ئاچقۇچىلىك ئارىلىقتا ساھىبخانا ھهمراھبهگ ئوتتۇرىغا چوڭ 

ھهرخىـل  بىر گۈللۈك داستىخاننى كۆتۈرۈپ كېلىپ ئالـدى ۋە ئارقىـدىنلا داسـتىخان    



 

 

مهزە، بېشهكچى، كۆچى قاتـارلىق شـېرىن يـېمهكلىكلهر بىـلهن     -چېۋە، چاپىتى-مېۋە

  .تولدۇرۇۋېتىلدى

تورۇسى ۋاساجۈپ قىلىپ يېپىلغان، تاملىرىنىڭ ئىچ تهرىپى پاكىز ئاقارتىلغان، تـۆت  

تامنىڭ ئاستىغا قىزىل گۈل دۇخاۋىدىن زەدىۋال تۇتۇلغان بـۇ سـاراي ئۆينىـڭ ئـۇ     

گىچىلىك ھهرخىل نۇسخىلىق زىلچا ۋە شىرداق، تهڭلىمـات ھهمـدە   چېتىدىن بۇ چېتى

  .مېهمانلارنىڭ ئورۇن جايلىرىغا گۈللۈك يېكهنداز، كۆرپىلهر سېلىنغانىدى

دەپـتىكهن بـۇرۇنقىلار، شـۇڭا    » ئاۋۋال تائام، ئانـدىن كـالام  «قېنى، مېهمانلار،  —

  .ئاشقازانلىرىمىزنى ئوزۇقلاندۇرغاچ ئازادە پاراڭلىشايلى

بۈگـۈن بـۇ ئـۆيگه    . بخانىنىڭ تهكلىپى بىلهن ھهممهيلهن مهزەگه قول ئـۇزاتتى ساھى

يۇرت مۆتىۋەرلىرىدىن مۇھهممهد ھاجى، موللا ھاپىز داموللا قاتارلىق ئونغـا يـېقىن   

  .كىشى كهلگهنىدى

ــلىق        — ــىجاڭ باش ــدۇنىياز س ــۇپ ئاب ــرى جهم بول ــۇرت ۋەكىللى ــۈن ي ــز بۈگ بى

ــدائىيلىرىمىزدىن ھــاردۇق ســوراش نىيى ــۋاتىمىز پى ــلهن ھۇزۇرلىرىغــا كېلى ــز بى . تىمى

ھهربىرلىرى كۆپ جاپا تارتىشتىلا، ھاردىلا، چارچاشتىلا، بىـز بۈگـۈن ھهر بىرلىرىـدىن    

  ...ئىنتايىن سهمىمىي ھال سورايمىز

تاغبۇلاق يۇرتىنىڭ ئهڭ نوپۇزلۇق  —دەسلهپ ئېغىز ئېچىپ سۆز قىلغۇچى بۇ شهخس 

ئـۇ ھـازىر ئهللىـك ياشـلارغا     . ىـدى مۇھهممهد ھاجى دېگهن كىشـى ئ  —سهردارى 

ــىن  ــك، ھۆس ــتى قامهتلى ــرگهن، بهس ــپهرۋەر ۋە  -كى ــكهن، مهرىپهت ــى كېلىش تهلهت

يىللارنىڭ بېشىدا دېهقانلار ھهرىكىتىنى قـوللاش   -30 —ئۇ . ئوقۇمۇشلۇق زات ئىدى



 

 

يۈزىسىدىن بۇ يۇرتتا بىرىنچى بولۇپ پىدائىيلار ئهترىتىنى تهشكىللىگهن ۋە بۇ يهردە 

  .ڭى مهكتهپنى تهسىس قىلغانىدىتۇنجى يې

دېـدى ئابـدۇنىياز كامـال،     –ھهربىرلىرىگه ھهم پۈتۈن يۇرت خهلقىگه رەھمهت، —

يـۇرت خهلقىنىـڭ جاپاسـى     –مۇھهممهد ھاجىنىڭ يۇقىرىدىكى سـۆزىگه جـاۋابهن،  

بىـز ۋە پىـدائىيلىرىمىزنىڭ   . ئالدىدا بىز تارتقـان جاپـالار ھېچنـېمىگه ئهرزىمهيـدۇ    

يۇرت ئۈچۈن بىز جاپا تـارتىش  -شۇڭا ئهل. رنىڭ ئۆز پهرزەنتلىرىھهممىسى دېهقانلا

كىچىكىمـدە مهن ئاقتـاش دېـگهن يهردە    . تۈگۈل ھهتتا جان پىدا قىلىشقىمۇ تهييـار 

موللا زاكىر دېگهن ئۇستازنىڭ مهدرىسىدە ئوقۇۋاتقان چاغلىرىمدا ئـۇ كىشـى بىـزگه    

  :مۇنداق بىر كۇبلىت شېئىرنى ئوقۇپ بهرگهن

   

  تارتقان جاپانى،ئهل ئۈچۈن 

  .شاھ تهختىگه تهڭ بىلگۈلۈك

  ئهل كۈلۈپ، كۆرسه بهخت،

  .بهختىگه تهڭ بىلگۈلۈك-تاج

   

مانا بۇ بىر كۇپلېت يادىكـار تهلىماتىنىـڭ روھـى بـويىچه بىـز ھهرقانـداق جاپاغـا        

  .بهرداشلىق بېرەلهيمىز



 

 

ىـۋەرلىرى  ئابدۇنىياز كامالنىڭ بۇ ھازىر جاۋاب مهنتىقىسىدىن تاغبۇلاق يۇرتىنىڭ مۆت

لـېكىن، ئـۇلار توپلانغـان جـايلاردا كـۆپ ھـاللاردا، جامـائهت        . ھهيران قېلىشـتى 

بۈگۈنمـۇ  . مۇھهممهد ھاجىنىڭ ئېغىزىغا قاراپ، لهۋزە سۈرۈشمهي جىم ئولتۇرۇشـاتتى 

  .شۇنداق بولدى

دېـدى مـۇھهممهد ھـاجى پـاراڭ      –تۈنۈگۈن موللا ھاپىز داموللام بىلهن بىـرگه،  —

. يۇرتنىــڭ ئهتراپىنــى كۆزىتىــپ كهپــتىلا –نغــا يــۆتكهپ،تېمىســىنى يېڭــى مهزمۇ

لـېكىن بىزنىـڭ بـۇ    . چهۋەندازلارنىڭ بۇرچى ئهلۋەتته شۇنداق بولۇشـقا تېگىشـلىك  

دەيدىغان » بىر تامچه قان بىلهن باراۋەر —بىر تامچه سۇ «. يۇرتىمىزنىڭ سۈيى قىس

يـۇقىرى  . چىـك بۇلۇڭـدا بولـۇپ ھهجمـى كى   -جايلاشقان ئورنىمۇ ياقا. تهمسىلىمىز بار

تهرەپته قىسىل مازار، ئايـاغ تهرەپـته قىسـماق مـازار، ئوتتۇرىسـى قازنـاق بـازار،        

  .يۇرتىمىزنىڭ شارائىتى مانا مۇشۇنچىلىك

ئهممـا بـۇ يۇرتنىـڭ     –دېدى ئابـدۇنىياز كامـال،   –بىز بۇنى چۈشىنىپ يهتتۇق، —

ىغـايلىق  بۇ ئامىـل ئۇنىـڭ قاپچ  . ھاۋاسى ساپ، ئادەملىرى زېرەك ۋە ساغلام ئىكهن

بىـز يهنه ھهربىرلىـرى ئـارقىلىق يـۇرت خهلقىـگه      . نۇقسانىنى تولدۇرۇپ كېتهلهيدۇ

بىزنىڭ . كۆڭلىمىزنى ئىزھار قىلىمىزكى، بىز بۇ يهرگه ئازلا بىر قىسىم ئاتلىقلار كهلدۇق

ئاساسىي بازىمىز ۋە پىدائىيلىرىمىزنىڭ كۆپ قىسـمى ئـايكۆل، ئـاۋات تهرەپـلهردە؛     

  .ياساق ئهندىشىسىدىن خاتىرجهم بولغاي-لىرى ئالۋانشۇڭا تاغبۇلاق دېهقان

ساھىبخانا ھهمراھبهگنىـڭ مـۇلازىملىرى تـۇنجى داسـتىخاننى يىغىشـتۇرۇپ يېڭـى       

داستىخان ئېچىۋاتقان چاغدا، سـورۇن ئۈسـتىگه خۇرسـهن تۈەنجـاڭ سـالام بېرىـپ       

  :دە، ئابدۇنىياز كامالغا دوكلات بېرىپ دېدى-كىرىپ كهلدى



 

 

ھاجىم جانابلىرى ئون نهچچه بورداق قوي كىرگۈزگهنىكهن،  تۈنۈگۈن مۇھهممهد —

بۈگۈن ئهتىگهن بۇ قويلارنى سويۇپ، باغلاردىكى چهۋەندازلىرىمىزنى چۈشـلۈك غىـزا   

بـارلىق پىـدائىيلىرىمىز نامىـدىن ھـاجىم ئالىيلىرىغـا      . بىلهن ئوبدان كۈتۈۋالـدۇق 

  .مىننهتدارلىق بىلدۈرىمهن

دېدى مـۇھهممهد ھـاجى ئورنىـدىن     –رچىمىز،بۇ بىزنىڭ ئۆتهشكه تېگىشلىك بۇ —

ئـازنى كـۆپكه   . بىز بۈگۈن يهنه ھۇزۇرلىرىغا ئازراق سـوۋغات ئهكهلـدۇق   –تۇرۇپ،

  .تاۋاپ قىلىپ قوبۇل كۆرۈشكهيلا

مۇھهممهد ھاجى مۇلازىمى ناسىرغا كۆتۈرگۈزۈپ كىرگهن پهتهر خۇرجـۇن ئىچىـدىن   

ئابدۇنىياز كامـالمۇ  . غا قويدىئهللىك يامبۇنى چىقىرىپ ئابدۇنىياز كامالنىڭ ئالدى

  .ئورنىدىن دەس تۇرۇپ، مۇھهممهد ھاجىغا سهمىمىي مىننهتدارلىق ئىزھار قىلدى

ئارقىدىنلا مۇھهممهد ھـاجى يهنه ئـۆز خىراجىتـى بىـلهن تهشـكىللىگهن دېهقـانلار       

ئهترىتىــدىن ئهھــمهد پهيجــاڭ باشــلىق ئــون يىگىتنــى ئــات جابــدۇقلىرى بىــلهن 

ئۇنىـڭ بـۇ ھىممىـتىگه    . ارىغا ئۆتكۈزۈپ بېرىشكه ۋەدە قىلدىئابدۇنىيازنىڭ ئىختىي

ئابدۇنىياز كامال باشلىق ھهممهيلهن ئۇزۇنغىچه چاۋاك چېلىـپ تهشـهككۈر ئىزھـار    

. مېهمانخانــا بىــردىنلا ھاياجــان ۋە شــادلىق كهيپىياتىغــا چۆمگهنىــدى . قىلىشــتى

مۇ جۇشـــقۇنلۇق ئاتـــا قىلغـــان بـــۇ كهيپىيـــات ھهممهيلهننىـــڭ ئىشـــتىهالىرىنى

ــتۇرۇۋەتكهنىدى ــتىگه     . سازلاش ــتىخان ئۈس ــى داس ــى يېڭ ــڭ ھهممىس مېهمانلارنى

قاتار تىزىلغان لېگهنلهردىكى گۆشـلهرنى ئىسـتېمال قىلىشـقا    -كهلتۈرۈلگهن ۋە قاتار

... ئارقىدىن توخۇ گۆشى بېسىلغان پولۇ، كهينىدىن ئـۈگرە ئـاش  . كىرىشىپ كېتىشتى

رچىلىقى ئابدۇنىياز كامـال ۋە ئۇنىـڭ   بۈگۈن تاغبۇلاق يۇرتىنىڭ مېهمان كۈتۈش مهمۇ

  .ھهمراھلىرىنى ھهقىقهتهن ھاياجانغا سېلىۋەتكهنىدى



 

 

داستىخان يىغىلغاندىن كېيىن ئابدۇنىياز كامال سـاھىبخانىغا ۋە مـۇھهممهد ھـاجى    

باشــلىق يــۇرت مۆتىــۋەرلىرىگه يهنه بىــر قېــتىم چوڭقــۇر مىننهتــدارلىقىنى ئىزھــار  

  :ل كهلتۈرۈپ دېدىقىلغاندىن كېيىن يۇمۇرلۇق تهمسى

بىز تۈنۈگۈن سارەم يايلىقىدا تاپ ئىزدەپ ئېگىز ئاسماندا ئۇچۇپ يـۈرگهن قـارا    —

بۇنداق غىلجىرلارنى مارالبېشـى، ئاقسـۇ ئـايكۆل، ئـاۋاتلاردىمۇ     . غىلجىرنى كۆردۇق

ناۋادا تـاغبۇلاق ئاسـمىنىدا   . كۆرگهنىدۇق، ھهتتا بهزىلىرىنى ئېتىپمۇ چۈشۈرۈۋالدۇق

. ر پهيدا بولۇپ قالسا خالايىقنىڭ ئهندىشه قىلماسلىقىنى ئۆتـۈنىمىز شۇنداق غىلجىرلا

ياردەم بېرىشكه موھتـاج بولغـان يهرگه بېرىشـتىن     —بىزنىڭ پىدائىيلىق بۇرچىمىز 

ــپ،     ــپ قېلى ــدە ئاتلىنى ــاردەمگه كېچى ــۇنداق ي ــادا ئاش ــلىقتا، مۇب ــاش تارتماس ب

بىرلىرىنىـڭ ئهپـۇ   جامائهتچىلىك بىـلهن خوشلىشىشـقا ئۈلگـۈرەلمهي قالسـاق، ھهر    

  .قىلىشلىرىنىمۇ ئۈمىد قىلىمىز

يۇرت مۆتىۋەرلىرى بىلهن ئېلىپ بېرىلغان كۆڭۈللـۈك سـۆھبهتتىن مهمنـۇن بولغـان     

ئادەتته . ئابدۇنىياز كامال نېمىشقىدۇر بۈگۈن كېچه زىنهار ئۇخلىيالماي تاڭ ئاتقۇزدى

ىغا سـۇ بېشـى ئهتراپىـدا    ئاسمان يېقىلسىمۇ پهرۋا قىلمايدىغان بۇ پالۋاننىڭ كاللىس

ئـۇ ئهتىسـى بامـدات    . نىڭ ۋەھىمىسى كىرىۋالغانىـدى »تۆتىنچىلهر«پهيدا بولغان 

دە، مۇشـاۋىرى ئابـدۇقادىر ھـاجى بىـلهن     -ۋاقتى بىلهن ئورنىـدىن تـۇرۇپ كهتتـى   



 

 

مۇھاپىزەتچىسى ھىدايىنى ھۇجرىسىغا قىچقىرىپ كىرىپ يۈز بېرىش ئېهتىمالى بولغان 

  .ېڭهش يۈرگۈزگهنىدىجىددىيهتلهر ئۈستىدە ك

دېـدى ئابـدۇنىياز كامـال دوسـتلىرىنىڭ      –قىپچاق ئايغاقچىنىـڭ مهلۇماتىغـا،   —

مهن بۈگۈن قىسىل ئهتراپىنـى كۆزىتىـپ   . سهل قارىغىلى بولمايدۇ –سهمىگه سېلىپ،

دوستۇم ھىدايى ھازىرلا ئاتلىنىپ يۇقىرىستىكى مـۇئهررىخ مـوللا   . كېلهي دەۋاتىمهن

 ـ ئابـدۇقادىر  . وجىلا دېـگهن يهردە مېنـى سـاقلاپ تۇرسـۇن    ئهرشىدىن بىلهن بىلله غ

يهنه بىر ئىش، . ھاجىم، سىلى شتاب ۋە چهۋەندازلار ئىشىغا مۇئهككهل بولۇپ تۇرسىلا

مېنىڭ ھېلىقى تورغۇت دۇلدۇلۇمنىڭ بېشىنى بوشىتىپ قويارلا، مهن يۇرت ئارىلىغـاچ  

  .هنياياغ كېتىۋېرىمهن، ئېهتىياج بولغاندا ئۇنىڭغا شهپه بېرىم

ئهتىگهنلىـك  . ئابدۇنىياز كامالنىڭ بۇ ئورۇنلاشتۇرۇشىغا ئىككىيلهن تهڭلا قوشـۇلدى 

ئۇلار ئورۇنلىرىدىن تۇرۇشۇپ تارقىشىدىغان . كېڭهش ئاشۇنداق ئىخچام ئاياغلاشتى

  :چاغدا

دېدى سـهركهردە   –ئالدىرىماڭلار، يهنه بىر مۇھىم ئىش ئېسىمگه كېلىپ قالدى، —

بىزگه كاچۇڭ، ئۇچتۇرپان ۋە تاغبۇلاق مۆتىـۋەرلىرى   –ۇپ،دوستلىرىنىڭ ئالدىنى توس

گېزى كهلگهندە بـۇ  . نۇرغۇن ئالتۇن، يامبۇ قاتارلىق ئېسىل بايلىقلارنى ئىنئام قىلدى

بــۇ پىششــىق ماللارغــا ئابــدۇقادىر ھــاجىم ســىلى . نهرســىلهرنىڭ كېرىكــى بولىــدۇ

باشــقىلار تــازا  چــۈنكى ئالتۇننىــڭ قهدرىنــى ئاتۇشــلۇقتىن. ئىگىــدارچىلىق قىلســىلا

  .بىلهلمهي قالىمىز

. ئابدۇنىياز كامالنىڭ بۇ يۇمۇرلۇق سۆزى ھهممهيلهننـى كۈلـدۈرۈپ تېلىقتـۇرۇۋەتتى   

  :كۈلكه توختىغاندىن كېيىن



 

 

ــدى،   — ــوۋغات بول ــايىن ياخشــى س ــا ئىنت ــۇ ماڭ ــۇرۇن ب ــتىدىن ب ــدى  –ناش دې

  .ئابدۇقادىرھاجى

ن قورالىنى ئېسىپ ئۆزى تهنهـا  شۇنداق قىلىپ، ناشتىدىن كېيىن ئابدۇنىياز كامال يا

ئۇنىـڭ كهيـنىگه   . پىيادە يۇرت ئارىلىغاچ قىسىل تهرەپـكه قـاراپ يـۈرۈپ كهتتـى    

  .نۇرغۇن بالىلار ئهگىشىۋالغانىدى

ئابدۇنىياز كامال بۈگۈن بېشىغا يۇلتۇز نۇسخىلىق ئاق شاپاق دوپپا، ئۇچىسىغا ئـاق  

ڭىنـى جهيـنىكىگىچه   چهكمهن كۆڭلهك، پۇتىغا قـارا شـىبلىت كىـيگهن، كـۆڭلهك يې    

تۇرۇۋالغان، بېشىغا كىـيگهن شـاپاق دوپپىسـىنىڭ سـول گىرۋىكىنـى بىـر ئىلىكـچه        

  .كهڭلىكته يۇقىرىغا قاتلاپ قويغانىدى

يۇقىرىس ئايمىقىنىڭ ئوتتۇرىسىغا بارغاندا ئوڭ تهرەپتىكى توقنىياز ھاجىنىـڭ   —ئۇ، 

نىڭ ئوتتۇرىسىنى توپى بىلهن ئۇچۇشۇپ، چوڭ يول-خالتا كوچىسىدىن قۇشقاچلار توپ

  .كېسىپ ئۆتۈپ، سول ياندىكى ئېتىزلىق تهرەپكه شۇڭغۇپ ئۆتۈپ تۇراتتى

قېنى، مهرگهن تاغا، ئاۋۇ تىـز ئۇچۇۋاتقـان قۇشـقاچتىن بىرنـى چهنلىيهلهمسـىز،       —

  كۆرۈپ باقمايلىمۇ؟

  .بالىلار ئارىسىدىكى شوخراق بىرى ئابدۇنىياز كامالغا تارتىنماستىن سوئال قويدى

  ...شاكىچىك، مانا قاراپ تۇر ئهمىسهبولىدۇ،  —

دە، دەل -ئابدۇنىياز كامال چاققانلىق بىلهن يـان قـورالنى قېپىـدىن سـۇغۇرۇۋالدى    

ئۆلگهن قۇشقاچ چوڭ يولنىـڭ قـاق   . چهنلهپ ئېتىپ قۇشقاچنى ئېتىپ چۈشۈرۈۋەتتى



 

 

بالىلار يۈگۈرۈشۈپ كېلىپ ئۆلـۈك قۇشـقاچنى چىۋىـق    . ئوتتۇرىسىغا دومىلاپ چۈشتى

  .بۇياققا دومىلىتىپ ئويناش بىلهن بهند بولۇپ كېتىشتى-ۇياقتىنبىلهن ئ

دېگهن يهرگه » غوجىلار«شۇ ئهسنادا ئابدۇنىياز كامال بالىلار ئارىسىدىن ئايرىلىپ 

ئۇ يول ئۈستىدە بۇرۇنقىدەك تاش تۇمارنىڭ خاسىيهتلىك نۇرى . قاراپ يۈرۈپ كهتتى

ىتى بىـرنهچچه مىنـۇت ئىچىـدە    ناھاي. ئارقىلىق تورغۇت دۇلدۇلىغا شهپه ماڭغۇزدى

دە، ئابدۇنىياز كامال دۇلـدۇلغا مىنىـپ بـۇ يهردىـن يېقىـنلا      -دۇلدۇل يېتىپ كهلدى

دېگهن يهرگه بېرىپ ئۇنى كۈتۈپ تۇرغان موللا ئهرشـىدىن ۋە  » غوجىلا«جايدىكى 

  .ھىدايىلار بىلهن ئۇچراشتى

غا ھېكـايه  تهزكىرىسـى توغرىسـىدا ھىـدايى   » غـوجىلار «مۇئهررىخ موللا ئهرشـىدىن  

ئابدۇنىياز كامال يېتىپ بارغاندىن كېيىن ھېكايىنىڭ ئايىغىنى . سۆزلهپ بېرىۋاتاتتى

  :يهنه داۋام قىلىۋەردى

جۇڭغـار   –دەپ داۋام قىلـدى مـۇئهررىخ مـوللا ئهرشـىدىن،     –شۇنداق قىلىپ، —

قىسىملىرى ئالته شهھهرگه بېسىپ كىرگهندە، ئۇلارغا قارشى چىققانلارنى مۇشۇ جايغـا  

قارشى مهيداندا بولغان   ئۇلارنىڭ ئىچىدە ئاپئاق غوجىغا. لاپ نهزەربهند قىلدىتوپ

جۇڭغار قىسىملىرىنىڭ باشلىقى . مهھمۇت غوجا ۋە ئۇنىڭ ئهگهشكۈچىلىرىمۇ بار ئىدى

داۋاچ مهھبۇسلارنى ئىشلىتىپ قىسىلنىڭ ئىككى تهرىپىگه مازار سالدۇردى، بۇ يهردە 

مهھبۇسلار يهنه مۇشۇ جايدا بىر تۈگمهن بىنـا  . تتىجۇڭغار قىسىملىرى قاراۋۇللۇق قىلا

. دەپ ئاتىلىدىغان بولـدى » غوجىلار تۈگمىنى«بۇ تۈگمهن كېيىنكى كۈنلهردە . قىلدى

تاغبۇلاق يۇرتىدا نهزەربهند قىلىنغان قارا تـاغلىقلار مهزھىپىنىـڭ ئىشـانى مهھمـۇت     

ى ئاشــۇ خوجــا قاچمــاقچى بولــۇپ ھهرىكهتلهنگهنــدە، جۇڭغــار قىســىملىرى ئــۇن 

كېـيىن چيهنلۇڭنىـڭ   . تۈگمهننىڭ كولىسىدىن تېپىۋېلىپ بـاغلاپ ئىلىغـا ئهكهتتـى   



 

 

قىسىملىرى كېلىپ جۇڭغارلارنىڭ باشلىقى داۋاچنى يوشۇرۇنۇۋالغان قىسـىل مـازىرى   

دېگهن نامنىـڭ  » غوجىلار«ئىچىدىن تۇتۇۋالغانىدى، دېمهك، بىز بىلمهكچى بولغان 

  .كېلىپ چىقىش تارىخى ئهنه شۇنداق

ۇئهررىخ موللا ئهرشىدىن ئارقىدىن دەۋر تارىخىنىڭ يۇقىرىقىـدەك سـېهىرگهرلىكىنى   م

  :يهكۈنلهپ تۆۋەندىكى نهزمىنى ئوقۇدى

   

  دەۋرانى پهلهك بهرھهق،

  .چىنه چېقىلسا كوزىغا كېلهر

  مىزانى پهلهك بهرھهق،

  .كۈلگىنى يىغلار، يىغلىغان كۈلهر

   

. ىنىپ قىسـىل تامـان يـۈرۈپ كهتتـى    ھېكايه ئاياغلاشقاندىن كېيىن ئۈچهيلهن ئاتل

ئابــدۇنىياز كامــال قىســىلنىڭ ئىككــى تهرىپىــدىكى مازارنىــڭ ئۈســتىگه چىقىــپ  

تاغبۇلاق سۈيىنىڭ تۆۋەن ئېقىنىدىكى . جۇغراپىيىلىك شارائىتنى سىنچىلاپ كۆزىتهتتى

چوڭقۇرلۇققا جايلاشـقان مهھهللىلهرنىـڭ بـاغۋارانلىرى يىـراقتىن ئېنىـق كۆرۈنـۈپ       

. زار بىــلهن مهھهلــله ئارىلىقىــدا تۈپتــۈز كهڭ ســايلىق ســوزۇلغانىدىمــا. تــۇراتتى

چوڭقۇرلۇقتىن ئۆرلهپ چىققان ئىسسىق ھاۋا بىلهن قىسىل تېغىنىڭ سـالقىن شـامىلى   

كـۈزدە  . پهلهك قۇيۇنتـازلارنى ھاسـىل قىلاتتـى   -مۇشۇ سايلىقتا ئۇچرىشـىپ ئاسـمان  



 

 

ئۇچۇرۇپ يىـراق جايلارغـا   ساغىرىپ چۈرۈپ قالغان ساينىڭ شىۋاقلىرىنى قۇيۇنتازلار 

تــاغ قۇشــقاچلىرى قۇيۇنتازلارنىــڭ ھهيۋىســىدىن ئۈركــۈپ تاغنىــڭ . چــۆرۈۋېتهتتى

  .كامارلىرىغا كىرىشىۋالاتتى

ئىككى «ئابدۇنىياز كامال ھهمراھلىرى بىلهن بىلله تاغبۇلاق سۈيىنى ياقىلاپ مېڭىپ 

ىنى كۆزىتىـپ،  ئۇلار تۇمـۇ قۇرۇلۇش ـ . نىڭ بېشىغا كېلىپ بىرمهھهل دەم ئالدى» تۇمۇ

دېگهن يـاڭراق سـادا   » !ئهسسالام«قىزغىن پاراڭغا چۈشۈۋاتقان چاغدا ئۇشتۇمتۇت 

بىلهن بىلله بىر پهرىزاتنىڭ پهيدا بولۇپ تۇمۇ بېشىدا نازىنىن قىيـاپهتته تۇرغـانلىقى   

پهرىـزات ئابـدۇنىياز كامالغـا يۈزلىنىـپ     . ئۈچهيلهننى بىردىنلا ھهيران قالـدۇردى 

  .بىلهن خىتاب قىلىشقا باشلىدىتۇرۇپ تهخىرسىزلىك 

مهن ھاۋا ئاتامنىڭ پۇشتىدىن تۆرەلگهن غايىبه ئاتلىق قىز بولىمهن، مهن سىزگه  —

ساغان تېغـى باغرىـدا بـۇ مـۇراجىئىتىمنى     . جۇپلۇققا ۋە سهپداشلىققا مۇناسىپ ئىدىم

ئىلىــك ئالمــاي كېتىــپ قالــدىڭىز، بىــراق، مهن ھــاۋا ئانامنىــڭ بېشــارەتچىلىك  

-سـىزمۇ مېنىڭـدەك يېـتىم   : بېشارەت بېرەلهيمهنكى. ماھارەت ئىگىلىدىمتهلىمىدىن 

سـىز  . مۇشتۇمزورلارغا قارشى يـولىڭىزدا سـهۋەنلىك يـوق   . يېسىرلىكته چوڭ بولدىڭىز

. زامان سىزنى باتۇر قىلىپ كۆتۈرگهنىدى. خهلقپهرۋەر، ۋەتهنپهرۋەر بولۇپ كهلدىڭىز

. تىۋېلىش ئالدىــدا تۇرۇۋاتىــدۇئهممــا زامــان يهنه بــۇ ئۇنــۋاننى قــولىڭىزدىن تــار

  !...بېشىڭىزغا كۈن چۈشكهن پهيتته مهن يهنه يېنىڭىزدا پهيدا بولىمهن، خهير خوش

ئاخىرقى تاۋۇش ئۈزۈلۈشى ھامـان پهرىـزات بىـردىنلا ئىزىـدىن ئاللىقاياقلارغىـدۇر      

ئابـدۇنىيازنىڭ كـۆزىگه قانـداقتۇر بىـر ئـالا بويـۇن، ئـاچ قـۇيرۇق         . غايىب بولدى

ىڭ ساغان تېغى تهرەپكه ئۇچۇپ كېتىۋاتقانلىقى گويـا بىـر سـېهىرگىرىمدەك    قارلىغاچن

قالغان ئىككىيلهننىـڭ كـۆزلىرى گىرىمسهنلىشـىپ ھېچنېمىنـى پهرق     . مهلۇم بولدى



 

 

بـۇ مـۆجىزە تهقـدىرنىڭ ئويۇنىمـۇ، يـا پهلهكنىـڭ       . ئېتهلمهي گاڭگىراپ قېلىشـتى 

ىڭغـا ھېچكىمنىـڭ ئهقلـى    سېهىرگهرلىكىمۇ ۋە ياكى زاماننىـڭ ھىيلىگهرلىكىمـۇ، ئۇن  

  .يهتمهيتتى

   

4  

   

بېشىدىن قايتىپ كهلگهندىن كېـيىن ئابـدۇنىياز كامـال پهرىـزات     » ئىككى تۇمۇ«

قانـداقتۇر بىـر   . مۆجىزىسىنىڭ تهسىرىدىن خېلى ئۇزۇنغىچه خامۇش بولـۇپ يـۈردى  

تـاڭلا  . لېكىن، ئۇ، بىلىندۈرمهسلىككه سـالاتتى . غهشلىك ئۇنىڭ روھىنى غىدىقلايتتى

ىسى ئاشۇ ۋاقىتـتىن باشـلاپ ياللانمـا شـورا ئـايروپىلانلىرى تـاغبۇلاق يـۇرتىنى        ئهت

دە، بۇ ۋەقه تۈپهيلى كېلىـپ چىققـان جىـددىيهتلىك    -بومباردىمان قىلىشقا كىرىشتى

  .ئۇنى باشقىدىن سهگهكلهشتۈردى

ئىككى يىل بۇرۇن تاسادىپي بىر قوش قانـاتلىق ئـايروپىلان يېقىلغۇسـى تـۈگهپ ۋە     

ئـۇ يهرگه قونالمـاي   . شـىپ بـۇ يۇرتنىـڭ ئاسـمىنىدا پهيـدا بولغـان      يولدىن ئادى

گېلهملهرنى كۆتۈرۈپ چىقىپ، ئۇزۇن سـايغا  -تهمتىرەپ قالغاندا، تاغبۇلاقلىقلار كېگىز

ئايروپىلانغــا بهلــگه بېرىــپ ئــارا ســايغا » مېهمــان«پايانــداز ســېلىش ئــارقىلىق 

  .قوندۇرۇۋالغانىدى



 

 

ئـايروپىلان ئـۆزىگه يهنه ئىككـى    » مېهمان«مانا ئهمدى ئىككى يىلدىن كېيىن بۇ 

ھهمراھىنى ئهگهشتۈرۈپ كېلىپ ساھىبخانا تاغبۇلاق يۇرتىنى بومبا بىلهن كاچاتلىغىلى 

  .تۇردى

  »!يۇقىرىسىنىڭ قوناقلىقىغا بىر بومبا تاشلاپتۇ«

  »!قاراكۈتنىڭ قورۇقىغا بىر بومبا چۈشۈپتۇ«

  »!تۇبومبا چۈشكهن ئېتىزلىق چوڭ كۆلدەك ئويۇلۇپ كېتىپ«

. ئابدۇنىياز كامالنىڭ شىتابىغا كۈندە دېگۈدەك مۇشۇنداق ئاخباراتلار كېلىپ تۇراتتى

چـوڭ  -ئۇششـاق . تاغبۇلاق يۇرتىنىڭ ئىچىنى بىردىنلا تهشۋىق تۈتهكلىرى قاپلىۋالدى

ئهندىشـىگه چۈشـۈپ، بهزىلىـرى بـاغ     -ئادەملهرنىڭ ھهممىسى دېگۈدەك ساراسىمه

ىغا، بهزىلىــرى يهنه ئــۇدۇل تۈگمهنلهرنىــڭ ئىچىــگه، بهزىلىــرى قونــاقلىق ئارىســ

-ئهمما ئابدۇنىياز كامال روھى ئۈستۈنلۈكنى نامايان قىلاتتـى . كولىلىرىغا قېچىشاتتى

دە، بىر تهرەپتىن پىدائىي قىسىملىرىنىڭ ئىنتىزامىنى كۈچهيتىشكه تىرىشسا، يهنه بىر 

  :يۈرۈپ تهرەپتىن ئوڭ قولىدا قىلىچنى كۆتۈرۈۋېلىپ، كوچىمۇ كوچا ئايلىنىپ

 –!خالايىقلار، قورقماڭلار، ئۇلار ياقا ئالالماس غىلجىرلار، خاتىرجهم يـۈرۈۋېرىڭلار  —

دەپ ئۈنلۈك جار سـالاتتى، ئۇنىـڭ دېگىنىـدەك ئـايروپىلان ئـۈچ كۈنـدىن كېـيىن        

  .زەخمهتتىن ئامان قالدى-كىشىلهرنىڭ بىساتلىرى زىيان. كهلمهيدىغان بولدى

 -8يىـل   -1937. دېگهن گهپ بىكار چىقمىغان» يدۇقازا يالغۇز يۈرمه-بالا«لېكىن، 

 —كــۈنى چۈشــلۈك تامــاق ۋاقتــى بولغــان چاغــدا ۋاقىتلىــق شــتاب  -19ئاينىــڭ 

ئهھمهدبهگنىڭ قورۇسى ئالدىغا ئاقسۇ تهرەپتىن داۋۇت شهمشهر باشلىق تۆت نهپهر 



 

 

داۋۇت شهمشـهر قالغـان ئـۈچ ئـاتلىقنى قـورۇ ئالدىـدا       . ئاتلىق كېلىـپ توختىـدى  

پ قويۇپ، ئۆزى ئاتتىن چۈشكهن پېتـى شـتاب ئىچىـگه ئالـدىراش كىرىـپ      توختىتى

دە، ئابدۇنىياز كامالنىڭ قولىغا بىر پارچه جىددىي مهخپىي خهتنـى سـۇنۇپ   -كهلدى

  :تۇرۇپ ئالاقزادىلىك كهيپىياتتا دوكلات قىلىشقا باشلىدى

للار ئاقسۇ دەرياسى كۆۋرۈكىنىڭ ساپئېرىق تهرىپىنى سـاقلاپ تۇرۇۋاتقـان قـاراۋۇ    —

ئـۇنى نـازارەت   . قهشقهر يۇمىلاق شهھهر تهرەپتىن ئهۋەتىلگهن ئايغاقنى تۇتۇۋالغان

  .ئاستىدا بۈگۈن بۇ يهرگه ئهكهلدۇق

  :ئايغاقچىنىڭ يېنىدىن چىققان مهخپىي خهتنىڭ قىسقىچه مهزمۇنى مۇنداق ئىدى

   

بـــارلىق . دوكلاتىڭىزنـــى تاپشــۇرۇۋالدۇق : ھۆرمهتلىــك مويىـــدىن تۈەنجــاڭ  «

ــوللايمىزھهرىكىتى ــاراتتىڭىز . ڭىزنــى ق ــۆھپه ي ــۇتچىكلارنى قويۇۋېتىــپ ت . ئهســىر لي

ئابـــدۇنىيازلارنى ئۇجۇقتـــۇرۇۋېتىش يولىـــدىكى ئـــاخىرقى مـــۇۋەپپهقىيىتىڭىزگه 

  ».تىلهكداشلىق قىلىمىز ۋە سىزگه ياردەم بېرىمىز

   

ئابدۇنىياز كامال مهخپىي خهتنى ئوقۇپ چىققاندىن كېيىن غهزەپ بىلهن ئورنىـدىن  

بۇياققا بىرنهچچه رەت مېڭىپ، ئارقىـدىن  -دە، شتاب ئىچىدە ئۇياقتىن-پ كهتتىتۇرۇ

يهنه ئــاچچىقىنى بېســىۋالدى ۋە ئــۆز ئورنىغــا قايتىــپ بېرىــپ داۋۇت شهمشــهرگه 

  :تهشهككۈر ئېيتتى



 

 

دېـگهن كونىلارنىـڭ   » يېغى ياندىن چىقار«. سىزنىڭ سهزگۈرلۈكىڭىزگه ئاپىرىن —

ئۇنداقتا بىزمـۇ ئۆزىمىزنىـڭ   . ىيهت بولۇپ چىقتىئۇلۇغ تهمسىلى مانا ئهمدى ئهمهل

  .»ئۇنداق قازانغا مۇنداق چۆمۈچ«كوزىرىنى كۆرسىتىپ باقايلى، ئۇ بولسىمۇ 

چۈشلۈك تاماققا ئابدۇنىياز كامالـدىن باشـقا مۇشـاۋىر ئابـدۇقادىرھاجى، خۇرسـهن      

تۈەنجــاڭ، مۇھــاپىزەتچى ھىــدايى ۋە داۋۇت شهمشــهر قاتــارلىق بهش كىشــى جهم 

ئۇلار تاماق يېگهچ ھېلىقـى مهخپىـي خهتنىـڭ خهۋپـى ئۈسـتىدە مـۇزاكىرە       . بولدى

  ...يۈرگۈزدى ۋە جىددىي قارار ماقۇللاشتى

   

   

  ئون بىرىنچى باب

    

  يېغى ياندىن چىقار

    

1  

   

ئهل ئايىغى جىمىققان، جىمى مهۋجۇدات ئېغىر ئۇيقۇغا ياتقان؛ ھهممه يـاقنى تـۈن   

ان چېغى؛ ئىنگهن، ساغان تاغلىرى قارا لىباسقا قاراڭغۇسى قاپلىغان، تۈن نىسپى بولغ

زۇمرەتتهك كۆك ئاسمان ئۈستىدە تولۇن ئـاي زەر نـۇرلىرىنى چېچىـپ    . ئورالغانىدى



 

 

تهبهسسۇم چىرايىنى سۈزۈپ تولۇن ئـاي   —ئهرشنىڭ ساھىبجامالى چولپان . تۇراتتى

قويـۇق مهھهللىلهرنىـڭ تـۈن كېچىـدىكى جىمجىتلىقىنـى      . بىلهن ھۆسن تالىشـاتتى 

ھۇۋلاشلىرى ئـارىلاپ بـۇزۇپ   -قورۇلاردىكى ئىتلار، باغلاردىكى ھۇقۇشلارنىڭ ھاۋشىپ

  .تۇراتتى

ئابدۇنىياز كامال ئالدىن تهييارلانغـان پىـلان بـويىچه پىـدائىي چهۋەنـدازلىرىنى      

چهۋەندازلار تـاڭ  . باشلاپ تاغبۇلاق يۇرتىدىن قوزغىلىپ ئاۋاتقا قاراپ يۈرۈپ كهتتى

ئۆتۈپ كهتكهنىدى، ئـۇلار تـارىم دەرياسـىنىڭ شـىمالىي      سۈزۈلگىچه كوناچىلاندىن

بــۇرۇن مۇشــۇ توغراقلىــق چــۆللهردە . تهرىپىنــى بــويلاپ توختىمــاي ئىلگىرىلهيتتــى

ئوتۇنچىلىق قىلغان، ھازىر چهۋەندازلار سېپىدە كېتىۋاتقان ئـاۋاتلىق يىگىـتلهر يـول    

كـۈن چىقىـپ   كۈندۈز يول يۈرۈپ، ئـۈچىنچى كۈنىسـى   -ئۇلار كېچه. باشلاپ ماڭاتتى

يورۇقلۇق ئىلاھى ئالهمدىن قۇياش نـۇرىنى سېپىشـكه باشـلىغان مهھهلـدە ئـاۋات      

ئالدىن خهۋەردار بولغان ئاۋاتنىـڭ مۆتىـۋىرى سـهمهت    . چېگرىسىغا يېتىپ باردى

  .ھاجى قاتارلىق كىشىلهر بۇ يهردە چهۋەندازلارنى قىزغىن كۈتۈۋالدى

هت ھـاجى دەريـا بويىغـا يـېقىن     ئهينى زاماندا ئاۋاتنىڭ بايلىرىدىن بولغان سـهم 

ئـۇ چهۋەنـدازلارنى باشـلاپ مهھهللىلهردىـن     . جايلاردىمۇ قورۇق بىنـا قىلغانىـدى  

ــتۇردى   ــدانىغا ئورۇنلاش ــارۋىچىلىق مهي ــان چ ــرەك بولغ ــال . چهت ــدۇنىياز كام ئاب

ــاقىلانه    ــۇ ئـ ــاھىبخانىنىڭ بـ ــۇپ سـ ــى نهزەردە تۇتـ ــك زۆرۈرىيىتىنـ مهخپىيهتلىـ

چهۋەندازلار بۇ يهردە يېتهرلىك ئوزۇقلانـدى ۋە  . ئوقۇدىئورۇنلاشتۇرۇشىغا بارىكاللا 

  .كۇشادە يېتىپ، قانغۇچه ئارام ئالدى-ئازادە

يادى -لېكىن، ئابدۇنىياز كامالنىڭ كۆزىگه زىنهار ئۇيقۇ كهلمىگهنىدى، ئۇنىڭ ئهس

ئـۇ ئويلىغانسـېرى   . يهنىلا مويىدىن تۇەنجاڭنىڭ ئاسىيلىق ۋەھىمىسىدە قالغانىـدى 



 

 

تى، دېمىسىمۇ بۇ ئىشقا سـهللا بىپهرۋالىـق قىلىنسـا، ئـۆزى باشـلىق      يۈرىكى مۇجۇلات

  :نۇرغۇن كىشىلهرنىڭ كالىسى كېتىدىغانلىقى ئايدىڭ بولۇپ قالغانىدى

ھۇ، ھارىمى، ئاسىي بهدرەك، مهن تېخـى سـېنى ئـادەممىكىن دەپ يېڭىسـاردىكى     «

 ـ ا قىلىـدىغان  قاماقخانىدىن قۇتقۇزۇپ چىقىپتىمهنا، ھۇ، ئۆلگۈر مۇناپىق، ۋاپاغا جاپ

  »!...توختاپ تۇر، سېنى! خائىن

باشقىلار يول ئازابىدىن ھهم ئۇيقۇسـىزلىقتىن چارچـاپ غهرق ئۇخلاۋاتقـان چاغـدا،     

  .تىت بولۇپ، ئاشۇ سۆزلهرنى تهكرارلاپ ئازابلىناتتى-ئابدۇنىياز كامال ئىچىدە تىت

زنى كـۆرۈپ  مۇشۇ ئهسنادا خېلىدىن بېرى ئۇنىڭ بېشىغا كېلىپ ساقلاۋاتقان ۋاڭ نىيا

  :دە، چۆچۈپ ئورنىدىن تۇرۇپ كهتتى-قالدى

  چۈشۈممۇ، قاچان كهلدىڭ؟-بۇ، ئوڭۇممۇ! ھۇي، سهنمىدىڭ —

ۋاڭ نىيازنىڭ نهچچه يىللار بۇرۇن ئابدۇنىياز كامالغـا ھهمـراھ بولـۇپ توقسـۇندىن     

. بىلله چىققان سهپدىشى ئىكهنلىكى ئوقـۇرمهنلىرىمىزگه باشـتا تونۇشـلۇق ئىـدۇق    

ات مهشىقىدە پۇتى سۇنۇپ داۋالاش ئۈنۈم بهرمىگهنلىكـتىن ئابـدۇنىياز   ھارابتىكى ئ

مانا ئهمدى ئۇ سۇنۇقى . كامال ئۇنى ساقىيىپ كېلىش ئۈچۈن توقسۇنغا يولغا سالغان

  .بېجىرىم ساقايغاندىن كېيىن ئابدۇنىياز كامالنى ئىزدەپ يېڭىلا كېلىشى ئىدى

هتمىسۇن؛ قىلىدىغان سـۆزىمىز  بوش گهپ قىل، قالغانلار ئۇيقۇسىدىن ئويغىنىپ ك —

  .كۆپ، پاتىمهنىڭ ساڭا يازغان خېتىمۇ بار

ۋاڭ نىياز ئىككى ئالىقىنىنى ئابدۇنىياز كامالنىـڭ قۇلىقىغـا جـۈپلهپ تـۇرۇپ ئاسـتا      

  .پىچىرلىدى



 

 

  .ماقۇل، يۈرە ئهمىسه، خالىي جايدا سۆزلىشهيلى —

ىنلا جايدىكى بىر چوڭ ئابدۇنىياز كامال ئاشۇ بېشارەت بىلهن ۋاڭ نىيازنى باشلاپ يېق

ۋاڭ نىيـاز ئالـدى بىـلهن    . توغراقلىقنىڭ ئىچىگه ئېلىپ بېرىـپ پىنهـان مۇڭداشـتى   

ئۇنىڭغــا رەپىقىســى پاتىمهنىــڭ ئېغىــزى مهھــكهم چاپلانغــان لىپــاپىلىق خېتىنــى 

ئابدۇنىياز كامال لېپاپ ئىچىدىن خهتنى سۇغۇرۇۋېلىپ ئىچىدە ئوقۇشـقا  . تاپشۇردى

  :باشلىدى

   

قۇرۇپ بىر ھهپتىمۇ ئۆتمهي ئايرىلغـان؛ بهش يىلـدىن بۇيـان دىـدار      تۇرمۇش«... 

  :كۆرۈشمىگهن ھالال جۈپتۈم، ئېرىم ئابدۇنىيازغا

سـىزنىڭ ئىرادىڭىزنىـڭ   . سىزنى ھازىرغىچه كۈتۈپ كهلدىم، كهلگۈسىدىمۇ كۈتىمهن

ــايىلمهن   ــگه ق ــاتتىق ئىكهنلىكى ــۇ ق ــۈر   . پولاتتىنم ــاقى تهت ــڭ چ ــېكىن زاماننى ل

زامـان سـاڭا   . باشـلىنىپ كهتتـى    مهملىكهت بويىچه چوڭ ئـۇرۇش  .چۆرگىلهۋاتىدۇ

بۇ تهقـدىرنى ئۆزىڭىزمـۇ   . باقمىسا، سهن زامانغا باق دېگهن تهمسىل بىكار ئهمهس

مهن ئوقۇتقـۇچى  . تۇغقانلارنىـڭ ھهممىسـى مۇشـۇ ھېسسـىياتتا    . مۆلچهرلهپ كۆرۈڭ

وقۇتقۇچى بولۇشنى توقسۇن بويىچه تۇنجى ئايال ئ. يېتىشتۈرۈش كۇرسىدا ئوقۇۋاتىمهن

  »...سىزگه نۇسرەت تىلهيمهن. ئارزۇلايمهن

   

ئابدۇنىياز كامال خوتۇنىدىن كهلگهن خهتنى ئىچىـدە ئوقـۇپ بولغانـدىن كېـيىن،     

  :خهتنى چاڭگىلىدا پۈرلهپ تۇرۇپ دېدى



 

 

  ...دە، تېخى-بهللى، مۇنداق ئۈركۈشلهرمۇ بار ئىكهن —

سـۆزمۇ  -اڭا يارىمايـدىغان گهپ نېمىشقا ئۇنداق دەيسهن، پاتىمهنىڭ خېتىدە س —

  بارمىكهن؟

ۋاڭ نىيازنىڭ سوئالىغا ئابدۇنىياز كامال مىيىقىدا كۈلۈپ قويۇپ، ئارقىدىن جاۋابهن 

  :دېدى

ھاۋانىـڭ پهيلـى بۇزۇلسـا، سـاچقان مهمهدان     «ياق، ئۇنداقمۇ ئهمهس، لېكىن  —

ا بىزنىـڭ ئاغىچ ـ . دەيدىغان تهمسىل ئۇختىسىغا كېلىـپ قالـدى  » بولۇپ كهتكۈدەك

خېنىم توقسـۇن بـويىچه تـۇنجى ئايـال ئوقۇتقـۇچى بولـۇپ ماڭـا دەرس بېرىشـكه         

  !دە-بۇنى قارشى ئېلىشىم كېرەك. ھازىرلىق كۆرۈۋېتىپتۇ

ئارقىدىن ئۇلار پـاراڭ تېمىسـىنى باشـقا مهزمۇنلارغـا بـۇراپ، ئۆزئـارا مۇڭداشـقاچ        

ا سهمهت ھاجى قورۇق ئالدىدا ئۇلارنى ساھىبخان. توغراقلىقتىن قورۇققا قاراپ ماڭدى

دىـن  »تـاغبۇلاق «سـاھىبخانىنىڭ تهكلىپـى بىـلهن    . تهقهززا بولۇپ كۈتۈپ تـۇراتتى 

ئابـدۇنىياز  . كهلگهن چهۋەندازلار ئىككىگه بۆلۈنۈپ بىر قىسمى مۇشۇ قورۇقتا قالـدى 

كامــال باشــلىق بىــر قىســمى ســاھىبخانىنىڭ ئــارا مهھهللىــدىكى چــوڭ قورۇســىغا  

  .يۆتكهلدى

دا »تـاغبۇلاق شـتابى  «قورۇغا كهلگهندىن كېـيىن تۈنۈگـۈن    ئابدۇنىياز كامال يېڭى

. بېكىتىلگهن مهخپىي قارارىنى تهخىرسىزلىك بىلهن ئىجـرا قىلىشـنى ئورۇنلاشـتۇردى   

تاغبۇلاقتىن بىلله ئهكهلـگهن بـايىقى قهشـقهر يـۇمىلاق شـهھهرنىڭ ئايغاقچىسـىنى       

  .ىدىتوغراقلىققا باغلاپ قويۇپ نازارەت ئاستىدا تۇتۇپ تۇرۇشنى جېكىل

يۇرتىدا تۇرۇۋاتقان مهزگىلدە شېڭ جهمهتىنىڭ ئاقسـۇ  » تاغبۇلاق«ئابدۇنىياز كامال 

شهھهر ئىچىدىن ئهۋەتكهن بىر ئاخباراتچىسى مويىدىن تۇەنجاڭنىڭ يېڭىئېرىقتىكى 

ئـۇ يهنه يېڭىئېرىقتىكـى   . ۋاقىتلىق شىتابىغا مهخپىي كېلىپ پىچىرلىشىپ كهتكهنىدى

شـۇنىڭدىن كېـيىن   . مهخپىـي ۋەزىـپه تاپشـۇرغانىدى    ئاسىمبهگ دېـگهن كىشـىگه  

. كېلىش قويۇقلىشـىپ قالغانىـدى  -مويىدىن بىلهن ئاسىمبهگنىڭ ئوتتۇرىسىدا بېرىش

ئۇلار ئوتتۇرىسىدىكى بۇ يوشۇرۇن مۇناسىۋەتنى ئابدۇنىياز كامالغـا سـادىق بولـۇپ    

  .كېلىۋاتقان يولبارس تۈەنجاڭ ئاستىرتىن كۆزىتىپ ماڭغانىدى

هر ئۆزىنىڭ ياراملىق مۇھـاپىزەتچىلىرىنى باشـلاپ سـهمهت ھاجىنىـڭ     داۋۇت شهمش

قورۇسىدىن چىققان پېتى زاۋال مهھلى بىلهن يېڭىئېرىققا كېلىپ يولبـارس تۈەنجـاڭ   

بۇ يهردىكىلهرنىڭ ئابدۇنىياز كامالنىڭ تاغبۇلاقتىن ئاۋاتقا يېتىـپ  . بىلهن ئۇچراشتى

ھهمدە مويىـدىن تۇۋەنجاڭنىـڭ   كهلگهنلىكىدىن بىخهۋەر ئىكهنلىكى مهلۇم بولدى 

بۈگــۈن ئاخشــام ئاســىم بهگ بىــلهن بىلــله روزىخــان ســهتهڭنىڭ ئۆيىــدە        

  .بولىدىغانلىقىدىن ئۇچۇر تاپتى

ئۇ مۇددىئاسىنى يوشـۇرغان قىيـاپهتته يولبارسـقا    . داۋۇت شهمشهر سىر ساقلىغانىدى

  :تهكلىپ بېرىپ دېدى



 

 

ان بىر مۇھىم ھهربىي سىر بار مويىدىن تۇەنجاڭغا كېچىكتۈرمهي ھازىرلا ئېيتىدىغ —

  سىز بىزگه روزىخان سهتهڭنىڭ ئۆيىنى كۆرسىتىپ قويالارسىزمۇ؟. ئىدى

سـىلهرنى باشـلاپ بېرىـپ يـول      –دېدى يولبارس ئىشـىنىپ،  –ئهلۋەتته بولىدۇ، —

  .ئۈستىدىن كۆرسىتىپ قويۇپلا قايتىپ كېلهي

سـتنىڭ كېيىنكـى   خۇپتهندىن ئۆتكهن چاغ، ئاسماننى قارا بۇلـۇت قاپلىغـان، ئاۋغۇ  

. بۇلـۇتلار قـاتلىمى ئىچىـگه يوشـۇرۇنغانىدى    -يېرىمىدا كېچىكىپ كۆتۈرۈلگهن ئـاي 

  .جېنىنىڭ شهپىسى ئاڭلانمايتتى-كويلاردا ئىنىسى-ئهتراپ گۆردەك قاراڭغۇ؛ مهھهلله

ياقىسىغا جايلاشـقان بولـۇپ،   -روزىخان سهتهڭنىڭ ھويلا قورۇسى مهھهللىنىڭ چهت

يـوقى  -جىرىملىـق، ئوتتۇرىـدا بـار   -ينىدە بىر ئورەك تالئالدى كىچىك باراڭلىق، كه

روزىخـان سـهتهڭ بهش يىلـچه بـۇرۇن     . ئىككىلا ئېغىز ئۆينى ئۆز ئىچىـگه ئـالاتتى  

ئاقسۇدىن بۇ يهرگه كۆچۈپ كېلىپ مۇشۇ قورۇنى سېتىۋالغاندىن بۇيان تـۇل ئۆتـۈپ   

تهگكهن كونا ياش قۇرامى ئوتتۇزلاردىن ئاشقان بۇ سهتهڭنىڭ زاكىسىدا . كېلىۋاتاتتى

بۈگـۈن كـېچه   . خۇيى تېخىمۇ ئهۋجىپ بۇ يهردە بازىرى تېخىمـۇ رونـاق تاپقانىـدى   

  .ئۇنىڭ يۇقىرى دەرىجىلىك خېرىدارى ئاشۇ مويىدىن تۇۋەنجاڭ ئىدى

داۋۇت شهمشهر ھهمراھلىرى بىلهن ئاياغ تىۋىشـى چىقارمـاي پهم بىـلهن ئۆينىـڭ     

ئارقىدىن ئـۆزى يـالغۇز   . ىۋالدىتاللىق باغقا كىرىپ ئورۇنلىش-ئارقىسىدىكى جىرىم

قورۇنىڭ ئارقا تېمىغا قويۇلغان كىچىك پهنجىرىسىگه يېقىنلاپ بېرىپ ئۆي ئىچىدىن 

جىنچىراغنىـڭ  . مهستلىكته چىقىۋاتقان كۈلكه ئارىلاش پاراڭلارنى ئاڭلاشقا باشـلىدى 

سۇس شولىسىدا ئۆينىڭ ئىچى گۇگۇم بولسـىمۇ، لـېكىن ئىچىۋاتقـان مۇسهللهسـنىڭ     

  .قىدىن، خېرىدارلارنىڭ كهيپى ئۆرلهپ، ئاۋازلىرى سازلىنىپ كهتكهنىدىغالىبلى



 

 

  :ئاسىم بهگ ئالدى بىلهن مويىدىنگه سوئال قويۇپ دېدى

كهلپىنـدىن قاچـان   ) ئابـدۇنىياز كامـالنى دېمهكچـى   (ھېلىقى چاقماق پـالۋان   —

  كېلىدىكهن، خهۋەرلىرى بارمۇ؟

  .جاۋاب بېرىپ مويىدىندېدى  –ئىككى كۈن ئىچىدىلا يېتىپ كېلىدۇ،-بىر —

سىلىمۇزە، قالتىس سهزگۈر جۇمۇسـىلا، مېـنىڭچه ئۇنىـڭ قولتۇقىـدىكى تـاۋۇزىمۇ       —

  .دومىلاپ چۈشۈشكه ئاز قالدىغۇ دەيمهن

  ...شۇنداق، ئۇ كهلگهن ھامان —

شــېڭ دۇبهن، شــورا ۋە ئىســهاق ســاقالنىڭ . يارايــدىلا، ئوغــۇل بــالا جۇمۇســىلا —

 ـ ئۇنىـڭ  . داقمۇ بهرداشـلىق بېرەلىسـۇن دەيـدىلا   بىرلهشكهن كۈچىگه ئۇ سولتهك قان

ئۈستىگه شېڭ دۇبهن دېگهنچۇ قارىسىلا، ياپونىيىدە ئىككى چوڭ مهكتهپته ئوقۇغان 

كاتتا ھهربىي ئالىم ئىمىشلا، ئىسهاق ساقال قارىتۈرۈك بولسىمۇ كۆڭلى تويـۇپ پايـدا   

ش، مېنىڭكى بىرىدىن سهتهڭ تۆت خوتۇنى بار ئىمى-ئالدى دېسىله؛ ئۇنىڭ يېنىدا بىر

ھـا، قـورال كۆتـۈرۈپ جاپـا تـارتقۇچه      ... ھا... بىلهن ئوخشاش ئىكهن دېسىله، ھا

  ئويماق كوچىلاپ جاننى راھهتلهندۈرگهن ئهلا ئهمهسمۇ؟

  :ئۇ ئاخىرىدا دېدى. ئاسىمبهگ كهيپچىلىكته توختىماي ۋالاقلايتتى

ئهمـدى   مهن ئاسـتا كېتىـۋالاي؛  . مويىدىن تۈەنجاڭ، يېرىم كېچه بولـۇپ قـاپتۇ   —

. مېنىڭ تۆتىنچى قانچۇقۇم يولۇمغا قاراۋاتىدىغاندۇ، ھهرقاچان. ئىچىشنى توختىتايلى

بۈگۈن كېچه سىلىمۇ بۇ خالىي ئۆيدە قونۇپ قېلىپ، روزىخـان سـهتهڭنىڭ كېچىلىـك    

  ...ھا... ھا... ھا. نازىدىن ھۇزۇرلانسىلا-خۇلقى



 

 

هكرەك كهيىپ بولـۇپ  مويىدىن ب. ئاسىمبهگ كۈلگهن پېتى ئۆزى تهنها كېتىپ قالدى

كۆرپه سېلىشىغىمۇ تهخىر قىلىپ تۇرالماي -كهتكهنلىكتىن روزىخان سهتهڭنىڭ ئۇرۇن

ئۆينىـڭ ئىچىـدە جىنچىـراغ يهنىـلا سـۇس      . تهڭلىمات سېلىنغان سۇپىغا دومىلاندى

  .يېنىپ تۇراتتى

تۈن تهڭ بولغانىـدى، داۋۇت شهمشـهر ھهمراھلىرىنـى باشـلاپ جىرىملىـق باغنىـڭ       

ۇنىڭ ئالدى تهرىپىگه ئۆتـۈپ، ئـۆي ئىچىـگه تۇيـدۇرماي باسـتۇرۇپ      ئىچىدىن قور

دە، مهستلىكته خۇدىنى يوقاتقان مويىدىننىڭ يېنىغا ئېتىلىـپ بارغـان پېتـى    -كىردى

تانا بىلهن ئىككى قولىنى بـاغلاپ  -ئۇزۇن شوينا. ئىككى قولىنى ياغلىق بىلهن تاڭدى

ھودۇقۇپ قارىدىيۇ، لـېكىن  مويىدىن مولۇندەك تۆت تهرەپكه . سىرتقا ئېلىپ ماڭدى

-قازانىڭ تېگى-شۇ تاپتا ئۇ بېشىغا كهلگهن بۇ تاسادىپىي بالا. ھېچنېمىنى كۆرەلمىدى

روزىخان سهتهڭنىڭ چىرايى ئۆڭـۈپ، رەڭگـى تاتىرىـپ،    ... تهكتىنى ئاڭقىرالمايتتى

قورققانلىقتىن غىڭ قىلالماي، خۇددى سۇغا چۈشكهن مۈشۈكتهك شۈمشـىيىپ ئۆينىـڭ   

بىراق، روزىخان سهتهڭ تۇرمۇشـنىڭ  . ا بۇتتهك تهنها ئولتۇرۇپ قالغانىدىبىر بۇلۇڭىد

بۇنداق كومېدىيىلىرىنى بېشـىدىن كـۆپ ئۆتكـۈزگهنلىكى ئۈچـۈن ئۇنچىـۋالا ھـار       

  .ئالمايتتى

مويىدىننىڭ ئاسىيلىق قىلمىشى تـاغبۇلاقتىن تارتىـپ ئابـدۇنىياز كامالنىـڭ بېشـىنى      

دا ئۇ بۇ دورەم سهللا بىپهرۋالىق قىلسا ئۆزى بىلهن قاتتىق ۋەھىمىگه سالغانىدى، ناۋا



 

 

مانـا  . بىلله نۇرغۇن ئادەمنىڭ كاللىسىنىڭ تېنىدىن جۇدا بولىدىغانلىقى ئېنىق ئىدى

ئــۇنى يېڭىســار . ئهمــدى مويىــدىن ئۇنىــڭ ئالدىــدا مهھكــۇم ھــالهتته تۇرماقتــا

. ىـنلىگهن تۈرمىسىدىن ئۆزى بوشىتىپ چىققان ھهمدە ئۆزى ئۇنى سهنمۇجاڭلىققا تهي

شــۇ ۋەجىــدىن مويىــدىننىڭ قورقۇنچلــۇق جىنــايىتىگه يوشــۇرۇن ھۆكــۈم قىلىنســا، 

شـۇڭا  . ئابدۇنىياز كامالنىڭ رەقىبلىرىنىڭ بوھتان تارقىتىشىدىن ساقلانغىلى بولمايتتى

سهمهت ھاجىنىڭ تۆۋەن تهرەپتىكى قـورۇق مهيدانىـدا پىـدائىيلار قاتناشـتۇرۇلغان     

  .ئوچۇق سوت يىغىنى ئېچىلدى

ــىدىن     ئا ــهنمۇجاڭلىق ۋەزىپىس ــنىڭ س ــال مهھبۇس ــدۇنىياز كام ــلهن ئاب ــدى بى ل

بوشىتىلغانلىقىنى، داۋۇت شهمشـهرنىڭ سـهنمۇجاڭلىق ۋەزىپىسـىگه ھهم قوشـۇمچه     

. بۈگــۈنكى ھهربىــي ســوتنىڭ بــاش ســوتچىلىقىغا تهيىنلهنگهنلىكىنــى جاكارلىــدى 

مۇشۇنداق . ىدىئارقىدىن داۋۇت شهمشهر ئوچۇق سوتقا رىياسهتچىلىك قىلىشقا باشل

ئورۇنلاشــتۇرۇش ئۈلۈشــكۈن تــاغبۇلاقتىكى مهخپىــي كېڭىشىشــته ئالــدىنئالا قــارار  

  .قىلىنغانىدى

. ئىككى يۈزدىن ئارتۇق پىدائىيلار قوراللىق ھالهتته چهمبهر تۈزەپ ئۆرە تۇرۇشـاتتى 

ــداننىڭ    ــاقچى مهي ــگهن ئايغ ــۇمىلاق شــهھهردىن كهل ــله ي ــلهن بىل ــدىن بى مويى

  .پ ئولتۇراتتىئوتتۇرىسىدا تىزلىنى

باش سوراقچى، مويىدىننىڭ جىنايهتلىرىنى ئوتتۇرىغا قويغانـدىن كېـيىن جاۋابكـار    

ئاسـىي مويىـدىنگه ئۆلـۈم    «ئارقىدىن بـارلىق پىـدائىيلار   . تارتماستىن تهن ئالدى

  .دەپ بىردەك ۋارقىراشتى» !جازاسى بېرىلسۇن



 

 

ئـۇ  . پ قاتناشـقانىدى بۈگۈنكى سوت يىغىنىغا يولبارس تۇەنجاڭمۇ يېڭىئېرىقتىن كېلى

ئابدۇنىياز كامالغا كۆپچىلىكنىڭ ئالدىـدىلا  . ھازىر ھهممه ئهھۋالنى چۈشهنگهنىدى

  :ئاشكارا دوكلات بېرىپ دېدى-ئوچۇق

مويىدىننىڭ ئاخباراتچى دوستى ئاسىمبهگ بۈگـۈن ئهتىـگهن ھودۇققـان ھالـدا      —

جاڭنى مويىـدىن سـهنمۇ  «: دە-شـاپىلا كىرىـپ كهلـدى   -مېنىڭ ئىشخانامغا ھـاپىلا 

يـاق،  «: دەپ مهندىن ئالاقزادىلىك بىـلهن سـورىدى، مهن ئۇنىڭغـا   » كۆردىلىمۇ؟

دېگهنىدىم، ئۇ پهرىشان ھالدا قانداق تېز كهلگهن بولسا شۇنداق تېـز  » كۆرمىدىم

ئۇ، ئېهتىمال ئاخشام سادىر بولغان ئىشنى روزىخان سهتهڭ ئارقىلىق . چىقىپ كهتتى

  ...ئاڭلىغان بولسا كېرەك

مهن بىر . ېغىز سۆزلىۋېلىشىمغا پۇرسهت بهرگىنىڭلار ئۈچۈن كۆپ رەھمهتئىككى ئ —

مېنى ئابدۇنىياز سىجاڭ يېڭىسـار تۈرمىسـىدىن ئـۆز قـولى بىـلهن      . ۋاپاسىز جاۋابكار

قۇتۇلدۇرۇپ ئهركىنلىككه ئېرىشتۈرگهن ھهمدە ماڭا ئىشـىنىپ كاچۇڭـدا قۇرۇلغـان    

ىچه مهن ياخشىلىققا يامانلىق ئهكس. يېڭى دېۋىزىيىنىڭ سهنمۇجاڭلىقىغا كۆتۈرگهن

ئهسـلىدە مهنمـۇ   . مهن يهنه ئهڭ چـوڭ ئاسـىي گۇناھكـار   . قىلىش يولىغا ماڭـدىم 

بېرىـپ بـۇ   -لېكىن بېرىپ. دېهقان بالىسى بولغىنىم ئۈچۈن غازات يولىغا ماڭغانىدىم

مهن بىـر ئـازغۇن   . تۈرلـۈك جاپالارغـا بهرداشـلىق بېرەلمىـدىم    . يولدىن پايسىندىم

مهنسـهپ بېرىمىـز،   «: ئارقىـدىن -قهر يۇمىلاق شهھهردىن ماڭا ئارقاگۇناھكار، قهش

پاراغهتتىن بهھـرىمهن بولىسـهن، ئارقاڭغـا بۇرۇلـۇپ     -ئالتۇن ئىنئام قىلىمىز، راھهت

ــات ــوق ئ ــۋەردى» ئ ــي خهت كېلى ــدىم. دەپ مهخپى  —ئىنســان . مهن ئىككىلهن

مېنىـڭ  . مېنى مهنسهپ، مهنپهئهت ئىنـدىكى ئـازدۇردى  . مهنپهئهت قۇلى ئىكهن

خاتالىققـا  -ئاخىرىدا بىر ئىلتىماسىم بار، ئىنسان ئهسلىي زاتىدىن ئازغۇچى ۋە سهۋەن



 

 

ئىنسان يهنه گۇناھىغا تـوۋا قىلسـا ۋە خىـزمهت كۆرسـىتىپ     . يېقىن تۇرغۇچى بهندە

مهن تهڭرىمىز ئالدىدا . گۇناھىنى يۇسا خهيرىخاھلىققا ئېرىشكۈچى بىر ئهزىز بهندە

شۇنىڭ بىلهن بىلـله مېنىـڭ بىـر ئـاددىي     . تهن ئالىمهن بارلىق گۇناھى قىلمىشىمنى

پىدائىيلىق سالاھىيىتىم بىلهن ئالدىمىزدىكى جهڭ مهيدانىدا خىـزمهت كۆرسـىتىپ،   

  .ئۆزۈمنى ئاقلىۋېلىشىمغا پۇرسهت بېرىشىڭلارنى تهلهپ قىلىمهن

مويىدىننىڭ سۆزى ئاخىرلاشقاندىن كېيىن سوت مهيـدانى بىـر مهھهل جىمجىتلىققـا    

ھهممه پىدائىيلار ۋە باش سوتچى ئاستىرتىن سىناق كـۆزلىرى بىـلهن   . كهتتى چۆمۈپ

سوقۇش بولۇپ تۇرۇۋاتقان جىددى . ئابدۇنىياز كامالنىڭ كهيپىياتىغا نهزەر تاشلايتتى

ئۇ . ۋەزىيهتته ئاخىرقى ھۆكۈم چىقىرىش ھوقۇقى پهقهت ئابدۇنىياز كامالدىلا بولاتتى

ۈۋالغاندىن كېيىن، لىككىـدە ئورنىـدىن تـۇرۇپ    ئىچىدە بىر مهھهل مۇلاھىزە يۈرگۈز

  :دېدى

ئىنسـان  . بىز ھېلى مويدىننىڭ كۆڭۈل سۆزىنى ۋە ئىلتىماسـىنى ئـاڭلاپ ئۆتتـۇق    —

قانداق ۋاقىتتا ئۆز ئېتىقادىغا ئاسىيلىق ۋە ئۆزىگه ئۆزى خائىنلىق قىلىدۇ؟ مويىـدىن  

دىت سـالغاندا،  ئىقرار قىلغاندەك ئۈمىدسىزلىك غالىب كهلگهندە، قورقۇنچلۇق تهھ ـ

مهنپهئهت ئىلمهك سالغاندا ئادەم تهبىئىتىنى ئاشكارىلايدۇ، ۋىجـدانىنى  -مهنسهپ

مويدىن بۈگۈن ئـۆزىگه ئۆتكـۈر پىچـاق سـېلىپ تـۇرۇپ يـۈرەك سـۆزىنى        . ساتىدۇ

پىدائىي يىگىـتلهر، ھـازىر بىزنـى يهنه    . قىلغانلىقى ئۈچۈن مهن خېلى تهسىرلهندىم

شۇڭا مهن مويىـدىننىڭ بىـز بىـلهن بىـر سـهپته      . تهيېڭى بىر جهڭ ئىمتىهانى كۈتمهك

تۇرۇپ ئاشۇ ئىمتىهان مهيدانىغا قاتنىشىپ خىزمهت كۆرسـىتىش ئىلتىماسـىغا مـاقۇل    

  .بولغانلىقىمنى جاكارلايمهن



 

 

مويـدىن قاتـارلىق   . ئابدۇنىيازنىڭ بۇ قارارىنى ھهممه پىـدائىيلار قىـزغىن قوللىـدى   

  .ىنلىككه ئېرىشتىئىككى جاۋابكار شۇ نهق مهيداندىلا ئهرك

ۋەزىيهتنىـڭ جىـددىيلىكىنى   . ئارىدىن پهقهت ئـۈچ كـۈنلا مـۇددەت ئۆتكهنىـدى    

مۆلچهرلىگهن ئابدۇنىياز كامال ئـايكۆل مهۋلانهمـدىن ئـاۋات بـازار ئىچىگىـچه،      

سايئېرىقتىن غورۇچۆل، قاراتالغىچه بولغان كهڭلىكـته مـۇداپىئه سـېپى     —خاڭگۇي 

ويىـدىننى داۋۇت شهمشـهرنىڭ باشقۇرۇشـىغا    م. قۇرۇپ ھهربىي ھـالهت جاكارلىـدى  

  .ئۆتكۈزۈپ بهردى

كۈنى چۈشتىن كېيىن، شېڭ جهمهتى ۋە ئـاق ئورۇسـنىڭ    -3ئاينىڭ  -9يىل  -1937

ئۈچ مىڭدىن ئارتۇق ئهسكىرى ئايروپىلان ۋە تـوپچى ئهترىتىنىـڭ كۈچلـۈك ئـوت     

ئـۈچ  كۈچىنىڭ ھىمايىسـىدە پىـدائىيلارنىڭ مـۇداپىئه لىنىيىسـىنى بـۇزۇپ تاشـلاپ       

  .تهرەپتىن ئاۋاتقا قاراپ باستۇرۇپ كهلدى

دورىلىـرى  -يـاراغ، ئـوق  -پىدائىيلار تامانىدا مىڭدىن ئارتۇق يىگىت بولـۇپ قـورال  

 -3ئاينىـڭ   -9. ئۇلار ھازىر روھىي جاسارەتكىلا تايىنـاتتى . ئىنتايىن كهمچىل ئىدى

. لـدى كۈنى كۈندۈزدىن زاۋال چۈشـكىچه بولغـان ئارىلىقتـا قـانلىق جهڭ داۋام قى    

پىدائىيلار قارشى تهرەپتىن كېلىۋاتقان زەمبىرەك ئورنىتىلغان تـۆت چـاقلىق كىچىـك    

-ماشىنىلار ئالدىغا ئېتىلىپ بېرىپ توختىماي ئېتىۋاتقان ئوق مۆلدۈرى ئىچىدە ئارقـا 

بۇلارنىـڭ ئىچىـدە مويىـدىن سـهنمۇجاڭنىڭمۇ ئۆلـۈپ      . ئارقىدىن قۇربـان بېرەتتـى  

ىياز كامــال بــۇ پــاكىتنى رەســمىي ئىگىــلهپ ئابــدۇن. كهتكهنلىكــى ئېنىــق بولــدى

  :چىققاندىن كېيىن ھاياجانلىنىپ تۇرۇپ



 

 

ئاللادىن ئۇنىڭغا جهننهت ئېرەمىـدىن  . لهۋزىدە تۇرالىدى! ئوغۇل بالا، ئهركهك —

  .دېدى –ئورۇن بېرىشنى تىلهيمىز،

-دەريـا بويىـدىكى يېـزا   . ئهتىسى قانلىق جهڭ يهنه تولۇق بىر كـۈن داۋام قىلـدى  

ىن چېكىــنگهن پىــدائىيلار داۋۇت شهمشــهرنىڭ غورۇچۆلــدىكى تايــانچ كهنــتلهرد

قـارا  «ۋە » قهدىمىي ئايمـاق «ئۇلار غورۇچۆلنىڭ . بازىسىغا كېلىپ توپلانماقتا ئىدى

  .دېگهن كهنتلىرىدە ئىستىهكام قۇرغانىدى» جاڭگال

ــائهت    ــائهتمۇ س ــايروپىلانلىرى س ــانچى ئ ــلارنىڭ بومباردىم ــاق ئورۇس ــېكىن، ئ ل

كېلىپ بومباردىمان قىلىـپ دېهقـان پىـدائىيلىرىنى پاسسـىپ ئورۇنغـا       نۆۋەتلىشىپ

  .ئۇزۇن ئۆتمهي، پىدائىيلارنىڭ مۇداپىئه سېپى چېچىلىپ كهتتى. چۈشۈرۈپ قويدى

ئابدۇنىياز كامال ئهھۋالنىڭ خهتهرلىكلىكىنى مۆلچهرلهپ، بىهۇدە قۇربان بېرىشـنىڭ  

بـۇ  . ىنىشـكه بـۇيرۇق بهردى  ئالدىنى ئېلىش ئۈچۈن ھايات قالغان يىگىتلهرنى چېك

ئېغىر مهغلۇبىيهتتىن ئهپسۇسـلانغان داۋۇت شهمشـهر ئـادەملىرىنى باشـلاپ شـهرق      

تهرەپكه؛ مۇشاۋىر ئابدۇقادىر ھاجى باشلىق بىر قىسىم كىشـىلهر تـارىم دەرياسـىنىڭ    

. شىمالىدىكى توقايلىقلارنىڭ ئىچى بىلهن مارالبېشى شاقۇر تهرەپكه يۈرۈپ كېتىشـتى 

بدۇنىياز كامال باشچىلىقىدىكى بىر قىسىم يىگىتلهر تـارىم دەرياسـىدىن   سهركهردە ئا

دەريــادىن ئۆتۈۋاتقــان . ئۆتــۈپ قويــۇق توغراقلىــق ئىچىــگه كىرىــپ پاناھلانــدى

يۈزلىگهن دېهقان پىدائىيلارنى ئاق ئورۇس ئايروپىلانلىرى توختىمـاي بومباردىمـان   

  ...ەتكهنىدىقىلىپ، تارىم دەرياسى سۈيىنى قىپقىزىل قانغان بويىۋ

   

    



 

 

  ئون ئىككىنچى باب

    

  ئهلۋىدا، ئېگهرلىك ئات

    

    

1  

   

جاھاننىـڭ ھهمـمه تهرەپلىرىنـى    . تۈن كېچه —سېنتهبىر ئېيىنىڭ ئالتىنچى كۈنىسى 

. پارچه بۇلۇت تۈركـۈملىرى ئهگىـپ يـۈرەتتى   -قاراڭغۇلۇق قاپلىغان ئاسماندا پارچه

يۇلتۇزلىرى گويا نىقابىنى ئېچىپ  بۇلۇتلار ئارىسىدىكى ئوچۇقچىلىقتا ئهرشنىڭ ئهركه

تهبهسسۇم بىلهن قارىغان ساھىبجامال كېنىـزەكلهردەك تهكلىماكـان ۋادىسـىغا نـۇر     

ئۈكهر يۇلتۇزى خۇددى زىبۇ زىننهت بىلهن ياسىنىپ، بوينىغا ئالتۇن . سېپىپ تۇراتتى

  .مونچاقلار ئاسقان شاھ سهنهمدەك كۆكنىڭ دەل ئوتتۇرىسىدا جهۋلان قىلاتتى

-دەرياسىنىڭ جهنۇبىي ۋادىسىنى بويلاپ غهربـكه سـوزۇلغان قويـۇق ئورمـان    تارىم 

ئابـدۇنىياز كامـال ۋە   . توغراقلىق دۇنياسى بهخىرامان غهپلهت ئۇيقۇسـىدا ياتـاتتى  

ئۇنىڭ ئامان قالغان سادىق چهۋەندازلىرىنىڭ كـۆپلىرى ئاشـۇ قويـۇق توغراقلىـق     

لارنى پىچاقسۇندى ۋە شـاۋقۇرلۇق  ئۇ. ئىچىدە كۈنپېتىشقا قاراپ پىيادە سهپهر قىلاتتى

توغراقلىـق ئىچىـدە كېچىلىـك ئۇيقـۇدا يېتىۋاتقـان      . يىگىتلهر باشـلاپ ماڭغانىـدى  



 

 

قىرغاۋۇللار، جهرەنلهر چهۋەندازلارنىڭ ئايـاغ تىۋىشـىدىن ئۈركـۈپ ھهر تهرەپـكه     

ئــارىلاپ تىلســىمات ســادالار، غايىــب ئــاۋازلار ئاڭلىنىــپ . شــىپىرلاپ قېچىشــاتتى

بۇ غهلىته سادالارنىڭ نېمىـدىن دېـرەك بېرىـدىغانلىقىنى    . ش قىلاتتىكۆڭۈللهرنى غه

ئهمما ئۇ، چهۋەندازلارنىڭ جىسمانىي ھارغىنلىقىنى، روھىي . قىياس قىلغىلى بولمايتتى

  .جاراھىتىنى ئۇنتۇلدۇراتتى

  .دېدى پىچاقسۇندىلىق چهۋەنداز قاۋۇل –مانا، يېتىپ كهلدۇق، —

مانـا ئهمـدى   ... ۈپ تـاڭ ئاتقۇزۇۋەتكهنىـدى  چهۋەندازلار بىـر كـېچه قـاتتىق يـۈر    

دەيـدىغان كهڭ  » مـازار شـهيدۇللا  «ئۇلارنىڭ ئارامخۇدا دەم ئالىدىغان مهنزىلى 

چهۋەندازلار كهلگهن پېتى . ئۇلارنىڭ ۋاقىتلىق چۈشكۈنخانىسى بولدى —توغراقلىق 

چـۆپلهر ئۈسـتىگه ئـۆزلىرىنى تاشـلاپ      -توغراقلىق ئارىسىدا قويۇق ئۆسـكهن ئـوت  

  .يلىنىپ يېتىشىپ شېرىن ئۇيقۇغا كېتىشتىسۇنا

ئابدۇنىياز كامال بىرمهھهل كۆز يۇمۇۋالغاندىن كېيىن بىـر ئهسـنىۋېتىپ ئورنىـدىن    

كېسـهك  » مازار شهيدۇللا«. دە، مازار قۇرۇلمىسىنى كۆزىتىشكه باشلىدى-ئاستا تۇردى

راقىـدا  بىلهن گۈمبهز شهكىلدە بىنا قىلىنىپ ئۈستىگه ھىلال ئـاي بهلگىسـى سـهل نېرى   

تارىم ۋادىسىدىن سىرغىپ چىقىپ ئويمانلىقتـا يىغىلىـپ قالغـان پـاكىز ۋە تـاتلىق      

تىلاۋەت قىلىـپ  -سۇلۇق كۆلچهك بار ئىدى، ھهر يىلى باش ئهتىيازدا بۇ يهرگه تاۋاپ

كېلىدىغان دىيانهتلىك ئىخلاسـمهنلهر مـازار ئهتراپىـدىكى توغراقلىـق ئارىلىقىغـا      

ئۇلارنىـڭ كۈزلـۈك مېۋىسـى    . نى چېچىـپ قويـاتتى  قوغۇن، تاۋۇز، شـوخلا ئـۇرۇقلىرى  

ــولاتتى ــوزۇقى ب ــىيهتلىك رىزىــق  . زىيارەتچىلهرنىــڭ ئ ــۇ خاس ــل ئهمــدى ب ــۇ يى ب

  .چهۋەندازلارنىڭ بهھرىمهن بولۇشىغا نېسىپ بولدى



 

 

مۇشۇ ئارىلىقتا چهۋەندازلاردىن پىچاقسۇندىلىق بهھرام، شاقۇرلۇق قـاۋۇل قاتـارلىق   

 ـ  ئـالته  -ان پۇرسـهتتىن پايـدىلىنىپ قاياقتىنـدۇر بهش   يىگىتلهر قالغـانلار ئۇخلاۋاتق

قىرغاۋۇل، بىر كىيىك، بىر جهرەننى كۆتۈرۈپ يېتىـپ كېلىشـتى ۋە گۆشـلهرنى كـاۋاپ     

ئابدۇنىياز كامال خۇشاللىقىدا بۇ يىگىتلهرگه ئاپىرىن دېدى . قىلىپ ھازىرلاپ قويدى

  :ۋە تېخىچه ئۇخلاۋاتقانلارنى ئويغىتىپ

ىڭلاردىن تـۇرۇڭلار، ئاشـقازانلىرىمىزغا مهدەت بېـرىش    يىگىتلهر، ئهمـدى ئـورن   —

يېنىدا بىـزگه خـالىس داسـتىخان    » مازار شهيدۇللا شېرىپ«ئۈچۈن تهڭرىمىز ھازىر 

ئهنه قاراڭلار، مهي بولۇپ پىشـىپ كهتـكهن قوغـۇن،    . سېلىپ زىياپهت تهييارلىدى

  .دەپ جار سالدى –!تاۋۇزلار؛ قاراڭلار ئهنه قىرغاۋۇل، جهرەن گۆشى

گىتلهر ئورۇنلىرىدىن كېرىلىپ قوپۇپ قـوللىرى بىـلهن كـۆزلىرىنى ئۇۋۇلىۋېتىـپ،     يى

-توغراقلىق ئارىسىدىكى قوغـۇن، تـاۋۇزلار قېشـىغا يۈگۈرۈشـۈپ بـاردى ۋە بىـردىن      

ئىككىدىن كۆتۈرۈپ كېلىپ، گاھلىرىنى مۇشتلاپ سۇندۇرپ، گاھلىرىنى قىلىـچ بىسـى   

  .بىلهن تىلىپ يېيىشكه باشلىدى

ان ئارىلىقتا بايىقى مارالبېشىلىق يىگىتلهر توغراق ئوتـۇنىنى تـوپلاپ   ئۇنىڭغىچه بولغ

ئارقىـدىن جهرەن گۆشـى بىـلهن    . ئىنچىكه شاختىن زىخ تهييارلىدى. گۇلخان ياقتى

قىرغاۋۇل گۆشىنى زىخقا تارتىپ كـاۋاپ پىشـۇرۇپ چهۋەنـداز دوسـتلىرىنى مېهمـان      

  .قىلدى

ىر يارىـدارنى قولتۇقىـدىن يـۆلىگهن    نىڭ يېنىغا ب»مازار شهيدۇللا«دەل شۇ ئهسنادا 

بۇ يارىـدار ئابـدۇنىياز كامالنىـڭ توقسـۇندىن     . ھالدا ئىككى يىگىت يېتىپ كهلدى

بىلله چىققان دوستى ۋە ھازىرقى مۇھاپىزەتچىسى ھىدايى ئىدى، ئۇ غورۇچۆل جېڭىدە 



 

 

ئابـدۇنىياز  . يارىلانغان، ئۇنىڭ ئوڭ بىلىكـى ۋە چهپ كاسىسـى زەخمىلهنگهنىـدى   

اۋۋال ئۇنىڭ زەخىملهنگهن بىلىكىنى تال قىزىتىـپ داغـلاپ بولـۇپ تېڭىـپ     كامال ئ

ئاندىن ئۇنىڭ سول كاسىسىنى تهكشۈرۈپ كۆرۈپ ئوق تۇرۇپ قالغـانلىقىنى  . قويدى

ئـوق  . دە، ئىككى قولى بىلهن كاسىسـىنىڭ گۆشـىنى مۇجـۇپ قـاتتىق سـىقتى     -بىلدى

يـېقىن قىلىـپ، ھـۆپ    ئارقىدىن ئېغىزىنى . ئۈستىگه قاڭقىپ چىقىپ ئۇچى كۆرۈندى

ئوقنىڭ يېرىمى سـوزۇلۇپ چىققانىـدى، ئابـدۇنىياز كامـال     . دەپ شوراپ دەم تارتتى

ھىـدايىنىڭ  . دە، ئوقنى چىشى بىلهن تارتىپ چىقاردى-دەرھال چىشىنى ئىشقا سالدى

  .پېشانىسىدىن توختىماي تهر ئېقىپ تۇراتتى

شىنى شـارتتىدە يىرتىـپ   ئابدۇنىياز كامال ئوق ئىزىنى داغلاپ بولۇپ كۆڭلىكىنىڭ پې

ھىـدايى دەردتىـن پـارىغ بولـۇپ، شـۇ      . جاراھهت ئورنىنى مهھكهم تېڭىپ قويـدى 

  .يهردىلا راھهتلىنىپ ئۇيقۇغا كهتتى

شۇ تاپتا يۇرتمۇ يۇرت يۈرۈپ ۋە تىنىمسىز ئېلىپ  —تهكلىماكاننىڭ بۇ پىنهان ماكانى 

پ قالغـان  بارغان ھهرىـكهت تۈپهيلىـدىن چارچىغـان ھهمـدە ئۆلۈمـدىن قۇتۇلـۇ      

چهۋەنــدازلار ئۈچــۈن تولــۇق بىــر كــۈن غهمســىز دەم ئــېلىش پۇرســىتى يارىتىــپ  

  .بهرگهنىدى

كۈن چۈشتىن قايرىلغان چاغدا ئابدۇنىياز كامالنىڭ تورغـۇت دۇلـدۇلى غورۇچۆلـدە    

تارىم دەرياسىدىن ئۆتۈش ۋاقتىدا چهۋەندازلاردىن ئايرىلىپ توغراقلىقتا چېچىلىـپ  

دە، چاڭقاپ كهتكهن بۇ ئارغىمـاقلار  -اشلاپ يېتىپ كهلدىيۈرگهن نۇرغۇن ئاتلارنى ب

ئۇسسۇزلۇقى قانغاندىن كېيىن ھهربىرى ئۆز ئىگىلىرىنىڭ . سۇ كۆلچىكىگه يۈگۈرۈشتى

  .قېشىغا كېلىپ تۇرۇشتى



 

 

تورغۇت دۇلدۇلى ئۇدۇل ئابدۇنىياز كامالنىڭ يېنىغا كېلىـپ گويـا ئۇنىڭـدىن ھـال     

ئات بىلهن ئـادەم ئوتتۇرىسـىدىكى بـۇ    . تىسورىغاندەك بوينىنى سوزۇپ قاراپ تۇرات

ئابدۇنىياز كامـال شـۇ   . ۋاپادارلىق مۇناسىۋەتنى تهسۋىرلهشكه تىل ئاجىزلىق قىلاتتى

تاپتا ئۆز قهلبىدە پهيدا بولغان كۈچلـۈك ھاياجـانلىق ھېسسـىياتىنىڭ تۈرتكىسـىدە     

  :ئۆزىنىڭ بۇ ۋاپادار ئارغىمىقىغا مېهرىبانلىق بىلهن يۈزلىنىپ تۇرۇپ دېدى

مامــاتلىق داۋاملىرىــدا ســهن مېنــى -مهن ســېنىڭدىن رازى، دۇلــدۇلۇم، ھايــات«

ــدىڭ ــىل   . قوغدى ــېنىڭ نهس ــدۇڭ س ــتۇم ســهن بول ــادار دوس ــي ۋاپ ــڭ ھهقىقى مېنى

... ئهجدادلىرىڭمۇ چىن تۆمۈر باتۇرغا، ئىسكهندەر زۇلقهرنهيىنگه، سۇتۇق بۇغراخانغا

ئاشۇ ئهجدادلىرىڭنىڭ باتۇر  سهن. ساڭا ئوخشاش ۋاپادار بولغانلىقىنى ئاڭلىغانمهن

ــىپ  ــقا مۇناس ــدا    . ئهۋلادى بولۇش ــىز زامان ــۇ ۋاپاس ــلهن مهن ب ــهن بى ــراق، س بى

بۇ ۋەھىمه ئالدىـدا  . ئهجنهبىيلهرنىڭ ئايروپىلانىغا دۇچ كېلىپ پېشانىمىز شور بولدى

مهن يېگانه قۇربان بولۇشقا، مۇشۇ ئهزىـز تـۇپرىقىمنى   . ئالا بايتاللار ئاسىيلىق قىلدى

ھهي سـادىق ۋاپـادارىم، ئـاق تاپـان     . پ تۇرۇپ ئۆلۈشـكه قـارار قىلـدىم   قۇچاقلا

سهندىن ئايرىلىشقا راستتىنلا كۆزۈم قىيمايدۇ، قېنى سهن ئهمـدى مېنىـڭ   . دۇلدۇلۇم

بىلهن بىلله بولامسهن يـاكى تهكلىماكـان توغراقلىقىـدا قالامسـهن، يـاكى ئهسـلىي       

ئۇرۇشتا مهجرۇھ بولغان دوستۇم يۇلتۇز تهرەپكه راۋان بولامسهن ۋە ياكى  —يۇرتۇڭ 

  ».ھىدايىنى توقسۇنغا يهتكۈزۈپ قويامسهن، بۇنى ئۆزۈڭ چاغلا

بۇ خوشلىشىش سۆزلىرىنىڭ جاراڭلىق ساداسىنى ئاڭلاپ ھىدايىنىڭ كۆزى ئۇيقـۇدىن  

  دە، ئابدۇنىياز كامالغا قارىتىپ دېدى؛-ئېچىلىپ كهتتى

ئـۇ سـېنىڭ سـۆزۈڭنى    . دوستۇمبۇ تىلسىز بىلهن نېمىلهرنى دېيىشىۋاتىدىغانسهن،  —

  ئاڭلىيالايتتىمۇ؟



 

 

  :ئابدۇنىياز كامال دەرھال ھىدايىنىڭ دىققىتىنى بۇراپ دېدى

مېنىـڭ دېمهكچـى   . بۇ گهپلهرنى قويۇپ تۇر، ئۇنىـڭ تـېگىگه كېـيىن يېتىسـهن     —

  بولغىنىم، جاراھىتىڭنىڭ ئاغرىقى پهسهيدىمۇ؟ ئاۋۋال شۇنى دېگىنه؟

  .مهت، دوستۇمياخشى بولۇپ قالدى، ساڭا رەھ —

ئۇنداقتا ياخشى، ۋاڭ نىياز قانداق بولدى؟ بۇ ھهقته زۇۋان سۈرۈپ قويمايسهنغۇ؟  —

  ئۇ نهلهردە قالدى؟

  .تېخى بىلمهيۋاتامسهن؟ ئۇ غورۇ چۆلدە ئوق تېگىپ ئۆلۈپ كهتتى —

بـۇ  . ئابدۇنىياز كامال بۇ خهۋەرنـى ئـاڭلاپ بىـر مهھهلگىـچه جىـم بولـۇپ قالـدى       

  :چۈن ھىدايى سوئال قويۇپ دېدىجىمجىتلىقنى بۇزۇش ئۈ

  سىجاڭ، سۆزلىگىنه، ئهمدى قانداق قىلىمىز دەيسهن؟ —

بـۇ كۈلكىنىـڭ   . ئابدۇنىياز كامال دوستىنىڭ سوئالىنى ئـاڭلاپ قاقـاقلاپ كۈلـۈۋەتتى   

جهزبىدارلىقىدا چهۋەندازلارنىڭ ھهممىسى كېلىپ ئابـدۇنىياز كامالنىـڭ چۆرىسـىگه    

  .ئولاشتى

  :سىنى توختىتىپ جاۋابهن دېدىئابدۇنىياز كامال كۈلكى

توقسۇنلۇقتا دوستلار ئارىسـىدا مهنسـىپىنى ئاتـاپ سۆزلىشـىش ئـادىتىمىز يـوق        —

ئىــدىغۇ، ئۇنىــڭ ئۈســتىگه مهن ســىجاڭلىقىمنى ئۈلۈشــكۈن مويىــدىن تۇەنجاڭغــا 

  ئۆتۈنۈپ بهرگهنلىكىم يادىڭدا يوقمۇ؟

  .تىبۇ سۆزنى ئاڭلاپ چهۋەندازلارنىڭ ھهممىسى تېخىمۇ كۈلۈپ كېتىش



 

 

  :ئابدۇنىياز كامال سۆزىنى داۋاملاشتۇردى

مېنىـــڭ . كاچۇڭـــدا قۇراشـــتۇرۇلغان دېـــۋىزىيه ئهمـــدى مهۋجـــۇد ئهمهس —

ئۇنىـڭ ئۈسـتىگه   . كىچىكلىكىمدىكى قوچقار پالۋان دېگهن لهقىمىم بولسىلا كۇپـايه 

بۇنىڭدىن كېيىن قانداق قىلىـش ئىشـىغا كهلسـهم،    . مېنى بۇ لهقهمنى تېپىپ قويۇپتۇ

رۇھ بولغىنىــڭ ئۈچــۈن توقســۇنغا قايتىــپ كهت، ســېنى مارالبېشــىلىق  ســهن مهجــ

قالغان يىگىتلهرمۇ ئـۆز  . چهۋەندازلاردىن قاۋۇل بىلهن بهھرام يولغا سېلىپ قويسۇن

چاقماق پالۋان ھېلى زاۋال چۈشـكهندە تـارىم    —مهن . ئۆيلىرىڭلارنى تېپىۋېلىڭلار

ــتىمهن    ــكه كې ــت تهرەپ ــويلاپ مهكى ــىنى ب ــۇ يهردە. دەرياس ــاۋىر   ئ ــى مۇش مېن

  .ئابدۇقادىرھاجى قاتارلىق دوستلىرىمىز كۈتۈپ تۇرىدۇ

شۇنداق قىلىپ زاۋال چۈشكهن مهھهلـدە ئابـدۇنىياز كامـال چهۋەنـداز دوسـتلىرى      

دە، تهنهـا ئـۆزى دەريـا بـويلاپ يـۈرۈپ      -بىلهن خوشلىشىپ، ۋاپادار ئېتىغا مىنـدى 

نـېمه كۆرسـهك   «گىتلهرمۇ ئۇنىڭدىن ئايرىلىشقا كۆزى قىيمىغان بىرمۇنچه يى. كهتتى

دېگهن نىـيهت بىـلهن ئۇنىـڭ ئارقىسـىغا ئهگىشـىپ      » ئۇنىڭ بىلهن بىلله كۆرىمىز

دا بىـرنهچچه كـۈن تـۇرۇپ ھاللىنىۋېلىـپ     »مازار شهيدۇللا«ھىدايى بولسا . ماڭدى

  .ئاندىن توقسۇنغا قاراپ يولغا چىقتى

ڭ مهكىـتكه  قوچقار پالۋان شۇ ماڭغىنىچه كـېچىچه يـول يـۈرۈپ تـارىم دەرياسـىنى     

دېگهن يېرىگه يېتىپ باردى ۋە قېيىققـا ئولتـۇرۇپ   » ئىسىمىللا«ئۆتۈشكه بولىدىغان 

ئۇنىڭغا قـارا كۆرۈنـۈپ كهينىـدىن    . غهربىي جهنۇب تهرەپتىكى قىرغاققا چىقىۋالدى

مهكىتـته ئابـدۇنىياز   . بىرلهپ دەريـادىن ئـۆتتى  -ئهگىشىپ كهلگهن پىدائىيلارمۇ بىر

بۇلارغا شاقۇر تهرەپتىن مۇشاۋىر . هۋەنداز كۈتۈپ تۇراتتىكامالنى نهچچه يۈزلىگهن چ

. ئابــدۇقادىرھاجى باشــچىلىقىدىكى نۇرغــۇن پىــدائىي يىگىــتلهر كېلىــپ قوشــۇلدى



 

 

ئـۇ نۇرغـۇن   . ئابدۇنىياز كامال قىسىملىرىنى يهنه بىر قېتىم كۆزدىن كهچۈرۈپ چىقتى

مىنى قىسـىملار  ھهممىـدىن يـا  . ئادەم ۋە ئاتلارنىـڭ چىقىـم بولغـانلىقىنى بايقىـدى    

مهكىتكه يىغىلغاندىن كېـيىن ئـۇزۇن ئـۆتمهي، قىسـىم دوختـۇرى مۇسـا قاتـارلىق        

  .بىرمۇنچه كىشىلهرنىڭ شېڭ شىسهي تهرەپكه ئۆتۈپ كهتكهنلىكى مهلۇم بولدى

  :قوچقار پالۋان مۇشاۋىرىغا دېدى

. ئادەم مۇشۇنداق چاغدا بىلىنىدۇ. جهڭ دېگهن ئوغۇل بالىنىڭ ئىمتىهان مهيدانى —

  .ئهمما تارىخنىڭ سهۋر قاچىسى توشقاندا قىساسنىڭ ھېسابى بولماي قالمايدۇ

پىدائىيلار مهكىتنىڭ يهكهن دەرياسى بويىغا يېقىن بىر خالىي كهنتته بىرنهچچه كـۈن  

ــپ      ــن يهنه قوزغىلى ــۇ يهردى ــيىن، ب ــدىن كې ــدە«دەم ئېلىۋالغان دەپ » باغجىگ

يهردىـن يهكهن ئـارقىلىق   بـۇ  . ئاتىلىدىغان مهركىزىي لهڭـگهرگه قـاراپ ماڭـدى   

لـېكىن بـۇ يـوللارنى ئـاق ئـورۇس      . يېڭىسار تاغلىرىغـا ئۆتـۈپ كهتكىلـى بـولاتتى    

قىسىملىرى كونترول قىلىپ بولغانىدى، قوچقـار پـالۋان ئۇنىڭغـا پىسـهنت قىلمـاي،      

ئهممـا مۇشـاۋىر باشـقىچه    . تهۋەككۈل قىلىپ بۆسۈپ ئۆتۈپ كېتىشنى تهكلىپ قىلدى

  :پىكىرنى تهكىتلهپ

ئۇلارنىـڭ يـارىغى   . راق، غهيرىي كۈچلهر ئارىلىشىۋېلىپ، پېشانىمىز شورلاشتىبى —

پىـدائىيلارنى ئـۆز   . خىل، بىز بىهـۇدە قۇربـان بهرمىسـهك، ئهمـدى بولـدى قىلسـاق      

يۇرتلىرىغا قايتۇرۇۋېتىپ، ئۆزىمىز ئۇششاقباش ئارقىلىق لاداخقا ئۆتۈپ كهتسهك، بىـز  

  .دېدى –،...ھېلىمۇ كېچىكمهيمىز

مهن بـۇ ئهزىـز    –دېدى ئابدۇنىياز كامال قهتئىيلىـك بىـلهن،   –ولمايدۇ،ياق، ب —

  .تۇپراقتىن ھېچ يهرگه كهتمهيمهن



 

 

قوچقار پالۋان بىلهن مۇشاۋىر ئابدۇقادىرھاجى پىدائىي يىگىتلهر يېنىدىن خـالىيراق  

  .بىر چوڭ سۆگهتنىڭ ئاستىغا كېلىپ ئولتۇرۇپ ئهڭ ئاخىرقى سۆھبىتىنى باشلىغانىدى

  :كامال سۆزىنى داۋاملاشتۇرۇپ دېدى ئابدۇنىياز

دەيدىغان ماقالىمىز » ئات يولدا سىنىلار، ئادەم سهپهردە«قهدىرلىك سهپداش،  —

بىز باسقان سىناق سهپهرلهردە نۇرغۇن ئالا كۆڭۈل ۋە نامهرد ئـادەملهر ئـۆزىنى   . بار

پ ئىككىمىزنىڭ ۋىجدانى دوستلۇقىمىزنى قوغدا. ئاشكارىلىدى، سىناقتىن ئۆتهلمىدى

قالالىدى، ئادالهت ئۈچۈن جاسارەت كۆرسىتىشته ئىككىمىزنىڭ يۈرەك ناخشىسى بىر 

  :يهردىن چىقتى، ئۇ بولسا

   

  باردى دەيدۇ، ياندى دەيدۇ، مهيلىم ئۆزۈمنىڭ،

  .سهكسهن قامچا ئۇرغان بىلهن يارىم ئۆزۈمنىڭ

   

ىمۇ بىر ھهققانىيهت ئۈچۈن پىداكارلىق كۆرسىتىشته ئىككىمىزنىڭ قهلب ناخشىمىز تېخ

  :يهردىن چىقتى، ئۇ بولسا

   

  قارا دەيدۇ، قارا دەيدۇ، قارا مهندە يوق،

  .قارامۇقنىڭ قاسرىقىدەك گۇناھ مهندە يوق



 

 

   

دۇرۇس، بىـزگه ئـاخىرقى   . ئاشۇ سهۋەبتىن مهندە قىلچه پۇشايمان ۋە ئارمـان يـوق  

. تكۈزدىھېسابتا نادانلىق بالاسى بىلهن غهيرىي قوللار مۇپتىلاسى قانلىق قىسمهت يه

تهكلىماكان ئهتراپى قىپقىزىل قـان  . زەخمهت ئهكهلدى» بىرىنىڭ كاساپىتى مىڭغا«

  .سهرگۈزەشتلىرىمىزنىڭ قىسقا ئهسلىمىسى —مانا بۇ . بىلهن بويالدى

ئابــدۇنىياز كامــال بىــرمهھهل ســۈكۈنات ئىچىــدە قانــداقتۇر يېڭــى بىــر خىيــالنى  

  :ئويلىۋالغاندىن كېيىن داۋاملاشتۇردى

بـۇ  . تىلـلا بـار  -ۇرت خهلقى ھهدىـيه قىلغـان خېلـى كـۆپ سـاپ ئـالتۇن      بىزگه ي —

دۇنيا تۇغۇلغان چاغـدا  -مال. خهزىنىلهرنى باشقۇرۇش ھوقۇقىنى سىلىگه تۇتقۇزغانمهن

ھايات چېغىمىـزدىلا  . ئۆلگهندە بىز بىلهن بىلله كهتمهيدۇ. بىز بىلهن بىلله كهلمهيدۇ

ــد  ــقا ياراي ــهررۇپ قىلىش ــلارغا تهس ــىيهتلىك ئىش ــان دوســت . ۇخاس ــىلى خالىغ -س

بىز ئهمدى قايتا دىدار . بۇرادەرلىرىنى ھهمراھ قىلىپ، خالىغان يۇرتلارغا مېڭىۋەرسىله

بىزنىـڭ ئىـش ئىزلىرىمىزنـى    : سىلىدىن بىرلا ئۈمىدىم. كۆرۈشهلمهسلىكىمىز ئېهتىمال

كهلگۈسى ئهۋلادلىرىمىزنىڭ ئهينهن بىلىۋېلىشى ئۈچۈن بىر تهپسىلىي تهزكىرە پۈتۈپ 

  .ۇشلىرىنى تهۋسىيه قىلىمهنقوي

دېدى مۇشاۋىر ئابدۇقادىر ھـاجى كۈلۈمسـىرىگهن ھالـدا     –ھهشقاللا، رەھمهت، —

يۇقىرىدا زىكرى قىلىنغـان خۇلاسـه    –ياش سهركهردىسىگه مىننهتدارلىق بىلدۈرۈپ،

-بايانلىرىغا تولۇق قوشۇلىمهن ھهمدە يۇرت خهلقى ئىئـانه قىلغـان بـارلىق ئـالتۇن    

ــڭ ــى مېنى ــاب   تىللالارن ــان ئالىيجان ــيه قىلغ ــلهن ھهدى ــك بى ــهپىرىمگه مهردلى س

  .پهزىلهتلىرىگه يۈزمىڭ قېتىم مىننهتدارلىق بىلدۈرىمهن



 

 

  .ئاخىرىدا ئۇلار قۇچاقلىشىپ ۋە قول سىقىشىپ تۇرۇپ خوشلاشتى

كۈز مهۋسـۇمىدىكى قۇياشـنىڭ ئـالتۇن    . يىل سېنتهبىرنىڭ ئاخىرقى كۈنلىرى -1937

زىسىنىڭ باغۇ بوستانلىرى ئاجايىپ گـۈزەللىككه پۈركىنىـپ،   يې» باغجىگدە«نۇرىدا 

چېـۋىلهر ھهر تهرەپـكه خـۇش پـۇراق چېچىـپ      -مهي بولۇپ پىشقان ھهرخىل مېـۋە 

  .كۆڭۈللهرنى مهست قىلاتتى

ئابدۇنىياز كامال ئون نهچچه سهرخىل ۋە ئىشهنچلىك يىگىتلهرنى تـاللاپ يـۈرۈش   

ئـۆزلىرىنى ئاشـكارىلاپ قويۇشـتىن     ئـۇلار . قىلىپ باغجىگدە يېزىسىغا يېتىپ كهلدى

بۇرۇن قوچقار پـالۋان تهخهللۇسـى   . ھهزەر ئهيلهپ تولىراق كېچىسى يۈرۈش قىلاتتى

ئهمدى . شۆھرىتى مهكىت يۇرتىدىمۇ پۇر كهتكهنىدى-بىلهن ئابدۇنىياز كامالنىڭ نام

بولسا بۇ يهردىكى كىشىلهر ئارىسىدا ئابدۇنىياز كامال ئاۋات غورۇچۆلدىكى سوقۇشتا 

-بۇنـداق گهپ . ئوق تېگىپ ئۆلـۈپ كېتىپتـۇ، دېـگهن خهۋەرلهر ئۇچـۇپ يـۈرەتتى     

ســۆزلهرنىڭ تارقىلىشــى ئابــدۇنىياز كامالنىــڭ بىخهتهرلىكىــگه پايــدىلىق بولــۇپ، 

شۇنداقتىمۇ، ئۇ . ئايغاقچىلارنىڭ ئۇنىڭ كهينىگه چۈشۈۋېلىشىدىن ساقلانغىلى بولاتتى

سـىۋالغان تـاش تۇمـارنى كىشـىلهرنىڭ     بوينىغا ئې. ئۆزىگه ئىنتايىن ھوشيار بولاتتى

ئېگهرلىـك ئـاق بـوز ئېتىنـى ئـادەم توپلاشـقان       . كۆرۈۋېلىشىدىن ئېهتىيات قىلاتتـى 

بۇرۇتلىرىنى قويۇۋېتىـپ يهرلىـك دېهقـانلار سـىياقىغا     -ئۇ ساقال. جايدىن قاچۇراتتى

  .كىرىۋالغانىدى



 

 

ن قاتـارلىق  باغجىگدە يېزىسىدىن ئابدۇنىياز كامالنىڭ قوشـۇنىغا قاتناشـقان ھهسـه   

. يىگىتلهر مارالبېشـى تۇمشـۇق سوقۇشـىدا يارىـدارلىنىپ سـهپتىن قايتۇرۇلغانىـدى      

ھهسـهن ئهل ئـايىغى   . ئابدۇنىياز كامال سۈرۈشتۈرۈپ بۇ يهردىن ھهسـهننى تـاپتى  

» تاش تۇمار«. بېسىققان مهھهلدە چهۋەندازلارنى مۇناسىپ ئورۇنلارغا جايلاشتۇردى

ئابدۇنىياز كامـال ئـۆزى يـالغۇز بىـر يهر     . بېكىتىلدىئۇلارنىڭ ئالاقه پارولى بولۇپ 

  .ئاستى گهمه ئۆيگه ئورۇنلاشتۇرۇلدى

پىكرىنى ئـايىغى  -ئۇنىڭ ئوي. ئابدۇنىياز كامالنىڭ كۆزىگه زىنهار ئۇيقۇ كهلمهيتتى

ــدى  ــاللار چىرمىۋالغانى ــدىغان خىي ــۇددى  . چىقماي ــات مۇساپىســى خ ــڭ ھاي ئۇنى

ئـۇ، قېيناتىسـى   . ك تېز ئۆچۈش ئالدىدا تۇراتتىچاقماقتهك تېز يېنىپ، يهنه چاقماقته

» ئهقىل مهرگىنـى ئـوۋ مهرگىنىنـى يېڭىۋالىـدۇ    «ۋە خوتۇنىنىڭ توقسۇندىكى چاغدا 

بۈگـۈن كېچىنـى تـاڭ ئـاتقۇزۇش     . دېگهن سۆزلىرىنى خىيال ئهينىكىدىن ئۆتكۈزدى

 ئۇنىڭ ئۈستىگه تىنىم تاپماي جاپالىق يۈرۈش. ئۇنىڭ ئۈچۈن تولىمۇ مۈشكۈل بولدى

ئاخشامدىن بۇيان زۇكام . قىلىش نهتىجىسىدە ئۇنىڭغا خېلىلا ھارغىنلىق يهتكهنىدى

  .تېگىپ، گاھ قىزىپ، گاھ تهرلهپ پۈتۈن بىر كېچه كىرپىك قاقماي چىقتى

ساھىبخانا ھهسهن ئهتىسى چاشـگاھ مهھهلـدە گهمه ئىچىـگه شـاپائهتخان ئهلـى      

ۇرتمۇيــۇرت يــۈرۈپ تېۋىــپ ي. ئــاتلىق بىــر مويســىپىت تېــۋىپنى باشــلاپ كىــردى 

» ئهل شـىپا «جاھانكهزدىلىك بىلهن دورىگهرلىك ۋە تېبابهتچىلىـك قىلىـدىغان ۋە   

  .تهخهللۇسى بىلهن داڭقى چىققان مهشهۇر كىشى ئىدى

تېۋىپ ئابدۇنىياز كامالنىڭ سول بىلىكىنىڭ تومۇرىنى بىر مىنۇتچه تۇتۇپلا قويۇۋېتىپ 

دورىنى قايناقسۇ بىلهن ئىلهشـتۈرۈپ  دە، بىر كىچىك كۇمىلاچ -دورا خالتىسىنى ئاچتى



 

 

ھايال ئۆتمهي، پېشانىسىدە تهر مونچاقلار پهيدا بولغـان بىمـار تېۋىپقـا    . ئىچۈردى

  .كۈلۈمسىرەپ قارىدى، بۇ شىپا تاپقانلىقىنىڭ بهلگىسى ئىدى

بىـلهن قوچقـار پـالۋان    » ئهل شـىپا «خـالىي ماكـان   -شۇنىڭدىن كېيىن بـۇ پىنهـان  

ئـاۋۋال سـۆز قىلىـپ    » ئهل شـىپا «. رۇنىغا ئايلاندىئوتتۇرىسىدىكى سىردىشىش سو

  :دېدى

دەيـدىغان  » قورققـان يهردە جىـن بـار   «، »گۇمان بار يهردە ئىمان يوق«بىزدە  —

بهلكى . پهمىمچه ھهر ئىككىمىز ئاشۇ تهمسىلدىكى بېشارەتتىن مۇستهسنا. تهمسىل بار

  چهنتــۇلارئهممــا . ھهر ئىككىمىــز ئاشــۇ خىلــدىكى ئىللهتنــى داۋالىغــۇچى ھــېكىم

نادانلىق كېسىلىگه مۇپتىلا بولغاچقا، ئۇنى داۋالاش ھهرقانداق مـۇنهججىم ئۈچـۈن   

  .مۈشكۈل

   

  ساقايماس كېسهلگه چهنتۇ مۇپتىلا،

  .يوق ھېكىم شىپاسى، دېدى بوپتۇلا

   

زۇكام ئاغرىقىدىن بىردەمدىلا خارىج بولغان قوچقار پالۋان بۈگۈن بىر دانـا ئهۋلىيـا   

  .نىڭ سۆزىگه تهلمۈرەتتى»ئهل شىپا«چىدىن سۆيۈنۈپ ئى-يولۇققاندەك ئىچ

  :سۆزىنى داۋاملاشتۇرۇپ دېدى» ئهل شىپا«شاپائهتخان 



 

 

. ئاغرىق ئىككى خىل بولىدۇ، ئۇنىڭ بىرى، بىمارۇ جىسىم؛ يهنه بىرى، بىمارۇ روھ —

. بىرى، شـىپائى جىسـىم؛ يهنه بىـرى، شـىپائى روھ    : داۋالاشمۇ ئىككى تۈرلۈك بولىدۇ

  .اغرىقتىن روھ ئاغرىقى ئېغىر ۋە قاباھهتلىكتۇرجىسمانىي ئ

   

  جىسمانىي ئاغرىقتىن قايغۇرما ئۇنچه،

  .كېسهل روھ سوزۇلار تاكى ئۆلگۈچه

   

 –ســۆزىنى داۋاملاشــتۇرۇپ،» ئهل شــىپا«دېــدى  –بايــانلىرى،» ئىلمىــي روھ« —

 بىز بۇ يهردە گېپىمىزنى ئهگىتمهي بـۇ . كۈندۈز سۆزلىسهكمۇ تۈگىمهيدۇ-نهچچه كېچه

مىللهتنىڭ بېشىغا كهلگهن قىسمهتلىك ساۋاق ۋە ئهمهلىيهتلىرىدىن يېقىندىلا زاھىـر  

نېمىشقا لۈكچۈندە مهخسـۇس  . بولغان پاكىتلارنى كۆز ئالدىمىزغا كهلتۈرسهك كۇپايه

كاللىسـى كېسـىلىپ كوچىمـۇ كوچـا سـازايى        مۇھىتىنىڭ، قهشقهردە تۆمۈر ئېلىنىـڭ 

ىق ئۇيغۇرنىڭ، قهشـقهردە مهمتىلـى ئهپهنـدى    قىلىندى؟ نېمىشقا تۇرپاندا ئابدۇخال

ئۇيغۇرلار  —قاتارلىقلارنىڭ كاللىسى كېسىلدى؟ نېمىشقا ئىسيان كۆتۈرگهن دېهقانلار 

بىلهن خۇيزۇلار، كۇچالىقلار بىلهن خوتهنلىكلهر ئۆزئارا قىـرغىن قىلىشـىدۇ؟ ئهمـدى    

اھهتلىـك پـاجىئه   بۇ قاب... بولسا يۇرت مۆتىۋەرلىرىدىن تۈمهنلهپ قولغا ئېلىنىۋاتىدۇ

قاپقىنىغـا دەسسـىتىش ھىيلىسـى ئـارقىلىق يـۈز      » ئۆز گۆشىنى ئۆز يېغىـدا قـورۇش  «

نادانلىق، گالۋاڭلىق ۋە مهرىپهتسىزلىك ئىللهتلىرى بىلهن يۇغۇرۇلغـان  . بېرىۋاتىدۇ

  بۇ روھىي كېسهللىككه نېمه دېگۈلۈك؟



 

 

ا بېكىـتىلگهن  يىلىنىـڭ بېشـىد   -1933ئۇنىڭ يىلتىزى دەل . بۇ بىر قاباھهتلىك چۈش

  .بىلهن باغلىنىشلىق ئىدى  »جىمسار مهخپىي سۈلهىسى«

   

  باش بۇزۇلسا يۇرتتا بولغاي، ئهلگه كهلگهي كهلگۈلۈك،

  .ياش ئاقار، قانلار ئاقار شۇ سولپىدىن ھهم مهڭگۈلۈك

   

ياش قۇرامى ئاتمىشلار قارىسىنى ئالغان، ئاق سېرىق چىراي، چېقىر كـۆز، سـوقىچاق   

ستهرسىز كـۆك يهكـتهك چاپـان، بېشـىغا نېپىـز سـهرپۇش تۇمـاق        يۈز، ئۇچىسىغا ئه

ئارىلاپ ئوڭ قـول  -كىيىۋالغان بۇ تېۋىپ باداشقان قۇرۇپ ئولتۇرغان ئورنىدا ئارىلاپ

ئۇ، قوچقار پالۋان بىـلهن دىـدار   . بارمىقى بىلهن چارلاشقان ساقىلىنى تاراپ قوياتتى

ىۋېلىشنىڭ ئهڭ خاسىيهتلىك قارنىنى بوشىت-كۆرۈشۈپ قالغان بۈگۈنكى پۇرسهتنى ئىچ

  :دە، سۆزىنى يهنه داۋاملاشتۇردى-پهيتى دەپ بىلدى

ئاشۇ جىمساردىكى يوشۇرۇن سودىدىن كېيىن دەسـلهپتىكى سـۈزۈك سـۇ لېيىشـقا      —

پېقىــر . ياشــلار ئاقماقتــا-ئۆســتهڭلهردىكى قــان-مانــا ئهمــدى ئېرىــق. باشــلىدى

ەرلهرنـى ئـاڭلاپ ئىچىـم    يېقىندا نۇرغۇن كۆڭۈلسـىز خهۋ » ئهل شىپا«جاھانكهزدى 

يېقىندىن بۇيان شېڭ جهمهتى ياللىۋالغان ئـاق ئورۇسـلارنىڭ   . يىرىڭغا تولدى-قان

ناملىق جازا قىسـىملىرى ئۇچتۇرپـان، ئـاۋات ۋە تـاغبۇلاق يۇرتلىرىغـا      » تۆتىنچى«

مـۇھهممهد  . بېسىپ كىرىپ مىڭلىغان مهرىپهت ئىگىلىرىنى مهخپىي تۇتۇپ كهتكهن



 

 

ئىگىلىرىنى تۇتۇپ ئهكېتىپ خۇددى مالنى بوغۇزلىغانـدەك   ھاجى غا ئوخشاش نوپۇز

  .بوغۇزلاپ تاشلىغان

ئابدۇنىياز كامال بۇ پاجىئهلىـك شـۇم خهۋەرنـى ئـاڭلاپ ئورنىـدىن دەس تـۇرۇپ       

بۇياققـا ئايلىنىـپ   -دە، ئىككى مۇشتىنى چىڭ تۈگۈپ گهمه ئىچىدە ئۇيـاقتىن -كهتتى

ئۈچ ئاي بـۇرۇنلا  -ۇ تېخى ئىككىئ. غهزەپلىك خىياللار دېڭىزىغا چۆكۈشكه باشلىدى

نۇرھاجىدىن نۇرغۇن قىسسىلهرنى ئاڭلىغان، تاغبۇلاققا بولسـا مـۇھهممهد ھاجىنىـڭ    

مانا ئهمـدى ۋاپاسـىز پهلهكنىـڭ ياخشـىلارغا     . دوستلۇق ياردىمىگه ئېرىشكهنىدى

كۆرسهتكهن ناھهق جازاسـى تۈپهيلىـدىن ئۇنىـڭ قهلبـى بىـردىنلا غهزەپ ئوتىـدا       

مهھهلدىن كېيىن ئۇ يهنه ئۆزىنى بېسىۋېلىپ ئـۆز ئورنىغـا قايتىـپ    بىر . ئۆرتىنهتتى

دە، تهقهززالىقتا تېۋىپ پېشـىۋانىڭ كـۆزىگه ئىنتىزارلىـق بىـلهن تىكىلىـپ      -كهلدى

  :تۇرۇپ دېدى

  .قېنى تهقسىر، تارىخ دەرسىنىڭ داۋامىنى ئاڭلاشقا ئىنتىزارمهن —

 ـ    » ئهل شـىپا «تېۋىپ  ۇل قىلىـپ سـۆزىنى   بـۇ تهكلىپنـى مهمنۇنىيهتلىـك بىـلهن قوب

  :داۋاملاشتۇردى

ھاياتنىڭ سىرىنى، تارىخنىڭ يىلتىزىنى، دەۋرنىڭ ھىيلىسىنى بىلمىـگهن مىلـلهت    —

  ؟!ئاخىر نېمه بولۇپ كېتهر

   

  پهلهكتۇر ھىيلىگهر، ئالدىنار نادان،

  .كهلمهيدۇ ئىزىغا، يېسه پۇشايمان



 

 

   

ڭــى خهۋەردە ئۈرۈمچىــدىن كهلــگهن يې. زاماننىــڭ يۈزســىزلىكىنى قارىمامــدىغان

ئىسهاق غوجا، ئىنىسى باقىنىياز ھاجىم، قېيناتىسى سادىق ھـاجى قاتـارلىق سـهككىز    

يۈزدىن ئارتۇق مۆتىـۋەرلهرنى بىـرنهچچه كـۈن ئىچىـدىلا يىغىشـتۇرۇپ زىنـدانغا       

بـۇ نـېمه ئۈچـۈن، بىلىـپ     «ئىسهاق غوجا بېقىۋالغان ئوغلى زىياۋىـدۇننى  . تاشلاپتۇ

گېنېرال بولسا دولىسـىنى  . ىنىڭ ئالدىغا ئهۋەتىپتۇدەپ ئاق ئورۇس گېنېرال» كهلگىن

دېـمهك، مۇنهججىملهرنىـڭ   . دەپ ئـۆزىنى قـاچۇرۇپتۇ  » مهن بىلمهيدۇ«: چىقىرىپ

بىر «، ئۇنىڭ كۆرىدىغىنى »ئىنساننىڭ توققۇزى تهل بولالمايدۇ«ھايات ھهققىدىكى 

ى دېـگهن دانـا تهبىرلىـر   » نـادامهت -ھالاۋەت، توققۇز ئۈلۈش يىغـا -ئۈلۈش كۈلكه

  ...ئهمهلىيهت بولۇپ چىقىپتۇ

ــۇ      ــى تېخىم ــڭ قهلبىن ــدۇنىياز كامالنى ــۇنلىرى ئاب ــۇ ئوي ــڭ ب پهلهك پهيمانلىرىنى

ــردىنلا جىمجىتلىــق قاپلىۋالــدى. ھهيرانۇھهســلىككه ســېلىۋەتتى . گهمه ئىچىنــى بى

  .بىرمهھهلدىن كېيىن ئابدۇنىياز كامال ھېسسياتىنى بېسىۋېلىپ سۆز باشلىدى

تهكتىدىن ئالغاندا، ئاق كۆڭۈل كىشى، دۇرۇس تهبىئهتلىـك  -ئىسهاق تاغام تېگى —

نادانلىقىـدىن  -بىراق، رەقىبلهر بۇ زاتنىـڭ چـالا سـاۋاتلىقى ۋە گـول    . بىر زات ئىدى

دە، ئۇنى قاپاققـا سـېلىپ كولـدۇرلىتىپ ئوينـاپ، بىـر چالمىـدا ئـۈچ        -پايدىلاندى

  .نهيرەڭلىرىنى ئىشقا ئاشۇردى-پاختهكنى سوقۇش ھىيله

   

  منى غازغا سالسام، كىم سېلىپتۇ قاغىغا،مهن قۇشۇ



 

 

  .ئالته قارغا بىر بولۇپ، ئالدى قۇشۇمنى ئارىغا

   

بىرنهچچه يىلدىن بۇيان بىز ئۇچرىغان سهرگۈزەشتلهرنىڭ خاتىمىسى ئاشۇ ناخشـىغا  

ئۆزۈمنىڭ تهقدىرىگه كهلسهم، مهيلى ئالدىمدىكى ئاق سار، قـارا سـار   . ئوخشايدۇ

ئۆلسهم شـېهىت، قالسـام   «يهنىلا ئاۋۋالقى . ۋايىم يوققانچه بولۇشىدىن قهتئىي پهر

  .قهسىمىمگه ساداقهتلىك كۆرسىتىمهن» غازى

سۆھبهت ئۈستىگه ساھىبخانا ھهسهن غازى داستىخان بىلهن يوغان چهينهكته سۈتلۈك 

  :دە، تهكلىپ تهلهپپۇزىدا دېدى-چاي كۆتۈرۈپ كىرىپ كهلدى

ئاتاپ ياغ پۇرىتىۋېتهيلى دېـگهن   قېنى مهرھهمهت، بۈگۈن ئهرۋاھلارنىڭ روھىغا —

قورساقلارمۇ ئاچاي دەپ . پوشكال سالدۇرۇپ ئهكهلدىم-نىيهتته زىغىر يېغىدا قۇيماق

  ...قېنى ئېلىشسىلا. قالدى

ھهسهن غازى بىر ياقتىن ھېجىرلارغا سۈتلۈك چاينى تولدۇرۇپ قويۇپ، يهنه بىر ياقتىن 

  .مېهمانلىرىنى پوشكالغا تهكلىپ قىلاتتى

بىلهن خاسىيهتلىك » ئهل شىپا«بدۇنىياز كامال جاھانكهزدى تېۋىپ شاپائهتخان ئا

يىـل ئۆكتهبىرنىـڭ باشـلىرى     -1937 —ئۇچرىشىشنى تۈگىتىپ خوشلاشقان مهزگىل 

  .ئىدى

ئۆسـتهڭ  -كۈزنىڭ ئىزغىـرىن شـامىلى بـاغۋارانلاردىكى مېۋىلىـك دەرەخ ۋە ئېرىـق     

لىغان يوپۇرمـاقلىرىنى ھهر تهرەپـكه   تېرەكلهرنىڭ سارغىيىشقا باش-بويلىرىدىكى تال

زېمىـن  -كېچىدە بۇلۇتسىز كۆك ئاسماندىكى يۇلتۇز تۈركـۈملىرى يهر -تۈن. ئۇچۇراتتى

  .ھۆسنىگه قاراپ جىلۋە قىلاتتى

سـهپىرى  » يا ئۆلۈم، يا كۆرۈم«مانا ئهمدى قوچقار پالۋاننى ئهڭ ئاخىرقى قېتىملىق 

نهپهر ئهڭ سـادىق ۋە يـاراملىق    ئۇ ئۆزىگه ھهمراھ قىلىـپ توققـۇز  . كۈتۈپ تۇراتتى

يېزىسـىدىن  » باغجىگـدە «ئۇلار يېرىم كېچىدە تۇيدۇرماق . چهۋەندازنى تاللىۋالدى

قوچقار پالۋاننىڭ كۆزلىگهن نىشانى ھاراب ئارقىلىق يېڭىسار . ئاتلىق يۈرۈپ كهتتى

ئۇ، بۇ ئهتراپتىكى يـوللارنى بهش قولـدەك پىششـىق    . تاغلىرىغا ئۆتۈپ كېتىش ئىدى

بۇ مهزگىللهردە شېڭ شىسهي ۋە ئۇنىڭغا ياللانغان ئاق ئورۇس قىسـىملىرى  . تىبىلهت

خوتهندىكى ما جهمهتىنىڭ قوشۇنلىرىغا قارشى جازا يۈرۈشى بىلهن ئالدىراش بولۇپ 

ــكهنىدى ــدى،    . كېتىش ــالاڭ ئى ــاراۋۇللىرىمۇ ش ــاپىزەت ق ــان مۇھ ــا قويۇلغ يوللارغ

ن ئىلگىـرىلهپ تـاڭلا كـۈنى    ئۆتكهللهردىن بۆسۈپ ئۆتۈپ كېتىش ئۇچقانـدەك راۋا 

  .ئاخشىمى قىزىل دېگهن بىرنهچچه سائهتكىچه تۇرۇپ ھاردۇقىنى چىقاردى

ھــاراب  –دېــدى قوچقــار پــالۋان سهپداشــلىرىغا، –تــاڭ سۈزۈلۈشــتىن بــۇرۇن، —

كېيىنكـى قهدەمنـى قانـداق بېسىشـنى شـۇ يهردە      . گازارمىسىغا بېرىۋېلىشىمىز لازىم

  .سۆزلىشىمىز



 

 

شـهرقته ئۇپـۇق قىزىرىشـقا    . يهنه ھارابقـا قـاراپ ئاتلانـدى    شۇنداق قىلىپ ئـۇلار 

ئابدۇنىياز كامال . باشلىغان چاغدا چهۋەندازلار بۇ قهدىمىي بارگاھقا يېتىپ كېلىشتى

بۇ يهردىن كاچۇڭ تهرەپكه كېتىپ قالغاندىن كېيىن ھاراب گازارمىسـىغا مهنسـۇپ   

ك كـونىراپ كهتـكهن   ھهممىـلا ئۆيـدە دېگـۈدە   . ئۆيلهر بىكار تاشلىنىپ قالغانىـدى 

ئۇيقۇسـىراپ كهتـكهن چهۋەنـدازلار ئـاتلىرىنى     . سامان، پاخاللار يېيىقلىق تۇراتتى

دەرەخ شاخلىرىغا باغلاپ قاڭتىرىپ قويۇپ، گازارما ئۆيلىرىدىكى قـېلىن سـاماننىڭ   

  .ئۈستىگه ئۆزىنى تاشلاپ ئۇيقۇغا كېتىشتى

غلىمـا كۆيدۈرىـدۇ؛   ئـوتنى سـهل چا  «بىراق، ئۇزۇن ئۆتمهي، خهلق ماقالىسىدىكى 

  .دېگهن پاجىئه بۇ يهردە يۈز بهردى» دۈشمهننى سهل چاغلىما ئۆلتۈرىدۇ

بـۇ پـايلاقچى   . دۈشمهن تهرەپ بۇ يهرگه ئاللىبۇرۇن پايلاقچى بېكىتىـپ قويغانىـدى  

بۈگـۈن ئـۇ،   . ھارابلىق بولۇپ، ئابدۇنىياز كامالنىڭ ئاق بوز ئېتىنى بۇرۇنلا تونـۇيتتى 

دەرەخ شـېخىغا بـاغلاپ قويۇلغـان    . دە-ادىپىي پهيدا بولدىسهھهردىلا بۇ يهردە تاس

ئارقىدىن ئـۇ،  . ئاتلار ئىچىدىن ئاق تۇياقلىق تورغۇت دۇلدۇلىنى دەرھال تونۇۋالدى

شهپه چىقارماي ئاستا بېرىپ گازارما ئىچىدە شـېرىن ئۇيقۇغـا كهتـكهن ئابـدۇنىياز     

دە، بـاش سـاقچى   -كامالنى كۆرۈپ بولۇپ يېنىك قهدەم ئېلىپ ئارقىسـىغا بۇرۇلـدى  

. شتابىغا ئاخبارات يهتكۈزۈپ، مۇكاپاتقا ئېرىشىش كويىـدا تېـزدىن يـۈرۈپ كهتتـى    

ئــۇزۇن ئــۆتمهي، خــوتهنگه كېتىۋاتقــان بىــر بومباردىمــانچى ئــايروپىلان ھــاراب  

گازارمىسى ئۈسـتىگه بۇرۇلـۇپ كېلىـپ، بومبـا تاشـلاپ گازارمـا ئـۆيلىرىنى تۈپتـۈز         

. ەندازلارنىڭ بىرىمۇ قۇتۇلالماي قۇربان بولغانىـدى ئۇيقۇلۇق ياتقان چهۋ. قىلىۋەتتى

بومباردىمانچى ئايروپىلان قاتىللىق بۇرچىنى تۈگهتكهندىن كېيىن خارابه ئهتراپىغـا  

ئىككىـدىن  -نۇرغۇن ياش دېهقان بـالىلىرى ۋە ئوتتـۇرا ياشـلىق دېهقـانلار بىـردىن     



 

 

شـېخىدىن  ۋاپـادار ئېگهرلىـك ئـات بـاغلاپ قويۇلغـان دەرەخ      . كېلىشكه باشلىدى

چۇلۋۇرىنى ئۈزۈپ چىقىپ ئادەم توپى ئارىسىغا يۈگـۈرۈپ كهلـگهن پېتـى ۋاپـادار     

كېسهكلهرنى -خوجايىننىڭ ياتقان ئورنىنى پۇراپ تېپىپ، بۇرۇن ۋە پۇتى بىلهن چالما

ــمهن . ئىتتىرىشــكه كىرىشــتى ــانلار كهت ــاش دېهق ــىرلهنگهن ي ــالهتتىن تهس ــۇ ھ -ب

ئاسـتىدىن قوچقـار پالۋاننىـڭ جهسـىتىنى     گۈرجهكلىرىنى ئىشقا سېلىپ، قېلىن توپـا  

ئوچۇقچىلىققا ئاچىقتى ۋە بۇ يهرگه يېقىنلا يهردىكى قىلىچ بۇغراخان قهبرىسـتانلىقىغا  

  .ياندىشىپ تۇرىدىغان قۇملۇققا ئېلىپ بېرىپ دەپنه قىلدى

  .ئۇ، شۇ چاغدىلا ئهمدىلا يىگىرمه يهتته ياشتا ئىدى

ر دۇلــدۇلى ئۆزىنىــڭ بــۇ ســادىق قهيســهر جهڭچــى ئابــدۇنىياز كامالنىــڭ ۋاپــادا

ھهمراھىدىن ئايرىلىشقا چىدىماي كىشنهپ ھهر تهرەپكه چاپـاتتى، يهرنـى تېپىـپ    

  ...چاپچىپ توپا توزۇتاتتى

   

   

  خاتىمه

   

   

ــلهر    ــان ۋە شهخس ــان، ماك ــۋىرلهنگهن ۋەقهلهر؛ زام ــتتا تهس ــارىخىي پوۋېس ــۇ ت ب

  .ە ھهقىقىي خاتىرىسىھهققىدىكى بايانلارنىڭ ھهممىسى رېئال تارىخنىڭ ئهينهن ۋ



 

 

ئۆتكهن ئهسـىرنىڭ  ) 1937 — 1910(پوۋېستنىڭ باش قهھرىمانى قوچقار پالۋان 

يىللىرى تهڭرىتاغنىڭ شىمالى ۋە جهنۇبىدا پارتلىغان فېئودالىزم ۋە مىلىتارىزمغا  -30

قارشى قوزغىلاڭنىڭ باتۇر جهڭچىسـى سـۈپىتىدە تهكلىماكـان ئهتراپىـدىكى بـارلىق      

  .تونۇلۇپ كهتكهن قهھرىمان رېئال شهخس يېزىلارغىچه-شهھهر

ئۇ كىچىكىدىنلا ئانىسىدىن ئايرىلىپ يېتىم ۋە سـهرگهردان تۇرمـۇش كهچـۈرگهن،    

كىشىلهرگه ياللىنىپ ئىشلىگهن، ئادالهتنى ياقلاش جاسـارىتى تـۈپهيلى قارىلىنىـپ    

تۈرمىدە ياتقـان، ھهر خىـل مۈشـكۈلاتلارنى يېڭىـپ مهدرىسـىگه كىرىـپ ئوقـۇپ،        

  .ك بولۇپ يېتىلگهنمهرىپهتلى

ئۇنىڭ ۋۇجۇدىدا پاك روھ ۋە سـاغلام بهدەن، جۈملىـدىن پهزىـلهت، مهرىـپهت ۋە     

ھهققانىيهت ئامىللىرى بىرلهشكىنى ئۈچۈن، خهلق قوزغىلىڭىغـا قاتنىشىشـتا ئۇنىـڭ    

دۇنياغا قىزىقماسلىق روھى، -قهيسهرلىك ۋە چىداملىق خاراكتېرى، مهنسهپكه ۋە مال

يـدىغان، ئاجىزغـا ھېسداشـلىق قىلىـدىغان ئالىيجانـاب      يامانغا خۇشـامهت قىلما 

. پهزىلىتى بارلىق پىـدائىي يىگىـتلهر ئىچىـدە ئهخـلاق مىزانـى بولـۇپ قالغانىـدى       

نىـڭ  ) ئابـدۇنىياز كامـال  (ئهمدىلا يىگىرمه ئالته ياشـقا كىـرگهن قوچقـار پـالۋان     

ن، دېۋىزىيه كوماندىرى بولۇپ قېلىشى يۇقىرىـدىن بېـرىلگهن مهنسـهپ بولماسـتى    

  .ئهكسىچه پۈتۈن پىدائىي يىگىتلهر ئاممىسى سايلىمىنىڭ مهھسۇلاتى ئىدى

دەك چهت   ئۇنىــڭ زوراۋان كــۈچلهرگه تهن بهرمهس روھــى ھهتتــا شــېڭ شىســهي

تهرىپىدىن شېڭ دۇبهنگه ئهل   ئهلدىكى ھهربىي ئالىي مهكتهپنى تۈگهتكهن ھاجى

بۇنىـڭ  . مىغانىـدى بولۇش توغرىسـىدا يېزىلغـان خهتـلهرگه ھهرگىـز مۇرەسسـه قىل     

ــان    ــۈرەش قىلغ ــل قارشــى ك ــڭ ئارىلىشىشــىغا ئىزچى ــۇ ئهجنهبىيلهرنى ــىرتىدا، ئ س

  .ۋەتهنپهرۋەر جهڭچى ئىدى



 

 

ئۇلارغا ئازار . ئۆلىمالارنى ھۆرمهت قىلاتتى-مهرىپهتنى، ئالىم-ئابدۇنىياز كامال ئىلىم

ىـدە  تهزكىرىلىر-يۇرتىمىزنىـڭ تـارىخى  . يهتكۈزگۈچىلهردىن قـاتتىق نهپرەتلىنهتتـى  

ئۇنىڭــدەك قهيســهر شــهخس كهم ئۇچرايــدۇ ۋە شــۇ كهبــى ئهجــدادلارنى تهتقىــق 

بۇ ھـال نـادانلىقتىن كېلىۋاتقـان    . قىلىدىغان ئوقۇمۇشلۇق ئهۋلادلارمۇ ئاز ئۇچرايدۇ

  .شورلۇق

ئادەم «ناملىق مهشهۇر رومانىدا » يىلتىز«نېگىر يازغۇچىسى ئالىكس ھارى ئۆزىنىڭ 

پوۋېسـىتنىڭمۇ ئاشـۇ   » ئېگهرلىـك ئـات  «. هنىدىدېگ» بولساڭ ئهجدادىڭنى ئىزدە

  .روھىنىڭ بىر نامايهندىسى بولۇپ قېلىشىغا ئىشىنىمهن

